
ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᐅᑐᐱᕆ 31, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, 
ᐊᖓᔪᖅᑳ ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᐊᖓᔪᖅᑳ ᑭᐅᓪᕕᓐ ᐃᖕ, ᔫᐱ 
ᓄᑕᕋᖅ, ᓯᕗᓕᖅᑎ ᐹᓪ ᐅᑲᓕᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᐊᖓᔪᖅᑳ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑐᒃᓯᐊᕐᓂᒃᑯᑦ ᒪᑐᐃᖅᓯᓂᐊᕋᒪ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑏ, ᒪᓕᒐᓕᐅᖅᑏᑦ. ᕼᐋᐱ ᕼᐋᓗᐄᖕ. ᑕᑯᑦᓱᒋ ᑭᒃᑯᑐᐃᓐᓇᐃᑦ ᐊᓐᓄᕌᓪᓗᑦᓯᒪᔪ. 
ᒪᒃᓖᓐ ᑕᑯᒥᓇᖅᑐᒋᐊᓪᓚᒃ ᑕᐃᖅᓯᒪᓪᓗᓂ. ᑲᑎᒪᐅᑎᑦᓴ 2. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᑖᒻᓴᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖓᑦ 211–1(6): ᐃᑭᑦᑐᖃᕐᓂᖓ ᓇᑲᓱᒃ ᐃᓕᓐᓂᐊᕐᕕᒻᒥ 
 
ᐊᖓᔪᖄᖅ ᒪᓃᑦᑐ ᑖᒻᓴᓐ: ᓇᖏᖅᓯᕗᖓ ᑕᕝᕙᓂ ᐃᓱᐃᒪᓪᓕᖓᑦᓱᖓ ᐊᒻᒪ ᓂᖓᐅᒪᑦᓱᖓ. 
 
(ᑐᓵᔨᑎᒍᑦ) ᐅᖃᖅᑏ, ᓇᖏᖅᓯᕗᖓ ᑕᕝᕙᓂ ᐅᓪᓗᒥ ᐃᓱᐃᒪᓪᓕᖓᑦᓱᖓ ᐊᒻᒪ ᓂᖓᐅᒪᑦᓱᖓ. ᐅᓐᓄ 
ᐃᑯᐊᓪᓚᒐᓚᓚᐅᕐᓯᒥᒪᑦ ᓇᑲᓱ ᐃᓕᓐᓂᐊᖅᕕ. ᑕᒪᓐᓇᓗ ᐊᑲᐅᖏᓕᐅᕈᑎᐅᕙᓪᓕᐊᓕᕐᓱᓂ ᐊᒻᒪ 
ᐃᓱᒪᐃᓕᖓᓇᖅᓱᓂ ᑕᐃᒪᐃᑐᖃᕋᐃᒻᒪᑦ. 
 
ᖁᔭᓐᓇᒦᖑᕗᖅ ᐱᔾᔪᑎᒋᑦᓱᒍ ᐱᐊᓚᔪᒥ ᐱᓕᕆᔪᖃᓵᕐᑐᒥᓂᕐᒥ ᑕᒫᓂᒥᐅᑕᒥ ᐊᒻᒪ ᐃᖃᓗᐃ 
ᐃᑯᐊᓪᓚᑦᑐᓕᕆᔨᑯᖏᓐᓄᑦ ᖃᒥᑕᐅᒍᓐᓇᓚᐅᕐᓱᓂ. 
 
ᐊᑦᑕᓇᕆᐊᓪᓚᓚᖓᔪᒥᓂᐅᔪᑦᓴᐅᑦᓱᓂ. ᐃᓕᓐᓂᐊᖅᕖᕈᑎᓚᐊᔪᑦᓴᐅᓚᐅᕐᑐᒍ ᐃᒻᒪᖃ ᐱᐊᓚᔪᖃᓂᖏᒃᑯᓂ 
ᖃᒥᑦᓯᒋᐊᒧ. ᐃᓕᓐᓂᐊᖅᓂᐅᔪ ᓇᑲᓱ ᐃᓕᓐᓂᐊᖅᕕᖕᒥ ᐃᓕᓐᓂᐊᓂᖃᕈᓐᓃᒥᑦᓱᑎ ᐅᓪᓗᒥ ᐱᔾᔪᑎᒋᑦᓱᒍ 
ᐊᓂᖅᓂᒧᑦ ᐊᓂᖅᑎᕆᓂᐅᔪᑦ ᐊᖅᑕᕆᔭᐅᓂᐊᓄᑦ ᐃᓱᒫᓘᑎᐅᑦᓱᑎ. 
 
ᑭᓯᒥᓕ, ᐅᖃᖅᑏ, ᓂᕆᐅᒋᒐᓗᐊᖅᑕᕗ ᐃᓕᓐᓂᐊᖅᑏᑦ ᐃᓕᓐᓂᐊᓛᕆᐊᖏᓐᓄᑦ ᓇᒡᒐᔾᔭᐅᒥ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑏ, ᑖᓐᓇ ᓯᑕᒪᒋᓕᕐᑕᖓ ᐃᓕᓐᓂᐊᖅᕕ ᐃᑯᐊᓪᓚᑦᑐ ᐊᑯᓐᓂᐊᓂ ᓯᑕᒪᑦ ᑕᖀᑦ. 
ᐱᓗᐊᑦᑕᒻᒪᕆᓕᖅᑐ. ᐱᖓᓱᑦ ᑖᒃᑯᓇᓂ ᐃᑯᐊᓪᓚᓂᐅᓯᒪᔪᓂ ᐱᔮᕆᔭᐅᓯᒪᓪᓗᑎ. ᑕᒪᓐᓇᓗ 
ᐳᖅᑐᓯᓂᕆᑐᐊᕆᓇᓂᐅᑦ ᐱᕋᔭᑉᐸᑦᑐᐃᑦ ᑕᒪᓐᓇᓗ ᐊᑑᑎᔭᐅᕙᓪᓕᐊᑐᐃᓐᓇᕐᓱᓂ ᖃᓄᐃᓘᓐᓂᐅᔪᖅ 
ᓄᓇᒋᔭᑎᖕᓂ. 
 
(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐳᖅᑐᓯᕙᓪᓕᐊᔪᖅ ᐱᕋᔭᓐᓂᐅᕙᑦᑐᐃᑦ ᓄᓇᕗᒥ ᓄᖃᕆᐊᓕ. 

(ᑐᓵᔨᑎᒍᑦ ᐃᓱᓕᑦᑐᖅ) ᐃᑐᑦᑎᕐᑕᐃᑦ ᐃᓕᓐᓂᐊᖅᕖᑦ ᐅᕝᕙᓗ ᐊᓯᖏ ᒐᕙᒪᑯ ᐃᓪᓗᖁᑎᖏᑦ ᐊᑦᑐᐃᓂᖃᐸᑦᑐᐃ 
ᑕᒪᐃᓂ ᓄᓇᓕᖕᒥᐅᑕᓂ ᓄᓇᕗᒥ. ᐊᑭᖏᓪᓗ ᐃᓇᖏᐅᑎᓗᒋ ᑕᒪᒃᑯᓄᖓ ᐃᓪᓗᓄᑦ ᓴᕿᕆᐊᖃᕐᓱᑎ ᐅᑯᓇᖓ 
ᓴᕿᓯᒪᔨᐊᕆᔭᑎᖕᓂ ᑮᓇᐅᔭᑦᓴᓂ. 
 
(ᑐᓵᔨᑎᒍᑦ) ᐃᓱᒪᒋᔭᕋᓕ ᐃᒪᐃᒻᒪ ᐃᓚᒋᔭᖓ ᑕᒪᑐᒪ ᑐᑭᓯᔭᐅᓗᐊᕋᓂ ᑕᒪᐃᓄᑦ. ᐃᒻᒪᖃ ᐱᑕᖃᕈᑦᑕ 
ᓴᓇᒋᐊᕐᓗᒍ ᐅᕝᕙᓗ ᐃᓇᖏᖅᓗᒍ ᓇᓪᓕᐊ ᐃᒪᐃᒻᒪᓪᓗ ᓱᕋᕆᐊᖓᓂ ᐅᕝᕙᓗ ᔭᒐᒋᐊᖓᓂ, 
ᑕᐃᒪᐃᒍᓐᓇᕋᔭᕐᓱᑎ ᑭᓯᒥ ᐃᒪᐃᒻᒪ ᐱᓇᔭᖅᓱᑎ ᑮᓇᐅᔭᓂ ᓴᕿᓯᒪᔪᓂ ᑮᓇᐅᔭᑦᓴᓂ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᑕᒪᓐᓇ ᑐᑭᓯᒋᔭᖓ ᐃᒪᐃᒻᒪ ᒐᕙᒪᑯ ᖃᓄᖅᑑᕆᐊᖃᕐᑐᐃᑦ ᐅᖓᖅᕙᕆᐊᕐᓯᓗᑎ ᐅᕝᕙᓗ 
ᐲᖅᓯᑲᐃᓐᓇᕐᓗᑎ ᐊᓯᖏᓐᓂ ᐱᔭᑦᓴᐅᔪᓂ ᐱᔨᑦᓯᖅᑕᐅᓂᖏᓪᓗ ᐊᑭᓕᐅᑎᓂᐊᕐᓱᒋ ᑕᒪᒃᑯᐊ 
ᓴᓇᒋᐊᖅᑕᐅᓂᖏᓄᑦ. 
 
(ᑐᓵᔨᑎᒍᑦ) ᓇᓗᓇᕈᓐᓃᕐᓱᑎ ᐃᒪᐃᒻᒪ ᒐᕙᒪᕗ ᐱᔭᕆᐊᖃᕐᑐᐃ ᑐᐊᕕᖅᓇᕐᑐᓕᕆᓗᑎ ᖃᓄᖅᑑᓂᐊᕐᓗᑎ ᐊᒻᒪ 
ᓇᓂᓯᓗᑎ ᑮᓇᐅᔭᓂ ᐃᒪᐃᒻᒪ ᐊᑑᑎᔭᐅᓇᔭᕐᑐᓂ ᐊᓯᖏᓐᓄᑦ ᐱᔾᔪᑎᐅᔪᓄᑦ ᐱᑕᖃᕐᒪ ᐊᒥᓱᓂ ᐃᒪᐃᒻᒪᓪᓗ 
ᐱᔪᒪᓯᒪᔪᓂ ᐊᓪᓚᕕᖕᓂ, ᐊᒻᒪ ᐃᓪᓗᐃᓪᓗ ᓯᖁᒥᑕᐅᓯᒪᔪ ᐅᕝᕙᓗ ᓱᕋᑕᐅᓯᒪᔪ ᐃᒪᐃᑕᐅᒐᔪᒻᒪᑕ 
ᐃᓇᖏᖅᑕᐅᒐᔪᑦᓱᑎ ᑮᓇᐅᔭᖅᑐᕐᓱᑎ ᐃᒪᐃᒻᒪᓪᓗ ᐊᑑᑎᔭᐅᓯᒪᓪᓗᑎ ᐊᓯᖏᓐᓄᑦ ᐃᑲᔪᕈᑎᓄᑦ ᓄᓇᕗᒥ. 
ᐱᔾᔪᑎᒋᑦᓱᒍ ᑕᒪᑐᒧᖓ ᓴᓇᔪᓐᓇᖏᑦᑐᒍ ᓇᓪᓕᐊᓂ ᐊᓯᖏᓐᓂ ᐃᑲᔪᕈᑎᑦᓴᓄᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ): ᑖᒃᑯᐊ ᒐᕙᒪᑯ ᑲᔪᓯᒋᐊᕈᓐᓇᔾᔮᖏᒻᒪᑕ ᓯᕗᒧᑦ ᐃᒻᒪᖃ ᑎᓕᔭᐅᒋᐊᑲᓐᓂᕈᑦᑕ 
ᓴᒃᑯᐃᓂᖅᓄᑦ ᑮᓇᐅᔭᓂ ᐊᒻᒪ ᐃᑲᔪᕈᑎᖏᓐᓄ ᓴᓇᒋᐊᓂᖅᓂ ᐅᕝᕙᓗ ᐃᓇᖏᖅᑕᐅᓂᖏᓄᑦ ᓴᕿᓯᒪᔪᑦ 
ᐃᓕᓐᓂᐊᖅᕖᑦ ᓱᕋᑕᐅᓂᑯᐃᑦ ᐱᕋᔮᖑᑦᓱᑎ. 
 
(ᑐᓵᔨᑎᒍᑦ) ᑲᔪᓯᒍᓐᓇᓂᖃᔾᔮᖏᑦᑐᒍᑦ ᐃᒻᒪᖃ ᑕᒪᓐᓇ ᑲᔪᓯᐅᔾᔭᐅᖏᓐᓇᕈᓂ. ᑕᐃᒪᐃᑐᕈᓘᔭᐃᑦ ᐱᕋᔮᕆᔭᐅᓂᒃᑯᑦ 
ᐊᒻᒪ ᐃᑯᐊᓪᓚᐃᓂᐅᔪᑦ ᐃᓕᓐᓂᐊᖅᕕᖕᓂ, ᐅᕝᕙᓗ ᐊᓯᖏᓐᓂ ᐃᓪᓗᓂ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑏ, ᐅᓪᓗᒥ ᐊᐱᕆᕗᖓ ᑕᒪᐃᓂ ᓄᓇᕗᒥᐅᓂ ᐃᑲᔪᖅᓱᖁᓪᓗᒋ ᓄᖃᑎᑦᓯᓗᑎ 
ᑕᒪᒃᑯᓄᐊ ᖃᓄᐃᓘᓐᓂᐅᕙᑦᑐᓄᑦ ᖃᓄᐃᓘᓂᕐᓗᑦᑐᓄᑦ. 
 
(ᑐᓵᔨᑎᒍᑦ) ᐅᖃᖅᑏ, ᐊᐱᕆᕗᖓ ᑕᒪᐃᓂ ᓄᓇᕗᒥᐅᓂ ᐃᑲᔪᖅᓱᐃᖁᓪᓗᒋ ᓄᖃᖓᑎᑦᓯᓂᐊᕐᓗᑎ ᑕᒪᒃᑯᓄᖓ 
ᖃᓄᐃᓘᓂᖅᓗᓂᐅᔪᓂ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᑕᒪᑦᑕ ᐱᓕᕆᔭᑦᓴᖃᕋᑦᑕ ᓴᐳᔾᔨᓂᕐᓄᑦ ᖃᓄᐃᓘᓂᕆᕙᑕᑎᖕᓄᑦ ᐱᕋᔭᓐᓂᒃᑯᑦ, 
ᐃᑐᑦᑎᕆᓂᒃᑯᑦ ᐊᒻᒪ ᖃᓄᐃᓘᓂᕐᓗᒃᑯᑦ. ᐊᑏᒎᖅ ᐅᖃᖃᑎᒋᓚᐅᕐᓯᐅᒃ ᕿᑐᖓᓯ ᐊᒻᒪ ᒪᒃᑯᑐᐃᑦ ᒥᑦᓵᓄᑦ 
ᐱᒻᒪᕆᐅᒋᐊᖓᓂ ᑕᒪᒃᑯᓄᖓ ᖃᓄᐃᓘᓂᐅᔪᓄᑦ. 
 
ᐅᖃᖅᑏ, ᐱᕋᔭᓐᓂᐅᔪᖅ ᐱᒻᒪᕆᐅᒻᒪ ᐊᒻᒪ ᐃᒪᐃᑑᑦᓱᓂ ᐱᕋᔭᓐᓂᖅᒥ ᑕᐃᒍᖅᑕᐅᓂᖃᕐᓱᓂ. 
 
(ᑐᓵᔨᑎᒍᑦ) ᐅᖃᖅᑏ, ᐱᕋᔭᓐᓂᐊᔪᖅ ᐱᒻᒪᕆᐅᕗᖅ ᐊᒻᒪ ᐱᕋᔭᓐᓂᖅᒥ ᑕᐃᒍᖅᑕᐅᓂᖃᕐᓱᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳᑦ ᐅᖃᐅᓯᖓᑦ 212-1(6): ᓄᓇᓕᓐᓂ ᒐᕙᒪᓕᕆᔩ ᐱᓕᕆᕕᖏᑕ ᐊᑐᐊᒐᖏᑦ 
 
ᐊᖓᔪᖄᖅ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᕼᐊᓗᕖᓐᓇᖅ, ᐃᓚᒋᔭᕗ 
ᐱᓕᕆᔨᖁᑎᑦᑎᖕᓂ ᓇᑭᖅᓴᕐᓯᒪᓪᓗᓂ ᐃᕝᕕᑎᑐᑦ, ᐅᐱᒋᔭᕋ. 
 
>>ᐃᓪᓚᖅᑐᐃᑦ 
 
ᐅᖃᖅᑏ, ᓇᖏᖅᓯᕗᖓ ᑕᕝᕙᓂ ᑲᑎᒪᕕᖕᒥ ᐅᖃᐅᑎᓗᓯ ᐱᕙᓪᓕᐊᓂᕆᔭᖏᓐᓄᑦ ᐱᓕᕆᕕᒋᔭᕐᒪ 
ᓴᕿᓯᒪᔭᖏᓐᓄᑦ ᐃᓚᒋᑦᓱᒋᑦ ᐃᓕᖓᔪᑦ ᐋᕿᒋᐊᑕᐅᓂᕆᔭᖏᓐᓄᑦ ᐊᒻᒪ ᐱᕙᓪᓕᐊᑎᑕᐅᓂᕆᔭᖏᓐᓄᑦ 
ᐱᓕᕆᕕᒋᔭᖅᑕ ᐊᑐᐊᒐᖏᑦ ᐃᒪᐃᒻᒪᓪᓗ ᑐᕌᖓᓂᖃᕐᓱᑎᓪᓗ ᓄᓇᓕᔪᓄᑦ. 
 
ᐅᖃᖅᑏ, ᓯᕗᓕᖅᑏᑦ ᑲᑎᒪᔨᖏᑦ ᓈᒻᒪᓴᖅᓯᒪᓂᑰᓪᓗᑎ 15ᓂ ᐱᓕᕆᕕᐅᑦ ᐊᑐᐊᒐᕆᔭᖏᓐᓄᑦ ᐃᒪᐃᒻᒪᓪᓗ 
ᐱᑦᑕᓯᐊᓂᕐᓴᐅᔪᓄᑦ ᐊᐅᓚᓂᖃᓂᐊᕋᑦᑕ ᐅᑯᓄᖓ ᓇᓕᒧᖓᓗᑎ ᖃᓄᐃᓯᓂᐅᔪᓄᑦ ᓄᓇᕗᒥ ᐊᒻᒪ ᓴᕿᑦᓯᓗᑎ 
ᐊᑦᑕᕕᑦᓴᑦᓯᐊᕙᖕᒥ ᐊᑑᑎᒍᑎᒋᓂᐊᕐᑕᑎᖕᓄᑦ ᓇᒻᒥᓂᖃᖅᓂᕆᔭᑎᖕᓄᑦ. 
 
ᑕᒪᐃᓂ ᐊᑐᐊᒐᖅᓂ, ᐅᖃᖅᑏ, ᒪᑯᐊ ᕼᒻᓚᑦ ᐃᓕᓐᓂᐊᖅᑎᑕᐅᓂᖏᓄᑦ ᐊᑐᐊᒐᖅ ᐃᒪᐃᒻᒪᓪᓗ ᐃᓕᖓᓂᖃᕐᓱᑎ 
ᖃᓄᐃᑕᐅᔪᓄᑦ ᐃᓕᓐᓂᐊᕋᑦᓴᓄᑦ ᐊᒻᒪ ᐱᕙᓪᓕᐊᑎᑕᐅᓂᖏᓄᑦ ᐅᑯᓇᓂ ᕼᒻᓚᑦ ᐱᓕᕆᔨᖏᓐᓄᑦ. 
ᐱᖑᐊᖅᑐᓕᕆᓂᖅᓄ ᐊᒻᒪ ᐃᓱᒪᖅᓱᓂᐅᔪᓄᑦ ᐊᑐᐊᒐᖅ ᒫᓐᓇᐅᔪᖅ ᐃᓚᒋᓕᐅᔾᔨᓯᒪᓪᓗᑎ ᐱᔭᑦᓴᒥ 
ᐃᓕᖁᓯᑐᖃᖅᑐᑦ ᐱᓕᕆᔭᑦᓴᐅᔪᓂ ᓄᓇᓕᖏᑦ ᖃᓄᐃᓪᓗᐊᖅᑎᒋᓂᖏᑦ ᒪᓕᑦᑐᒋ ᐃᒪᐃᑐᓄᑦ ᕿᒥᑦᓯᓕᐅᑎᔪᑦ 
ᐊᒻᒪ ᐃᖃᓪᓕᐊᓕᐅᑎᔪᑦ. 
 
ᐅᖃᖅᑏ, ᖁᕕᐊᒋᔭᖃᓗᐊᕐᑐᖓ ᐱᑕᖃᕆᐊᒥ ᓄᑖᒥ ᕿᓂᖅᑎᓄᑦ ᑮᓇᐅᔭᑦᓴᒫᓂ ᐊᑐᐊᒐᖓᓄᑦ. ᐱᓕᕆᕕᒋᔭᕋ 
ᒫᓐᓇᐅᔪᖅ ᐱᓕᑦᓯᓯᒪᓪᓗᑎ ᐱᒋᐊᕈᑎᑦᓴᓄᑦ ᑐᓂᕈᑏᑦ ᐃᒪᐃᑐᐃᑦ 2ᑕᐅᓴᓐ 500ᑖᓚᐃ ᐅᑯᓄᖓ ᕿᓂᖅᑎᓄᑦ 
ᓯᓴᐃᔭᑎᖓᓄᑦ ᓴᕿᓯᒪᔪᑦ ᓄᓇᓕᐅᔪᓂ ᐊᒻᒪᓗᑦᑕᐅᖅ ᐊᖅᕌᒍᑕᒫᑦ ᐃᑲᔫᓯᐊᖃᑦᑕᕐᒥᓗᑎᑦ 2ᑕᐅᓴᓐ, 500ᑖᓚᓂᑦ. 
ᐊᑐᐊᒐᖅ ᓴᕿᑎᓯᓯᒪᓪᓗᓂ ᖃᓄᐃᓪᓗᐊᖅᑎᒋᔪᓄᑦ ᐱᔪᓐᓇᕋᑦᓴᐅᔪᓄᑦ ᐃᑲᔪᖅᓱᕈᑎᓄᑦ ᐅᑯᓄᖓ ᓄᓇᓕᖓᑦ 
ᖃᓄᐃᓪᓗᐊᖅᑎᒋᓂᖓᑎᒍᑦ ᕿᓂᖅᑎᓄᑦ ᐱᔭᕆᔭᑦᓴᓂ ᐃᒪᐃᑐᐃᑦ 5ᑕᐅᓴᓐ ᑖᓚᐃ ᖃᓄᐃᓕᖓᓂᕆᔭᖏᑦ 
ᐊᑭᒋᔭᖏᓐᓄᑦ. 
 
ᐅᖃᖅᑏ, ᖃᐅᔨᒪᒋᐊᕐᓂᐅᕙᑦᑐ ᑕᒪᒃᑯᓄᖓ ᐊᑐᐊᒐᖅᓄ ᐱᓕᕆᕕᖕᓂ, ᐱᓕᕆᕕᒋᔭᕋ ᐱᕙᓪᓕᐊᓯᒪᓂᖃᕐᓱᑎ 
ᖃᐅᔨᒪᖃᑕᐅᑎᓂᖅᓄᖓᔪᓄᑦ ᐱᕙᓪᓕᐊᑎᓐᓂᐊᕐᓗᒋᑦ ᐊᑐᐊᒐᐃᑦ ᑐᑭᓯᒪᖃᑕᐅᑎᒍᑎᐅᓂᐊᕐᒪᑕ ᓄᓇᓕᐅᔪᓄᑦ. 
ᑕᐃᒪᐃᓂᐊᕐᓗᑎ, ᓇᓗᒋᓇᒋᑦ ᒪᑐᐃᖓᓂᖃᕐᓱᑕᓗ ᐊᒻᒪ ᑮᓇᐅᔭᓕᕆᔪᑦ ᒐᕙᒪᑯᑦ ᐃᒪᐃᒻᒪ ᓯᕗᓪᓕᐅᑎᓪᓗᒋ 
ᑭᖑᒪᔭᐅᓯᒪᔪᐃᑦ ᓄᓇᓕᒋᔭᑎᖕᓂ ᓯᕗᓪᓕᐅᑎᓪᓗᒋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖄᖅ ᐃᖕ. 
 
ᐊᖓᔪᖅᑳᑦ ᐅᖃᐅᓯᖓᑦ 213–1(6): ᐃᒥᐊᓗᖕᒧᑦ ᓂᕈᐊᕐᓂᖅ 
 
ᐊᖓᔪᖄᖅ ᑭᐊᕙ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᐱᑉᐳᖓ ᖃᐅᔨᒃᑲᐃᒋᐊᒧ ᒪᓕᒐᓕᐅᖅᑎᓂ ᐃᒪᐃᒻᒪ 
ᓂᕈᐊᕐᓂᖃᓛᓂᖏᓐᓄᑦ ᑕᕿᕆᓛᕐᑕᑎᖕᓂ ᖃᒪᓂᖅᑐᐊᖅᒥ, ᖁᓪᓗᖅᑑᖅ, ᑲᖏᖠᓂᖅ ᐊᒻᒪ ᖃᐅᓱᐃᑦᑐᒥ 
ᖃᓄᐃᒋᐊᓂᐊᕐᓱᑎ ᑭᒃᑯᑐᐃᓐᓇᖅᓂᓪᓗ ᐃᓱᒪᒋᔭᖏᓐᓄᑦ ᐅᑯᓄᖓ ᐊᓯᔾᔨᖅᑕᐅᓂᖏᓄᑦ ᖃᓄᐃᒋᐊᖅᑕᓂ 
ᐃᓕᖓᔪᑦ ᓂᐅᕕᐊᑦᓴᖃᓂᕐᓄᑦ, ᐱᓕᑦᓯᓂᐅᔪᓄᑦ ᐊᒻᒪ ᖃᓄᐃᑕᐅᓂᖏᓄᑦ ᐃᒥᐊᓗᐃᑦ ᑕᒪᒃᑯᓇᓂ ᓄᓇᓕᐅᔪᓂ. 
 
ᑕᒪᓐᓇ ᖃᓄᐃᑦᓯᒪᓂᕆᔭᖓ ᓂᕈᐊᖅᓂᐅᑉ ᐃᒪᐃᒻᒪ ᐊᑎᓕᐅᖅᑕᐅᓯᒪᓪᓗᑎ ᓂᕈᐊᖅᑎᓄᑦ ᓄᓇᓕᐅᔪᓂ, 
ᐃᓕᖓᓂᖃᕐᑐᐃᑦ ᐅᑯᓄᖓ ᓄᓇᕗᒥ ᐃᒥᐊᓗᖕᓄᑦ ᒪᓕᒐᖅ. 

ᓂᕈᐊᖅᓃᑦ ᐅᑯᓇᓂ ᖃᒪᓂᖅᑐᐊᖅ ᐊᒻᒪ ᖁᓪᓗᖅᑑᖅᒥ ᐊᐱᕆᓂᐊᕐᓱᑎ ᓂᕈᐊᖅᑎᓂ ᐃᒻᒪᖃ ᐃᓱᒪᖃᓂᕈᑎ 
ᐱᑕᖃᕆᐊᒥ ᐃᒥᐊᓗᖕᓂ ᓄᓇᓕᖕᒥ. ᐃᒻᒪᖃ ᐱᑕᖃᓂᐊᕈᑎᑦ, ᑕᒪᒃᑯᐊ ᓄᓇᓕᐅᔪᐃᑦ ᐱᔪᓐᓇᓂᐊᕐᒪᑕ 
ᐱᔪᓐᓇᓂᖃᕐᓗᑎ ᖃᓄᐃᒋᐊᕐᓗᑎ ᑭᓇ ᓂᐅᕕᖅᑐᑦᓴᐅᒋᖓᓂ, ᓂᐅᕈᑎᖃᕈᓐᓇᓂᖓᓂ ᐊᒻᒪ 
ᐊᐅᓪᓚᐅᔾᔨᒍᓐᓇᕆᖓᓂ ᐃᒥᐊᓗᖕᓂ ᓄᓇᓕᖕᒧᑦ. 
 
ᑲᖏᖠᓂᖅᒥ, ᑲᑎᒪᔩᑦ ᓄᓇᓕᐊᓂ ᐊᐱᕆᔭᐅᓂᐊᕐᓱᑎ ᐃᒻᒪᖃ ᑲᖏᖠᓂᖅᒥ ᐃᒥᐊᓗᖕᓄ ᖃᓄᐃᒋᑕᐅᔪᓄᑦ 
ᒪᓕᒐᕆᔭᖏᑦ ᐊᓯᔾᔨᖅᑕᐅᒋᐊᓖᑦ. ᒫᓐᓇᐅᔪᖅ ᒪᓕᒐᐃᑦ ᓴᕿᑎᑦᓯᓯᒪᔪ ᓂᐅᕕᐊᑦᓴᖃᕆᐊᖏᓐᓄ ᐅᕝᕙᓗ 
ᓂᐅᕕᖅᑕᐅᓂᕐᓄ ᐃᒥᐊᓗᖕᓂ ᐃᓗᐊᓂ 25ᒥ ᐅᖓᓯᓐᓂᓕᖕᒥ ᑲᖏᖠᓂᖅᒥ ᕼᒻᓚ ᐊᓪᓚᕕᐋᓂ. ᓂᕈᐊᖅᑏᑦ 
ᐊᐱᕆᔭᐅᓂᐊᕐᓱᑎ ᐃᒻᒪᖃ ᐃᓱᒪᖃᓂᕈᑎ ᐃᒥᐊᓗᖕᒧ ᓚᐃᓴᖕᓯᖃᕆᐊᒧ ᐃᓱᒫᓘᑎᓂ ᐃᒥᕋᓚᕕᖁᑎᓕᖕᓄᑦ, 
ᓂᕆᕕᐅᔪᓄᑦ ᐊᒻᒪ ᐃᒥᕋᓚᕕᐅᔪᓄᑦ. 
 
ᖃᐅᓱᐃᑦᑐᖅᒥ ᓂᕈᐊᖅᓂ ᐊᐱᕆᓂᐊᕐᓱᑎ ᓂᕈᐊᖅᑎᓂ ᐃᒻᒪᖃ ᖃᐅᓱᐃᑦᑐᒥ ᐃᒥᐊᓗᖕᓄ ᖃᓄᐃᒋᐊᑕᐅᔪᓄᑦ 
ᒪᓕᒐᕆᔭᖏᑦ ᐊᓯᔾᔨᖅᑕᐅᒋᐊᓖᑦ. ᒫᓐᓇᐅᔪᖅ ᒪᓕᒐᐃᑦ ᓴᕿᑎᑦᓯᓯᒪᔪ ᓂᐅᕕᐊᑦᓴᖃᕆᐊᖏᓐᓄᑦ ᐃᒥᐊᓗᖕᓂ 
ᓇᑦᓯᐊᔾᔨᓂᐊᕐᓂᖏᓄᑦ ᐃᒥᐊᓗᖕᓂ ᓄᓇᓕᖕᒧᑦ. 
 
ᓂᕈᐊᖅᓂᐅᔪ ᐊᑑᑎᔭᐅᓂᐊᕐᓱᓂ ᖃᓄᐃᒋᐊᖅᓗᑎ ᐃᓱᒪᒋᔭᐅᓯᒪᔪᓄᑦ ᓂᕈᐊᖅᑎᓄᑦ. ᐱᔪᓐᓇᓂᖃᓂᐊᕐᒪᑕ 
ᐃᓄᖕᓄᑦ ᓄᓇᓕᖏᓐᓂ ᖃᓄᖅᑑᕈᓐᓇᕐᓗᑎ ᐃᓱᒪᒋᔭᐅᔪᓄᑦ ᐃᒥᐊᓗᖕᓄᑦ ᓄᓇᓕᒋᔭᖏᓐᓂ. 
 
ᐅᖃᖅᑏ, ᐱᓕᕆᔪᑦ ᐱᓕᕆᕕᖓᓂ ᐸᖅᓇᐸᓪᓕᐊᔪᑦ ᐳᓛᕆᐊᕆᐊᖏᓐᓄᑦ ᑕᒪᐃᓄᑦ ᓄᓇᓕᐅᔪᓄᑦ 
ᐃᑲᔪᖅᓱᕆᐊᕐᓗᑎ ᐱᓕᑦᓯᓗᑎ ᑐᑭᓯᔾᔪᑎᒋᔭᖏᓐᓄᑦ ᐅᑯᓄᐊ ᓂᕈᐊᖅᓂᕐᓄᑦ, ᐊᒻᒪᓗᑦᑕᐅᖅ ᑐᑭᓯᔾᔪᑎᖏᓐᓄᑦ 
ᐱᓕᑕᐅᓯᒪᓪᓗᑎ ᓄᓇᓕᐅᔪᓄᑦ ᓴᕿᓯᒪᔭᕆᐊᖃᕐᓱᑎ ᑭᒃᑯᑐᐃᓐᓇᖅᓄᑦ ᓴᕿᓯᒪᕕᒋᔭᖏᓐᓂ. 
 
ᓅᕙᐃᕝᕙ 10, 2003ᒥ, ᓂᕈᐊᖅᓂᖃᓛᕐᒪᑕ ᑕᒪᐃᓂ ᓄᓇᓕᖕᒥ. ᓯᕗᖓᒍᑦ ᓂᕈᐊᖅᓂᐅᔪᑦ ᐊᑑᑎᔭᐅᓂᐊᕐᓱᓂ 
ᓅᕙᐃᕝᕙ 3, 2003ᒥ. ᑎᓕᒋᐊᑲᓂᖃᑲ ᑭᒃᑯᑐᐃᓐᓇᐃᑦ ᑕᒪᒃᑯᓇᓂ ᓄᓇᓕᖕᓂ ᓂᕈᐊᕆᐊᖁᓪᓗᒋ ᓂᕈᐊᓛᕐᓱᑎ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐱᑕᖃᑲᓂᖄ ᒪᓕᒐᓕᐅᖅᑏᑦ ᐅᖃᐅᓯᑦᓴᒋᐊᑲᓂᖏᓐᓄᑦ. ᑲᑎᒪᐅᑎᑦᓴ 
3. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐳᑭᕐᓇᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 682–1(6): ᒐᕙᓇ ᔨᓄᕈ ᐳᓚᕋᓚᐅᕐᓂᖓ ᐊᓯᖏᓐᓄᑦ ᓄᓇᓕᖅᔪᐊᓄᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓇᖅᑯᑎᑦ ᐅᖃᖅᑏ, ᐅᓪᓗᒥ ᐅᐱᒍᓲᑎᒋᔭᕐᓂᑦ ᐅᖃᐅᓯᖃᕈᒪᓪᓗᖓ. ᐅᖃᖅᓯᑏ, ᐅᓪᓗᒥ 
ᓇᖏᖅᓯᕗᖓ ᖁᕕᐊᒋᒻᒪᕆᒃᑲᒪ ᒐᕙᓇ ᔨᓄᕉᑉ ᐳᓚᕋᕐᓂᕆᓚᐅᖅᑕᖓᓂᒃ ᐅᓛᓯᐊᒧᑦ, ᕕᓐᓛᒧᑦ ᐊᒻᒪ ᐊᐃᔅᓛᒧᑦ, 
ᓯᑎᐱᕆ 22, 2003ᖑᑎᓪᓗᒍ ᐊᒻᒪᓗ 16ᒥ. 
 
ᖁᕕᐊᓱᒻᒪᕆᓚᐅᖅᐳᖓ ᐳᓚᕋᓚᐅᕐᒪᑕ ᑖᒃᑯᓂᓐᖓ ᓄᓇᖅᔪᐊᓂᑦ ᐅᑭᐅᖅᑕᖅᑐᒥᐅᓕᕆᓪᓗᑎᑦ. ᐅᑭᐅᖅᑕᖅᑐᒥᐅᑦ 
ᐱᓕᕆᖃᑎᒌᑉᐸᑉᐳᑦ, ᑖᒃᑯᐊᓗ ᐅᐱᓐᓇᖅᑐᑦ ᐳᓚᕋᖅᓯᒪᓪᓗᑎᑦ ᐊᒥᓱᓂᑦ ᓄᓇᓕᖅᔪᐊᓂᑦ ᐊᒻᒪ 
ᖃᐅᔨᒪᔭᐅᑦᑎᐊᖅᑐᑎᑦ. 
 
ᐊᖏᓛᖑᓚᐅᖅᑐᕐᓕ ᐳᓚᕋᕐᓂᐅᔪᒥ ᐱᖃᑎᖃᕈᓐᓇᓚᐅᕐᒪᑕ ᐅᑭᐅᖅᑕᖅᑐᒥᐅᓂᑦ ᑭᒡᒐᖅᑐᐃᔪᓂᑦ 
ᐅᑭᐅᖅᑕᖅᑐᒥᐅᑕᓕᒫᓂᑦ. ᑲᑎᖃᑎᖃᓚᐅᖅᐳᑦ ᐃᓄᓐᓪᓂᑦ; ᒪᒃᑯᒃᑐᖁᑎᕗᑦ ᐱᓕᕆᖃᑎᖃᕐᓂᐊᖅᐳᑦ, ᐃᓛᒃ 
ᐱᑕᖃᕈᓐᓃᕋᓗᐊᖅᑎᓪᓗᑕ. ᖁᔭᓐᓇᒦᖅᑕᐃᓐᓇᕆᔪᒪᕙᒃᑲ ᑭᒡᒐᑐᕐᓗᒋᑦ ᓄᓇᕗᒥᐅᓕᒫᑦ. 

ᐃᓄᐃᑦ ᐳᓛᕆᐊᓚᐅᖅᑐᑦ ᐱᖃᑕᐅᕗᑦ ᒥᐊᕆ ᓴᐃᒪᓐ, ᐅᑭᐅᖅᑕᖅᑐᒧ ᑭᒡᒐᖅᑐᖅᑎᒻᒪᕆᐅᔪᖅ ᓄᓇᐅᑉ ᐊᓯᐊᓂ; 
ᓰᓚ ᕙᑦ ᑯᓘᑎᐊᐃ, ᐊᖓᔪᖅᑳᖑᔪᖅ ᐃᓄᐃᑦ ᐅᑭᐅᖅᑕᖅᑐᖓᓂ ᑲᑎᒪᔨᕐᔪᐊᖑᔪᑦ ᐊᒻᒪᓗ ᐲᑕ ᐋᑕᒥ, 
ᐊᖓᔪᖅᑳᖑᔪᖅ ᒪᑭᕕᒃ ᑯᐊᐳᕇᓴᓐ ᐊᒻᒪᓗ ᐱᖃᑕᐅᓚᐅᕆᕗᖅ ᑲᒥᓴᓇᐅᔪᖅ ᓄᓇᕗᒻᒧᑦ, ᐲᑕ ᐃᕐᓂᖅ. 
 
ᑕᒪᓐᓇ ᓯᕗᓪᓕᐸᑦᑎᐊᒻᒪᕆᐅᓚᐅᖅᑯ ᐃᓄᐃᑦ ᐱᖃᑕᐅᑎᑕᐅᑎᓪᓗᒍ ᑕᐃᒪᐃᑦᑐᒧᑦ ᐳᓛᕆᐊᕐᓂᕐᒧᑦ ᐊᒻᒪᓗ 
ᐅᐱᒋᒻᒪᕆᓚᐅᖅᑲᕗᑦ ᑕᒪᔅᓱᒧᖓ, ᑕᒪᒃᑮ ᑭᒡᒐᖅᑐᐃᔨᐅᔫᒃ ᓄᓇᕗᒻᒦ ᐊᒻᒪᓗ ᓄᓇᕕᒻᒥ ᐱᖃᑕᐅᔪᓐᓇᕐᓂᖏᓐᓄᑦ. 
 
ᓄᓇᕐᔪᐊᕆᔭᕗᑦ ᑎᑎᖅᑕᐅᓚᐅᖅᑯ ᓄᓇᓐᖑᐊᖑᔪᒥᑦ ᐊᒻᒪᓗ ᐃᓱᒪᓪᓗᖓ ᐅᐱᓐᓇᕆᐊᓪᓚᒻᒪᕆᑦᑐᖅ 
ᓴᖅᑭᔮᖅᑎᑦᑎᓂᖏᓐᓄᑦ ᑲᓇᑕᒥ ᐊᒻᒪᓗ ᓄᓇᕗᒻᒥ ᐊᒻᒪᓗ ᓄᓇᕕᒻᒥ ᐊᒻᒪᓗ ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒋᑦ 
ᐅᖃᐅᓯᕆᔭᒃᑲ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᕗᖅ ᐱᔭᕇᕈᒪᓪᓗᓂ ᐅᖃᐅᓯᕆᔭᖏᓐᓂ. ᐋᒡᒑᖅᑐᖃᖅᑳ? 
ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᓚᖅ, ᑲᔪᓯᒋᑦ. ᐳᑭᓐᓇᖅ. 
 
ᐳᑭᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᖅᑲᒃᑲ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, 
ᖃᐅᔨᒪᔪᐃᓐᓇᐅᒍᑦ ᑯᐃᓐ ᑭᒡᒐᑐᖅᑎᖓ ᑲᓇᑕᒥ ᐊᒻᒪᓗ ᐅᐃᖓ ᐃᑲᔪᖅᓯᒪᒻᒪᕆᒻᒪᑕ ᐃᓄᓐᓂ, ᐃᓅᓱᑦᑐᒋᔭᑦᑎᓐᓂ 
ᐊᒻᒪᓗ ᐅᑭᐅᖅᑕᖅᑐᒥ. 
 
ᐊᒻᒪᓗ ᐱᔪᓐᓇᓂᓐᓂ, ᖁᔭᓐᓇᒦᕈᒪᕚᒃᑲ ᑖᒃᑯᐊ ᑭᒡᒐᖅᑐᐃᔨᐅᔫᒃ ᐳᓛᕆᐊᕈᓐᓇᕐᓂᕆᓚᐅᖅᑕᖏᓐᓂᒃ ᕌᓵᒧᑦ, 
ᕕᓐᓚᓐ, ᐊᒻᒪᓗ ᐊᐃᔅᓚᓐ-ᒧᑦ ᐊᒻᒪᓗ ᖁᔭᓐᓇᒦᕈᒪᕙᒃᑲ ᑕᕝᕙᓐᖓᓖᒫᖅ ᐃᓄᓐᓂ ᓄᓇᕗᒻᒦᑦᑐᓂᑦ. 
ᖃᐅᔨᒪᔪᐃᓐᓇᐅᕗᒍ ᓄᓇᕗᒻᒦᖅᓯᒪᒻᒪᑎᒃ ᐅᑕᐅᓯᐊᕋᑎ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 683-1(6): ᐅᒥᐅᓂᑯᒥᓂᖅ ᓇᓂᔭᐅᔪᖅ ᑲᖏᖅᑐᒑᐱᐅᑉ ᖃᓂᒋᔮᓂ 
 
ᐃᒃᑲᕐᕆᐊᓗᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᓪᓕᐅᓂᖅᓯᐅᖅᑯᒍᑦ ᑐᐱᓚᒃ ᓂᓪᓚᐸᓪᓕᐊᓕᖅᑎᓪᓗᒍ 
ᓯᓚᒥ, ᐊᐳᑎᖃᓕᖅᑎᓪᓗᑕ ᓄᓇᒥ, ᑐᐱᓚᒃ, ᑑᕐᖓᐅᔪᑦ ᐅᑭᐅᖅᑕᖅᑐᒥᑦ ᐊᕙᑎᑦᑎᓂᑦ ᓴᖅᑮᔮᓕᖃᑦᑕᖅᑯᑦ. 
 
ᑕᒪᓐᓇ ᐅᑉᐱᕆᔭᐅᓚᖅᑯ ᐅᐊᑦᑎᐊᕈᐋᓗᒃ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐅᑉᐱᕈᓱᓐᖏᑉᐸᑕ ᑐᐱᓚᒥᑦ, ᑑᕐᖓᓂᑦ, 
ᖃᐅᔨᒪᖁᕙᒃᑲ ᑕᒪᓐᓇ ᐅᑉᐱᕆᔭᐅᓚᐅᖅᑯ ᐃᓄᓐᓄᑦ ᐅᐊᑦᑎᐊᕈᐋᓗᒃ. 
 
ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐊᕐᕌᒍᖃᕐᑎᓪᓗᒍ 1800 ᕿᔪᒻᒥ ᐅᒥᐊᕐᑐᕋᔭᑦᑐᖃᓚᐅᖅᓯᒪᕗᖅ 
ᑲᖏᖅᑐᒑᐱᒻᒥ ᐊᒻᒪᓗ ᑖᓐᓇ ᐅᒥᐊᖑᔪᖅ ᓱᕋᓚᐅᖅᑯ. ᐅᒥᐊᕐᒥᐅᑕᐅᔪᑦ ᑐᖁᓚᐅᖅᑯᑦ ᖃᓄᐃᓐᓂᐅᔪᒧᑦ ᐊᒻᒪᓗ 
ᐃᓗᕕᖅᑕᐅᓯᒪᕗᑦ ᑲᖏᖅᑐᒑᐱᐅᑉ ᓴᓂᒋᔮᓂ. ᑕᒪᓐᓇ ᖃᐅᔨᔪᒥᓇᒻᒪᕆᒻᒪᑦ ᐊᒻᒪᓗ ᐱᑐᖃᐅᓂᖓᓄᑦ ᐃᓂᐅᓕᖅᑯ. 
 
ᐱᓇᓱᐊᕈᓯᐸᓘᓐᓂᒃ ᒪᕐᕉᓕᖅᑑᒃ, ᓇᓂᓯᓚᐅᕆᕗᒍᑦ ᐅᒥᐊᕐᒥᑦᑕᐅᖅ, ᐅᑉᐱᕈᓱᒃᐳᖓ ᒥᑦᑎᒪᑕᓕᒻᒦᖔᖅᑐᒥᑦ, 
ᐃᒻᒪᖃ 22-ᐃᓯᒐᓐᖑᐊᓂᑦ ᑕᑭᓂᖃᕐᑐᓂᑦ. ᐅᑉᐱᕆᔭᐅᕗᕐᓕ ᐅᒥᐊᖅ ᒥᑦᑎᒪᑕᓖᒻᒦᖔᖅᑐᑦ, ᑭᓯᐊᓂᓕ ᐃᓪᓘᔭᖓ 
ᓱᕋᔅᓯᒪᓪᓗᓂᑦ ᑕᒪᐅᓐᖓᕐᖓᑦ ᓄᓇᑦᑎᓐᓄ. 

ᐱᑕᖃᒃᑲᓐᓂᕆᕗᖅ ᐊᓯᖏᓐᓂ ᐊᒻᒪᓗ ᕿᒨᔅᓰᑦ ᓴᖅᑭᐸᓪᓕᐊᓪᓗᑎ ᑲᖏᖅᑐᒑᐱᒻᒥ ᐊᒻᒪᓗ ᐊᐃᓴ ᐱᐅᓐᖏᑦᑐᖅ, 
ᔭᐃᑯ ᐋᓯᕙᒃ, ᐊᐃᒧ ᓯᕗᕋᑦ ᐊᒻᒪᓗ ᐃᓚᐃᔭ ᐸᓕᑦᑐᖅ ᐊᒻᒪᓗ ᔭᐃᒥᓯ ᐸᓪᓗ ᑖᒃᑯᐊᖑᑦᓱᑎ ᓇᓂᓯᓚᐅᕐᑐ 
ᐅᒥᐊᖅᒥ ᕿᒧᑦᓯᖅᓯᒪᓪᓗᑎ. 
 
ᖃᐅᔨᒪᖏᒃᑲᓗᐊᕐᑐᖓ ᖃᓄᐃᓂᐊᓂᖏᓄᑦ ᑖᑦᓱᒧᖓ ᐅᒥᐊᖅᒧᑦ ᐅᕝᕙᓗ ᐃᒻᒪᖃ ᖃᐅᔨᓴᖅᓂᐊᓂᖃᒪᖔᑕ 
ᑕᒪᑐᒧᖓ ᖃᓄᐃᑦᓯᒪᓂᐅᔪᒧ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 684–1(6): ᐱᒃᑯᒋᔭᐅᓂᖓ ᒫᒍᕆᑦ ᐃᒃᑲᑉᑯᕋᒃ ᑐᓂᕐᕈᓯᐊᕐᓂᖓᓄᑦ 
 
ᕼᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑏ. ᐱᕕᖃᓂᓐᓂᐅᕙᖓ ᐃᖃᐃᑎᑦᓯᒋᐊᓗᖓ ᐱᓱᕋᔭᓐᓂᐊᖅᑐᐃᑦ ᐅᓐᓄᑦ 
ᕼᐊᓗᕖᓐᓇᒥ ᐊᒻᒪ ᐃᒪᐃᒻᒪ ᐱᑕᖃᓂᐊᓕᕐᒥᒪᑦ ᐊᒥᓱᓂ ᓱᕈᓯᖅᓂ ᐱᑲᔭᑦᑐᓂ. ᑕᐃᒪᐃᒧᑦ, ᐊᑏᒎᖅ, 
ᐊᖁᑎᐅᓂᐊᕐᑐᐃᑦ ᐅᔾᔨᖅᓱᓂᐊᖁᑦ ᑕᐃᒪᐃᒧ ᐊᑦᑕᓈᕿᓂᐊᖏᒻᒪ ᕼᐊᓗᕖᓐᓂᖅ. 
 
ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐅᐱᒍᔾᔨᑦᓱᖓ ᒫᒍᓛ ᐃᒃᑲᑉᑯᕋᒥ ᐱᓕᑕᐅᓂᕆᔭᖓᓄᑦ ᓄᐊᔅᐅᐊᔅ ᑲᑉᐸᓂᑯᑦ 
ᐊᖓᔪᖄᖓᓃᖔᕐᑐᒥ ᐱᓕᐅᓯᐊᖅᑎᑕᐅᑦᓱᓂ ᐱᑦᑕᓯᐊᖅᓯᒪᓂᖓᓄᑦ ᓂᐅᕕᖅᑎᐅᓪᓗᓂ ᐱᔨᑦᓯᖅᑕᐅᔪᓂ. 
 
ᐅᖃᖅᑏ, ᐊᐅᓚᔨᔭᓕᒫᒃᑯᑦ ᒫᒍᓛᑉ ᖁᖓᓐᓂᕆᕙᑦᑕᖓ ᑐᖓᓱᑦᑎᑦᓯᓯᒪᓪᓗᓂ ᐃᓄᖕᓂ ᓂᐅᕕᖅᕕᖕᒥ 
ᖁᓪᓗᖅᑑᖅᒥ. 
 
ᐱᓕᕆᓂᕆᔭᖓᓄᑦ ᓂᐅᕕᓂᐊᑎᑯᓐᓂ, ᓄᓕᐊᒋᐊᖓᐅᑦᓱᓂ, ᐊᓈᓇ ᐊᒻᒪ ᐊᓈᓇᑦᓯᐊᖅ. ᐊᓕᐊᓇᐃᒍᓱᒻᒥᔪᖅ 
ᓅᖃᑦᑕᕆᐊᒥ ᐊᓯᓄᑦ ᐃᓚᒋᑦᓱᒋ ᐃᓚᖏᑦ ᐊᒻᒪ ᐃᓚᓐᓇᕆᔭᖏᑦ. 
 
ᐅᖃᖅᑏ, ᑕᒪᑦᑕ ᖃᐅᔨᒪᔪᐃᓐᓇᐅᔪᒍᑦ ᐱᔭᕆᐊᑐᔪᖅ ᓇᓕᒧᖓᑎᒐᓱᐊᕐᓱᒋᑦ ᐃᓚᒌᓂ ᐊᒻᒪ ᐱᓕᕆᓂᐅᔪᖅ. ᒫᒍᓛ 
ᐱᔪᒪᓂᕆᓯᒪᔭᖓ ᓇᓕᒧᑦᑎᑦᓯᒪᓪᓗᒋ ᐱᓕᕆᔭᓂ ᐊᒻᒪ ᐃᓚᒋᔭᖏᓐᓄᑦ ᐅᖓᑎᐋᓄᑦ ᐊᕙᑎ ᐊᖅᕌᒍᑦ 
ᐃᒪᐃᑦᓯᓪᓗᓂ ᓯᕗᒧᒍᑎᑦᓯᐊᕙᐅᓂᕐᒧᑦ ᐃᓱᒪᓇᕐᓱᓂ ᑕᒪᐃᓄᑦ ᓄᓇᕗᒥᐅᓄᑦ, ᐱᓗᐊᖅᑐᒥ ᒪᒃᑯᑦᑐᓄᑦ 
ᐅᓪᓗᒥᐅᓕᖅᑐᖅ. 
 
ᒪᓕᒐᓕᐅᖅᑎᐅᖃᑎᒃᑳ ᐃᓚᒋᔪᒪᑦᓱᓯ ᐅᐱᒍᓂᕆᔭᓐᓄᑦ ᒫᒍᓛ ᐃᒃᑲᑉᑯᕋᒥ ᑐᓐᓂᕈᓯᐊᕆᔭᖓᓄᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 685–1(6): ᓂᖀᑦ ᐅᓯᔭᐅᓂᖏᑕ ᐊᑭᖃᑦᑎᐊᖅᑎᑕᐅᓂᖏᑦ 
 
ᒪᒃᓖᓐ: ᒪᑦᓇ ᐅᖃᖅᑏ. ᐅᖃᖅᑏ, ᐅᕙᖓᑦᑕᐅᖅ, ᒪᒥᐊᒍᒪᑦᓱᖓ ᒪᖅᕉᓐᓄᑦ ᐃᖅᓃᒃᑲᓄᑦ ᐃᒪᐃᒻᒪ ᐊᓯᓈᖅ ᐊᒻᒪ 
ᐊᒪᕈ ᐃᒪᐃᒻᒪ ᐊᖏᖅᕋᕐᓯᒪᔾᔮᖏᓐᓇᒪ ᕼᐊᓗᕖᓐᓇᒥ ᑕᕝᕙᓂ ᐊᖅᕌᒍᒥ ᐊᒻᒪ ᐃᖃᐅᒪᒋᐊᖁᑦᓱᒋᑦ ᐃᓄᐃᑦ ᑕᖄᓂ 
ᓄᓇᕗᒥ ᐅᔾᔨᖅᓱᑦᓯᐊᖅᓗᑎ ᓄᑲᖅᑎᐅᓂᕐᓴᐅᔪᓂ ᐃᓄᖕᓂ ᐊᒻᒪ ᐊᖁᓐᓂᐊᕈᕕᑦ ᐅᔾᔨᖅᓱᕆᐊᕐᓗᑎ ᐅᓐᓄ 
ᑖᖅᓂᖓᓂ, ᐃᑉᐱᒋᐅᑎᑦᓯᐊᓂᐊᖁᓯ ᑭᓇᒥ ᐋᓐᓂᑐᖃᖁᓇᒍ. 
 
ᐅᖃᖅᑏ, ᐅᓪᓗᒥ, ᐅᖃᐅᓯᖃᕈᒪᑦᓱᖓ ᐃᓱᒫᓘᑎᒧᑦ ᐃᒪᐃᒻᒪ ᐊᑦᑐᐃᓂᖃᖅᑐ ᑕᒪᐃᓂ ᓇᓪᓕᐊᓂᑦ ᐅᕙᑎᖕᓂ 
ᑕᒫᓂᒥᐅᑕᓂ ᓄᓇᕗᒥ. ᑕᒪᑦᑕ ᓂᕆᒋᐊᖃᕐᓱᑕ, ᐅᖃᖅᑏ, ᑭᓯᒥᓕ ᐊᑭᖏᑦ ᓂᕿᑦᓯᐊᕙᐃᑦ ᑕᒪᐃᓂ 
ᐅᑭᐅᖅᑕᖅᑐᒥ ᓄᓇᓕᖕᓂ ᐊᑭᑐᔪᐊᓘᑦᓱᑎ ᑕᒪᐃᓄᑦ ᐊᒥᓱᓄᑦ. 

ᐱᔭᕆᐊᑐᑦᓱᓂ ᐱᓇᓱᐊᕆᐊᒧ ᓂᕆᑦᓯᐊᖃᑕᓂᖅᓄᑦ ᐃᒪᐃᑎᓪᓗᒍ ᐱᔪᒥᓇᖅᑐᐃᓪᓗ ᐱᑕᐃᕈᑎᕙᑦᓱᑎ 
ᑮᓇᐅᔭᒃᑯᕕᒋᓇᕐᑐᓂ. ᐆᑦᑑᑎᒋᓗᒍ, 2002ᒥ, ᓂᐅᕕᐊᕆᔭᐅᔪᑦ ᓂᖀᑦ ᐃᓚᒌᓄᑦ ᓯᑕᒪᐅᔪᓄᑦ ᐃᖃᓗᖕᓂ 
ᐊᑭᒋᔭᖓ ᐃᒪᐃᑦᑐ 240ᑖᓚᑦ, ᓴᓂᐊᓂᓕ ᑲᖏᖠᓂᐅᕐ, ᐊᑭᒋᔭᖓ 301ᑖᓚᐃ ᐊᒻᒪ ᑕᒪᒃᑯᐊᓗ 
ᐊᖁᑎᒋᔭᐅᒐᔪᑦᓱᑎ ᖃᓄᐃᓐᓂᐅᔪᓄᑦ ᐊᕕᑦᓯᒪᓂᕆᔭᖏᑎᒍᑦ. ᐃᓗᐊᓂ ᓱᓕᒋᐊᑲᓐᓂᖅ ᓄᓇᓕᐅᔪᓂ ᐃᒪᐃᑐᐃᑦ 
ᖃᐅᓱᐃᑦᑐ, ᐊᑭᖏᑦ ᖁᕝᕙᕆᐊᕐᓯᒪᔪᐃᑦ ᐅᖓᑎᐋᓄᑦ 342ᑖᓚᑦ ᐊᑕᐅᓯᖅᒥ ᐃᑦᑎᖅᕕᒧ. 
 
ᑐᑭᓯᓂᓪᓗᑦᑕᐃᓕᖓ, ᐅᖃᖅᑏ, ᖁᕕᐊᒋᕖᖓᖅᑕᕋ ᐃᒪᐃᒻᒪ ᒐᕙᒪᑯᖃᑯ ᑲᔪᓯᖏᓐᓇᕐᓱᑎ 
ᐃᑲᔪᖅᓱᕆᐊᑲᓂᕐᐸᓂᖏᓄᑦ ᐅᑭᐅᖅᑕᖅᑐᒥᐅᑦ ᓂᕿᑖᕆᕙᑦᑕᖏᓐᓄᑦ ᐅᖓᑎᐋᓄᑦ 30.6ᒥᓕᐊᓐ ᑖᓚᐃᑦ 
ᐊᖅᕌᒍᒧᑦ ᐱᒋᐊᖅᕕᖃᕐᓱᑎ 15ᒥᓕᐊᓐ ᑖᓚᐃᑦ 1994-1995ᒥᓗ. ᑖᓐᓇ ᐃᑲᔪᖅᓱᕈᑎᖓᓄᑦ ᐱᔭᑦᓴᐅᔪ 
ᐊᑉᐸᕆᐊᕐᑕᐅᑲᓴᑦᓯᒪᓪᓗᓂ ᐃᓄᐃᓴᑦᑑᒐᓗᐊ ᐊᖅᕌᒍᑦ ᐊᓂᒍᖅᓯᒪᓕᕐᑐ ᐊᒻᒪ ᐅᖃᕆᐊᑲᓂᕐᓗᖓ ᒐᕙᒪᑐᖃᑯ ᐊᒻᒪ 
ᐊᖓᔪᖄᖅ ᓈᑦ ᓈᒻᒪᓴᖅᓯᒪᒋᐊᓄᑦ ᑲᔪᓯᖏᓐᓇᖅᓗᑎ ᑕᒪᑐᒧᖓ. 
 
ᐅᖃᖅᑏ, ᐅᓪᓗᒥᒧᓄᑦ ᒫᓐᓇᐅᕙᓕᖅᑐᓪᓗ ᐃᒪᐃᑎᓪᓗᒍ ᐊᖅᕌᒍᑕᒫᖅᓯᐅᑎᖓᓄᑦ ᐱᓕᕆᔭᓂ ᐃᒪᐃᑦᑐ 
ᖁᓛᖓᓃᑦᑎᑕᐅᓪᓗᑎ ᑭᒃᑯᑐᐃᓐᓇᐃᑦ ᐃᓱᒪᒋᓯᒪᔭᖓᓂ ᐃᒪᐃᑎᓪᓗᒋ ᐱᓇᓱᐊᕐᑐᐃᓐᓇᐅᓪᓗᑕ ᑮᓇᐅᔭᕆᔭᕗᓪᓗ 
ᐊᑯᓃᓂᕐᓴᐅᓂᐊᕐᒪᑕ. ᐱᔪᓐᓇᑐᑦᓴᐅᖏᓛ ᐱᒋᐊᒧ ᑮᓇᐅᔭᖅᑐᓗᐊᖏᓂᕐᓴᓂ ᐱᔨᑦᓯᖅᑕᐅᓂᖏᓄᑦ ᓂᖀᑦ 
ᐱᔭᑦᓴᐅᔪᓂ? 
 
ᒫᓐᓇᐅᔪᖅᓕ, ᓂᖀᑦ ᐱᔭᑦᓴᐅᔪᓂ ᐊᐅᓚᓂᖃᕐᓱᓂ ᓯᓚᑖᓂᑦ ᓇᓪᓕᐊᓃᖓᕐᓯᒪᓂᕆᔭᖓᑎᒍᑦ ᐃᒪᐃᒻᒪ ᕚᓪᑐᐋᓪ, 
ᔭᓗᓇᐃᕝ, ᕼᐊᐱ ᕚᓕ ᒎᔅᕙᐄᑦ ᐊᒻᒪ ᑰᑦᔪᐊᕌᓗ. ᑕᒪᒃᑯᐊ ᑐᕌᕐᑕᒐᐅᕙᑦᑐᐃᑦ ᓴᕿᑕᐅᓂᑰᑦᓱᑎ ᐊᖅᕌᒍᕋᓴᓄᑦ ᐊᒻᒪ 
ᐃᓕᖓᓂᖃᓗᐊᕋᑦᑎ ᐅᓪᓗᒥᐅᓕᖅᑐᒧᑦ ᖃᓄᐃᓐᓂᕐᓄᑦ. 
 
ᐋᑐᕚᖑᒋᐊᓕ, ᐅᐃᓕᐸᐄ ᐊᒻᒪ ᐃᒻᒪᑕᓐ ᐊᒻᒪ ᐅᖃᖅᑏ, ᓇᔪᖅᐸᓯᑦᑕᒍᑦ, ᓂᖀᑦ ᓇᑦᓴᖅᑕᐅᕙᑦᑐᐃᑦ ᓄᓇᓕᐅᑎᒍᑦ 
ᐅᐃᓕᐸᐄᒥ ᑖᒻᓴᓐᒧᑦ, ᐲᔭᖅᑕᐅᓂᖏ ᓄᓇᓯᐅᑎᒥ, ᐃᑭᐅᕋᖅᓱᒋ ᓄᓇᓯᐅᑎᑯᑖᒧᑦ ᑖᒻᓴᓐᒥ ᑰᑦᔪᐊᕌᓗᖕᒧᑦ, 
ᑰᑦᔪᐊᕌᓗᖕᒦᑦᑐᐊᖅᓱᑎ ᐱᖓᓱᑦ ᓯᑕᒪᑦ ᐅᓪᓗᓄᑦ ᐊᐅᓪᓚᐅᔭᐅᔫᒥᕋᑕᕐᓱᑎ, ᑎᑭᔾᔫᒥᑦᑕᖁᐃᑦ ᕿᕙᓪᓕᖅᐸᓯᖕᒧ 
ᐱᓇᓱᐊᕈᓯᖅ ᐊᓂᒍᖅᒪ ᑭᓯᒥ. 
 
ᐅᖃᖅᑏ, ᐱᕙᓪᓕᐊᒋᐊᖃᓕᕋᓗᐊᕋᑦᑕ ᖃᐅᔨᓴᖅᓂᕐᓂ ᖃᓄᐃᑦᓯᒪᓂᕆᔭᖏᓐᓄᑦ ᐊᑑᑎᓂᕐᓄᑦ ᑕᒪᒃᑯᓄᖓ 
ᐊᖁᑎᐅᕙᑦᑐᓄᑦ. ᐋᖃᓘᓇ, ᐊᑑᑎᖃᓂᕐᓴᐅᓇᔭᕐᒪᑕ ᐊᒻᒪ ᐊᑐᕈᑕᐅᓗᑎ ᐃᖏᖅᕋᔾᔪᑎᓄᑦ ᓂᕿᑦᓯᐊᕙᐄᑦ 
ᑖᒃᑯᓇᖓ ᓇᓪᓕᐊᓂᑦ. ᐱᕙᓪᓕᐊᓂᕆᑐᐃᓐᓇᖏᑦᑕᖏᓐᓄᑦ, ᑭᓯᒥᑦᑕᐅᖅ ᖃᓄᐃᓂᕆᔭᐅᔪᓄᑦ ᓂᖀᑦ 
ᐱᔭᕆᐊᑦᑑᑎᓇᔭᕐᒥᒪᑕ. 
 
ᒪᓕᒐᓕᐅᖅᑎᐅᖃᑎᒃᑲ ᐃᓇᑉᐸᒃᑲ ᑲᑎᒪᕕᒻᒥ ᐃᓐᓇᑦᑎᖃᑎᒋᓗᒋᑦ ᒐᕙᒪᑐᖃᒃᑯᓐᓂᑦ ᕿᒥᕐᕈᔭᐅᓗᓂ 
ᐊᑦᑐᐃᓂᕆᔭᖓ ᐱᒋᐊᖓᐅᑎᖏᓐᓅᖓᔪᓂᒃ ᐊᑐᖅᑕᐅᑎᐊᕐᓂᖏᓐᓄᑦ ᓂᑮᑦ ᑎᑭᓵᕆᔭᐅᕙᑦᑐᑦ ᐊᒻᒪᓗ 
ᐃᓱᒪᔅᓴᖅᓯᐅᕈᑕᐅᓗᓂ ᒪᑐᐃᖅᓯᑲᓐᓂᕐᓂᕆᔭᖓ ᐊᓯᖏᓐᓂᒃ ᑮᓇᐅᔭᖅᑐᓗᖓᖏᑦᑐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 686-1(6): ᐃᓚᒃᑲ ᐃᓱᒪᒋᑦᑎᐊᐸᒃᑲ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓗᒻᒥ ᕼ `ᐊᓗᕖᖑᒻᒪᑦ, ᐊᑐᕈᒪᖅᑲᐅᔪᖓᐅᒐᓗᐊᖅ ᖁᖓᓯᕈᒻᒥᑦ 
ᐱᓚᐅᖅᓯᒪᔭᓐᓂᒃ ᓯᕗᓕᖅᑎᒥᒃ, ᒐᕙᒪᐅᓕᕋᑖᖅᑎᓪᓗᑕ, ᐊᑎᖅᑲᐅᒍᓐᓃᕐᒥᒐᒃᑯ. 
 
ᐊᒻᒪᑕᐅᖅ, ᓄᑲᑦᑎᖅᐹᕋ ᐃᕐᓂᕋ ᓇᓪᓕᐅᑎᓚᐅᕐᒥᒻᒪᑦ ᐃᒃᐸᔅᓴᖅ, ᐳᐃᒍᖅᑐᒥᓂᐅᒐᒪ. ᐃᖅᑲᐃᑕᐃᓐᓇᖅᑐᖓ 
ᐅᓪᓗᒥ ᐊᒻᒪᓗ ᓇᓪᓕᐅᑎᑦᑎᐊᖁᕙᕋ. ᐊᒻᒪᑕᐅᖅ ᒪᕐᕈᑯᓘᒃ ᐃᕐᖑᑖᒃᑲ ᐅᕙᓃᑦᑑᒃ, ᐃᓱᒪᒋᑦᑎᐊᑉᐹᒃᑲᑦᑕᐅᖅ.  

ᐊᒻᒪᓗ ᒪᕐᕈᑲᓐᓃᓐᓂᒃ ᐃᕐᖑᑕᖃᕋᒪ ᒥᑦᑎᒪᑕᓕᒃᒥ, ᐃᓱᒪᒋᑦᑎᐊᕆᕚᒃᑲᑦᑕᐅᖅ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᖅ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 687-1(6): ᓇᑯᓱᒃ ᐃᓕᓐᓂᐊᕐᕕᒻᒥ ᐃᑭᑦᑐᖃᕐᓂᖓ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᐅᓯᖃᕈᒪᓪᓗᖓ ᐅᓐᓄᒃ ᐃᑭᑦᑐᑲᓵᓗᓚᐅᖅᑐᒥᒃ ᐃᖃᓗᓐᓂ. ᐅᖃᖅᑏ, 
ᐊᒥᓱᐃᑦ ᐊᖓᔪᖅᑳᕆᔭᐅᔪᑦ ᑕᕝᕙᓂ ᓄᓇᓕᓐᓄ ᕿᑐᓐᖓᖃᑦᑐᑦ ᓇᑲᓱᒃ ᐃᓕᓐᓂᐊᕐᕕᖓᓂ, 
ᖁᐊᖅᓵᓪᓚᕆᓚᐅᕐᕋᒪ ᑐᓴᕋᒪ ᐅᓐᓄᒃ ᐃᑭᑦᑐᒥᓂᐅᓂᖓᓂ ᐱᔮᕆᔭᒥᓂᐅᓪᓗᓂ. 
 
ᐅᖃᖅᑎ, ᑲᒪᒋᔭᐅᑦᑕᐅᑎᒋᓚᐅᖏᑉᐸᑦ ᓄᓇᖃᑦᑎᐅᔪᒧᑦ ᐃᐅᕆᒃ ᑲᐅᐃᐊᑦ, ᐅᑭᐅᖅᑕᖅᑐᒥᒃ ᓂᐅᕕᖅᕕᒃ 
ᖃᑦᑎᕈᑎᓄᑦ, ᐃᓕᓐᓂᐊᖅᕕ ᐅᓪᓗᒥ ᓇᖏᕋᔭᓚᐅᖏᑦᑐᖅ. ᐃᓕᑕᕆᔪᒪᓪᓗᒍ ᐊᒻᒪᓗ ᖁᔭᓐᓇᒦᕈᒪᓪᓗᒍ ᓱᑲᑦᑐᒥᒃ 
ᐊᒻᒪᓗ ᑲᑉᐱᐊᓱᓐᓇᓂ ᑲᒪᒋᔭᖃᓚᐅᕐᒪᑦ. 
 
ᖁᔭᓐᓇᒦᕈᒪᒻᒥᔪᖓᑦᑕᐅᖅ ᐃᓚᒋᔭᐅᔪᑦ ᖃᑦᑎᕆᔨᒃᑯᓐᓂᑦ ᖃᐃᓴᕋᐃᓚᐅᕐᒪᑕ ᐃᑭᑦᑐᒧᑦ. ᐅᖃᕈᒪᓪᓗᖓᓗ 
ᖃᓱᓚᐅᕋᒪ ᑐᓴᓕᕋᒪ ᐋᓐᓂᖅᑐᖃᖏᑦᑐᖅ ᐊᒻᒪᓗ ᓱᕋᑦᑐᖃᓗᐊᕋᓂ ᐃᓕᓐᓂᐊᕐᕕᒻᒥ. 
 
ᐅᖃᖅᑎ, ᐅᖃᕋᔭᕈᒪ ᐱᓗᐊᖅᑎᑦᑎᒐᔭᖏᑦᑐᖓ ᓯᓚᑦᑎᐊᖔᓯᑦ ᐱᓂᕐᓗᑦᑐᖃᓚᐅᖅᑯᖅ ᐅᓐᓄᒃ. ᐃᓇᑦᑎᒍᒪᔪᖓ 
ᐊᖓᔪᖅᑳᕆᔭᐅᔪᓂᒃ ᓱᒻᒪ ᐱᒻᒪᕆᐅᓂᖃᒻᒪᖔᖅ ᐃᑭᑎᑦᑎᖃᑦᑕᕆᐊᖃᓇᑎᒃ. ᐋᓐᓂᓯᒻᒪᑦ ᑭᒃᑯᓕᒫᑦᑎᐊᓂᒃ, 
ᐱᖃᓯᐅᑎᓪᓗᒋᑦ ᑕᐃᒃᑯᐊ ᓱᕈᓰᑦ ᐃᑭᑦᑎᔪᒥᓃᑦ ᐋᓐᓂᖅᓯᒪᓂᕐᒥᓄᑦ, ᐊᒻᒪᓗ ᓂᓐᖓᓂᒃᑯᑦ ᐃᒻᒪᖃ ᐃᓅᓯᕐᒥᓂ. 
 
ᐅᖃᖅᑏ, ᐅᖃᕈᒪᓪᓗᖓ ᒥᓂᔅᑕᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ, ᓄᓇᓖᑦ ᒪᑐᐃᖓᒻᒪᑕ ᖃᐅᔨᕙᓪᓕᐊᒐᓱᐊᕐᓂᕐᒧᑦ 
ᐊᒻᒪᓗ ᓄᑖᓐᓄᑦ ᐃᓱᒪᒋᔭᐅᔪᓄᑦ. ᐅᖃᖅᑎ, ᑕᑯᓚᐅᕆᑦᓯ ᐃᓪᓗᒥᒃ ᐃᓂᖃᑦᑎᑦᑎᔪᖅ ᒪᓕᒐᓕᐅᖅᑎᓂᒃ. 
ᐅᐊᑦᑎᔨᖃᑦᑐᖅ ᐃᑲᕐᕋᓂ 24-ᓂᑦ ᖃᐅᑕᒪᑦ, 7-ᐸᑦ ᐅᓪᓗᐃᑦ ᐱᓇᓱᐊᕈᓯᕐᒥᒃ, ᐃᖅᑲᓇᐃᔭᖅᑎᓚᑦᑖᒥᒃ 
ᐅᐊᑦᑎᔨᖃᑦᑐᑕ ᐊᒻᒪᓗ ᐊᑦᔨᓕᐅᕈᑎᑕᖃᑦᑐᓂ. ᐊᑭᑐᔫᒐᓗᐊᖅ, ᑭᓯᐊᓂᓕ ᐊᑭᑭᓐᓂᖅᓴᐅᔪᖅ ᑭᖑᕝᕕᓂᐊᕐᓗᒍ 
ᐃᓘᓈᓗᑎᒃ ᓴᓇᔭᐅᓯᒪᔪᖅ. ᐅᖃᖅᑏ, ᐃᓕᓐᓂᐊᖅᕕᕗᑦ ᐊᒻᒪᓗ ᓱᕈᓯᕗᑦ ᐱᖃᑦᑎᐊᕆᐊᖃᑦᑐᑦ. 
 
ᐅᖃᖅᑏ, ᐃᓕᓐᓂᐊᕐᕖᑦ ᐃᓚᒋᔭᐅᒐᔪᒻᒪᑕ ᐱᒻᒪᕆᐅᓂᖅᐹᖑᔪᓄᑦ ᐱᖁᑎᓄᑦ ᓇᓕᐊᓐᓂᑐᐃᓐᓇᖅ ᓄᓇᓕᐅᔪᓂ. 
ᒥᑕᐅᑎᔅᓴᖅᑑᔮᖃᑦᑕᕋᑦᑕ ᐊᖏᖅᓯᒪᓂᑦᑎᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᓱᕈᓯᕐᓄᑦ, 
ᖃᓄᐃᓕᐅᕆᐊᖅᓯᕙᖏᑯᑦᑕ ᒐᕙᒪᐅᓗᑕ, ᓄᓇᓕᐅᔪᑎᒍᑦ, ᐊᖓᔪᖅᑳᖑᓪᓗᑕ, ᐊᒻᒪᓗ ᐃᓄᑐᐃᓐᓇᐅᓪᓗᑕ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᑲᑦᑐᒃ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 688-1(6): ᑐᓴᖅᑎᑦᑎᓂᖅ ᓱᕈᓯᕐᓂᒃ ᓯᕗᓂᒃᓴᒥᒃ 
 
ᐊᖓᔪᖅᑳᖅ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᕼᐋᓗᕖᖑᒻᒪᑦ, ᐃᕐᓂᕋ, ᖃᓪᓗᓈᕌᓗᒃ 
ᐊᒻᒪᓗ ᐃᕐᖑᑕᕋ ᑖᒥ ᐊᒻᒪᓗ ᒨᓴ ᐊᕋᒍᑕᐃᓐᓈᖅ, ᐅᓐᓄᖃᑦᑎᐊᓂᐊᖅᑐᓯᒃ. 
 
ᐅᖃᖅᑎ, ᓂᓐᖓᐅᒪᓗᐊᕐᕋᒪ ᖁᓅᖅᒥᖅᓯᒪᓪᓗᖓᑦᑕᐅᖅ ᐊᖓᔪᖅᑳᑉ ᑕᒻᓴᐅᑉ ᐊᖓᔪᖅᑳᑉ ᐅᖃᐅᓯᖏᓐᓂᒃ. 
ᐃᑲᔪᖅᑐᕈᒪᔭᕋ. ᐅᖃᐅᓯᖃᑦᑐᖓ ᓄᓇᕗᒻᒥᒃ ᐃᓘᓇᖓᓂᒃ ᑕᒪᑐᒧᖓ ᐱᕋᔭᓐᓂᐅᕙᑦᑐᑦ ᓄᓇᓕᓐᓂ. 
ᐊᓕᐊᓇᐃᖏᓚᕆᒻᒪᑦ ᐅᕙᑦᑎᓐᓄᑦ ᑕᒪᒃᑯᐊ ᐃᓅᓱᒃᑐᐃᑦ ᓱᕋᑦᑎᕆᓕᕋᐃᒻᒪᑕ ᐊᖏᔫᑎᓂᒃ ᓄᓇᓕᓐᓂ. 
 
ᐅᖃᐅᔾᔨᓲᖑᒐᒪ ᐃᓕᓐᓂᐊᖅᑎᓂᒃ ᓄᓇᒋᔭᓐᓂ, ᐃᓕᓐᓂᐊᖅᕕᓕᐊᑕᒫᑦ, ᐊᒻᒪᓗ ᓈᓚᐅᑎᒃᑰᓕᕋᐃᒐᒪ, ᐊᖏᔫᑎᑦ 
ᐊᐅᓚᑦᔪᑎᐅᔪᑦ ᓄᓇᓕᓐᓂ, ᓱᓇᐅᒐᓗᐊᕈᓂ, ᒐᕙᒪᒃᑰᒐᓗᐊᖅᐸᑦ ᐃᓪᓗᖁᑎᖓ, ᓄᓇᓖᓪᓘᓐᓃᑦ ᐃᓪᓗᖁᑎᖓ 
ᑯᐊᑉᐸᑯᓘᓐᓃᑦ, ᐱᒋᒐᑦᓯᐅᒃ ᐸᖅᑭᒋᐊᖃᕐᓂᐊᖅᑕᓯ ᐱᕈᕈᑦᓯ ᐃᓐᓇᐅᓕᕈᑦᓯ. 
 
ᐃᒻᒪᖃ ᒪᓕᒐᓕᐅᖅᑎᐅᓕᓛᖅᑐᓯ, ᐅᕝᕙᓘᓐᓃᑦ ᐅᕙᓐᓂᒃ ᑭᖑᕝᕖᓛᖅᑐᓯ ᐱᕈᕈᑦᓯ. ᓄᓇᒋᔭᑦᓯᓐᓂ 
ᐅᖃᐅᑎᖃᑦᑕᑕᒃᑲ ᒪᓕᒐᓕᐅᖅᑎᐅᔾᔮᖏᓐᓇᒪ ᐃᓅᓯᓕᒫᓂ. 
 
ᐃᓕᒃᓯ ᑲᒪᒋᔭᕆᓛᕐᒥᒻᒪᑦᓯᐅᒃ ᐱᖁᑎᓯ ᓄᓇᒋᔭᑦᓯᓐᓂ, ᑕᐃᒫᒃ ᐅᖃᐅᑎᒐᓱᑉᐸᑦᓯ ᐃᓗᐊᓂ ᐃᓕᓐᓂᐊᖅᕕᐅᑉ 
ᐊᒻᒪᓗ ᓈᓚᐅᑎᒃᑯᑦ. 
 
ᐅᖃᐅᑎᒐᓱᑉᐸᑕᑦᑲ ᐱᐅᔪᓂᒃ ᐊᐅᓚᔾᔪᑎᖃᕈᒪᑉᐸᑕ ᑕᐃᒪᓕ ᓱᕋᑦᑎᕆᔭᕆᐊᖃᖏᒻᒪᑕ ᐃᓪᓗᖁᑎᒥᓂᒃ. ᑕᐃᒪᓐᓇ 
ᐅᖃᐅᑎᖃᑦᑕᑕᒃᑲ ᐃᓕᓐᓂᐊᖅᑏᑦ ᐃᖅᑲᐅᒪᒍᓐᓇᓂᐊᕐᒪᑕ ᓯᕗᓂᑦᑎᓐᓂ ᐃᓪᓗᖁᑎᖃᑦᑎᐊᕈᒫᕐᒪᑕ. 
 
ᐊᒃᓱᐊᓗᒃ ᐊᑭᑐᒻᒪᑕ ᐃᓪᓗᐃᑦ ᐊᑭᖃᑦᑐᑎᒃ ᒫᓐ $12 ᒪᐅᖓ $13 ᒥᓕᐊᓐ ᐊᑕᐅᓯᕐᒧᑦ ᐃᓪᓗᒧᑦ ᐊᒻᒪᓗ 
ᐊᑭᑐᔪᔾᔪᐊᕐᕌᓘᓪᓗᓂ ᑭᖑᕝᕕᕋᓱᐊᖅᑐᒋᑦ ᐃᓪᓗᐃᑦ. ᐅᖃᖅᑏ, ᐅᖃᑎᒍᒪᔭᒃᑲᑦ ᐃᓄᐃᑦ ᓄᓇᕗᒻᒥ, ᐊᑏ 
ᐃᓪᓗᖁᑎᔅᓯᓐᓂᒃ ᑲᒪᑦᑎᐊᖃᑦᑕᕆᑦᓯ ᑎᑭᓚᕐᒥᒻᒪᑦ ᐅᓪᓗ ᑲᒪᒋᔭᖃᕆᐊᖃᖔᓕᖅᑎᓪᓗᓯ ᑖᒃᑯᓂᖓ ᐃᓪᓗᓂᒃ 
ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 689-1(6): ᓇᓪᓕᐅᑎᑦᑎᓕ ᓇᔭᒐ ᐊᒻᒪᓗ ᕼᐋᓗᕖᑦᑎᐊᕐᓂᐊᖅᑯᓯ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᐅᓪᓗᒥ ᐅᓪᓗᑐᐃᓐᓇᐅᒻᒪᑦ ᐊᒻᒪᓗ 
ᕼᐋᓗᕖᖑᓪᓗᓂ, ᐊᒻᒪᓗ ᓇᔭᒐ ᒥᐊᓕ ᓇᓪᓕᐅᑎᑦᑎᐊᖁᕙᕋ. ᐃᖅᑲᓇᐃᔭᖃᑦᑕᖅᑐᖅ ᐃᓐᓂᕐᕕᒻᒥ 
ᑐᑭᓕᐅᕆᔨᐅᓪᓗᓂ. ᐊᒻᒪᑕᐅᖅ ᕼᐊᓘᕆᕙᒃᑲ ᑕᐃᑲᓃᑦᑐᑦ ᐃᓐᓂᕐᕕᒻᒥ.  
 
ᐊᒻᒪᑕᐅᖅ ᐸᓂᒐ ᔨᐊᓇ ᐊᒻᒪᓗ ᔫᓯᕝ ᐊᒻᒪᓗ ᐅᐊᑦᑎᑎᐊᕐᓂᐊᖅᑯᓯ ᐅᓐᓄᒃ ᕼᐋᓗᕖᓕᕈᑦᓯ ᐸᖕᓂᖅᑑᒥ. 
ᖃᐅᔨᒪᔪᖓ ᐃᕐᓂᕋ ᓄᖅᑲᖓᒍᓐᓇᔾᔮᕈᓐᓃᕐᒥᔪᖅ ᐊᑯᓂᒃ, ᐊᒻᒪᓗ ᐅᖃᐅᑎᖃᑦᑕᕋᒃᑯ ᐃᕐᓂᕋ ᓂᕆᓗᐊᖁᓇᒍᑦ 
ᐅᖁᒻᒥᐊᒐᑦᑖᒥᓂᒃ ᐊᑕᐅᑦᑎᒃᑯᑦ. 

>>ᐃᓪᓚᖅᑐᑦ 
 
ᐊᒻᒪᓗ ᐅᖃᐅᑎᓚᐅᕐᒥᔭᒃᑲ ᕿᑭᖅᑕᕐᔪᐊᕐᒥᐅᑦ ᑲᑉᐱᐊᓇᓗᐊᖅᑐᒥᒃ ᐊᓐᓄᕌᖅᓯᒪᖁᓇᒋᑦ ᖃᐅᔨᒪᒐᒪ ᐃᕐᖑᑕᕋ 
ᑭᐊᕙᓐ ᑲᑉᐱᐊᓱᓗᐊᕐᓂᐊᒥᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑏ ᐅᖃᐅᓯᖓᑦ 690-1(6): ᐊᕐᓇᐃᓇᐃᑦ ᐊᖑᑏᓐᓇᐃᑦ ᑲᑎᑎᑕᐅᖃᑦᑕᑎᓪᓗᒋᑦ ᐊᑦᑐᐃᓂᖏᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐅᖃᐅᓯᖃᕈᒪᓪᓗᖓ ᖁᔭᓕᓂᓐᓂᒃ ᐊᑖᑕᑦᑎᓐᓄᑦ ᐃᓅᒍᓐᓃᖅᓯᒪᔪᑦ. 
ᓄᑲᑉᐱᐊᖑᑎᓪᓗᖓ ᐳᓛᕆᐊᖃᑦᑕᓚᐅᖅᓯᒪᒐᒪ ᐃᓐᓇᑐᖃᒻᒥᒃ ᐊᖑᑎᒥᒃ ᐊᒻᒪᓗ ᐅᖃᐅᓯᕆᓚᐅᖅᓯᒪᔭᖓ 
ᐊᑦᑐᐃᓂᒪᔪᑦ ᐅᕙᓐᓂᒃ ᐅᓪᓗᒥᒧᑦ. 
 
ᐅᖃᐅᑎᓚᐅᖅᓯᒪᒻᒪᖓ, ᐃᕐᓃᒃ, ᖃᖓᑐᐃᓐᓇᖅ ᕿᑐᓐᖏᐅᓛᕐᒥᒐᕕᑦ. ᐊᒻᒪᓗ ᐅᓪᓗᒥ, ᐊᒻᒪᓗ ᐅᓪᓗᒥ 
ᖃᓄᐃᓕᐅᖅᑕᐃᑦ ᐊᑦᑐᐃᓂᖃᓛᕐᒪᑦ ᓯᕗᓂᒃᓴᖏᓐᓄᑦ ᓱᕈᓯᕕᑦ ᐊᒻᒪᓗ ᓇᓗᓇᐃᖅᓯᓗᓂ ᐃᓱᐊᓄᑦ ᓱᕈᓯᕕᑦ. 
 
ᐅᖃᖅᑎ, ᑕᐃᒃᑯᐊ ᐅᖃᐅᓯᖏᑦ ᕿᒪᐃᓚᐅᖅᓯᒪᖏᑦᑐᑦ ᐅᕙᓐᓂᒃ ᐊᒻᒪᓗ ᐅᖃᖅᑏ, ᒐᕙᒪᒃᑯᑦ 
ᖃᓄᐃᓕᐅᕐᓂᐊᖅᑕᖏᑦ ᑕᖅᑭᕆᓂᐊᖅᑕᑎᓐᓂ ᑕᒪᑐᒧᖓ ᐊᕐᓇᐃᓐᓈᒃ ᐊᖑᑏᓐᓈᒃ ᑲᑎᑎᑕᐅᖃᑦᑕᕐᓂᖏᑦ 
ᒐᕙᒪᑐᖃᒃᑯᑦ ᐸᕝᕕᓴᑦᑐᑦ ᐃᓄᖁᑎᒥᓂᒃ ᐊᑦᑐᐃᓂᖃᕐᓂᐊᕐᒪᑦ ᓯᕗᓂᒃᓴᖓᓄᑦ ᓄᓇᕗᑦ ᐊᒻᒪᓗ ᐃᓄᖏᑕ. 
 
ᐅᖃᖅᑏ, ᐃᓇᑉᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᖅᕕᒻᒥ ᐅᖃᕈᓐᓇᖁᓪᓗᒋᑦ ᐊᕐᓇᐃᓐᓈᒃ ᐊᖑᑏᓐᓈᒃ 
ᑲᑎᑎᑕᐅᖃᑦᑕᕐᓂᖏᓐᓄᑦ ᒪᓕᒐᐃᑦ ᑖᒃᑯᐊ ᒐᕙᒪᑐᖃᒃᑯᑦ ᐱᓇᓱᐊᖅᑕᖓ ᐃᓄᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 691-1(6): ᐃᓕᑕᖅᓯᓂᖅ ᐱᖓᓱᓂᒃ ᓄᓇᕗᒻᒥᐅᓂᑦ 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᖃᐅᓯᖃᕈᒪᓪᓗᖓ ᐃᖅᑲᐅᒪᒍᒪᓪᓗᒋᑦ ᐱᖓᓱᑦ ᐃᓄᐃᑦ 
ᐃᓕᑕᕆᔭᐅᓚᐅᖅᑐᑦ ᖃᖓᐅᓚᐅᖅᑐᖅ. ᑯᐃᓐ ᑭᒡᒐᑐᖅᑎᖓ ᑲᓇᑕᒥ ᐃᓕᑕᖅᓯᓚᐅᕐᒪᑦ ᐱᖓᓱᓂᒃ ᐃᓄᓐᓂᒃ 
ᓄᓇᕗᒻᒥᐅᑕᓂᒃ. ᓯᕗᓪᓕᖅᐹᖅ ᐃᓕᓴᐱ ᐅᑦᑐᕙ ᒥᑦᑎᒪᑕᓕᖕᒥᐅᑕᖅ. ᑖᓐᓇ ᖃᐅᔨᒪᓐᖏᑕᕋᓗᐊᕋ, ᑭᓯᐊᓂᓕ 
ᐊᒃᓱᐊᓗᒃ ᐅᐱᒋᔭᕋ ᓂᓪᓕᕋᔪᒻᒪᑦ ᑖᓐᓇ. ᔭᑲᕋᐃᐊᔅ ᑯᓄᒃ ᑕᐃᓐᓇ ᓄᓇᕗᒻᒥᒃ ᓄᓇᓐᖑᐊᕐᒨᕐᓯᓯᒪᔪᖅ. ᑕᐃᓐᓇ 
ᑕᕐᕆᔭᓕᐅᓚᐅᖅᑐᖅ ᐊᑕᓈᕐᔪᐊᑦ. ᑕᐃᓐᓇᓕ ᐃᓅᑐᔭᖅᑐᓂ ᐃᒻᒥᓂᐅᔭᖅᑐᖅ ᓄᓇᕗᒻᒥᒃ ᓄᓇᓐᖑᐊᕐᒧᕐᓯᓯᒪᔪᖅ 
ᑕᐅᕙᓂ ᐅᐃᕕᒃᑯᑦ ᓄᓇᖓᓐᓂ ᕗᕋᓐᔅᒥ ᑕᕐᕆᔮᓂᒃ ᑕᑯᒃᓴᐅᑎᑦᑎᑎᓪᓗᒋ. ᐊᒃᓱᐊᓗᒃ ᐅᐱᒋᔭᕋ ᑐᓵᔭᕆᐊᖓᓂᒃ 
ᐃᓄᒃᑎᑐᑦ ᖁᔭᓐᓇᒦᖅᑎᓪᓗᒍ. 
 
ᐃᓄᒃᑕᐅᖅ. ᑕᕝᕙᓂ ᐱᓕᕆᒋᐊᓯᓚᐅᓐᖏᑉᐸᑦ ᑕᒪᓐᓇ ᓄᓇᕗᑦ ᒐᕙᒪᒃᑯᖏᑦ ᓴᖅᑭᓯᒪᒐᔭᓐᖏᑦᑐᖅ. ᑕᒑᖅ ᑰᓕ 
ᐱᒋᐊᖅᑎᑦᑎᔨᐅᓚᐅᕐᓯᒪᔪᖅ ᓄᓇᕗᒻᒥ ᓄᓇᑖᕋᓱᐊᕐᓂᕐᒧᑦ ᐱᒋᐊᕐᓂᖓᓂᑦ. 

ᑕᒪᓐᓇ ᐱᒋᐊᓚᐅᕐᓯᒪᔪᖅ 1970-ᒥ, ᐅᓪᓗᒥᒧᑦ ᑕᒪᓐᓇ ᓱᓕᓕᕐᒪᑦ ᓄᓇᕗᒻᒥᓪᓗ ᓴᖅᑮᓚᐅᖅᑐᑕ. ᖁᔭᓕᔪᒪᔪᖓ 
ᐅᐱᒋᔪᒪᓪᓗᒍᓗ ᑖᓐᓇ. ᑭᓯᐊᓂᓕ, ᐃᓚᐅᖃᑕᐅᓚᐅᓐᖏᑉᐸᑦ, ᓇᓗᓇᓐᖏᑦᑐᖅ ᓄᓇᕗᒻᒥ ᓄᓇᑖᕐᓂᖓ 
ᓱᒃᑲᐃᓂᕐᓴᐅᒐᔭᓚᐅᖅᑐᖅ. ᑕᒪᒃᓱᒧᖓ ᖁᔭᓐᓇᒦᕈᒪᔭᕋ. 
 
ᖁᕕᐊᒋᔭᕋ ᑕᒪᐅᖓ ᐃᓚᐅᖃᑕᐅᓚᐅᕐᒪᑦ ᑕᐃᒪᐃᓐᓂᖏᑉᐸᑦ ᓄᓇᕗᑕᖃᕋᔭᓐᖏᑦᑐᖅ. ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 692-1(6): ᕼᐊᓗᕕᓯᐅᑦᑎᐊᕆᑦᓯ ᐃᓱᒪᒋᑦᑎᐊᕐᓂᖏᑦ ᐃᓚᒋᔭᖏᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᓇᖏᕐᓯᑎᑦᑐᓐᓇᕋᕕᓐᖓ. 
 
ᕿᑐᕐᖓᒃᑲ ᐊᒻᒪ ᐃᕐᖑᑕᒃᑲ ᑕᑯᓐᓇᖅᑐᑦ ᐊᓯᐊᔪᓰᖅᐸᒃᑲ. ᐃᓱᒪᒋᑦᑎᐊᕆᕙᒃᑲ ᕿᑐᕐᖓᒃᑲ ᐃᕐᖑᑕᒃᑲ 
ᐸᓐᓂᖅᑑᒥᑦᑐ: ᐃᓚᖏᑦ ᓯᓚᑦᑐᓴᕐᕕᒥ ᑕᐃᑲᓂ. 
 
ᕿᑐᕐᖓᕗᑦ ᐅᓐᓄᒃ ᐅᖅᑯᒻᒥᐊᒐᖅᑖᕋᓱᐊᕐᓂᐊᕐᒪᑕ ᐅᕙᖓᑦᑕᐅᖅ ᐃᓐᓇᒻᒪᕆᐅᓕᕋᓗᐊᖅᑐᖓ ᓱᓕ 
ᕿᑭᖃᕐᕙᓗᓐᓂ ᑐᓵᓚᐅᓐᖏᑦᑐᖓ ᐅᓪᓗᒥᒧᑦ ᑕᐃᒃᑯᓇᓐᖓᑦ ᑐᐱᓚᓐᓂᑦ.  
 
ᐃᕐᖑᑕᑯᓗᒐ ᐅᑭᐅᓕᒃ ᑕᓪᓕᒪᓂᒃ, ᐃᕐᓂᕐᒪ ᐸᓂᑯᓗᐊ, ᓇᓪᓕᒋᓛᑦᓯᐊᕋ ᐅᓪᓗᖃᑦᑎᐊᖁᕙᕋ ᕼᐊᓗᕕᕐᓇᐅᑎᓪᓗᒍ 
ᐊᓪᓛᑦ ᐃᔨᑯᓗᖏᑦ ᑕᐅᑐᓐᖑᐊᓕᖅᑖᒃᑲ. 
 
ᑕᐃᓐᓇ ᖁᕕᐊᓱᒃᑎᐊᖁᕙᕋ ᐊᒃᑕᓇᓐᖏᑦᑐᒥᑦᑎᐊᖁᓪᓗᒍᓗ ᐊᒻᒪ ᕿᑐᓐᖓᒃᑲ ᐊᓯᖏᓪᓗ ᓱᕈᓯᐅᔪᑦ 
ᐊᒃᑕᓇᓐᖏᑦᑐᒥᑦᑎᐊᖁᕙᒃᑲ ᐅᓐᓄᒃ. 
 
ᐅᓪᓗᒥ ᑕᓪᓕᕐᒥᐅᒻᒪᑦ, ᐃᓚᖏᑦ ᒪᓕᒐᓕᐅᖅᑎᐅᔪᑦ ᐅᖃᖅᐸᖅᑲᐅᒻᒪᑕ, ᓱᓕᓪᓗᓂᓗ, ᓱᕈᓯᕗᑦ 
ᑲᒪᒋᑦᑎᐊᕆᐊᖃᕋᑦᑎᒍᑦ. ᐊᑕᐅᓯᕐᒥᑐᐃᓐᓇᐅᖏᑦᑐᖅ ᓄᓇᓕᐅᔪᓂᒃ, ᐊᑕᐅᓯᕐᒥᒃ ᓄᓇᓕᒻᒥ ᖃᓄᐃᓕᔪᖃᖅᐸᑦ 
ᐃᒃᐱᓐᓇᕐᒪᑦ ᓄᓇᕗᒻᒥ ᓄᓇᖃᖅᑐᓕᒫᓂ.  
 
ᐱᕈᖅᐸᓪᓕᐊᓕᖅᑎᓪᓗᖓ ᐅᖃᐅᔾᔭᐅᕙᓚᐅᕋᒪ ᑭᓱᑐᐃᓐᓇᕐᒥᒃ ᐊᒃᑐᕐᓯᖃᑦᑕᖁᔭᐅᓇᖓ ᐅᕙᖓ ᐱᒋᓐᖏᑕᖓᓂᒃ. 
ᑕᐃᒪᓐᓇ ᐱᕈᕐᓴᑎᑕᐅᓚᐅᖅᑐᖓ. ᐅᓪᓗᒥᐅᔪᕐᓕ ᓱᕈᓯᐅᔪᑦ ᐊᔾᔨᒌᓐᖏᑦᑎᐊᓕᕐᒪᒋᑦ. ᐊᓪᓚᑦ ᐃᓚᖏᑦ ᓱᕈᓯᐅᔪᑦ 
ᑐᓵᓐᖏᓴᖅᐸᓕᕐᒪᑕ ᑲᑉᐱᐊᒋᔭᖃᖅᑐᔮᕈᓐᓃᖅᑐᑦ ᐃᓐᓇᕐᓂᒃ. ᐃᓕᕋᓱᒍᓐᓇᐃᓪᓕᔪᑦ. ᐊᖏᖅᑕᐅᔪᒪᔪᖓ 
ᒪᓕᒐᓕᐅᖅᑎᓕᒫᓄᑦ ᐅᖃᐅᓯᕆᔭᕋ ᐱᔭᕇᕈᒪᓪᓗᒍ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᔪᖅ ᐱᔭᕇᕈᒪᓪᓗᓂᐅᒃ ᐅᖃᐅᓯᕆᔭᓂ. 
ᐊᒃᑳᖅᑐᖃᖅᐸ? ᐊᒃᑳᖅᑐᖃᓐᖏᑦᑐᖅ? ᑲᔪᓯᒋᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᖅᑐᒋᑦ ᒪᓕᒐᓕᐅᖅᑎᐅᖃᑎᒃᑲ. 
ᑐᓴᖅᑎᒋᐊᕈᒪᔭᒃᑲ ᐃᓄᐃᑦ ᓄᓇᕗᒻᒥ, ᒪᓕᒐᓕᐅᖅᑎᐅᓪᓗᑕ ᐅᖃᔾᔨᒐᐃᒐᑦᑕ ᐃᓅᓱᒃᑐᖁᑎᑦᑎᓐᓂᒃ ᑕᒪᒃᑯᐊ 
ᐃᓪᓗᐃᑦ ᓄᓇᑦᓯᓃᑦᑐᑦ, ᐱᒋᓕᓛᕐᒥᒐᑦᓯᐅᒃ, ᐊᒻᒪᓗ ᐱᓯᒪᑦᑎᐊᕆᐊᖃᑦᑕᓯ, ᑲᒪᒋᑦᑎᐊᕐᓗᒋᓪᓗ, ᐊᒻᒪᓗ  

ᐃᓅᓯᖃᑦᑎᐊᕐᓂᐊᕐᕋᑦᓯ, ᖃᓄᐃᖏᑎᐊᖅᑐᒥᒃ ᐃᓅᓯᖃᕐᓂᐊᕐᖓᑕ, ᐃᓐᓇᐅᓕᕋᓗᐊᖅᑎᓪᓗᒋᓪᓗ, ᐃᓅᔭᕆᐊᖃᕋᑦᑕ 
ᑕᐃᒫᒃ. 
 
ᕿᑐᓐᖓᓯ ᐱᕈᔅᓴᑎᐊᖅᓯᐅᒃ. ᐱᑕᖃᒻᒪᑦ ᐊᖓᔪᖅᑳᕆᔭᐅᔪᓂᒃ ᐱᓯᒪᑦᑎᑎᐊᖅᑐᓂᒃ ᕿᑐᓐᖓᒥᓂᒃ ᐊᒻᒪᓗ 
ᑐᓱᒋᔭᕗᑦ, ᐊᒻᒪᓗ ᑕᑯᔪᒪᓪᓗᒍ. 
 
ᐊᖓᔪᖅᑳᖑᓪᓗᖓ, ᐅᕙᖓ, ᑕᐃᒪᓐᓇᓱᐊᖃᑦᑕᕐᒥᔪᖓ. ᑕᒪᓐᓇ ᐱᑦᔪᑎᒋᓪᓗᒍ, ᑭᒃᑯᓕᒫᓂᑦ ᐅᓐᓂᖅᓯᐅᕈᒪᕗᒐ 
ᐊᖓᔪᖅᑳᕆᔭᐅᔪᓂᑦ ᐅᖃᐅᔾᔪᐃᑦᑎᐊᖃᑦᑕᖁᓪᓗᒋᑦ ᖁᑐᕐᖓᑦᑎᓐᓂᑦ ᐃᓅᓯᖃᑦᑎᐊᖁᔭᐅᖁᓪᓗᒋᑦ. ᑕᒪᑐᒨᓇ 
ᐃᓗᐊᓐᖏᓕᐅᕈᑎᖃᓐᖏᓐᓂᖅᓴᐅᓂᐊᖅᑐᖅ ᓄᓇᓕᓐᓂᑦ. 
 
ᖃᓄᐃᑦᑐᖃᖅᑐᒥᓂᐅᑎᓪᓗᒍ ᓄᓇᓕᓐᓂ, ᓄᓇᓕᓕᒫᓄᑦ ᐃᑉᐱᒋᔭᐅᕙᑉᐳᖅ. ᐱᐊᓂᒃᐳᖓ ᐅᖃᐅᓯᕆᔭᓐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 693-1(6): ᐱᐅᓂᖅᓴᖅ Hᐊᓐᑐ ᑐᑐᒥᒃ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ: ᐅᓪᓗᒥ ᐅᓪᓗᑐᐃᓐᓇᐅᒻᒪᑦ, ᐅᑯᐊ ᑕᑯᓪᓗᒋ ᑲᑎᒪᔾᔪᑎᒥᓃᑦ, ᐃᓚᖓᑦ 
ᒪᓕᒐᓕᐅᖅᑎ ᐅᖃᐅᓯᖃᕐᓂᕐᒪᑦ ᐅᕙᓃᑎᓐᓇᖓ ᐊᒻᒪᓗ ᓱᓕᓗᐊᖏᒻᒪ ᓇᓗᓇᐃᕈᒪᓪᓗᒍ ᐅᖃᕐᓗᖓ 
ᐱᓐᖑᐊᕈᓐᓇᖏᓐᓇᒪ ᐊᔫᑦᑕᖅᑐᒥᒃ (ᒑᕝᕕᑦᑐᑦ). 
 
ᐱᒃᑲᐅᓗᐊᕋᒪ ᐊᖑᓇᓱᒍᓐᓇᖅᑐᖓᓘᓐᓃᑦ ᐆᒪᔪᓂᒃ ᖁᑭᐅᑎᖃᓐᓇᖓ. ᐊᖅᓴᑯᓗᖓ ᐅᖓᓯᑦᑐᐊᓗᒻᒨᕈᓐᓇᖅᑕᕋ. 
ᐊᑎᖃᕋᓗᐊᖅᑎᓪᓗᒍ ᕼᓐᑐᒥᒃ, ᖃᓪᓗᓈᑎᑐᑦ, ᑭᓯᐊᓂᓕ ᐱᔪᓐᓇᓂᖅᓴᐅᔪᖓ ᑖᒃᓱᒪᓐᖓᑦ ᐊᔫᑕᕐᓂᕐᒥᒃ ᐊᒻᒪᓗ 
ᐊᖑᓇᓱᓐᓂᒃᑯᑦ. ᐊᒻᒪᓗ ᓇᓗᓇᐃᕈᒪᓪᓗᒍ ᑕᒪᓐᓇ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ ᐊᒻᒪᓗ ᐃᓪᓚᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 694-1(6): ᓱᕈᓯᕐᓂᒃ ᐃᓂᖅᑎᕆᓂᖅ 
 
ᐊᖓᔪᖅᑳᖅ ᒪᓃᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᑲᓕᖅ ᔭᒐᐃᑎᒻᒪᖓ 
ᐅᖃᐅᓯᕆᓂᐊᖅᑲᐅᔭᓐᓂᒃ, ᐊᒻᒪᓗ ᐊᖏᖃᑎᒋᓪᓗᒍ. ᐅᖃᖅᑏ, ᖁᔭᓐᓇᒦᕈᒪᓪᓗᒍ ᐹᓪ ᑲᓇᔪᖅ ᑕᒫᓃᒻᒪᑦ, ᐊᒻᒪᓗ 
ᐱᑦᑎᐊᕕᐅᑎᒻᒪᑦ ᐃᖅᓱᖅᑎᐅᓗᓂ. 
 
ᐅᖓᓕᑦᑎᐊᕐᒪᑦ ᐃᕐᖑᑕᒥᓂᑦ ᐊᖏᕐᕋᓐᓂᐊᓕᖅᑐᖅ ᐅᓪᓗᒥ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᓄᓕᐊᖓ, ᒫᑕ, 
ᐅᑕᖅᑭᔪᓐᓇᑎᐊᕐᒪᑦ ᐊᒻᒪᑦᑕᐅᖅ ᐹᓪ ᑲᓇᔫᑉ ᐃᕐᖑᑕᖓ ᐊᒻᒪᓗ ᑭᒡᒐᖅᑐᐃᓗᖓ ᒪᓕᒐᓕᐅᖅᑎᓕᒫᓂᒃ 
ᒪᓕᒐᓕᐅᖅᕕᒻᒥ, ᕼᐋᓘᕈᒪᕗᒍᑦ ᐃᕐᖑᑕᖓᓂᒃ. 
 
ᐅᖃᖅᑏ, ᖁᔭᓐᓇᒦᒃᑲᓐᓂᕈᒪᓪᓗᒍ. ᖁᔭᓐᓇᒦᕈᒪᓪᓗᒍᓗ ᓰᕖᓰᒃᑯᑦ ᓈᓚᐅᑎᖓᓄᑦ ᑐᓴᕋᒃᓴᓕᕆᔩᑦ. 
ᑐᓴᕋᒃᓴᓕᐅᖃᑦᑕᓯᒪᕕᐅᑎᒻᒪᑕ ᒫᓐᓇᐅᔪᖅ ᑲᖏᖅᖠᓂᕐᒥᑦ. ᓄᓇᓕᑐᐊᖑᔮᓕᕐᒪᑦ ᐃᓱᒪᒋᔭᐅᔪᖅ, ᐊᒻᒪᓗ 
ᖁᔭᓕᓪᓗᖓ ᐃᓄᖏᓐᓄᑦ ᐃᖃᓗᒻᒥᐅᑦ ᐅᖄᓚᖃᑦᑕᖅᑐᑦ ᐃᓱᒫᓘᑎᒥᓂᒃ ᐅᖃᐅᓯᖃᑦᑐᑎᒃ. 

ᐅᖃᖅᑏ, ᐅᖃᐅᓯᖃᕋᐃᒐᑦᑕ ᓱᕈᓯᕐᓂᒃ, ᐃᖅᑲᐃᑎᑦᑎᒍᒪᔪᖓ ᑕᒪᒃᑯᐅ ᒥᑭᔫᑎᑦ ᓱᕈᓯᑯᓗᐃᑦ ᐅᓪᓗᒥ 
ᐊᖓᔪᖅᑳᖑᑎᑕᐅᔪᑦ, ᐃᑉᐱᒋᔭᕆᐊᖃᑦᑕᕗᑦ ᐊᒻᒪᓗ ᕿᒥᕐᕉᔫᒥᓗᑕ ᐱᕈᖅᓴᐃᓂᕆᔭᑦᑎᓐᓂᒃ ᓱᕈᓯᑦᑎᓐᓂᒃ. 
ᑕᑯᔭᕋᐃᒐᑦᑕ ᓱᕈᓯᕐᓂᒃ ᐊᖓᔪᖅᑳᒥᓂ ᓴᓚᖅᑲᑦᑖᖃᕋᓱᒃᑐᓂᒃ. ᐃᓛᓐᓂᒃᑯᑦ, ᐊᖓᔪᖅᑳᕆᔭᐅᔪᑦ ᓂᐱᒃᑭᐅᓪᓗᑎᒃ 
ᓱᐊᑲᓪᓚᓲᖑᒻᒪᑕ ᐋᖅᑭᒃᓱᐃᓇᓱᐊᖅᑐᑎᒃ ᕿᑐᕐᖓᒥᓂᒃ. ᑕᒪᒃᑯᐊ ᓱᕈᓯᐅᔪᑦ ᐃᓂᖅᑎᖅᑕᐅᖃᑦᑕᖅᑐᑎᒃ, 
ᐃᓛᓐᓂᒃᑯᑦ ᑕᒪᒃᑯᐊ ᓱᕈᓯᐅᔪᑦ ᓯᕐᓂᒋᔭᐅᓕᖅᑐᑎᒃ ᓱᕐᓗ ᓱᐊᒃᑕᐅᖔᖅᑐᑎᒃ ᐊᖓᔪᖅᑳᖏᑦ. 
 
ᓱᕈᓯᐅᔪᖅ ᐃᓕᓐᓂᐊᖅᑎᐅᔪᖅ ᐃᓂᖅᑎᖅᑕᐅᓯᒪᒃᐸᑦ, ᑕᐃᓐᓇ ᐊᖓᔪᖅᑳᕆᔭᐅᔪᖅ ᖃᐃᓪᓗᓂ ᓯᕐᓈᑐᐃᓐᓇᖅᑐᓂ 
ᓱᕈᓯᕐᒥᒃ. ᑕᒪᒃᑯᐊ ᓱᕈᓯᐅᔪᑦ ᐃᓅᓱᒃᑐᕈᓚᐅᓐᖏᓐᓂᖏᓐᓂ ᐋᖅᑭᓱᕆᐊᖃᕋᓗᐊᕋᑦᑎᒍᑦ. ᐃᓱᒪᒋᒐᒃᑯᓕ ᓯᕐᓈᕐᓂᖅ, 
ᓱᕈᓯᐅᒐᓗᐊᖅᐸᑦ ᐃᓐᓇᐅᒐᓗᐊᖅᐸ, ᓯᕐᓈᖃᑦᑕᕐᓗᓂ ᓱᕈᓯᐅᔪᑦ ᓵᖏᓐᓂ ᖃᐅᔨᑎᓪᓗᒋᑦ, ᑕᒪᓐᓇ 
ᓱᕋᒃᓴᐃᔾᔪᑎᑐᐃᓐᓇᐅᔪᖅ ᓱᕈᓯᐅᑉ ᐱᕈᕐᓴᓂᖓᓄᑦ. ᑕᑯᔪᒥᓇᖃᑦᑕᖏᒻᒪᑕ ᑕᒪᒃᑯᐊ ᐃᓕᓐᓂᐊᖅᑎᑯᓘᔪᑦ 
ᓂᓐᖓᐅᑎᖃᑦᑕᖅᑎᓪᓗᒋᑦ. ᖁᔭᓐᓇᒦᒃ. ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐅᖃᖅᑎ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 695-1(6): ᕿᑐᕐᖓᑎᓐᓂᒃ ᐱᕈᕐᓴᐃᓂᖅ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐃᖅᑲᐃᑎᑦᑎᒋᐊᕈᒪᓪᓗᖓ ᐃᓄᓐᓂᒃ 
ᓄᓇᓕᓐᓅᕋᔪᓐᖏᓇᑦᑕ ᑲᑎᒪᖃᑎᖃᕆᐊᖅᑐᖅᑐᑕ. ᐅᓪᓗᒥ ᕼᐊᓗᕕᕐᓇᐅᒻᒪᑦ, ᐅᖃᖅᑐᖃᖃᑦᑕᓚᐅᕐᒪᑦ ᑭᓐᖓᕐᓂ, 
ᐃᓪᓗᓕᒻᒥ, ᒥᑦᑎᒪᑕᓕᒻᒥ ᐊᒻᒪ ᑲᖏᖅᑐᒑᐱᒻᒥ ᓄᓇᖃᖅᑐᑦ ᑲᑎᒪᔭᖅᑐᖃᑦᑕᖅᑎᓪᓗᑕ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ ᐱᔾᔪᑎᒋᓪᓗᒍ, ᑐᓴᖃᑦᑕᓚᐅᖅᑐᒍ ᐱᓇᓱᐊᕈᓯᓪᓗᐊᒥᒃ ᓱᕈᓯᐅᔪᑦ ᓴᓇᓐᖑᐊᖅᑎᑕᐅᕙᒻᒪᑕ 
ᕼᐊᓗᕕᖅᑐᕐᓯᐅᑎᓂᒃ. 
 
ᐅᖃᐅᔾᔭᐅᖃᑦᑕᓚᐅᖅᑐᑕ ᑕᐃᒪᑎᒋᑦ ᐃᓕᓐᖓᓂᖃᓕᖅᑐᑦ ᓱᕈᓯᐅᔪᑦ ᐊᒻᒪ ᑕᒪᒃᑯᐊ ᐃᒃᐱᒋᔭᐅᓂᕐᓴᐅᔭᕆᐊᖃᖅᑐᑦ 
ᖃᓄᖅ ᑐᓴᑦᑎᐊᕐᓂᕐᓴᐅᔪᓐᓇᕐᒪᖓᑕ ᓱᕈᓯᐅᔪᑦ. 
 
ᐃᒃᐸᒃᓴᖅ, ᒪᓕᒐᓕᐅᖅᑎ ᑐᓄᓂᕐᒧᑦ ᐅᖃᓚᐅᕐᒪᑦ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᐃᓂᖅᑎᖅᑕᐅᑦᑎᐊᖃᑦᑕᕆᐊᖃᕐᒪᑕ 
ᐊᐱᖅᓱᓚᐅᖅᑐᓂᓗ ᐊᖓᔪᖅᑳᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐅᓪᓗᒥᐅᔪᖅ ᑐᓴᒃᑲᓐᓂᓕᖅᑲᐅᒋᓪᓗᑕ 
ᑐᓴᕈᒥᓇᓐᖏᑦᑐᒥᒃ ᓱᓕ ᐃᖃᓗᓐᓂ. 
 
ᐃᓚᒋᔭᐅᑦᑎᐊᕐᓂᐊᕈᑦᑕ ᕿᑐᕐᖓᑕ ᐃᓅᓯᖏᓐᓂ ᑕᐃᒫᑎᒋ ᐃᒃᐱᒍᓱᑦᑎᑕᐅᕙᒻᒪᑕ ᕼᐊᓗᕕᕐᓂᕐᒥᒃ, ᑕᒪᒃᑯᐊ 
ᕿᑐᕐᖓᕗᑦ ᐱᖃᑎᒋᑦᑎᐊᑲᓐᓂᕆᐊᖃᓕᕋᑦᑎᒍᑦ. ᐃᓕᓐᓂᐊᑦᑎᐊᕈᓐᓇᕐᓂᓴᐅᒐᔭᕐᒪᑕ ᐃᓅᓯᕐᒧᑦ ᐊᔪᓐᖏᓐᓂᕐᒧᑦ. 
ᐱᓕᕆᐊᖃᖅᑎᓪᓗᑎ ᓴᐅᓃᓐᓇᕐᒥᓂᕐᓂᒃ ᐊᒻᒪᓗ ᐃᓗᕕᕐᓂ ᑕᒫᓂ ᐱᓇᓱᐊᕈᓯᕐᒥ, ᑕᒪᓐᓇ 
ᐃᓪᓗᐊᓄᖓᖅᑎᒋᐊᖃᕋᓗᐊᕋᑦᑎᒍᑦ ᐃᒪᒃ ᑐᑭᖃᖅᑎᓪᓗᒍ ᐃᓚᐅᖃᑕᐅᔪᒪᓗᑕ ᕿᑐᕐᖓᑕ ᐱᕈᖅᐸᓪᓕᐊᓂᖓᓂ. 
ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᖅᑕᖃᖅᐸ? 
ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᓗᕐᓯᒪᔪᑦ.  ᐳᑭᕐᓇᒃ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᖁᕕᐊᓱᒃᐳᖓ ᐅᖃᕆᐊᒃᓴᖅ ᐅᕙᓂᓚᐅᕋᒪ ᓄᓕᐊᕋᓗ 
ᐊᒻᒪ ᓯᐅᕋᓐ ᑕᑭᔪᖅ, ᐅᕙᓂ ᐱᔨᑦᑎᕋᖅᑎᐅᖃᑕᐅᔪᖅ. ᐅᓪᓗᒥ ᐊᐅᓪᓚᕐᓂᐊᓕᕐᒪᑦ ᐊᖏᕐᕋᒥᓄᑦ ᐅᓪᓗᒥ,  

ᐃᓕᑕᕆᔪᒪᔭᕋ. ᖁᕕᐊᓱᓚᐅᖅᑐᖓ ᐃᖃᓗᓐᓃᖃᑎᒋᒋᐊᖓᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 665-1(6): ᑐᒃᓯᕋᐅᑎᓕᐅᖁᔨᓂᕐᒧᑦ ᑐᓴᒐᒃᓴᐃᑦ ᐃᒥᐊᓗᒻᒥᒃ ᓯᕐᓗᐊᒃᓴᒧᑦ 
 
ᑐᑐ: ᒪᒥᐊᓇᖅ ᒪᒃᓖᓐ. ᕼᐊᓗᕕᕐᓇᐅᑉ ᐅᓪᓗᖓᓂ ᐅᓪᓗᖃᑦᑎᐊᕆᑦ. ᖁᔭᓐᓇᒦᒃ, ᐅᖃᖅᑎ, ᐅᖃᖅᑎ, 
ᐊᐱᕆᔪᒪᔪᖓ ᐊᖓᔪᖅᑳᒧᑦ ᑲᒪᔪᒧᑦ ᐃᒥᐊᓗᒻᒧ ᓚᐃᓴᖃᖅᑎᑦᑎᓂᕐᒧᑦ ᑲᑎᒪᔨᖏᓐᓄᑦ. ᐅᖃᖅᑎ, ᐊᖓᔪᖅᑳᖑᔪᖅ 
ᐊᐱᕆᔪᒪᔭᕋ ᑳᓐᑐᕌᒃᑕᖁᔨᓂᕐᒧᑦ ᑐᒃᓯᕋᐅᑕᐅᔪᓄᑦ. ᑕᐃᒃᑯᐊ ᑐᒃᓯᕋᐅᑕᐅᔪᑦ ᐱᔭᐅᕙᒃᑐᑦ ᑳᓐᑐᕌᒃᑕᖁᔨᓂᕐᒧᑦ. 
ᖃᐅᔨᒍᒪᑐᐃᓐᓇᖅᑐᖓ ᑕᐃᓐᓇ ᐊᖓᔪᖅᑳᖑᔪᖅ ᑐᑭᓯᒋᐊᕈᑎᒃᓴᐅᔪᓂᒃ ᑐᓴᖅᑎᑦᑎᔪᓐᓇᕐᒪᖔᖅ ᐅᕙᑦᑎᓐᓂᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐃ, ᑐᑭᓯᒋᐊᕈᑎᒃᓴᓂᒃ ᐱᑕᖃᖅᑐᖓ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᐊᒃᓱᐊᓗᒃ ᑕᑯᔪᒥᓇᖅᐳᖅ ᑕᑯᓪᓗᓂ ᒪᑐᐃᖓᑦᑎᐊᖅᑐᓂᒃ ᒐᕙᒪᐅᔪᓂᒃ. ᑕᐃᒪᓕ ᐃᒪᐃᖁᔪᒥᓇᖅᐳᖅ ᑕᒪᓐᓇ 
ᐱᐅᓯᒃᑲᓐᓂᕐᓂᐊᑐᒃᓴᐅᕗᖅ ᐊᕐᕌᒍᓂ ᑎᓴᒪᐅᔪᓂᒃ. ᐱᓇᓱᐊᕈᓯᐅᓚᐅᖅᑐᒥ ᐊᐱᕆᓚᐅᕋᒃᑯᑦ ᐊᖓᔪᖅᑳᖑᔪᖅ 
ᑐᑭᓯᑎᑦᑎᒋᐊᕈᓐᓇᕐᒪᖔᖅ ᐅᖃᓚᐅᕐᒪᓪᓗ ᒫᓐᓇᓗ ᑐᑭᓯᒋᐊᕈᑎᒃᓴᖃᕐᓂᕋᖅᑐᓂ ᑭᓯᐊᓂ ᓱᓕ ᐊᐱᕆᔭᐅᒍᓂ 
ᐱᔭᒃᓴᐅᒋᓪᓗᓂ. ᑕᐃᒪᓕ, ᐊᖓᔪᖅᑳᖑᔪᖅ ᓇᓗᓇᐃᕐᓯᒋᐊᕈᓐᓇᖅᐸ ᑕᐃᒃᑯᓂᖓ ᑐᑭᓯᒋᐊᕈᑎᒃᓴᐅᔪᓂ 
ᐱᓯᒪᔭᖏᓐᓂᒃ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᑐᐃᓐᓇᕋᔭᖅᑐᖓ ᐊᑐᐃᓐᓇᐅᑎᑦᑎᒋᐊᒃᓴᖅ 
ᑐᑭᓯᒋᐊᕈᑎᒃᓴᐅᔪᓂᒃ. ᖃᐅᔨᒪᓐᖏᒃᑲᓗᐊᖅᑐᖓ ᖃᓄᐃᑦᑐᓪᓚᕆᓐᓂᒃ ᑐᑭᓯᒋᐊᕈᑎᒃᓴᐅᔪᓂᒃ ᑐᒃᓯᕋᕐᒪᖔᖅ 
ᓇᓗᓇᐃᕆᐊᕈᓐᓇᖅᐸᑦ ᐃᒻᒥᓂᒃ ᑭᐅᔪᓐᓇᑦᑎᐊᕐᓂᐊᖅᑕᕋᖃᐃ ᐊᐱᖅᑯᑎᖓ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓲᕐᓗ ᕼᐊᓗᕕᖅᑐᑎᑐᑦ. ᑕᐃᒪᓕᖃᐃ ᐊᖓᔪᖅᑳᖑᔪᖅ, ᑕᐃᓐᓇ 
ᐳᐃᒍᕐᓴᕋᐃᑦᑐᒋᖅᑲᐅᖏᓐᓇᒃᑯᑦ ᐅᐱᓐᓇᕋᓂ ᖃᐅᔨᒪᔪᖓ ᓇᓗᓇᐃᕐᓯᒪᔪᓂ ᐊᐱᕐᓱᓚᐅᕐᒪᑦᒧ 
ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᖅᑐᓂᓗ ᑐᓴᖅᑎᑦᑎᔾᔪᑎᒋᓂᐊᕐᓂᕋᖅᑐᓂᔾᔪᒃ. 
 
ᑕᐃᒃᑯᐊ ᑭᒃᑯᒻᒪᖓᑕ ᐱᓇᓱᐊᖅᑐᑦ, ᑐᒃᓯᕋᐅᑎᐅᔪᑦ ᐱᔭᐅᓚᐅᖅᑐᑦ ᑕᐃᓐᓇ ᓴᖅᑭᑕᐅᓚᐅᖅᑎᓪᓗᒍ 
ᐃᒥᐊᓗᒃᑖᕐᕕᒃᓴᐅᔪᒥᒃ ᑲᖏᖅᖠᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐃᖕ. 

ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅ. ᐅᖃᖅ. ᐱᖓᓲᓚᐅᖅᑐᑦ ᐱᓇᓱᐊᓚᐅᖅᑐᑦ. ᐊᑕᐅᓯᖅ 
ᐃᓕᒌᑦᑐᓂᒃ, ᐊᑕᐅᓯᖅ M&T, ᐊᒻᒪ ᐊᑕᐅᓯᖅ KPN. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ. ᖃᐅᔨᒍᒪᒐᓗᐊᖅᑐᖓ ᐊᖓᔪᖅᑳᖑᔪᖅ, ᐅᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ 
ᑲᑎᒪᔨᕋᓛᖑᔪᑦ ᑮᓇᐅᔭᓕᕆᔨᒃᑯᓐᓂᑦ ᐊᒻᒪ ᐊᓯᖏᑦ ᐃᓄᐃᑦ, ᓴᓇᔪᓕᕆᔨᒃᑯᑦ, ᑕᐃᒃᑯᐊ ᖃᐅᔨᒋᐊᓚᐅᖅᐸᓪᓚᐃᔪᑦ 
ᑐᒃᓯᕋᖅᑐᓂᒃ. 
 
ᐊᖓᔪᖅᑳᖑᔪᖅ ᐊᑐᐃᓐᓇᐅᑎᑦᑎᔪᓐᓇᖅᐸ ᒪᓕᒐᓕᐅᕐᕕᒻᒧᑦ, ᖃᐅᔨᓴᖅᑕᐅᓂᕆᓚᐅᖅᑕᖏᓐᓂᒃ ᑐᒃᓯᕋᐅᑕᐅᔪᑦ 
ᒪᓕᒐᓕᐅᖅᑎᐅᔪᓕᒫᓄᑦ ᑕᑯᔭᐅᔪᓐᓇᕐᓂᐊᕐᒪᑕ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐋᒃᑲ, ᐱᔾᔪᑎᒋᔭᕋᓗ ᐃᒪᐃᑦᑐᖅ, ᓇᓗᓇᐃᕐᓯᓂᐊᖅᐳᖓ 
ᒪᓕᒐᓕᐅᖅᑎᔪᖅ ᐅᖃᓚᐅᕐᓯᒪᒻᒪᑦ ᖃᐅᔨᖃᑦᑕᕐᓯᒪᔭᒥᒍ ᓇᖕᒥᓂᖁᑎᓕᒻᒧᒃ, ᖃᐅᔨᒪᔪᖅ, 
ᐱᓇᓱᐊᓚᐅᕐᓯᒪᓐᓂᕋᒥᐊᒻᒪᓗ ᑭᐅᔭᐅᓚᕐᓯᒪᒻᒪᑦ ᒐᕙᒪᒃᑯᓐᓂ ᑐᒃᓯᕋᖅᑐᑎᒃ ᑕᐃᒃᑯᐊ ᐃᓚᖏᑦ ᑎᑎᕋᕐᓯᒪᔪᑦ 
ᐃᓗᐊᓂ ᓴᑮᓂᐊᓐᖏᓐᓂᕋᐃᓯᒪᔪᑦ ᐊᓯᖏᓐᓄᑦ ᓇᒻᒥᓂᖁᑎᖃᕐᓂᖏᓐᓄᑦ ᐱᔪᓐᓇᕐᓂᖏᓐᓄᑦ ᐊᒻᒪ ᑕᐃᒃᑯᐊ 
ᑐᓴᖅᑎᑦᑎᔾᔪᑕᐅᔪᑦ ᑎᑎᕋᕐᓯᒪᔭᖏᑦ ᐱᓇᓱᐊᕈᑎᖏᓐᓂᒃ, ᑕᒪᒃᑯᐊ ᓴᖅᑭᕈᓐᓇᖏᓐᓇᑦᑎᒍᑦ ᑭᓯᐊᓂ ᑕᐃᒃᑯᐊ 
ᐱᓇᓱᐊᖅᑐᑦ ᖃᓄᐃᒃᓴᖏᑉᐸᑕ ᑕᐃᒪᐃᖁᔨᓗᑎᒃ. ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 667-1(6): ᐃᓱᒫᓗᒍᑕᐅᔪᑦ ᐃᓕᓐᓂᐊᕐᕕᐅᔪᑦ ᓴᐳᑎᓯᒪᔭᐅᓂᖏᓐᓂᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒋᔪᒪᔭᕋ ᐊᖓᔪᖅᑳᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐅᖃᖅᑎ, ᑕᒫᓂ ᐱᓇᓱᐊᕈᓯᕐᒥ ᑲᑎᒪᑐᐃᓐᓇᖅᑎᓪᓗᑕ. ᐅᖃᐅᓯᖃᓚᐅᕋᒪ ᐊᔾᔨᓕᐅᕈᑕᐅᔪᓂᒃ ᐃᓕᓐᓂᐊᕐᕕᐅᔪᑦ 
ᓯᓚᑖᓐᓂ ᐊᒻᒪᓗ ᐊᖓᔪᖅᑳᖑᔪᖅ ᐅᖃᓚᐅᕐᒪᑦ ᑕᒪᓐᓇ ᕿᒥᕐᕈᒋᐊᕐᓂᐊᕐᓂᕋᖅᑐᒍ ᖃᐅᔨᒪᓪᓗᖓᓗ 
ᐊᖓᔪᖅᑳᖑᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᖏᑦ ᐅᓐᓄᒃ ᖁᐊᖅᓴᑐᐃᓐᓇᐅᓚᐅᕐᒪᑕ 
ᐃᓕᓐᓂᐊᕐᕕᐅᔪᒥᒃ ᐃᑯᐊᓪᓚᓕᕐᒥᔪᒥᒃ. 
 
ᐅᖃᖅᑎ, ᑕᐃᒪ ᖁᕕᐊᓇᖅᐳᖅ ᑕᐃᓐᓇ ᐃᑭᓪᓚᕆᓚᐅᓐᖏᒻᒪᑦ ᐊᒻᒪᓗ ᑕᒪᒃᑯᐊ ᐃᓕᓐᓂᐊᕐᕕᖁᑎᒋᔭᕗᑦ 
ᐱᕋᔭᒃᐸᒃᑐᓄᑦ ᓱᕋᑦᑎᖅᑕᐅᓇᓱᑐᐃᓐᓇᖅᑐᔭᕐᒪᑕ. 
 
ᐅᖃᖅᑎ, ᐄ, ᐅᕙᓂ ᒪᓕᒐᓕᐅᕐᕕᒻᒥ ᓇᖏᕐᓯᔪᓐᓇᖅᑐᒍ ᐅᖃᕐᓗᑕ ᕿᑐᕐᖓᕗᑦ ᐅᖃᕐᕕᒋᓂᐊᕋᑦᑎᒍᑦ, 
ᐅᖃᕐᕕᒋᓂᐊᖅᑕᕗᑦ ᕿᑐᕐᖓᕗᑦ ᐅᖃᕐᕕᒋᕙᒃᑐᒋᓪᓗ ᕿᑐᕐᖓᕗᑦ. ᑭᓯᐊᓂᓕ ᐅᓪᓗ ᐊᓂᒍᕐᒥᑎᓪᓗᒍ ᖃᐅᔨᒪᓪᓗᑕ 
ᑕᒪᒃᑯᐊ ᐊᒥᓲᖏᑦᑐᑦ ᓱᕈᓯᐅᔪᑦ ᑕᐃᒪᐃᓕᐅᖅᐸᒻᒪᑕ ᐊᒻᒪ ᖁᓚᕐᓇᖏᒻᒪᑦ ᐊᖓᔪᖅᑳᕆᔭᐅᔪᓕᒫᑦ ᕿᑐᕐᖓᒥᓐᓂ 
ᐅᖃᖃᑎᖃᖅᑐᐃᓐᓇᐅᔾᔮᖏᑦᑐᑦ. 
 
ᔫᑳᓐᒥ, ᐅᒃᑑᖅᑲᔭᒐᓱᐊᕐᒪᑕ ᐊᖅᑭᒃᓯᓪᓗᑎᒃ ᐊᔾᔨᓕᐅᕈᑎᐅᔪᓂᒃ ᐃᓕᓐᓂᐊᕐᕕᐅᔪᓂ 
ᐱᓂᕐᓗᒃᑕᐅᓐᖏᓂᕐᓴᐅᓂᐊᕆᐊᖏᓐᓂᒃ. ᑕᐃᒪᓕ ᖃᖓ ᐊᖓᔪᖅᑳᖑᔪᖅ ᑎᓕᓯᓛᖅᐸ ᐃᖅᑲᓇᐃᔭᖅᑎᖁᑎᒥᓂᒃ 
ᑕᐃᒪᐃᑦᑐᐸᓗᒻᒥ ᐅᒃᑐᖁᓗᒍ ᐃᓕᓐᓂᐊᕐᕕᖁᑎᒋᔭᑦᑎᓐᓄᑦ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄ. ᐊᖓᔪᖅᑳᖅ ᑖᒻᓴᓐ. 
 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖅᑎᖁᑎᒃᑲ ᐅᖃᖃᑎᒋᓯᒪᓕᖅᑕᒃᑲ, ᑖᓐᓇᓗ 
ᒪᓕᒐᓕᐅᖅᑎᐅᔪᖅ ᐅᖃᐅᓯᖃᖅᑎᓪᓗᒍ ᐊᔾᔨᓕᐅᕈᑎᒃᓴᐅᔪᓂᒃ ᖃᐅᔨᓴᕈᑎᒃᓴᓂᒃ ᐊᒻᒪᓗ ᓴᖅᑮᓚᓕᖅᑐᒍ 
ᐱᓇᓱᐊᕈᒪᔪᑦ ᓴᖅᑭᕈᑎᐅᔪᒥᒃ ᐊᔾᔨᓕᐅᕈᑎᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᔭᕋ ᐊᖓᔪᖅᑳᖑᔪᖅ ᐱᓕᕆᖃᑎᒋᒋᐊᒥᒃ ᐊᒃᓱᐊᓗᒃ ᑐᓐᖓᓇᖃᑦᑕᕐᒪᑦ 
ᐃᒃᐱᒍᓱᑦᑎᐊᖅᑐᓂᓗ ᐱᒻᒪᕆᐅᔪᓄᑦ ᓄᓇᕗᒻᒧᑦ. ᑕᒪᓐᓇ ᑲᒪᒋᓇᓱᐊᕐᓗᒍ, ᐊᒃᓱᐊᓗᒃ ᐊᔪᓐᖏᑕᖓ, ᖁᕕᐊᒋᕙᕋᓗ 
ᑭᐅᔪᑎᒋᔭᖓᓄᑦ ᐊᖓᔪᖅᑳᖑᔪᖅ. 
 
ᖃᐅᔨᒪᓇᑦᑎᐊᖅᑐᖅ ᑕᐃᓐᓇ ᓄᑖᖑᔪᖅ ᐃᓕᓐᓂᐊᕐᕕᐅᔪᖅ ᖃᒪᓂᑦᑐᐊᕐᒥ ᒪᑐᐃᖅᑕᐅᓛᓕᖅᑐᑦ ᑕᖅᑮᑦ 
ᐊᒥᓱᓗᐊᓐᖏᑦᑐᑦ ᐊᓂᒍᖅᐸᑕ. ᑕᐃᒃᑯᐊ ᓴᓇᔨᒃᑯᑦ ᐃᓪᓗᓕᐅᖅᑎᖏᑦ ᑳᓐᑐᕌᑕᖃᕐᒪᑕ ᑕᐃᒃᓱᒧᖓ 
ᐃᓕᓐᓂᐊᕐᕕᒃᓴᐅᔪᒧᑦ ᐊᒃᓱᕈᑦᑎᐊᖅᑐᑎᓪᓗ, ᐊᒻᒪ ᐅᐱᒋᔪᒪᕙᒃᑲ ᐃᖅᑲᓇᐃᔭᖅᑎᖃᕐᓂᖏᓐᓄᒃ ᐃᑲᕐᕋᓂᒃ 24-ᓂᒃ, 
ᐱᓇᓱᐊᕈᓯᓕᒫᖅ ᐅᐊᑦᑎᔨᖃᖅᐸᒻᒪᑕ ᑕᐃᒪᓐᖓ ᑕᐃᓐᓇ ᐱᒋᐊᖅᑕᐅᓚᐅᕐᒪᑦ. ᑕᐃᓐᓇ ᐃᓄᒃ ᐃᖅᑲᓇᐃᔭᖅᑐᖅ, 
ᐱᖃᓐᓇᕆᔭᕋ, ᐃᖅᑲᓇᐃᔮᒃᓴᖃᓚᐅᓐᖏᑦᑐᖅ ᑕᐃᒃᑯᐊ ᓴᓇᔨᒃᑯᑦ ᑳᓐᑐᕌᑖᓚᐅᖅᑎᓐᓇᒋᑦ. ᑕᐃᓐᓇᓗ 
ᐃᓕᓐᓂᐊᕐᕕᒃᓴᐅᔪᖅ ᖃᓄᐃᓕᐅᖅᑕᐅᓚᐅᕐᓯᒪᓐᖏᖅᑐᖅ, ᑕᐃᒪᓐᖓ ᐊᒡᒌᓯᒥᓂᑦ. 
 
ᑕᐃᒪᓕ ᐊᖓᔪᖅᑳᖑᔪᖅ ᐊᖏᕈᓐᓇᖅᐸ ᐅᖃᐅᔾᔨᓗᓂ ᐊᖓᔪᖅᑲᐅᑎᒥᓂᒃ, ᐊᐱᕆᓗᓂᓘᓐᓃᑦ 
ᐃᖅᑲᓇᐃᔭᖅᑎᒥᓂᒃ ᐃᓕᓯᖁᓗᒋᑦ ᖃᐅᓴᕈᑕᐅᔪᓂᒃ ᐊᔾᔨᓕᐅᕈᑕᐅᔪᓂᒃ, ᑕᐃᓐᓇ ᐱᔭᕇᕐᕕᒃᓴᖓ 
ᑎᑭᓚᐅᓐᖏᓐᓂᖓᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑖᒻᓴᓐ. 
 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᓐᓂᐊᖅᐳᖓ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᒃ. 
 
ᐊᐱᖅᑯᑦ 668-1(6): ᖃᓄᐃᓕᖓᓕᕐᓂᖓ ᒥᑦᑎᒪᑕᓕᒻᒧᑦ ᓯᐊᒻᒪᒻᑎᕆᓂᕐᒥᒃ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᓄᓇᓕᓐᓄ ᐃᖅᑲᓇᐃᔭᖅᑕᖅᑎᑦᑎᓂᕐᒧᑦ. 
ᐃᒃᐸᒃᓴᖅ ᑕᑯᓚᐅᕋᑦᑕ ᐊᑭᑐᔫᑎᓄᑦ ᐊᑐᖅᑐᒃᓴᐅᔪᓂ ᖃᑦᑎᓐᓇᕈᕆᐊᖅᑕᐅᓂᖏᓐᓄᑦ ᓄᓇᓕᓐᓄᕆᓂᐅᔪᓂ. 
 
ᒥᑦᑎᒪᑕᓕᒻᒥ, ᑕᐃᓐᓇ ᐃᖅᑲᓇᐃᔮᖅᑕᕐᕕᐅᓯᒪᓪᓗᓂ ᓄᓇᓕᐅᔪᖅ. ᖃᓄᐃᓕᖓᓕᖅᐸ? ᑕᐃᒃᑯᐊ 
ᓄᒃᑎᕆᐊᖃᕐᓯᒪᔪᑦ ᒥᑦᑎᒪᓕᒻᒧᑦ ᐱᔭᕇᕐᓯᒪᓕᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ. ᐊᐱᖅᑯᑎᖓ ᑐᑭᓯᓐᖏᑕᕋ. 
ᓇᓗᓇᐃᕆᐊᒃᑲᓐᓂᕈᓐᓇᖅᐸᐅᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓇᓗᓇᐃᕆᐊᕈᒃ. 

ᓄᑕᕋᒃ (ᑐᓵᔨᑎᒍᑦ): 9-ᖑᔪᑦ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᐅᔪᑦ ᐃᓄᖃᓐᖏᒻᒪᑕ ᒥᑦᑎᒪᓕᒻᒥ. ᑕᐃᒪᓕ 
ᐊᐱᕆᓇᓱᐊᖅᑕᕋ ᐊᖓᔪᑦᑳᖑᔪᖅ ᑕᒪᓐᓇ ᓄᓇᓕᓐᓄᕆᓂᐅᔪᖅ ᐃᖅᑲᓇᐃᔮᖑᔪᓂᒃ ᐱᔭᕇᕐᓯᒪᓕᕐᒪᖔᖅ 
ᒥᑦᑎᒪᑕᓕᒻᒧᑦ ᑕᐃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓴᓇᔪᓕᕆᔨᒃᑯᓐᓄᓪᓗ. ᑕᐃᒃᑯᐊ ᒥᑦᑎᒪᑕᓕᒻᒧᑦ 
ᓄᒃᑎᖅᑕᐅᔭᕆᐊᖃᕐᓯᒪᔪᑦ ᐱᔭᕇᕐᓯᒪᓕᖅᐸᑦ? ᖁᔭᓐᓇᒦᒃ, 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᒃᑯᐊ ᐃᖅᑲᓇᐃᔮᖑᔪᑦ 
ᓄᒃᑎᖅᑕᐅᔪᒫᕐᓂᐊᕐᓯᒪᔪᑦ ᒥᑦᑎᒪᑕᓕᒻᒧ ᐱᔭᕇᕐᓯᒪᓕᖅᑐᑦ. ᑭᓯᐊᓂᓕ, ᐃᓐᓄᒃᑕᐅᓯᒪᓂᖏᑦ ᓱᓕ ᓈᓯᒪᓐᖏᒻᒪᑕ. 
ᐃᓚᖏᑦ ᓱᓕ ᐃᓄᒃᓯᒪᓐᖏᒻᒪᑕ ᐃᖅᑲᓇᐃᔮᒃᓴᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒍᒪᒐᓗᐊᖅᑐᖓ ᓯᕗᓕᖅᑎᐅᔪᖅ ᖃᐅᔨᒪᒻᒪᖔᖅ ᑕᐃᒃᑯᐊ 
ᐃᓐᓄᒃᑕᐅᓛᕐᒪᖔᑕ. ᑕᐃᒪ ᐱᓕᕆᐊᖑᓇᓱᐊᖅᐸ ᑕᐃᒃᑯᐊ ᐃᖅᑲᓇᐃᔮᒃᓴᐅᔪᑦ ᐃᓐᓄᒃᑕᐅᓇᓱᐊᖅᑐᑎᒃ? 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᖅᑲᓇᐃᔮᒃᓴᐅᔪᑦ ᒪᑐᐃᖓᑎᑕᐅᔪᑦ, 
ᐃᓕᓐᓂᐊᑲᓐᓂᖅᑐᖃᕆᐊᖃᖅᐸᑦ ᑕᐃᒃᑯᓄᖓ ᐃᖅᑲᓇᐃᔮᒃᓴᐅᔪᓄᑦ ᐃᓕᓐᓂᐊᖅᑎᑦᑎᔪᓐᓇᖅᑐᒍ. ᑕᐃᒃᑯᐊ 
ᐃᓐᓄᓐᓇᓱᐊᓪᓚᕆᑦᑕᕋᓗᐊᕗᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋ (ᑐᓵᔨᑎᒍ) ᑮᓇᐅᔭᑦᓴᒫᑦ ᓄᑦᑎᑎᑕᐅᓂᖅᒧᑦ ᒥᑦᑎᒪᑕᓕᖕᒧ, ᑕᒪᒃᑯᐊ ᐃᓂᑦᓴᐃ ᓄᑦᑎᖅᑕᐅᑐᐃᓐᓇᕆᐊᓖᑦ 
ᐊᓯᖓᓄ ᓄᓇᓕᖕᒧ ᐱᔾᔪᑎᒋᑦᓱᒍ ᐱᑕᖃᔪᒻᒪ ᐃᓱᓕᑦᕕᑦᓴᖓᓄᑦ ᐃᓂᑦᓴᐅᔪᒧᑦ ᐅᑯᓇᓂ ᓄᑦᑎᑎᑕᐅᔪᓂ ᐊᒻᒪ 
ᐃᒪᐃᒻᒪᓪᓗ ᐱᑕᖃᑲᓂᕐᓂᐊᕈᓐᓃᕐᓱᓂ ᑮᓇᐅᔭᑦᓴᐅᑎᑕᐅᔪᓂ. 
 
ᐊᖑᑎᓂᐊᕋᓗᐊᕿᓰ ᓯᕗᖓᒍᑦ ᐃᓱᓕᕝᕕᑦᓴᖓ ᐊᖑᑎᖏᓐᓂᖓᓂ ᐅᑯᓄᖓ ᓄᑦᑎᑎᑕᐅᔪᓂ ᑕᒪᒃᑯᓄᐊ 
ᐃᓂᑦᓴᐅᔪᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐄᖕ, ᐃᓱᒫᓘᑎᒋᔭᖅ ᓄᑦᑎᑎᑕᐅᔪᓄᑦ ᐃᓕᖓᔪᔪ 
ᐱᓕᕆᔨᓄᑦ ᐊᒻᒪᑦᑕᐅᖅ ᐱᓕᕆᔭᕆᐊᖃᑕᕗᑦ ᓱᓕ ᐱᔭᐅᓗᑎ ᐃᓂᑦᓴᐅᔪᑦ ᒥᑦᑎᒪᑕᓕᖕᒥ ᐃᓕᖓᔪᓄᑦ ᐅᓪᓗᑕᒫᑦ 
ᐱᓕᕆᓂᕐᓄᑦ ᐊᐅᓚᓂᕆᔭᖏᓐᓄᑦ. ᑲᔪᓯᖏᓐᓇᓂᐊᕐᑐᒍ ᑕᒪᒃᑯᓄᖓ ᐃᓂᑦᓴᐅᔪᓄᑦ ᐃᒪᐃᒻᒪᓪᓗ ᓄᓇᓕᒥ 
ᐃᓕᖓᓂᖃᕐᑐᓂ ᐃᓱᓕᕕᑦᓴᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᖅᑎ. ᐅᐃᓕᐊᒻᔅ. 
 
ᐊᐱᖅᑯᑦ 669–1(6): ᐅᓛᓴᒥᐅᑦ ᖃᖓᑦᑕᑎᑦᓯᓂᖓᑦ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑐᕌᖓᓂᐊᕐᑐ ᒥᓂᔅᑖᓄᑦ ᓄᓇᓕᖕᒥ ᒐᕙᒪᓕᕆᔨᑯ 
ᐃᖏᖅᕋᔫᓕᕆᔨᑯᓪᓗ. 

ᐊᐱᖅᓱᓂᐊᕐᑐᖓ ᖃᓪᓗᓈᑎᑐᑦ, ᐃᒪᐃᒻᒪ ᐅᖃᕆᐊᖓ ᓇᓗᒋᕈᓘᔭᕋᒃᑯ ᐃᓄᑦᑎᑐᑦ. 
 
(ᑐᓵᔨᑎᒍ ᐃᓱᓕᑦᑐ) ᓄᓇᓕᖓ ᐊᐅᓱᐃᑦᑐ ᐃᓱᒫᓘᑎᖃᕐᓯᒪᒻᒪᑕ ᑕᒪᑐᒧᖓ ᖃᖓᑦᑕᑎᑦᓯᓂᕐᓄᑦ ᐃᒪᐃᒻᒪᓪᓗ 
ᖃᖓᑦᑕᑎᓯᔪᒫᖑᑦᓱᑎ ᔮᐸᓃᓯᒃᑯᑦ ᖃᖓᑦᑕᖅᑎᒍᒫᓐᓂᐊᕐᓯᒪᔭᖓᓂ. ᐃᑉᐸᑦᓴᐅᒋᐊᖃᓚᐅᕐᑑᒐᓗᐊ ᑭᓯᒥ 
ᐅᖓᖅᕙᕆᐊᕐᑕᐅᑦᓱᓂ. ᒥᓂᔅᑖ ᐅᖃᐅᔾᔨᒋᐊᕈᓐᓇᖃ ᓄᓇᓕᖕᒥ ᐊᒻᒪ ᑕᕝᕙᓂ ᑲᑎᒪᕕᖕᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᐊᖓᔪᖄᖅ ᕿᓚᕝᕙᖅ. 
 
ᐊᖓᔪᑳᖅ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒥ ᑐᐊᕕᓐᓇᖅᑐᓕᕆᔨᑯ ᐱᓕᕆᔨᖏᑦ 
ᖃᐅᔨᒃᑲᖅᑕᐅᓚᐅᕐᓱᑎ ᐃᒪᐃᒻᒪ ᐆᑦᑑᕝᕙ 22ᒥ ᐅᓛᓴᒃᑯᑦ ᖃᖓᑦᑕᑎᑦᓯᓂᐊᖅᓂᖏᓐᓄᑦ. 
 
ᖃᖓᑦᑕᖅᑎᑕᐅᓯᒪᓂᐊᕐᓱᓂ ᓯᓚᖅᔪᐊᑦᑕ ᓴᓂᐊᓂᐸᓗ ᐊᒻᒪ ᐃᑉᐸᑦᓴᖅ ᐅᖃᐅᔾᔭᐅᓚᐅᖅᓱᑕ 
ᖃᖓᑦᑕᖅᑎᑕᐅᓂᐊᕐᓂᖓ ᑖᑦᓱᒪ ᐅᖓᕝᕙᕆᐊᕐᑕᐅᓂᖓᓄᑦ ᐱᔾᔪᑎᒋᑦᓱᒍ ᓯᓚᖕᓂᓘᕙᑦᑐᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᑐᓴᕆᐊᕈᑎᑦᓯᐊᕙ ᓄᓇᓕᖕᒧᑦ. ᓄᓇᓕᖓᓪᓗ ᐃᓱᒫᓘᑎᖃᓚᐅᕐᒪᑕ 
ᒥᑦᓵᓄᑦ ᐊᕙᑎᒋᓇᖅᑐᑦ ᓱᕈᖅᑕᐅᓂᐊᕐᓂᖓᓄᑦ ᐊᒻᒪ ᐊᑦᑐᖅᑕᐅᓂᐊᓂᖓᓄᑦ. ᒥᓂᔅᑖ ᐅᖃᕆᐊᑲᓐᓂᕈᓐᓇᖃ 
ᓄᓇᓕ ᐊᒻᒪ ᓄᓇᕗᒥ ᐃᒪᐃᒻᒪ ᑕᐃᒪᐃᒍᓐᓇᕆᐊᑐᑦᓴᐅᓂᖏᓂ ᐅᕝᕙᓗ ᐊᑦᑐᐃᓂᖃᓂᐊᖏᓐᓂᖓᓄᑦ ᑖᑦᓱᒪ 
ᓇᓪᓕᐊᓄᑦ ᐊᕙᑎᒋᓇᖅᑐᒧ. ᑖᓐᓇ ᐊᑕᐅᓯᖅ ᐊᐱᖁᑎ. ᐊᒻᒪᓗ ᓱᒻᒪᓪᓕ ᐅᑭᐅᖅᑕᖅᑐᒥ ᐱᓕᕆᕕᐅᔪ ᔭᓗᓇᐃᕝᒥ, 
ᓱᒻᒪᓪᓖᒃᑯᐊ ᖃᐅᔨᒃᑲᐃᓂᖏᓪᓚᑦ ᐊᐅᓱᐃᑦᑐᒥ ᐃᒻᒥᓂᖅᓱᕐᓱᑎ? ᑖᓐᓇ ᐊᐃᑉᐸᖓ ᐊᐱᖁᑎᐅ ᐱᔾᔪᑎᒋᑦᓱᒍ 
ᓄᓇᓕᖓ ᐃᓱᒫᓘᑎᖃᕐᒪ ᐃᒪᐃᒻᒪ ᑐᓴᖅᑎᑕᐅᓂᖏᒻᒪᑕ ᐱᓕᕆᕕᐊᓂ ᑲᓇᑕᒥ ᐅᓇᓕᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖄᖅ ᕿᓚᕝᕙᖅ. 
 
ᐊᖓᔪᖄᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᑕᒪᒃᑯᐊ ᐃᓱᒫᓘᑎᐅᓐᓂᖃᑕ, 
ᖃᐅᔨᒪᖃᑦᑕᐅᑎᑦᓯᐊᖏᓐᓂ ᑐᑭᓯᐅᒪᖃᑕᐅᑎᑦᓯᐊᖏᓂ ᑖᒃᑯᓇᓂ ᔭᓗᓇᐃᕝᒥ ᐊᒻᒪ ᐊᐅᓱᐃᑦᑐ ᐃᓚᒋᑦᓱᓂᒋ 
ᑲᓇᑕᒥ ᐅᓇᓕᒃᑯᑦ, ᖃᐅᔨᒃᑲᕈᓐᓇᕐᑕᒃᑲ ᓄᓇᓕᐅᔪᑦ ᐊᐅᓱᐃᑦᑐ, ᖃᐅᓱᐃᑦᑐ, ᐃᑉᐱᐊᖅᔪ, ᓇᓂᓯᕕ ᐊᒻᒪ 
ᒥᑦᑎᒪᑕᓕ. 
 
ᖃᐅᔨᒃᑲᕐᑕᐅᔪᔪᐃᑦ ᐊᒻᒪ ᐅᖃᐅᔾᔭᐅᓯᒪᓪᓗᑕ ᐃᒪᐃᒻᒪ ᐸᓖᓯᒃᑯ ᐊᒻᒪ ᕿᓂᖅᑎᑯᓪᓗ ᖃᐅᔨᒃᑲᕐᑕᐅᓪᓗᑎᑕᐅᖅ 
ᒥᑦᓵᓄᑦ ᖃᖓᑦᑕᑎᑕᐅᓂᐊᕐᓂᕆᔭᖓ ᑖᑦᓱᒪ ᖃᖓᑦᑕᑎᑕᐅᒋᐊᓕᐅᑉ. ᖃᐅᔨᒃᑲᔪᔭᕗ ᕼᒻᓚᐃᑦ ᐱᔾᔪᑎᒋᑦᓱᒍ 
ᐊᑦᑐᐃᓂᖃᓂᕆᔭᓇᕐᑕᖓᓄᑦ ᑖᒃᑯᓄᖓ ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓕᖅᐹᒥ ᐃᓚᒋᐊᕈᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᐊᐃᑉᐸᕆᔭᖓ ᐊᐱᖅᑯᑎᒪ ᐊᕙᑎᓕᕆᓂᕐᒧᑦ. ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ 
ᑕᒪᑐᒥᖓ, ᐊᑏ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᖏᓚᖓ ᐊᐱᖅᑯᑎᐅᓂᐊᕐᓂᐊᕆᐊᖓᓂ  
ᐊᒻᒪᓗ ᒪᒥᐊᑉᐳᖓ. ᑕᒪᑐᒧᖓ ᖃᖓᑦᑕᖅᑎᑕᐅᓂᖓᓄᑦ ᓱᐱᔪ̀ᓘᑉ, ᐃᓱᒫᓘᑎᒋᓚᐅᕋᑦᑎᒍ  

ᑐᑭᓯᑎᑕᐅᓯᒪᖏᓗᐊᕐᓂᑎᓐᓂᒃ ᑕᒪᑐᒧᖓ ᖃᖓᑦᑕᖅᑎᑕᐅᓂᐊᕐᓂᖓᓂᒃ ᓱᐱᔪᖅ ᐊᒻᒪᓗ ᖃᓄᖅ 
ᐊᑦᑐᐃᓂᖃᕐᓂᐊᕐᒪᖔᖅ ᐊᕙᑎᑦᑎᓐᓂᒃ. 
 
ᑐᓴᖅᑎᑕᐅᓚᐅᕋᑦᑕ ᐱᕙᓪᓕᐊᓂᖓᓂᒃ ᐅᖃᐅᔾᔭᐅᓚᐅᖅᑐᒍᑦ ᐊᑦᑐᐃᓂᖃᔾᔮᖏᑦᑐᕈᖅ ᐊᕙᑎᑦᑎᓐᓄᑦ, ᑭᓯᐊᓂᓗ, 
ᐅᖃᐅᔾᔭᐅᓯᒪᒋᓪᓗᑕ ᑕᐃᓐᓇ ᐊᑐᖅᑕᐅᒍᓐᓃᖅᑐᖅ ᑲᑕᓛᕐᒪᑦ ᓄᓇᕐᔪᐊᕐᒧᑦ ᐊᒻᒪᓗ ᓲᖃᐃᒪ, ᐊᕙᑎᑦᑎᓐᓂᒃ 
ᐊᑦᑐᐃᓂᖃᓂᐊᕐᒪᑕ ᐊᒻᒪᓗ ᑐᓴᖅᑎᒍᒪᓪᓗᒋᑦ ᐃᓄᐃᑦ ᑕᖅᑳᓃᑦᑐᑦ ᓇᓂᓯᓐᓂᕈᑎᒃ ᐃᓚᖓᓂᒃ 
ᖃᖓᑦᑕᖅᑎᑕᐅᓯᒪᔫᑉ ᐊᑦᑐᑕᐅᑦᑕᐃᓕᓕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓇᕈᐊᖅ. 
 
ᐊᐱᖅᑯᑦ 670-1(6): ᑐᓴᒐᒃᓴᐃᑦ ᓯᐊᒻᒪᖅᑎᕆᓂᐅᑉ ᒥᒃᓵᓄᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᐊᖓᔪᖅᑳᖅ ᑲᒪᒋᔭᖃᑦᑐᖅ ᓯᐊᒻᒪᖅᑎᕆᓂᕐᒥᒃ. 
 
ᑐᓴᖅᓯᒪᒐᑦᑕ ᐃᓚᖏᑦ ᐃᖅᑲᓇᐃᔮᑦ ᓅᑕᐅᓂᐊᕐᓚᐅᖅᑐᑦ ᐸᖕᓂᖅᑑᒧᑦ ᐊᒻᒪᓗ ᐆᒪᔪᓐᓂᐊᕐᑎᒃᑯᑦ ᐱᓕᕆᕕᐊᓂ 
ᐃᖅᑲᓇᐃᔭᖅᑐᑦ ᐊᐅᓛᕈᒪᖏᑦᑐᑦ ᑕᐃᑯᖓ ᓄᓇᓕᓐᓄ. ᑐᓴᖅᑎᑕᐅᒍᒪᔪᖓ ᖃᓄᐃᓕᖓᓕᕐᒪᖔᖅ ᑕᒪᓐᓇ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᑐᒧᖓ ᓯᐊᒻᒪᖅᑎᕆᓂᕐᒧᑦ, 
ᐊᑦᑐᐃᓂᖃᖅᓯᒪᔪᑦ ᐊᒥᓱᓄᑦ ᐃᖅᑲᓇᐃᔭᖅᑎᓄᑦ. ᓯᐊᒻᒪᖅᑎᕆᓯᒪᒐᑦᑕ ᐊᕐᕌᒍᓂᒃ ᐱᖓᓱᓂ ᐊᒻᒪᓗ 
ᐃᓱᒪᔅᓲᑕᐅᓪᓗᓂ ᐃᖅᑲᓇᐃᔭᖅᑎᓄᑦ ᐊᐅᓛᕈᒪᒻᒪᖔᒻᒥᓂᒃ ᓄᓇᓕᓐᓄᑦ ᓅᒍᒪᖏᒃᑯᑎᓪᓘᓐᓃᒃ, ᐊᓯᐊᓄᑦ 
ᐃᖅᑲᓇᐃᔮᒧᑦ ᐆᑦᑐᕈᓐᓇᖅᑲᑦ ᒐᕙᒪᒃᑯᓐᓂ ᐅᕝᕙᓘᓐᓃᑦ ᓄᖅᑲᕐᓗᑎᒃ ᐃᖅᑲᓇᐃᔮᒥᓂᑦ. 
 
ᖃᐅᔨᒋᐊᖅᓯᒪᒐᑦᑕ ᐱᕙᓪᓕᐊᓂᐅᓯᒪᔪᒥᒃ ᐊᒻᒪᓗ ᑲᔪᓰᓐᓇᖅᑐᓂ, ᑭᓯᐊᓂ ᑖᒃᑯᐊ ᐃᖅᑲᓇᐃᔮᖑᔪᑦ ᒪᑐᐃᖓᔪ 
ᑭᓇᑐᐃᓐᓇᕐᒧᑦ ᐆᑦᑐᕈᒪᔪᓄᑦ ᐱᖃᓯᐅᑎᓪᓗᒋ ᓄᓇᓕᓐᓂ ᐃᓄᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓛᒃ, ᑐᓴᑕᐃᓐᓇᓚᐅᕋᒪ ᐊᒻᒪᓗ ᖃᐅᔨᒪᓪᓚᑖᓐᓇᕐᖓ ᓱᓕᒻᒪᖔᖅ 
ᓱᓕᖏᒻᒪᖔᓪᓘᓐᓃᑦ, ᑭᓯᐊᓂᓕ ᑐᓴᓚᐅᖅᑕᕋ, ᐃᓘᓇᑎᒃ ᐃᖅᑲᓇᐃᔭᖅᑎᐅᔪᑦ ᐊᐅᓚᕈᒪᖏᒻᒪᑦ ᐸᖕᓂᖅᑑᒧᑦ 
ᐊᒻᒪᓗ ᐆᒪᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓅᒍᒪᖏᒻᒪᑕᑦᑕᐅᖅ. ᑕᐃᒪᓕ ᐊᐱᖅᑯᑎᒍ ᖃᑦᑎᓂᒃ ᐃᓄᓐᓂᒃ 
ᐊᐅᓛᕈᒪᔪᖃᓚᐅᖏᒻᒪᖔᖅ ᐊᒻᒪᓗ ᖃᑦᑎᐅᕙᓪᓗ ᑭᖑᕝᕕᖅᑕᐅᓂᐊᖅᑐᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ: 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 6-ᖑᓂᐊᖅᑐᑦ ᐃᖅᑲᓇᐃᔮᑦ ᐊᑦᑐᖅᑕᐅᓂᐊᖅᑐᑦ 
ᐊᒻᒪᓗ ᒪᑐᐃᖓᓂᐊᖅᑐᑦ ᐃᖅᑲᓇᐃᔮᑦ ᐱᓇᓱᒃᑐᖃᕈᒪᑉᐸᑦ ᐸᖕᓂᖅᑑᒥᐅᓄᑦ. ᖃᐅᔨᒪᓪᓚᑖᖏᑦᑐᖓ ᖃᑦᑎᐅᒪᖔᑕ 
ᐃᑯᐱᕝᕕᔨᓕᕆᔨᒃᑯᓐᓄᑦ, ᑐᓴᖅᑎᑕᐅᒍᑦᑕ, ᑐᓴᖅᑎᓛᖅᐸᕋ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖃᐅᔨᒪᓪᓚᑖᖏᑦᑐᖓ ᑐᕌᖅᑕᑎᓐᓅᑎᐊᕐᒪᖔᑦᑕ ᓇᒻᒪᖏᑎᒍᑦ ᐃᖅᑲᓇᐃᔮᑦ ᐃᖃᓗᓐᓂ, 
ᑭᓯᐊᓂᓕ, ᐃᒪᐃᑎᓪᓗᑕ, ᓯᕗᓕᖅᑎ, ᓱᓕᒍᒪ, 6-ᖑᓂᕋᑦᑐᒋᑦ ᐃᖅᑲᓇᐃᔮᑦ, 6 ᐃᖅᑲᓇᐃᔭᖅᑎᑦ ᓅᔾᔮᖏᑦᑐᑦ 
ᑕᑉᐸᐅᖓ. ᐊᐱᖅᑯᑎᒐᓕ,  ᓄᓇᓕᓐᓂ ᐃᖅᑲᓇᐃᔭᖅᑎᑖᕐᓂᐊᖅᑲᑦ ᐅᕝᕙᓘᓐᓃᑦ ᐃᓐᓄᒃᑕᐅᓂᐊᖅᑲᑦ ᐃᓄᓐᓂᒃ 
ᑕᒫᖓᑦ ᓲᖅᑲᐃᒪ ᐱᔪᓐᓇᓪᓚᕆᑦᑐᓂᒃ ᐃᖅᑲᓇᐃᔭᖅᑖᕆᐊᖃᒻᒪᑕ ᐊᒻᒪᓗ ᐃᓕᓐᓂᐊᖅᓯᒪᓂᖃᕐᓗᑎᒃ ᑖᒃᑯᐊ 
ᐃᖅᑲᓇᐃᔭᖅᑏᑦ. 
 
ᖃᐅᔨᒪᕕᓪᓗ ᐱᔪᓐᓇᓪᓚᕆᑦᑐᓂᒃ ᐃᖅᑲᓇᐃᔭᖅᑎᖃᒻᒪᖔᑕ ᑕᑉᐹᓂ ᑭᓯᐊᓂᓗ ᐱᓗᐊᖑᐊᖅᑐᓂᒃ 
ᑲᒪᒋᔭᖃᕆᐊᖃᓐᓂᐊᕐᒥᒻᒪᑕ. ᐃᖅᑲᓇᐃᔭᖅᑎᑖᓂᐊᕐᕈᕕᑦ ᐅᕝᕙᓘᓐᓃᑦ ᐱᓂᐊᖅᑭᑦ ᓄᓇᕗᒻᒥᑦ ᐅᕝᕙᓘᓐᓃᑦ 
ᑭᖑᕙᕆᐊᓐᓂᐊᖅᑭᐅᒃ ᐃᖅᑲᓇᐃᔮᒃᓴᑦ ᐃᓐᓄᖏᓪᓗᒋᑦ ᐃᖅᑲᓇᐃᔭᕋᔭᖅᑐᑦ ᐃᓕᓐᓂᐊᑲᓐᓂᖅᑎᑕᐅᓂᖏᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑐᖅᐸᑕᑦᑎᓐᓂᒃ ᐊᑐᑐᐃᓐᓇᕐᓂᐊᖅᑐᒍᑦ 
ᐃᓐᓄᐸᓪᓕᐊᓕᖅᑎᓪᓗᒋᑦ ᐃᖅᑲᓇᐃᔮᑦ ᐃᓄᓐᓂᒃ ᓯᕗᓪᓕᐅᔾᔨᖃᑦᑕᕋᑦᑕ ᐃᓄᓐᓂᑦ. ᐃᖅᑲᓇᐃᔮᒃᓴᓂᒃ 
ᓴᖅᑭᖅᓰᓐᓇᐅᔭᕋᑦᑕ ᐱᕙᓪᓕᐊᔪᓕᕆᔨᑎᒍᑦ, ᓱᓕ ᐊᑐᕐᓂᐊᕐᒥᔭᕗᑦ ᑕᒪᓐᓇ ᕿᓂᓕᕈᑦᑕ ᐱᔪᓐᓇᓪᓚᕆᑦᑐᓂᒃ. 
ᓇᓗᖏᓚᖓ ᐃᓄᓐᓂᒃ ᐱᑕᖃᕐᓂᐊᕐᒥᔪᖅ ᐊᐅᓛᕈᒪᔪᓂᒃ. 
 
ᐅᓪᓗᒥᒧᑦ ᐊᐅᓛᖅᑎᕆᓯᒪᓕᖅᑐᒍᑦ ᐅᖓᑖᓂ 400 ᐃᖅᑲᓇᔮᓂᑦ ᐃᓗᐊᓂ ᒐᕙᒪᒃᑯᑦ. ᐱᑕᖃᒻᒪᑦ 
ᐱᔪᓐᓇᓪᓚᕆᑦᑐᓂᒃ ᐃᓄᓐᓂᒃ ᐊᐅᓛᖅᓯᒪᔪᓂᒃ ᐊᒻᒪᓗ ᐃᓱᒫᓘᑎᒋᓗᐊᖏᑕᕋ ᐃᓐᓄᒍᓐᓇᐃᓕᓂᐊᕐᒪᖔᑦᑎᒍᑦ 
ᐃᖅᑲᓇᐃᔮᖑᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓱᕗᖓ ᐃᓱᒫᓘᑎᖃᓗᐊᖏᒻᒪᑦ. ᑭᓯᐊᓂᓗ ᐊᑦᑐᐃᓂᖃᒻᒪᑦ 
ᐃᖅᑲᓇᐃᔭᖅᑎᓄᑦ ᓅᑦᑕᕆᐊᖃᑦᑎᑕᐅᑎᓪᓗᒋ ᐊᓯᐊᓄᑦ ᓄᓇᓕᓐᓄᑦ, ᐅᕝᕙᓗ ᐊᓯᐊᓂᒃ ᐃᖅᑲᓇᐃᔭᖅᑖᕐᓗᓂ 
ᓄᖅᑲᕐᓗᓂᓘᓐᓃᑦ ᐃᖅᑲᓇᐃᔮᒥᓂᑦ. 
 
ᑕᒪᑐᒧᖓᓕ ᐃᖅᑲᓇᐃᔭᖅᑏᑦ ᐊᐅᓛᕈᒪᖏᑦᑐᓄᑦ, ᑐᑭᓯᐅᒪᑐᑕᐅᑦᑎᐊᖅᑲᑦ? ᐅᖃᐅᔾᔭᐅᓯᒪᕙᑦ ᐊᐅᓛᕈᒪᖏᒃᑯᑎᒃ, 
ᐊᓯᐅᓂᒃ ᐃᖅᑲᓇᐃᔮᔅᓴᓯᐅᕆᐊᖃᖑᓱᒻᒪᑕ ᐅᕝᕙᓘᓐᓃᑦ ᓄᖅᑲᓪᓗᑎᒃ ᐃᖅᑲᓇᐃᔮᒥᓂᑦ? 
 
ᖃᓪᓗᓈᑎᑑᕐᓂᐊᕐᕋᒪ (ᑐᓵᔨᑎᒍᕈᓐᓃᖅᑐᖅ) ᐊᐱᖅᑯᑎᒐᖃᐃ, ᑕᒪᑐᒧᖓ ᓈᓴᐅᑎᑦ ᓄᓇᕗᒥ ᐱᑕᖃᒻᒪᑦ 
ᐱᓕᒻᒪᒃᓴᓯᑦᑎᐊᖅᑐᓂᒃ ᐃᖅᑲᓇᐃᔮᓂᒃ ᐊᒻᒪᓗ ᖃᓄᖅ ᐊᓯᖏᑦ ᐃᖅᑲᓇᐃᔮᑦ ᕿᐱᓗᒃᓯᒪᒻᒪᖔᑕ ᐸᖕᓂᖅᑑᒧᑦ? 
 
ᐊᒻᒪᑕᐅᖅ ᐆᒪᔪᓐᓂᐊᖅᑏᑦ ᐊᐅᓚᖅᑎᑕᐅᒋᐊᖃᖅᓯᒪᔪᑦ. ᐅᖃᖅᓯᒪᕙᑦ ᖃᓄᐃᓕᕕᖃᖏᓐᓇᒥᒃ ᐊᒻᒪᓗ 
ᐊᐅᓚᕈᒪᖏᒃᑯᑎᒃ, ᐊᓯᐊᓂ ᐃᖅᑲᓇᐃᔮᖅᑖᓗᑎᓪᓘᓐᓃᑦ ᑭᓯᐊᓂᓗ ᑕᒪᒃᑯᐊ ᐃᓕᓐᓂᐊᖅᓯᒪᓂᖃᒻᒪᕆᒋᐊᓕᓐᓄᑦ 
ᐃᖅᑲᓇᐃᔮᑦ, ᖃᓄᖅ ᐃᓱᒪᒋᔭᖃᖅᓯᒪᕙᑦ ᒐᕙᒪᒃᑯᑦ ᑖᒃᑯᐊ ᐃᖅᑲᓇᐃᔮᑦ ᐃᓐᓄᒃᑕᐅᓗᑎᒃ ᐅᑭᐅᖅᑕᖅᑐᒥ, 
ᑕᒫᓂᒥᐅᑕᑐᖃᕐᓄᑦ ᐅᕝᕙᓘᓐᓃᑦ ᐃᓄᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᖃᖓᑐᐃᓐᓇᒃᑯᑦ ᓅᑎᕆᓕᕋᐅᒐᑦᑕ ᐃᖅᑲᓇᐃᔮᓂᒃ 
ᖃᐅᔨᒪᖃᑦᑕᖅᑐᒍᑦ ᐊᑦᑐᖅᑕᐅᓂᖏᓐᓂᒃ ᐃᖅᑲᓇᐃᔭᖅᑏᑦ ᐊᒻᒪᓗ ᑕᒪᓐᓇ ᐱᑦᔪᑎᒋᓪᓗᒍ ᓴᖅᑮᓚᐅᖅᑯᒍᑦ 
ᐊᑐᐊᒐᕐᒥᒃ. ᐱᕕᖃᖁᓪᓗᒋᑦ ᓯᕗᓪᓕᖅᐹᒥᒃ ᑲᔪᓯᒍᒪᒍᑎᑦ ᐃᖅᑲᓇᐃᔮᒥᓂᒃ ᐊᓯᐊᓂ ᓄᓇᓕᓐᓂ ᐊᒻᒪᓗ 
ᑲᔪᓯᒍᒪᖏᒃᑯᑎᒃ ᑕᐃᒪ ᐃᑲᔪᕈᓐᓇᖅᑕᕗᑦ ᓇᓂᓯᓇᓱᐊᕈᑎᓗᒍᑦ ᐊᓯᐊᓂᒃ ᐃᖅᑲᓇᐃᔮᒥᒃ. 
 
ᖃᓄᐃᒍᑎᖃᖃᑦᑕᖅᓯᒪᖏᑐᒍᓪᓗ ᑕᒫᓂ ᐃᖃᓗᓐᓂ ᐆᑦᑑᑎᒋᓗᒍ ᐊᒥᓱᐊᓘᓯᒪᒻᒪᑦ ᐃᓄᖃᖏᑦᑐᑦ ᑕᐃᒪᖓᓂ 
ᒐᕙᒪᐅᓕᓚᐅᕋᑦᑕ. ᖃᓄᖅᑑᕕᖃᑦᑎᑦᑎᓯᒪᔪᖅ ᐃᖅᑲᓇᐃᔭᖅᑎᓄᑦ ᐊᑦᑐᖅᑕᐅᓯᒪᔪᓄᑦ. 
 
ᐃᖅᑲᓇᐃᔭᕈᒪᖏᒃᑯᑎᒃ ᒐᕙᒪᒃᑯᓐᓄᑦ ᐃᓱᒪᔅᓱᖅᑐᑦ. ᑭᓯᐊᓂᓕ ᐃᑲᔪᕋᓱᐊᑦᑎᐊᖃᑦᑕᖅᑕᕗᑦ. ᐊᒻᒪᓗ 
ᑐᓴᖅᑎᑦᑎᑐᐊᕋᐃᒐᑦᑕ, ᑐᓴᐅᒪᑎᓕᖃᑦᑕᖅᑕᕗᑦ ᐊᒻᒪᓗ ᕿᓂᐅᑎᓪᓗᑎᒍ ᐊᓯᐊᒎᕈᓐᓇᖅᕕᖏᓐᓂᒃ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯ ᐊᐱᖅᑯᑎᑦ. ᐳᑭᕐᓇᒃ. 
 
ᐊᐱᖅᑯᑦ 671-1(6): ᐊᑐᐊᒐᖅ ᐋᓐᓂᐊᕕᓕᐊᖃᑦᑕᖅᑐᓄᑦ ᒪᓕᖃᑦᑕᖅᑐᓂᑦ. 
 
ᐳᑭᕐᓇᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᔪᖓ ᐊᖓᔪᖅᑳᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᐱᔨᑦᓯᖅᑕᐅᓂᖏᓄᑦ. ᐊᐱᕆᔪᒪᑦᓱᒍ ᐅᖃᖅᑏ, ᐃᒻᒪᖃ ᐱᑕᖃᖃᑦ ᓇᓪᓕᐊᓂ ᒪᓕᒐᖅᓂ ᐅᑯᓄᖓ 
ᐊᖓᔪᖄᕆᔭᐅᔪᓄᑦ ᐃᒪᐃᑎᓪᓗᒋ ᕿᑐᖓᖏᑦ ᐊᐅᓪᓚᐸᑎᓪᓗᒋ ᐋᓐᓂᐊᖅᕕᓕᐊᕐᓱᑎ. ᐱᑕᖃᖄ ᐊᑐᐊᒐᖅᒥ 
ᐃᒪᐃᓕᔪᒥ ᒪᓕᑦᑕᐅᒋᐊᖓᓐᓄᑦ ᐊᖓᔪᖄᕆᔭᖓᓄ? 
 
ᖃᑦᓯᐅᒋᐊᖃᕐᒪ ᓱᕈᓯᖅ ᒪᓕᑦᑕᐅᒋᐊᖃᕐᓱᓂ, ᐃᓛ, ᐃᒫᖔᖅ, ᐅᑭᐅᖏᑦ ᖃᑦᓯᐅᒋᐊᖃᕐᒪᑕ 
ᐊᐃᑉᐸᕆᔭᐅᒋᐊᑐᒍᓐᓃᑎᓪᓗᒍ ᐋᓐᓂᐊᖅᕕᓕᐊᓐᓂᐊᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖄᖅ ᐱᑰ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᖅᓯᒪᔪᒍ ᑲᑎᒪᕕᖕᒥ ᓯᕗᓪᓕᐅᖃᑕᓯᒪᔪᓂ, 
ᒥᑦᓴᐅᓯᓗᒍ ᒪᖅᕉᒃ ᐊᕐᕌᒎᒃ ᐊᓂᒍᖅᓯᒪᓕᕐᑑᒃ, ᖃᓄᐃᒋᐊᑲᓂᓚᐅᕐᓯᒪᓂᑎᖕᓄᑦ ᐊᒻᒪ ᓴᕿᑦᓯᓪᓗᑕ ᓄᑖᖅ 
ᒪᓕᑉᐸᑦᑐᓄᑦ ᐋᓐᓂᐊᖅᕕᓕᐊᕐᑐᓄᑦ ᐊᑐᐊᒐᖅᒧ ᐃᒪᐃᓂᐊᕐᓱᓂ ᐊᑑᑎᓂᖃᕐᓗᓂ ᑕᒪᐃᓂ ᓄᓇᕗᑎᒍᑦ. 
 
ᒪᓕᒐᓕᐅᖅᑎ ᓱᓕᔪᖅ. ᐱᑕᖃᕐᑐ ᐊᑐᐊᒐᖅᒥ ᓴᕿᑕᐅᓯᒪᔪᒥ ᐅᑯᓄᖓ ᐊᖅᕌᒍᐊᓄᑦ ᓱᕈᓯᐅᑉ ᐊᒻᒪ 
ᖃᓄᐃᓐᓂᕆᔭᖓᓄᓪᓗ ᑖᑦᓱᒪᐅᑉ ᓱᕈᓯᐅᑉ. 
 
ᑕᐃᒪᐃᒧᑦ, ᐆᑦᑑᑎᒋᓗᒍ, ᐅᖃᖅᑏ, ᐃᒻᒪᖃ ᓱᕈᓯᖅ ᒥᑦᓯᑎᖕᓂ ᐊᖅᕌᒍᖃᖃ 16ᓂ, ᓱᕈᓯᖅ ᒪᓕᑦᑕᐅᓗᓂ ᑭᓯᒥ 
ᐃᖕᓇᖅᒧᑦ. ᐱᑕᖃᕐᒥᔪᕐᑕᐅᖅ, ᐅᖃᖅᑏ, ᒪᓕᒐᖅᓄ ᓴᕿᑕᐅᓯᒪᔪᑦ ᖃᖓᑕᔫᓄᑦ, ᐆᑦᑑᑎᒋᓗᒍ, ᒪᓕᑦᑕᐅᖏᑦᑐ 
ᓱᕈᓯᖅᓄᑦ ᖃᖓᑕᔫᑎᒍᑦ. 
 
ᑕᐃᒪᐃᒧᑦ, ᑕᒪᒃᑯᐊᖑᔪᐃᑦ ᐃᓕᖓᓂᖃᕐᑐᑦ ᖃᓄᐃᑦᓯᒪᒋᐊᖃᕐᑕᓄᑦ ᒪᓕᑕᐅᔪᓄᑦ ᓱᕈᓯᖅᒧᑦ ᑭᖒᒪᑦᓯᔪᒧ 
ᒪᓕᑦᑕᐅᒋᐊᖃᕐᑐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ. ᐳᑭᕐᓇᒃ. 

ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒪᐃᒻᒪ ᑭᓇ 16ᕈᕈᓂ, ᐃᒪᐃᒍᓐᓇᕐᓯᓪᓗᑎ ᐊᐅᓪᓚᕈᓐᓇᕐᓯᓪᓗᑎ 
ᐃᒻᒥᓂᖅᓱᕐᓱᑎ ᐋᓐᓂᐊᖅᕕᓕᐊᕐᓱᑎ ᐊᐅᓪᓚᑎᓪᓗᒋ ᑐᑭᓯᒪᑦᓱᒍ ᓱᒻᒪᐅᓂᖓᓄᑦ ᑕᒪᑐᒧᖓ. 
 
ᑕᐃᒪᓕ ᐱᑕᖃᕐᒪ ᐊᑐᐊᒐᖅᒥ ᑕᒪᒃᑯᓄᖓ, ᐅᖃᖅᑏ, ᖃᓄᐃᒻᒪᓪᓕ ᐅᕕᒃᑲᖅ ᐊᖅᓇ ᓇᔾᔨᔪᖅ 
ᐊᐅᓪᓚᕆᐊᖃᓕᕋᐃᒻᒪ ᓇᔾᔨᓪᓗᓂ ᐊᒻᒪ ᐊᖅᕌᒍᑭᑦᓱᓂ ᐋᓐᓂᐊᖅᕕᓕᐊᕈᓂ, ᒪᓕᑦᑕᐅᔭᕆᐊᖃᖄ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐊᖓᔪᖄᖅ ᐱᑰ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᑕᖃᕋᑦᑕ ᐆᑦᑑᑎᒋᓗᒍ, ᐆᑦᑑᑎ, ᐅᕕᒃᑲᖅ ᐃᓄ 
ᐊᖅᕌᒍᖃᕐᑐᓴᐅᓪᓗᓂ 14ᓂ ᐅᕝᕙᓗ 15ᓂ ᓇᔾᔨᑦᓱᓂ, ᐃᒪᐃᑦᓴᕆᐊᖃᐳ ᒪᓕᑦᑕᐅᓗᓂ ᑖᓐᓇ ᐃᓄ. 
 
ᓱᓕᒃᑲᓂᕐᑕᐅ, ᐅᖃᖅᑏ, ᖃᓄᐃᓐᓂᕆᔭᖓᓄᑦ ᑖᑦᓱᒪ ᐃᓅᑉ ᖃᓄᐃᒍᒪᓂᕆᔭᖓᓄᑦ ᐊᒻᒪ ᐅᖃᕆᐊᑲᓂᕐᓗᖓᓗ, 
ᐅᖃᖅᑏ, 99ᐳᓴᖏᑦ, ᐃᒪᐃᒻᒪ ᐃᓄ ᐅᕕᑲᐅᓗᐊᕈᓂ 14ᓂ ᐅᕝᕙᓗ 15ᓂ ᐊᖅᕌᒍᖃᕈᓂ, ᐆᑦᑑᑎᒋᓗᒍ, 
ᐱᐊᕋᑦᓴᖃᕐᓱᓂ, ᐃᒪᐃᒻᒪᓪᓗ ᐋᖃᓘᓇ, ᒪᓕᑦᑕᐅᓇᔭᖅᑐ ᐃᖕᓇᖅᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᓈᓇᒋᔭᐅᔪᖅ ᑎᑭᑎᑦᓯᓯᒪᒻᒪ ᑎᑎᖃᖅᒥ ᐅᕙᓐᓄᑦ, 
ᒪᓕᒐᓕᐅᖅᑎᐅᓂᕐᓄᑦ ᒪᓕᒐᓕᐅᖅᕕᖕᒧᑦ ᑭᒡᒐᑐᖅᑕᒃᑲᓂ ᑕᓗᖅᔪᐊᒥ. 
 
ᑖᓐᓇ ᐃᓄ ᐊᐅᓪᓚᕆᐊᖃᓯᒪᔪᔪ ᐊᐅᓪᓚᖅᓗᓂ ᐋᓐᓂᐊᖅᕕᓕᐊᕐᓱᓂ ᕿᖑᖓᖅᑖᕆᐊᕐᓱᓂ ᒪᓕᑦᑕᐅᒍᒪᓂᑰᑦᓱᓂ 
ᐊᓈᓇᒥᓄᑦ ᓯᕗᓪᓕᖅᐹᑦᓯᐊᖑᓪᓗᓂ ᕿᑐᖓᖅᑖᕆᐊᕐᓱᓂ. 
 
ᑭᓯᒥᓕ ᐊᓐᓈᓗᖕᒥᐅᒐᓗᐊᖅ ᐅᖃᐅᔾᔭᒥᓂᐅᓪᓗᓂ ᐃᒪᐃᒻᒪ ᐊᓈᓇᖓ ᒪᓕᒍᓐᓇᑎᑕᐅᓐᓇᓂ ᐅᕕᒃᑲᐅᓗᐊᖅᑐᒥ 
ᐃᖕᓂᔭᕐᑐᕐᑐᒥ ᐱᔾᔪᑎᒋᑦᓱᒍ ᐅᖃᖅᓂᕐᒪᑕ ᐊᖅᕌᒍᖏᑦ ᓈᒻᒪᑐᒥᓂᐅᒋᐊᖓ. ᐱᔾᔪᑎᒋᑦᓱᒍ ᓯᕗᓪᓕᐹᕆᑦᓱᐅᓂ 
ᓇᔾᔨᓂᕆᔭᖓ ᐊᐃᑉᐸᖃᕆᐊᓪᓚᒍᒪᔪᒥᓂᐅᑦᓱᓂ ᐊᓈᓇᒥᓂ. ᒪᓕᒐᑦᓴᐅᕚᑦ ᐅᕕᒃᑲᐅᓗᐊᖅᑐᒥ ᐊᖅᓇᒥ ᓇᔾᔨᔪᒥ 
ᒪᓕᒋᐊᒧ ᐊᖅᕌᒍᖃᓗᓂ ᐅᖓᑎᐋᓄᑦ 16ᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᑐᓂᒃ ᐅᖃᓚᐅᖅᓯᒪᒐᒪ ᑕᑯᓇᒃᑕᐅᒍᓐᓇᖅᑐᑦ 
ᐃᒻᒥᒃᑯᑦ. ᐆᑦᑑᑎᒋᓗᒍ, ᐅᖃᖅᑏ, ᐃᓄᒃ 16-ᖑᒍᓂ ᐊᐅᓚᖅᑐᖅ ᓄᓇᒥᓂᑦ ᐊᒻᒪᓗ ᐊᓯᐊᓅᖅᑐᖅ ᓄᓇᖓᑕ 
ᓄᑕᕋᒃᑖᕆᐊᖅᑐᕐᓗᓂ, ᐆᑦᑑᑎᒋᓗᒍ, ᐊᖏᔪᖃᕐᓂᕈᑎ/ᓄᑲᖃᕈᑎᒃ ᐃᓚᖃᕈᑎᓪᓘᓐᓃᑦ ᐊᓯᐊᓂ ᓄᓇᓕᓐᓂ 
ᐊᐃᑉᐸᖃᕈᒪᖏᑐᐃᓐᓇᕆᐊᓕᒃ. 
 
ᐅᖃᖅᑏ, ᐋᓐᓂᐊᕕᓕᐊᖅᑐᖅ ᐊᐃᑉᐸᖃᕈᒪᑎᓪᓗᒍ ᑕᐃᒪᓕ ᐃᑲᔪᕋᓱᐊᑦᑎᐊᖃᑦᑕᖅᑲᕗᑦ ᒪᓕᒐᑦᑎᒍᑦ ᐊᑐᖅᑐᑕ. 
 
ᐅᖃᖅᑏ, ᐃᓐᓇᐅᒍᓂ ᓇᓗᓇᐃᖅᑕᐅᓯᒪᒻᒪᑦ ᒪᓕᒐᕐᓂ, ᑕᐃᒪᓕ ᐊᐃᑉᐸᖏᑐᐃᓐᓇᕆᐊᓕᒃ, ᑭᓯᐊᓂᓕ 
ᒪᓕᑐᐃᓐᓇᕐᒥᔪᖅ ᖃᓄᐃᓕᖓᓂᕆᔭᖓᓂᒃ. ᖃᐅᔨᒪᔪᖓ ᐅᖃᖅᑏ, ᒪᓕᑦᑎᖃᖃᑦᑕᕋᑦᑕ ᐃᓅᓱᒃᑐᓂᒃ  

ᐊᓈᓇᒋᔭᐅᔪᓂᑦ, 14 16-ᒧᑦ ᓄᑕᕋᒃᑖᖃᑦᑕᖅᑐᑦ, ᒪᓕᑐᐃᓐᓇᕐᒥᔪᑦᑕᐅᖅ ᖃᓄᐃᓕᖓᓂᕆᔭᖓᓂᒃ. 
 
ᐃᓚᖏᑎᒍᑦ, ᐅᖃᖅᑏ, ᐃᓅᓱᒃᑐᐃᑦ ᐊᓈᓇᐅᔪᑦ ᐊᑲᐅᖏᓕᐅᕈᑎᖃᑐᐃᓐᓇᕆᐊᓕᒃ ᐋᓐᓂᐊᒧᑦ ᖃᓄᐃᒍᑎᖃᕈᓂ 
ᓇᑦᔨᑎᓪᓗᒋᑦ ᐅᓗᕆᐊᓇᕈᑎᖃᑦᑐᓄᑦ, ᑕᒪᓐᓇ ᐱᑦᔪᑎᒋᓪᓗᒍ ᐋᓐᓂᐊᕕᒻᒥ ᐱᓕᕆᔪᓐᓇᓪᓚᑦᑐᑦ ᑐᒃᓯᕋᖅᓯᒪᔪᑦ 
ᒪᓕᑦᑕᐅᖃᑦᑕᖁᔨᓪᓗᑎᒃ. 
 
ᐃᓛᓐᓂᒃᑯᑦ ᒪᓕᑦᑎᖃᓲᑦ ᒪᓕᑦᑐᑎᒃ ᐃᓅᓱᒃᑑᑉ ᐃᓱᒪᖓᒍᑦ ᖃᓄᐃᒍᑎᖃᑉᐸᑦ ᐆᑦᑑᑎᒋᓪᓗᒍ. ᒪᓕᑐᐃᓐᓇᖅᑐᑦ 
ᖃᓄᐃᓂᕆᔭᐅᕙᑦᑐᓂᒃ. 
 
ᐃᒪᐃᒍᓐᓇᖅᑐᖓ, ᐅᖃᖅᑏ, ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᖃᐅᔨᒋᐊᕐᓗᒍ ᓇᒥᒥᐅᑕᓪᓚᑦᑖᖑᒻᒪᖔᖅ ᐊᒻᒪᓗ 
ᐊᓯᖏᓐᓂᒃ ᑐᓴᕆᐅᒪᔾᔪᑎᓂᒃ ᐊᒻᒪᓗ ᒪᓕᒐᓕᐅᖅᑎ ᐊᑐᐃᓐᓇᐅᑎᑦᑎᒍᓐᓇᕈᓂ ᐅᕙᓐᓄᑦᑕᐃᒪ 
ᖃᐅᔨᒋᐊᕈᓐᓇᖅᑐᒍᑦ ᐊᓪᓚᒡᕕᑦᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᒍᓗ ᐊᖓᔪᖅᑳᖅ ᑭᐅᒍᓐᓇᕐᒪᑦ. 
 
ᐄ, ᑐᓂᓯᒍᓐᓇᕆᒃᑭᑦ ᐱᓯᒪᔭᓐᓂᒃ. ᐅᖄᓚᒐᓱᖃᑦᑕᖃᐅᒐᓗᐊᖅᑐᖓ ᖃᖓᑕᓲᓕᕆᔨᓄᑦ ᐅᓪᓛᖅ ᑭᓯᐊᓂᓕ 
ᐃᓱᒪᒍᓐᓃᕐᓂᕋᒪ ᒪᕐᕉᓐᓂᒃ ᐃᑲᕐᕌᓐᓂᒃ ᑭᖑᕙᓯᒻᒪᖔᑕ. ᖃᐅᔨᒪᑎᓂᐊᖅᐸᒋᑦ ᐅᓪᓗᒥ ᑐᓴᐅᒪᔭᓐᓂᒃ. 
 
ᑕᒪᓐᓇ ᑲᒪᒋᑦᑎᐊᕆᐊᖃᒻᒪᕆᒻᒪᑦ. ᖃᐅᔨᒪᔪᖓ ᐃᓄᒃ ᑭᓇᑐᐃᓐᓇᖅ ᐊᕐᕌᒍᓕᒃ 16-ᓂᑦ, ᖃᓄᐃᑐᖃᕐᓂᕈᓂ 
ᐊᐃᑉᐸᖃᑦᑎᑕᐅᒍᓐᓇᖅᑐᑦ. 
 
ᐊᖓᔪᖅᑳᖅ ᑐᓴᐅᒪᑎᒋᐊᕐᓂᐊᖅᐸᕋ ᐱᓯᒪᔭᓐᓂᒃ ᐅᓪᓗᒥ ᒪᓕᒐᓕᐅᖅᕕᐅᕕᒋᔭᓐᓂᒃ. ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓯᒃᑯᑦ ᐊᐱᖅᑯᑎᑦ. ᐃᑲᕐᕆᐊᓗᒃ. 
 
ᐊᐱᖅᑯᑦ 672-1(6): ᓄᓇᓕᓐᓂ ᒐᕙᒪᐃᑦ ᐱᓕᒻᒪᖅᓴᐃᓂᕐᒧᑦ ᐊᑐᐊᒐᖓ - ᕿᓂᖅᑎᓄᑦ 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᖓᓄᑦ ᓄᓇᓕᓐᓂ ᒐᕙᒪᓕᕆᓂᖅ 
ᐊᒻᒪᓗ ᐃᖏᕐᕋᔪᓕᕆᔨᒃᑯᓪᓗ. 
 
ᑕᒪᑐᒧᖓ ᐊᖓᔪᖅᑳᑉ ᐅᖃᐅᓯᖏᓐᓄᑦ ᐱᑦᔪᑎᓕᒃ ᓄᓇᓕᓐᓂ ᒐᕙᒪᕋᓛᓄᑦ ᐃᓕᓐᓂᐊᑲᓐᓂᓂᕐᒧᑦ ᐊᑐᐊᒐᖅ, 
ᑐᑭᓯᓇᕈᒪᑦᑎᐊᖅᑐᖓ ᐊᐱᖅᑯᑎᓄᑦ ᑕᒪᑐᒧᖓ ᕿᓂᖅᑏᑦ ᑮᓇᐅᔭᖏᓐᓄᑦ. 
 
ᐅᖃᖅᓯᒪᒻᒪᑦ ᐅᕙᓂ ᓄᓇᓕᓐᓄ ᒐᕙᒪᕋᓛᑦ ᐃᓕᓐᓂᐊᑲᓐᓂᓂᕐᒧᑦ ᐊᑐᐊᒐᖅ, ᐊᒻᒪᓗ ᖃᐅᔨᒪᓪᓗᖓ 
ᐆᒪᔪᓐᓂᐊᑎᒃᑯᑦ ᑲᒪᒋᔭᖃᑦᑐᑦ ᕿᓂᕐᓂᒥᒃ. ᕿᓂᖃᑦᑕᕐᒪᑕ ᐊᖑᓇᓱᒃᑎᓂᒃ ᐅᑎᖏᓕᕋᐃᒻᒪᑕ ᐊᖏᕐᕋᒥᓄᑦ 
ᑎᑭᕝᕕᒋᓂᐊᖅᑕᒥᓂᕋᓗᐊᖓᓂ. 
 
ᑭᒃᑯᓂᓪᓕ ᑮᓇᐅᔭᖅᑖᑲᓐᓂᕈᓐᓇᖅᑭᑕ ᕿᓂᖅᑎᓄᑦ ᔭᒐᓯᒪᔪᖃᓕᕋᐃᒻᒪᑦ ᐊᖑᓇᓱᒃᑎᒥᒃ, ᓄᓇᓖᑦ ᐊᒻᒪᓗ 
ᐆᒪᔪᓐᓂᐊᑎᒃᑯ ᐱᓕᕆᖃᑎᒌᑉᐸᒻᒪᑦ? ᐃᒻᒪᖃ ᐊᖓᔪᖅᑳᖅ ᑲᒪᒋᔭᖃᑦᑐᖅ ᐃᖏᕐᕋᖃᑦᑕᖅᑐᓕᕆᓂᕐᒧ 
ᓇᓗᓇᐃᖅᓯᒍᓐᓇᖅᑐᖅ ᖃᓄᖅ ᐋᖅᑭᒃᓯᒍᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐊᖓᔪᖅᑳᖅ ᕿᓚᕝᕙ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᑦ ᐅᖃᐅᓯᖏᓐᓂᒃ ᐅᖃᐅᓯᖃᓚᐅᕐᒪ 
ᐱᓕᕆᕕᖁᑎᑦᑕ ᐊᑐᐊᒐᖏᓐᓂᒃ. ᐄ, ᓄᓇᓖᑦ ᐱᓕᕆᖃᑎᒌᒍᓐᓇᖅᑐᑦ ᐱᖁᑎᓄᑦ ᐃᓕᑕᕆᔭᐅᓯᒪᑐᐊᖅᑲᑦ 
ᐅᕝᕙᓘᓐᓃᑦ ᐋᖅᑭᒃᑕᐅᓯᒪᑐᐊᖅᑲᑦ ᐃᓄᐃᑦ ᑲᑐᔾᔨᖃᑎᒌᖏᑐᑦ, ᐆᑦᑑᑎᒋᓗᒍ, ᐆᒪᔪᓐᓂᐊᕐᑎᒃᑯᑦ. 
 
ᖃᐅᔨᒪᔪᖓ ᕿᓂᖅᑏᑦ ᑖᒃᑯᑎᒎᓈᕐᒪᑕ ᓄᓇᓖᖅ ᒐᕙᒪᕋᓛᖏᑦ ᐊᒻᒪᓗ ᑕᒪᒃᑮᒃ ᐃᓕᑕᕆᔭᐅᓯᒪᓪᓗᑎᒃ ᑎᒥᖓ 
ᐊᒻᒪᓗ ᑮᓇᐅᔭᖃᑦᑎᑦᑎᒍᓐᓇᖅᑐᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᐅᕋᑖᖅᐹᖓ ᐅᖃᑦᑐᓂ ᑕᒪᒃᑯᐊ ᑎᒃᑯᐊᖅᑕᐅᓯᒪᔪᑦ 
ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑦ, ᐊᖏᕈᑎᑕᖃᕈᓐᓇᖅᑲᑦ ᑖᒃᑯᑎᒎᓇ ᐆᒻᒪᔪᓐᓂᐊᑎᒃᑯᑦ ᐊᒻᒪᓗ ᓄᓇᓖᑦ ᕿᓂᖅᑎᓄᑦ 
ᑮᓇᐅᔭᕆᔭᐅᒍᓐᓇᖅᑐᓂᒃ ᐊᕈᑎᒃᑯᑦ ᑖᒃᑯᓄᖓ ᐊᑐᕋᔭᖅᑕᖏᓐᓂᒃ ᑮᓇᐅᔭᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᓇᓗᓇᐃᒃᑲᓐᓂᕈᒪᑐᐃᓐᓇᖅᑐᒍ ᑕᒪᑐᒧᖓ 
ᕿᓂᖅᑎᓄᑦ, ᐊᖑᓇᓱᒃᑎᒥᒃ ᐱᑕᖃᕐᓂᖅᑲ ᔭᒐᓯᒪᔪᒥᒃ ᐊᒻᒪᓗ ᑐᐊᕕᓐᓇᖅᑑᓕᕐᓂᖅᑲᑦ, ᑮᓇᐅᔭᖃᑦᑎᑕᐅᓂᖓ 
ᕿᓂᖅᑎᒃᑯᑦ, ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᑦ, ᐃᓕᑕᕆᔭᐅᓯᒪᔪᑦ ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑦ 
ᐃᓚᒋᔭᐅᓂᐊᖅᑐᑦ ᕿᓂᖅᑐᖃᑦᑎᓪᓗᒍ ᐊᒻᒪᓗ ᐱᒋᐊᖅᕕᒋᔭᖓ ᓄᓇᓕᓐᓂ ᕿᓂᖅᑎᓄᑦ ᕿᓂᕐᓂᐊᑎᓪᓗᒋᑦ $5 
ᑕᐅᓴᓐ, ᒪᓕᑦᑐᓂ ᑮᓇᐅᔭᖅᑐᕈᑎᓪᓚᑦᑖᓂᒃ, ᕼᐊᒻᓚᒃᑯᑦ ᑲᑎᒪᔨᒋᒐᓗᐊᖅᑲᒋᑦ, ᕿᓂᖅᑎᐅᑉᐸᑕ, 
ᑮᓇᐅᔭᖅᑖᕈᓐᓇᖅᑐᑦ ᐊᒻᒪᓗ ᐊᑐᕐᓗᑎᒃ ᑖᒃᓱᒥᖓ ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐄ, ᓇᓗᓇᐃᖅᓯᖅᑲᐅᒐᓗᐊᖅᑎᓪᓗᒍ ᐅᕙᓐᓄᒃ ᐊᒻᒪᓗ ᑐᑭᓯᓇᖅᓯᓪᓗᓂ. 
ᑕᐃᒪᓕ ᑐᑭᖃᑉᐸ ᓄᓇᓕᓕᒫᑦ ᑐᓂᔭᐅᖃᑦᑕᖅᑐᑦ ᑐᓴᖅᑕᐅᓯᒪᔭᕆᐊᓕᓐᓂᒃ ᑐᑭᓯᐅᒪᓂᖃᑦᑎᐊᕐᓂᐊᕐᒪᑕ. 
 
ᓄᓇᓕᓐᓂ ᑲᑎᒪᔨᖏᑦ ᑲᑎᒪᔨᖃᐅᒻᒪᑕ ᓂᕈᐊᖅᑕᐅᓯᒪᔪᓂᒃ ᓄᓇᓕᓐᓂᑦ ᐊᒻᒪᓗ ᕼᐊᒻᓚᒃᑯᑦ ᑲᑎᒪᔨᖏᓐᓄᑦ 
ᑲᑎᒪᔨᐅᔪᑦ ᐊᓯᔾᔨᖃᑦᑕᖅᑐᖅᑦ ᓂᕈᐊᕐᓇᐅᓕᑐᐊᕋᐃᒻᒪᑦ. ᐃᒻᒪᖃ ᑐᓴᖅᑎᑦᑎᒍᓐᓇᖅᑐᑎᑦ ᓄᓇᓕᓐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖅᑎᓐᓄᑦ ᐅᖃᐅᔾᔭᐅᓚᐅᕐᕋᒪ, 
ᐱᓕᕆᕕᑦᑎᓐᓂᓐ ᑖᓐᓇ ᓄᑖᖅ ᐱᓕᕆᕕᐅᔪᓄᑦ ᐊᑐᐊᒐᐃᑦ ᑐᓴᐅᒪᔭᐅᑎᑕᐅᑦᑎᐊᖅᑐᑦ ᓄᓇᓕᓐᓄᑦ ᐊᒻᒪᓗ 
ᒪᑐᐃᖓᑦᑎᐊᕐᓂᐊᖅᑯᖓ ᒪᓕᒐᓕᐅᖅᑎᐅᖃᑦᑎᓐᓄᑦ ᐊᐱᖅᑯᑎᔅᓴᖃᒃᑲᓂᖅᑲᑕ ᐊᒻᒪᓗ ᑕᑯᓇᒍᒪᓐᓂᖅᑲᑕ ᑖᒃᓱᒥ 
ᐊᑐᐊᒐᕐᒥᒃ, ᒪᑐᐃᖓᔪᑦ ᑖᒃᑯᓄᖓ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 673-1(6): ᑭᖑᕝᕕᖅᑕᐅᓂᖓ ᑐᔪᒻᒥᕕᒃ ᐋᓐᓂᐊᕕᓕᐊᖅᓯᒪᔪᓄᑦ ᔨᐊᓗᓇᐃᒥ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᔪᖓ ᐊᖓᔪᖅᑳᖓᓐᓄᑦ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᕿᑎᕐᒥᐅᓂ, ᐃᖃᓗᒃᑑᑎᐊᕐᒥ ᖃᐅᔨᒪᔪᖓ ᐋᓐᓂᐊᕕᒃᑖᓂᐊᖅᑐᒍᑦ 
ᑕᐃᑲᓂ ᐊᕕᑦᑐᖅᓯᒪᔪᓂ, ᓄᓇᓕᓐᓄᑦ ᐋᓐᓂᐊᕕᒃᑖᓂᐊᖅᑐᒍᑦ ᑕᐃᑲᓂ. ᑕᐃᓐᓇ ᓄᑖᖅ ᐋᓐᓂᐊᕕᒃᓴᖅ 
ᐊᑐᖅᑕᐅᓕᕈᓂ ᐊᒻᒪᓗ ᓇᓗᖏᓚᖓ ᕿᑎᕐᒥᐅᑦ ᐃᓄᖏᑦ ᐊᐅᓚᖃᑦᑕᓛᖅᑐᑦ ᐋᓐᓂᐊᓂᒃᑯᑦ. 
 
ᐊᐱᖅᑯᑎᒐ ᑐᔪᒻᒥᕕᒻᒥᒃ ᔨᐊᓗᓇᐃᒥ ᐊᒻᒪᓗ ᑐᔪᒻᒥᕕᒃ ᐃᓄᒋᐊᓗᐊᖏᓐᓇᖅᑐᓂ ᐃᓂᖃᒐᔪᖏᑦᑐᓂ ᐊᒻᒪᓗ 
ᐱᓐᖑᐊᖅᕕᖃᕋᓂ ᓱᕈᓯᓐᓄᑦ ᐅᕝᕙᓘᓐᓃᑦ ᓱᕈᓰᑦ ᐱᓐᖑᐊᕕᒃᓴᖓᓂ. ᖃᖓᓕ ᑭᖑᕝᕕᓂᐊᖅᑭᑎᒍ ᑐᔪᒻᒥᕕᒃ 
ᔨᐊᓗᓇᐃᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐃᓄᓕᕆᔨᓂᕐᒥᒃ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᒋᕙᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ 
ᑐᔪᒻᒥᕕᒻᒧᑦ. ᕿᒥᕐᕈᒍᓐᓇᖅᓯᓚᐅᒥᒐᒃᑯ ᑐᔪᒻᒥᕕᒃ ᑖᓐᓇᓗ ᐊᒻᒪᓗ ᒪᓕᒐᓕᐅᖅᑎ ᖁᓪᓗᖅᑑᒥᒃ ᐊᐅᔭᐅᕋᑖᖅᑐᖅ. 
 
ᐅᖃᖅᑎ, ᒪᕐᕈᓂᒃ ᐅᖃᐅᓯᒃᓵᒃ, ᓯᕗᓪᓕᖅ ᑕᐃᓐᓇ ᓄᑖᖅ ᐃᓪᓗ ᐃᖃᓗᒃᑑᑎᐊᕐᒨᓂᐊᖅᑐᖅ. ᖃᐅᔨᒪᔭᑎᒍᓪᓕ 
ᖃᑦᓯᐅᓂᕆᔭᖏ ᐋᓐᓂᐊᖅᕕᓕᐊᕐᐸᑦᑐᐃᑦ ᐅᑯᑎᒎᓇ ᔭᓗᓇᐃᕝᑎᒍᑦ ᐊᑉᐸᐸᓪᓕᐊᓂᐊᕐᒪ. 
 
ᑕᐃᒪᐃᒧᓪᓗ ᐱᔭᕆᐊᖃᕐᑐᒍ ᖃᐅᔨᓴᖅᓂᕐᓂ ᖃᓄᐃᓪᓗᐊᕐᑎᒋᓂᖓᓄᓪᓗ ᐃᓘᑉ, ᑭᓱᓂᓪᓗ ᑭᖒᒪᔭᐅᓂ ᑖᑦᓱᒧᖑ 
ᐃᓪᓗᒧ ᔭᓗᓇᐃᕝᒥ. ᑕᒪᓐᓇᓗ ᐃᓚᒋᑦᓱᓂᐅ ᑐᑦᓯᕋᖅᑕᐅᓯᒪᔪᓂ ᑐᑦᓯᕋᐅᑎᑎᒍᑦ ᐃᒪᐃᒻᒪᓪᓗ 
ᓯᕗᒧᑎᕙᓪᓕᐊᑦᓱᑎᒍᑦ. 
 
ᑭᖑᓪᓕᖅᓗ, ᐃᓪᓗᒧ ᐃᖃᓗᑦᑑᑦᓯᐊᖅᒥ, ᓴᓂᖅᕙᐃᓯᒪᓪᓗᑕ ᑮᓇᐅᔭᓂ ᐃᓗᐊᓂ ᐱᒻᒪᕆᐅᔪᓄᑦ ᑮᓇᐅᔭᑦᓴᓂ 
ᕿᒥᖅᕈᒍᑎᑦᓴᓄᑦ ᐃᓕᓐᓂᐊᖅᑏᑦ ᑐᔪᖅᒥᕕᐋᓄᑦ ᐊᒻᒪ ᐱᑕᖃᕐᓗᑎ ᐱᐅᔪᒥ ᑐᔪᒻᒥᕕᐅᔪᒥ ᐃᖃᓗᑦᑐᑦᓯᐊᖅᒥ 
ᐋᓐᓂᐊᖅᕕᓕᐊᖅᐸᑦᑐᓄᑦ ᒪᓕᒐᓕᐅᖅᑎᐅᑉ ᓄᓇᓕᒋᔭᖓᓂ ᓇᔫᑎᓂᐊᕐᑐᒥ ᑕᐃᑲᓂ. 
 
ᑕᐃᒪᐃᒧᓪᓗ ᑕᐃᒪᐃᑦᑐᓄ ᐱᓕᕆᔭᖃᕐᑐᒍ ᑐᔪᒻᒥᕕᐅᔪᓄᑦ ᑖᒃᑯᓄᖓ ᒪᖅᕉᓐᓄ ᓄᓇᓕᐅᔫᓐᓄ. ᐱᔭᕆᐊᖃᕋᑦᑕ 
ᖃᓄᖅᑑᕆᐊᕐᓗᑕ ᖃᓄᒋᐊᑲᓐᓂᖅ ᑕᒪᒃᑯᐊ ᐃᓄᐃᑦ ᐊᐅᓪᓚᐸᓂᕆᓂᐊᕐᑕᖏᓐᓄᑦ ᔭᓗᓇᐃᕝᒧᑦ ᐱᔾᔪᑎᒋᑦᓱᒍ 
ᓄᑖᖅ ᑐᔪᒻᒥᕕ ᐃᖃᓗᑦᑑᑦᓯᐊᖅᒥ, ᐃᓱᒪᒋᒐᓗᐊᕋᑦᑎᒍ ᐊᑉᐸᕆᐊᕆᐊᖏᓐᓄᑦ ᖃᑦᓯᐅᓂᕆᔭᖏᓐᓄᑦ ᐊᒻᒪ 
ᖃᐅᔨᒪᓕᕐᓂᐊᕋᑦᑕ ᖃᓄᐃᓪᓗᐊᖅᓂᐊᓄᑦ ᑐᔪᖅᒥᕕᐅᑉ. 
 
ᖃᐅᔨᒪᔪᖓ ᐃᒪᐃᒻᒪ ᐊᖓᔪᖃᐅᑎᖏᑦ ᕿᑎᖅᒥᐅᓂ, ᓯᐊᕋᓐ ᐃᖃᓗᐊ, ᐱᓕᕆᓯᒪᓂᑯᖓᓄᑦ ᐊᑦᓱᕈᑦᓯᐊᕐᓱᓂ 
ᐱᕙᓪᓕᐊᓂᕆᔭᖏᓐᓄᑦ ᑕᒪᑐᒧᖓ ᐃᓱᒫᓘᑎᐅᕙᑦᑑᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᐃᒪᐃᑦᑐ, ᐱᑕᖃᕐᓯᒪᕚ ᖃᓄᖅᑑᕈᑎᑦᓴᐅᔪᓄᑦ 
ᐃᓇᖏᕐᑕᐅᒍᑎᑦᓴᖓᓄᑦ ᑐᔪᖅᒥᕕᐅᔪ ᔭᓗᓇᐃᕝᒥ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐊᖓᔪᖄᖅ ᐱᑰ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᕿᒥᖅᕈᓇᓚᐅᕐᓯᒪᒐᑦᑕ ᑐᔪᖅᒥᕕᐅᔪᓄᑦ ᐊᖅᕌᒍᑦ 
ᐊᓂᒍᖅᓯᒪᓕᕐᑐᐃᑦ ᐃᓄᐃᓴᑦᑑᒐᓗᐊ ᓱᓕᔪᕆᔭᒃᑯᓪᓗ ᐃᒪᐃᒻᒪ ᑲᑉᐱᐊᓇᕋᓂ ᐅᖃᕆᐊᒧ ᐃᒪᐃᒻᒪ ᒫᓐᓇᐅᔪᖅ 
ᑐᔪᖅᒥᕕᐅᔪ ᐊᐅᓚᓂᖃᑦᓯᐊᖏᒻᒪ ᐃᓚᖏᓐᓄᑦ ᑭᖒᒪᔭᐅᓯᒪᔪᓂ ᐃᒪᐃᒻᒪᓪᓗ ᓴᕿᓯᒪᓪᓗᑎ ᑐᔪᖅᒥᕕᖕᒥ, 
ᐆᑦᑑᑎᒋᓗᒍ, ᒪᓕᒐᓕᐅᖅᑎ ᐅᖃᐅᓯᖃᕋᑖᕐᒪ ᒥᑦᓵᓄᑦ ᐱᖑᐊᖅᕕᓴᕆᔭᖓᑦᑕ ᓱᕈᓰᑦ. 
 
ᐃᒻᒪᖃ ᐊᔫᑎᒋᐊᕈᑦᑕ ᐃᓱᒪᒋᓗᐊᖅᓯᒪᔭᑎᖕᓄᑦ ᐃᒪᐃᒻᒪᓪᓗ ᐱᕕᖃᑎᑦᓯᓂᐊᕐᒪ ᐅᕙᑦᑎᖕᓂ ᑐᑭᓯᓚᐅᕐᓗᑕ 
ᑭᐅᒍᑎᓐᓅᕕᑦ ᐅᑯᓄᖓ ᐱᕈᖅᐸᓪᓕᐊᓂᕐᓄᑦ ᐱᔾᔪᑎᒋᑦᓱᒍ ᐊᑐᖅᑐᐊᑕᐅᓂᑦᓴᖓᓄᑦ ᐃᒪᐃᒻᒪ ᓴᕿᓯᒪᔪᖅ 
ᐊᑭᑦᓴᕆᔭᖓᓄᑦ ᐊᓯᓈᖅᓯᒪᓪᓗᑎ ᑮᓇᐅᔭᐃᑦ, ᐃᒻᒪᖃᖃᐄ ᓯᕗᒧᒋᐊᑲᓐᓂᕈᓐᓇᕐᓯᓂᐊᕐᓱᑕ. 
 
ᓱᓕᑦᑕᐅᖅ ᐱᑕᖃᕐᓱᑕ ᐊᑯᓃᖅᑐᒥ ᐋᑐᑎᒍᑎᒥ ᐊᑐᖅᑐᐊᓂᕐᓂ ᑖᑦᓱᒧᖓ ᐃᓪᓗᒧ ᐊᒻᒪ ᖃᐅᔨᒋᐊᕆᐊᖃᕐᑐᖓ 
ᑮᓇᐅᔭᓄᑦ ᖃᓄᐃᒋᐊᕈᓐᓇᕐᓯᓂᐊᕋᑦᑕ ᐊᑐᖅᑐᐊᑎᑦᓯᓂᕐᒧᑦ ᓄᑖᖅ ᐃᓪᓗᒥ ᐅᕝᕙᓗ ᐱᑕᖃᑲᓂᕐᓗᓂ ᐊᓯᐊᓂ 
ᐃᓪᓗᒥ ᓴᓇᔭᐅᓗᓂ. ᐱᓯᒪᓇᒍᓗ ᐃᓗᐊᓂ ᐱᒻᒪᕆᐅᔪᓄᑦ ᑮᓇᐅᔭᑦᓴᓂ. ᖃᐅᔨᒪᓗᐊᖏᑦᑐᖑ 
ᖃᓄᐃᓪᓗᐊᖅᑎᒋᓂᖓᓂ ᐃᓪᓘᑉ ᑭᖒᒪᔭᑎᖕᓄᑦᑦ. 
 
ᑕᐃᒪᐃᒧᓪᓗ ᕿᒥᖅᕈᓇᕈᒪᓯᒪᓪᓗᑕ ᐃᒪᐃᓕᒍᓐᓇᕐᓱᑕᓗ ᐱᔭᕆᐊᖃᓂᑎᖕᓂ ᓄᑖᖅ ᐃᓪᓗᒥ ᔭᓗᓇᐃᕝᒥ, ᐅᕝᕙᓗ 
ᓇᓂᓯᔪᓐᓇᕿᑖ ᐃᓪᓗᒥ ᓱᓕᒃᑲᓂᕐᑕᐅᖅ ᖃᓄᑎᒋᐊᓂᐊᕐᓂᖓᓄᑦ ᑲᔪᓯᖏᓐᓇᓂᐊᕐᓗᓂ ᑖᑦᓱᒪᓂ ᐃᓪᓗᒥ. 
 
ᓯᑕᒪᓄᑦ ᐊᖅᕌᒍᓄᑦ ᐊᑐᖅᑐᐊᕋᑦᓴᕆᓪᓗᑎᒍ, ᐃᒻᒪᖃᖃᐄ ᐊᕕᑦᑐᕈᒃᑭᑦ ᐃᒪᐃᒻᒪ ᐊᑐᖅᑐᐊᑎᑦᓯᓂ 
ᐊᑭᖃᓚᕿᓂᐊᕐᓱᓄ ᐅᕙᑎᖕᓂ 3ᒥᓕᐊᓐ ᑖᓚᐃ, ᑖᒃᑯᐊ ᐊᑭᓕᕆᐊᖃᓐᓂᐊᖃᑳ ᐊᑐᖅᑐᐊᕈᑎᖓᓄᑦ ᐃᒪᐃᑦᑐ 
3ᒥᓕᐊᓐ ᑖᓚᐃ ᐅᕝᕙᓗ ᓯᕗᒧᒋᐊᕆᐊᖃᑲᓂᕿᑕ ᐊᓯᒃᑲᓐᓂᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦ ᒥᓂᔅᑖ ᐋᓐᓂᐊᖃᓐᓇᖏᑦᑐᓕᕆᔨᑯ ᑭᐅᔾᔪᑎᖓᓄᑦ. 
 
ᐊᓂᒍᖅᓯᒪᓕᕐᑐᐃ ᐃᓄᐃᓴᑦᑑᒐᓗᐊ ᐊᖅᕌᒍᑦ ᑕᐃᒪᖓᓂ ᑲᑎᖃᑎᒋᓚᐅᕐᓯᒪᒐᑦᑎᒍᓂ ᕿᑎᖅᒥᐅ ᐊᖓᔪᖃᐅᑎᖏᑦ 
ᐃᓕᖓᔪᓄᑦ ᑐᔪᒻᒥᕕᐅᔪᓄᑦ ᐊᒻᒪ ᐃᓱᒫᓘᑎᐅᕙᑦᑐᓄᑦ ᓴᕿᑕᐅᕙᑦᑐᓄᑦ. 
 
ᓂᕆᐅᓇᕐᓯᓇᔭᕋᓗᐊᕐᒪ ᐃᒪᐃᒻᒪ ᑐᖔᒍᑦ ᐊᖅᕌᒎᑉ ᑕᐃᒪᖓᓂ ᐃᓱᒫᓘᑎᒋᔭᐃᑦ ᓴᕿᑕᐅᕙᑦᑎᓪᓗᒋ ᐃᒪᐃᒪᒻᒪᓗ 
ᖃᓄᖅᑑᕆᐊᕈᓐᓇᕋᑦᑎᒍ ᐃᓚᖏᓐᓄᑦ ᓄᑖᑦ ᖃᓄᖅᑑᑕᐅᖁᔭᐅᔪᓂ ᐃᓕᖓᔪᑦ ᖃᓄᐃᓪᓕᐊᖅᑎᒋᔪᒥ 
ᐃᓂᒋᐊᑦᓴᑲᓐᓂᖓᓄᑦ ᑐᔪᖅᒥᕕᐅᑉ. 
 
ᖃᐅᔨᒪᔪᐃᓐᓇᐅᓪᓗᑕ ᐃᒪᐃᒻᒪ ᐊᐅᓪᓚᑎᑦᓯᕙᑦᑐᒍ ᐋᓐᓂᐊᖅᕕᓕᐊᕐᑐᓄᑦ ᔭᓗᓇᐃᕝᒧ, 
ᐃᓱᒪᒋᓗᐊᑦᑕᖏᑲᐃᓐᓇᕐᓗᒍ ᓄᑖᖅ ᑐᔪᒻᒥᕕ ᕿᑎᖅᒥᐅᐸᓯᖕᒧ. 
 
ᐱᑕᖃᕐᓯᒪᕚ ᖃᓄᖅᑑᕈᑎᑦᓴᓄᑦ ᐃᓕᖓᔪᑦ ᓄᑖᖅ ᑐᔪᖅᒥᕕᖕᒧ ᔭᓗᓇᐃᕝᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖄᖅ ᐱᑰ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐃᒪᖓᓂ ᐊᐃᑉᐳᓗ 1, 1999ᒥᓂ, ᐃᓱᒪᒋᑦᓱᒍ 
ᐱᒻᒪᕆᐅᒋᐊᖓᓂ ᐃᒪᐃᓕᒋᐊᒧ ᑖᑦᓇ ᒐᕙᒪ, ᐅᖃᖅᑏ, ᓯᕗᒧᒋᐊᕐᓯᒪᓪᓗᑎ ᑐᐊᕕᕐᓱᑎ ᑐᔪᖅᒥᕕᐅᔪᒧᑦ. 

ᓴᕿᑎᑦᓯᓯᒪᓪᓗᑕ ᓄᑖᖅᓂ ᑐᔪᖅᒥᕕᖕᓂ ᐋᑐᕚᒥ, ᓴᕿᑎᑦᓯᓯᒪᓪᓗᑕ ᓄᑖᖅ ᑐᔪᖅᒥᕕ ᐅᐃᓂᐸᐄᒥ, ᓄᑖᖅ 
ᑐᔪᖅᒥᕕ ᐃᐊᒻᒪᑕᓐᒥ, ᐱᕙᓪᓕᐊᓂᖃᕐᓱᑕᓗ ᓴᕿᑎᑦᓯᒋᐊᒧ ᑐᔪᒻᒥᕕᖕᒥ ᐃᖃᓗᑦᑑᑦᓯᐊᖅᒥ, ᐊᒻᒪ, ᐅᖃᖅᑏ, 
ᓯᕗᒧᑉᐸᓪᓕᐊᑦᓱᑕ ᐸᖅᓇᐸᓪᓕᐊᑦᓱᑕ ᑲᖏᖠᓂᖅᒧ, ᓱᓕᒃᑲᓐᓂᖅ ᓴᓇᑦᓱᑕᓗ ᔭᓗᓇᐃᕝᒥ. 
 
ᐅᖃᕆᐊᑲᓐᓂᕈᓐᓇᕐᑐᖓᓕ ᐃᓕᖕᓄ ᐅᖃᖅᑏ, ᐃᒪᐃᒻᒪ ᐅᔾᔨᖅᓱᕋᒪ ᐱᑕᖃᕐᒪ ᖃᓄᐃᑦᓯᒪᓂᒧ ᑐᔪᖅᒥᕕᖕᒧᑦ 
ᔭᓗᓇᐃᕝᒥ. ᑐᑭᓯᔭᕋ, ᐅᖃᖅᑏ, ᐱᑕᖃᕐᒪ ᐃᓱᒫᓘᑎᒥ ᐅᑯᓇᓂ ᑐᔪᖅᒥᕕᖕᒧ ᔭᓗᓇᐃᕝᒥ. 
 
ᐃᒪᐃᒐᑦᑕ ᐅᖃᖅᑎ, ᖃᐅᔨᒐᓱᐊᖅᑐᑕ, ᐊᑲᐅᓂᖅᐹᒥᒃ, ᐋᖅᑭᑎᐊᖅᓯᒪᓗᑎ ᐊᒻᒪᓗ ᐊᐅᓚᓂᖃᑦᑎᐊᕐᓗᑎᒃ ᐊᒻᒪᓗ 
ᑮᓇᐅᔭᓕᕆᓂᒃᑯᑦ, ᐅᐸᑉᐸᓪᓕᐊᒍᓐᓇᖅᑕᓄᑦ ᐋᓐᓂᐊᕕᓕᐊᖅᐸᑦᑐᓄᑦ. 
 
ᐋᓐᓂᐊᕕᓕᐊᖅᓯᒪᔪᓄᑦ ᑐᔪᒻᒥᕕᖃᕐᓂᐊᖅᑐᒍᑦ ᔨᐊᓗᓇᐃᒥ ᐊᒻᒪᓗ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, 
ᐊᐅᓚᑎᑦᑎᖃᑦᑕᕆᐊᖃᕋᑦᑕ ᐋᓐᓂᐊᕕᓕᐊᖅᑐᓂᒃ ᑕᐃᑯᖓ ᓄᓇᓕᓐᓄᑦ ᐊᒻᒪᓗ ᐱᐅᓂᖅᐹᒥᒃ 
ᐃᓪᓗᖁᑎᖃᕆᐊᖃᑦᑐᑕ ᐊᑐᐃᓐᓇᐅᔪᒥᒃ. 
 
ᒫᓐᓇᐅᔪᖅ, ᑕᐃᓐᓇᐅᔮᖏᒻᒪᑦ ᓕᓇ ᐱᑐᓴᓐ ᑐᔪᒻᒥᕕᖁᑎᖓ ᐊᒻᒪᓗ ᑕᐃᒫᓪᓗ ᐅᖃᕋᓱᐊᖅᑯᖓ ᑕᑯᓇᒋᐊᖃᕋᑦᑕ 
ᐱᒋᐊᓕᑦᑎᓐᓂᒃ, ᖃᓄᐃᑦᑑᓛᕐᒪᖔᖅ ᐃᓪᓗ ᐊᒻᒪᓗ ᐱᖁᑎᒋᔭᕆᐊᖃᓛᖅᑕᖏᑦ ᐃᓪᓘᑉ, ᐊᒻᒪᓗ ᑕᒪᓐᓇ ᐃᒻᒪᖃ 
ᑲᒪᒋᔪᓐᓇᓛᖅᑕᕗᑦ ᓄᑖᒥ ᐊᕐᕌᒍᒥ. 
 
ᑕᐃᒪ, ᐅᖃᖅᑏ, ᐃᓱᒪᒋᓪᓗᒋᒃ ᒪᓕᒐᓕᐅᖅᑎ ᐊᒻᒪᓗ ᑭᒡᒐᑐᖅᑕᖏᑦ ᕿᑎᕐᒥᐅᓂ, ᐱᓕᕆᐊᕆᕙᓪᓕᐊᕙᕗᑦ ᑕᒪᓐᓇ 
ᐊᒻᒪᓗ ᓂᕆᐅᑉᐳᒍᑦ ᖃᐅᔨᓴᕐᓂᕐᒪᕆᑦᑕᖃᓛᕐᒪᑕ ᐊᒡᒋᖅᑐᓂ ᐱᓇᓱᐊᕈᓯᐊᓂᐊᖅᑐᓂ ᐱᒋᐊᕈᓐᓇᖅᓯᓛᓕᕋᑦᑕ 
ᐸᕐᓇᒍᑎᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. 
ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᕌᖓᔪᖅ ᑐᔪᒻᒥᕕᒻᒧᑦ ᑎᑎᕋᖅᑕᐅᓯᒪᔪᑦ, ᐅᐊᓇᐸᐃᒥ. 
ᑕᑯᓇᒍᓐᓇᓚᐅᕐᒥᔭᕋ ᐊᒻᒪᑕᐅᖅ ᐱᐅᓪᓚᕆᑦᑐᖅ ᐊᒻᒪᓗ ᓈᒻᒪᑦᑐᓂ ᐋᓐᓂᐊᕕᓕᐊᖅᑐᓄᑦ. 
 
ᕿᑎᕐᒥᐅᑦ ᑕᐃᒪᐃᑦᒥᒃ ᐱᒋᐊᖃᕐᒥᔪᑦ ᐱᕕᑐᔪᒥᒃ ᓈᒻᒪᑦᑐᒥᒃ ᐋᓐᓂᐊᕕᓕᐊᖅᓯᒪᔪᓄᑦ. ᖃᖓᒃᑯᑦ ᐊᕐᕌᒍᐊᓂ 
ᐃᓕᓂᐊᖅᑐᒋᕚ ᑮᓇᐅᔭᖁᑎᓄᑦ ᐊᒻᒪᓗ ᖃᖓᒃᑯ ᕿᒥᕐᕈᒋᐊᓯᓂᐊᖅᑲ ᖃᓄᐃᑦᑐᒥᒃ ᐃᓪᓗᒥ ᐱᒋᐊᖃᒻᒪᖔᑕ 
ᔨᐊᓗᓇᐃᒥ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖓᔪᖅᑳᖅ ᐃᖕ ᐅᖃᖅᓯᒪᒻᒪᑦ, ᒫᓐᓇᐅᔪᖅ, 
ᓇᓗᓇᖏᑎᐊᕐᓗᒍ, ᐊᐱᖅᑯᑎᑦᑎᐊᕙᖓ ᒪᓕᒐᓕᐅᖅᑎᐅᑉ ᑯᒑᕉᒻᒥ ᐊᒻᒪᓗ ᐃᑲᔪᖅᑐᐃᓂᖏᓐᓄᑦ ᐊᖓᔪᖅᑳᖑᔪᐃᑦ 
ᐊᒻᒪᓗ ᐊᖓᔪᖅᑳᖅ ᐃᖕ ᑮᓇᐅᔭᓂᒃ ᑐᓐᖓᕕᓕᐅᕆᓕᖅᑭᑉᐸᑕ; ᓂᕆᐅᒐᔭᖅᐳᖓ ᓯᕗᒧᐊᒋᐊᕈᓐᓇᕐᓂᐊᕐᓂᑎᓐᓂᒃ. 

ᑭᓯᐊᓂᓕ ᓱᓕᔪᒥᒃ, ᐅᖃᖅᑎ, ᐊᑭᑐᔪᓄᑦ ᑮᓇᐅᔭᑦ ᐱᒋᔭᕗᑦ ᒪᓕᒐᓕᐅᖅᕕᒻᒥ, ᐱᖃᓯᐅᔾᔨᓯᒪᖏᑦᑐᑦ ᑮᓇᐅᔭᓂᒃ 
ᐊᑐᖅᑐᐊᓂᕐᒧᑦ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᒻᒥᕕᓄᑦ, ᓲᖃᐃᒻᒪᑦ ᐃᖏᕐᕋᒻᒪᑦ ᑮᓇᐅᔭᑎᒍᑦ. 
 
ᑭᓯᐊᓂᓗ, ᐱᓕᕆᖃᑎᖃᕆᐊᖃᓚᐅᖅᑐᖓ ᒐᕙᒪᑐᖃᒃᑯᑦ ᐱᓕᕆᖃᑕᐅᔪᒥᒃ ᐃᓪᓗᑖᕈᑦᑕ ᑖᒃᑯᑎᒎᓐᓈᕐᒪᑕ NIHB. 
ᓇᓗᓕᖅᑎᑎᒍᒪᖏᑦᑐᖓ ᑕᒪᑐᒥᖓ, ᑭᓯᐊᓂᓕ ᓂᕆᐅᑉᐳᖓ, ᐅᖃᖅᑎ, ᐃᓛᓐᓂᒃᑯᑦ ᐱᒋᐊᓕᕋᑖᖅᑎᓪᓗᒍ ᓄᑖᖅ 
ᐊᕐᕌᒍ, ᐱᓇᓱᐊᕈᓯᐊᓂᐊᖅᑐᓂᒃ 6 8-ᓂᓗᑭᐊᖅ, ᑐᒃᓯᕋᕈᓐᓇᖅᓯᓂᐊᓕᕋᓗᐊᖅᑐᒍᑦ ᑐᒃᓯᕋᐅᑎᓂᒃ ᐊᒻᒪ 
ᖃᐅᔨᓴᕐᓂᒃᑯᑦ ᕿᒥᕐᕈᓂᒃᒥᒃ ᐱᔪᒫᕆᔭᐅᔪᓂᒃ ᔨᐊᓗᓇᐃᒥ ᑕᒃᑯᓱᒧᖓᓘᓐᓃᑦ ᓄᑖᒧᑦ ᐃᓪᓗᒧᑦ ᐅᕝᕙᓘᓐᓃᑦ 
ᐊᓯᐊᓂᒃ ᐃᓪᓗᒥᒃ ᐱᑕᖃᑦᑕᕐᒪᖔᖅ ᔨᐊᓗᓇᐃᒥ ᐊᑐᖅᑕᐅᒍᓐᓇᑐᐃᓐᓇᕆᐊᓕᒻᒥᒃ ᐋᓐᓂᐊᕕᓕᐊᖅᓯᒪᔪᓄᑦ 
ᑐᔪᒥᖃᑦᑕᖅᑐᓄᑦ ᐃᓂᒋᔭᐅᓗᓂ. 
 
ᐅᖃᖅᑲᐅᒐᒪᐃᓛᒃ, ᒪᓕᒐᓕᐅᖅᑎ ᓱᓕᒻᒪᑦ, ᓖᓇ ᐱᑐᓴᓐ ᑐᔪᒻᒥᕕᖓ ᐊᑐᖅᑕᐅᓂᖃᓗᐊᖅᑑᔭᖏᒻᒪᑦ ᑕᒪᒃᑯᓄᖓ 
ᐱᔪᒪᔭᐅᔪᓄᑦ ᒫᓐᓇᐅᔪᖅ ᐊᒻᒪᓗ ᓯᕗᒧᐊᒋᐊᖃᑦᑐᑕ ᐊᒻᒪᓗ ᐱᓕᕆᐊᕆᓇᓱᐊᖅᐸᓪᓕᐊᔭᕋᓗᐊᕗᑦ. 
 
ᐅᖃᐅᑎᒍᒪᑦᑎᐊᖅᑲᕋ ᒪᓕᒐᓕᐅᖅᑎ ᓂᕆᐅᑦᑐᖓ ᐱᓇᓱᐊᕈᓯᐅᓂᐊᖅᑐᓂᒃ 6 8-ᓂᓘᓐᓂᑦ, 
ᐃᖏᕐᕋᓯᒋᐊᕈᓐᓇᖅᓯᒐᔭᓕᖅᑐᒍᑦ ᑕᒫᖓᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᕼᐊᕕᐅᔭᖅ. 
 
ᐊᐱᖅᑯᑦ 674-1(6): ᑕᐃᒫᒍᓐᖏᑦᑐᖅ ᖃᐅᔨᓴᕐᓂᐅᔪᑦ ᐋᓐᓂᐊᓯᐅᕐᕕᓐᓂ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᑐᐃᓐᓇᖅᑐᖓ ᐊᖓᔪᖅᑳᖓᓂᒃ ᐋᓐᓂᐊᖅᑐᓕᕆᔨᒃᑯᑦ. 
ᓯᕗᓪᓕᖅᐹᒥ, ᑕᐃᒃᑯᐊ ᐋᓐᓂᐊᕕᓕᐊᖅᐸᑦᑐᑦ ᑕᑯᔭᖅᑐᖃᑦᑕᖅᑐᑦ ᐋᓐᓂᐊᓯᐅᖅᑎᓂᒃ ᓗᑖᓂᓪᓘᓐᓃᑦ 
ᖃᓄᐃᓕᕌᖓᑕ ᐊᒻᒪ ᖃᐅᔨᓴᖅᑕᐅᓯᓪᓗᑎ ᖃᓂᒪᕆᔭᖏᓐᓂᑦ ᐱᔾᔪᑎᖏᓐᓂᓪᓘᓐᓃᑦ. 
 
ᐋᓐᓂᐊᓯᐅᖅᑏᑦ ᓘᑦᑖᓪᓗ, ᐃᓛᓐᓂᒃᑯᑦ, ᑕᐃᒫᒍᓐᖏᑦᑐᖅ ᖃᐅᔨᓴᐅᑎᖃᖅᐸᒻᒪᑕ ᓄᓇᕘᒥ. ᖃᓄᖅ ᑖᒃᑯᐊ 
ᐋᓐᓂᐊᓯᐅᖅᑏᑦ ᓘᑦᑖᓪᓗ, ᖃᐅᔨᓴᐅᑎᖃᕌᖓᑕ ᑕᐃᒫᒍᓐᖏᑦᑐᖅ, ᖃᓄᐃᓘᕈᑎᖃᓯᕙᑉᐱᓯ ᑕᐃᒃᑯᓂᓐ ᐃᓄᓐᓂᑦ 
ᖃᐅᔨᓴᖅᑕᐅᑲᒻᒪᑦᑐᒥᓂᕐᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᖓᑐᐃᓐᓇᑦᑎᐊᖅ, ᖃᖓᑐᐃᓐᓇᑎᐊᒃᑯᑦ ᐅᓪᓗᒃᑯᑦ 
ᓄᓇᕗᒻᒧ ᕼᐊᓐᓇᓚᖏᓐᓃᑦᑐᓂᒃ ᐃᓄᒃᑕᖃᕋᑦᑕ ᑲᒪᒋᔭᐅᕙᑦᑐᓂᒃ 26-ᖑᔪᓂ ᓄᓇᓕᓐᓂ, ᐊᒻᒪᐊᑕᐅᖅ 
ᐋᓐᓂᐊᕕᒻᒥ ᑕᕝᕙᓂ ᐃᖃᓗᓐᓂ. 
 
ᑲᑎᑦᑐᒋᑦ ᓇᒻᒪᐃᑦ ᐋᓐᓂᐊᕕᒻᒨᖃᑦᑕᖅᑐᑦ ᐃᑲᔪᖅᑕᐅᓗᑎᒃ, ᐃᓚᖓᓐᓂ ᑕᒻᒪᖅᒥᒪᓂᖃᕐᐸᕐᓱᑎᓪᓗ, 
ᐅᖃᔾᔭᖏᑦᑐᖓᓕ ᑕᐃᒪᐃᖏᒋᐊᖏᓐᓄᑦ. ᐃᒻᒪᖃ ᒪᓕᒐᓕᐅᖅᑎ ᐅᔾᔨᖅᓱᕈᓂ ᑕᒻᒪᖅᑕᐅᓯᔪᒥ 
ᖃᓄᐃᓐᓂᕆᔭᖓᓄᑦ, ᐱᓗᐊᖅᑐᒥ, ᐃᒪᐃᑐᖃᕐᑎᓪᓗᖑ ᓴᕿᓯᒪᔪᖃᖃ, ᐃᒪᐃᒋᐊᕈᓐᓇᕐᓱᓂ ᐃᒪᐃᒻᒪ ᑐᑭᓯᔾᔪᑎᖓ 
ᐊᑐᐃᓐᓇᐅᑎᑕᐅᓗᓂ ᒪᓕᒐᓕᐅᖅᑎᒧᑦ. 
 
ᐅᖃᖅᕕᖃᕈᓐᓇᖏᑦᑐᖓ ᖃᓄᐃᓗᕈᑎᒥᓂᐅᔪᒧᑦ ᓴᕿᓯᒪᓂᑯᒧ. ᐃᒪᐃᓕᒍᓐᓇᕐᓱᖓ ᐃᒪᐃᒻᒪ ᐃᒻᒪᖃ 
ᖃᓄᐃᓂᕆᔭᖓ ᑕᐃᒍᖅᑕᐅᒍᓂ, ᐃᒻᒪᖃᓗ ᐋᓐᓂᐊᖅᕕᓕᐊᕐᑐ ᓯᖁᒥᓯᒪᓐᓂᕈᓂ ᖃᓄᐃᑑᓂᕆᔭᖓᓄᑦ 
ᖃᓄᐃᓐᓂᕆᔭᖓᓄᑦ, ᐱᑕᖃᕐᓱᓂ ᒪᓕᒐᖅᓂ ᐊᒻᒪ ᐊᑐᐊᒐᖅᓂ ᑕᒪᒃᑯᓄᖓ. 

ᐆᑦᑑᑎᒋᓗᒍ, ᐱᑕᖃᕋᑦᑕ ᖃᐅᔨᒪᓕᑕᖅᓂ ᑲᑐᔾᔨᑎᖃᑎᒌᓂ ᐋᓐᓂᐊᓯᐅᖅᑎᓄᑦ; ᐱᑕᖃᕐᓱᑕ ᐱᐅᓛᓂ 
ᐅᖁᒪᐃᓐᓂᓂᐊᖅᕕᖕᒥ ᖁᓪᓗᖅᑑᖅᒥ ᐃᒪᐃᒻᒪᓪᓗ ᖃᐅᔨᓴᖅᓂᖃᕐᐸᑦᓱᑎ ᑕᒪᒃᑯᓄᖓ ᖃᓄᐃᑐᓄᑦ ᐃᓱᒫᓘᑎᓄᑦ. 
ᑕᐃᒪᐃᒧᓪᓗ ᐱᑕᖃᕐᓱᓂ ᐊᐅᓚᓂᕆᔭᖏᓐᓄᑦ ᓴᕿᓯᒪᔪᓂ, ᑕᒪᐃᓂ ᐊᓯᓂᖏᓐᓂ ᓄᓇᓕᐅᔪᓂ. 
 
ᐃᒻᒪᖃ ᒪᓕᒐᓕᐅᖅᑎ ᐅᓐᓂᖅᓗᒍᑎᑦᓴᖃᕈᓂ, ᐃᒪᐃᒍᓐᓇᕐᓱᓂ, ᐅᖃᖅᑏ, ᐅᖃᐅᑎᒋᐊᕈᓐᓇᕐᓱᒍ ᐃᒪᐃᒻᒪ 
ᒪᓕᒐᓕᐅᖅᑎ ᖃᐅᔨᒪᒃᑲᐃᓗᓂ ᐅᕙᓐᓂ ᑎᑎᖃᖅᑎᒍᑦ ᖃᓄᐃᒋᐊᕈᓐᓇᓂᐊᕋᑦᑎᒍ ᐱᓕᕆᐊᕆᓗᒍ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃ, ᐊᖓᔪᖄᖅ ᑭᐅᓂᖅᓅᕕᑦ. 
 
ᐱᑕᖃᖅᒪ ᐊᒥᓱᓂ ᐊᑲᐅᖏᓕᐅᕈᑎᓂ ᐃᒪᐃᒻᒪ ᓄᓇᕗᒥᐅ ᐊᑑᑎᓯᒪᔭᖏᓐᓂ ᐊᒻᒪ ᑕᒪᒃᑯᐊᓗ ᓄᓇᓕᒋᔭᕐᓂ. 
ᐅᔾᔨᖅᓱᕐᑐᓯ ᐅᑯᓄᖓ ᐋᓐᓂᐊᓯᐅᖅᑎᓂ ᐱᓕᑦᓯᕙᑦᑐᓂ ᐋᓐᓂᐊᔪᓂ ᑖᒃᑯᓂᖓᓗᐊᖑᖏᑦᑐᖅ. 
 
ᖃᓄᐃᒋᐊᕈᓐᓇᕿᓯᐅ ᑕᒪᒃᑯᓄᖓ ᖃᓄᐃᓐᓂᕐᓄ? ᐲᖅᐸᑉᐱᓯᐅ ᐅᕝᕙᓗ ᓄᖃᖅᑎᑦᓯᒋ ᐱᓕᕆᐊᕆᔭᖏᓂ. 
ᐃᓄᐃᑦ ᖁᓪᓗᖅᑑᖅᒥ ᑐᓴᕈᒪᒻᒪᑕ ᐊᒻᒪᓗᖃᐄ ᑕᒪᐃᑎᒍ ᓄᓇᕗᒥ, ᐃᓄᐃᑦ ᖃᓪᓗᓈᑦ ᑕᒪᖅᒥ. 
 
ᐱᓇᓱᐊᕐᐸᒻᒪᑕ ᑕᒻᒪᑦᑕᐃᓕᒐᓱᐊᕐᓱᑎ ᑭᓯᒥ ᑕᒪᒃᑯᐊ ᐊᑑᑎᔭᐅᕙᑲᐃᓐᓇᐸᕐᓱᑎ. ᑕᑯᒍᒪᑦᓱᖓᓕ, ᐱᑕᖃᕈᓂ 
ᑕᒻᒪᖅᑕᐅᓯᒪᔪᓂ, ᖃᓄᐃᑕᐅᕙᑉᐸᓪᓕ ᑕᒪᒃᑯᓄᖓ ᑕᒻᒪᖅᓂᐅᕙᑦᑐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖄᖅ ᐱᑰ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑐᑭᓯᔪᖓ, ᐃᓱᒪᒋᑦᓱᒍᓕ ᐃᒪᐃᒻᒪ ᒪᓕᒐᓕᐅᖅᑎ 
ᐱᓇᓱᐊᖏᒻᒪ ᐆᑦᑑᑎᖃᕋᓱᐊᕋᓂ ᓇᓪᓕᐊᓄᑦ ᖃᓄᐃᑦᓯᒪᓂᐅᔪᒧ, ᐃᒪᐃᓕᒐᓱᐊᕐᑐ ᐃᒪᐃᒻᒪ ᑕᒻᒪᖅᓱᓂ 
ᖃᓂᒪᓂᕆᔭᖓᓄᑦ ᑕᐃᒫᖑᖏᑦᑐ ᖃᓂᒪᔪᕆᑦᓱᓂᐅ ᐱᓕᑦᑕᐅᔪᑦ, ᖃᓄᐃᑕᐅᕙᑉᐸᓪᓕ ᑕᒪᒃᑯᓄᖓ. 
 
ᐃᓕᖓᓗᐊᕐᑐ, ᐅᖃᖅᑏ, ᐱᓕᕆᔭᖃᕐᑎᓪᓗᑕ ᐋᓐᓂᐊᓯᐅᖅᑎᓂ ᖃᐅᔨᓴᓕᑕᖅᓂ, ᑕᒪᒃᑯᐊ ᑎᒥᒋᓕᐅᑎᕙᑦᑐᐃᑦ. 
ᑐᑭᓯᒋᔭᖓ ᐱᑕᖃᕐᓱᑎ ᒪᓕᒐᖅᓂ ᐊᒻᒪ ᒪᓕᒐᑦᓴᓂ ᒪᓕᒋᐊᖃᕐᓱᓂᒋᑦ ᖃᐅᔨᒪᓕᑕᖅᒥᑎᒍᑦ ᖃᓄᐃᒋᐊᕐᓗᑎ. 
 
ᖃᐅᔨᓴᖅᑕᐅᔪᖃᕈᓂ, ᐱᕙᓪᓕᐊᑎᑕᐅᖏᓐᓂᖏᓐᓄᑦ ᐃᒪᐃᒻᒪ ᖃᐅᔨᒪᓕᑕᖅᓂ, ᐃᓚᒋᓕᐅᑎᔪ ᖃᐅᔨᓴᖅᓂᕐᓄᑦ 
ᐊᑲᐅᖏᓕᐅᕈᑎ ᐆᑦᑑᑎᒋᓗᒍ, ᐃᒪᐃᒻᒪ ᐱᒻᒪᕆᐅᔪᖅ, ᓴᕿᑕᐅᓯᒪᑦᓱᓂ, ᐃᒪᐃᓯᓂᐊᕐᓱᑕ ᐱᑦᑕᓯᐊᖅᑐ 
ᖃᐅᔨᓴᖅᓂᕐᓂ ᑕᐃᒪᐃᒧᓪᓗ ᖁᓪᓗᖅᑑᖅᒥ ᖃᐅᔨᓴᖅᓂᖃᕐᓗᑕ ᐊᒻᒪ ᖃᐅᔨᓴᖅᐸᓪᓗᒋ ᑕᐃᒪᐃᓐᓂᐅᔪᓄᑦ. 
 
ᑕᒪᐃᓂ ᖃᓄᐃᑦᓯᒪᔪᓂ, ᓴᕿᑦᓯᕙᑦᓱᑕ ᐃᒻᒥᓂᖅᓱᕐᑐᒥ ᓯᓚᑖᓂ ᖃᐅᔨᓴᖅᑎᒥ ᑕᒪᐅᖓᕋᔭᕐᓱᓂ ᖃᐃᓗᓂ 
ᖃᐅᔨᓴᖅᓗᓂᐅᒃ ᖃᓄᐃᓐᐅᓂᔪ. ᐊᒻᒪ ᖃᓄᐃᓘᕐᓯᒪᓂᐅᔪᑦ ᓴᕿᑎᑕᐅᓪᓗᑎ. ᐃᒻᒪᖃᓗ ᐱᑕᖃᓐᓂᕈᓂ 
ᐊᑲᐅᖏᓕᐅᕈᑎᒧᑦ, ᐅᕝᕙᓗ ᐱᑦᓯᐊᓯᒪᔪᖃᓂᖏᒃᑯᓂ ᐱᓕᕆᔭᖓᓄᑦ, ᐃᒪᐃᑉᐳ ᐅᖃᖅᑏ, ᑲᔪᓯᒍᑎᑦᓯᐊᕙᐃᑦ 
ᐊᖁᑎᒋᔭᖏᑦ ᐊᑑᑎᔭᐅᓕᕐᓗᑎ ᐱᓕᕆᔭᐅᓗᓂ ᑕᒪᓐᓇ ᐃᓱᒫᓘᑎᒋᔭᖅ. 
 
ᑕᐃᒫᒃ ᓴᕿᓯᒪᒐᔪᑦᑐ. ᑖᓐᓇᑑᔾᔭᖏᑦᑐ ᓄᓇᓕᖓ ᑭᓯᒥᑦᑕᐅᖅ ᑕᒪᖅᒥ ᐊᓯᖏᑦ ᓄᓇᓕᐅᔪᑦ. ᐊᔾᔨᓴᐃᓐᓇᖏᑦ 
ᖃᓄᐃᑑᓂᕆᔭᖏᑦ ᒪᓕᒐᕆᔭᖏᑦ ᒪᓕᒐᖏᑦ ᐃᓗᐊᓂ ᑎᒥᒋᔭᖓᑦᑕ ᐃᒪᐃᑐᐃᑦ ᖃᐅᔨᒪᓕᑕᖅ 
ᐋᓐᓂᐊᓯᐅᑎᖃᓂᕐᓂ, ᓇᓗᓇᓗᐊᕋᑎᓪᓗ ᑕᒪᐃᑎᒍ ᓄᓇᒋᔭᖓᓂ ᑲᓇᑕᒥ, ᒥᐊᓕᒐᖅᓂ ᑕᐃᒪᐃᒧᑦ. ᖁᔭᓐᓇᒦᒃ, 
ᐅᖃᖅᑎ. 
 

 



ᐅᓪᓗᑐᐃᓐᓇᖅ, ᐅᑐᐱᕆ 31, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4393 

ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᕋ ᑭᐅᒍᑎᖓ ᐃᒪᐃᑦᓱᓂ ᐱᑕᖃᕐᒪ ᖃᐅᔨᒪᓕᑕᖅᓂ 
ᐃᒪᐃᑉᐸᑦᓱᑎᓪᓗ ᖃᐅᔨᓴᖅᓂᖃᕐᐸᑦᓱᑎ ᐃᒻᒪᖃ ᐱᑕᖃᓂᕈᓂ ᖃᐅᔨᓴᕋᑦᓴᒥ, ᐃᒪᐃᒻᒪᓪᓗ 
ᖃᓄᐃᒋᐊᖅᑎᐅᒍᓐᓇᕐᓱᑎ ᑕᒪᒃᑯᓄᖓ ᖃᓄᐃᓐᓂᐅᔪᓄᑦ ᐃᒪᐃᒻᒪ ᓄᓇᕗᒥ ᐅᕝᕙᓗ ᔭᓗᓇᐃᕝᒥ. 
 
ᑭᒃᑯᑐᐃᓐᓇᐃᑦ ᖃᐅᔨᒪᔭᕆᐊᖃᕐᒪᑕ ᐃᒪᐃᒍᓐᓇᕐᓱᑎ ᑎᑎᕋᕈᓐᓇᖅᑐᑎ ᐅᕝᕙᓗ ᑐᕋᐃᓐᓇᑎᓪᓗᒋ 
ᐊᐱᖁᑎᑦᓴᕆᔭᖏᓐᓄᑦ ᓴᕿᕕᐅᒐᐃᑉᐸᑕ ᐅᑯᑎᒎᓇ ᓄᓇᕗᑦᑎᒍᑦ ᖃᓄᐃᓕᐅᕐᑐᖃᖃᑦᑕᕐᓃᑦ. ᐊᐱᕆᕕᑐᐃᓐᓇᖅ 
ᐅᕝᕙᓘᓐᓂᑦ ᑎᑎᖅᑐᐃᕕᑐᐃᓐᓇᖅ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᑕᐃᒪᖓᓕᒫᖅ, ᐅᖃᕋᔭᖏᑦᑐᖓ ᖃᐅᑕᒫᓂᕋᐃᓗᖓ, 
ᐊᖓᔪᖅᑳᖑᓪᓗᖓ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᐅᖃᕐᓂᕐᓘᑎᓂᒃ ᐲᓐᓇᐅᔭᕋᒪ 
ᓄᓇᕗᒻᒥᐅᑕᓂᑦ ᐊᑦᔨᒌᖏᑦᑐᓂᒃ ᐃᓄᓐᓂᑦ ᑕᒪᑐᒧᖓ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ 
ᐃᑲᔫᑕᐅᔪᓄᑦ. 
 
ᑕᒪᒃᑯᓄᖓᓕ ᐅᖃᖅᑎ, ᑭᓱᑐᐃᓐᓇᑦᑎᐊᒥᒃ ᐱᔪᖃᕋᐃᒻᒪᑦ, ᐆᑦᑑᑎᒋᓗᒍ, ᑎᑎᖅᑲᑎᒍᑦ ᐅᕝᕙᓘᓐᓂᑦ 
ᖃᕆᑕᐅᔭᒃᑯᑦ, ᑕᐃᒪᓕ ᖃᐅᔨᒋᐊᖅᑕᐅᖃᑦᑕᖅᑐᑦ ᐊᒻᒪᓗ ᖃᐅᔨᓴᖅᑕᐅᓪᓗᑎᒃ. ᕿᒥᕐᕈᔭᐅᓗᓂ ᐊᒻᒪᓗ 
ᑕᑯᓇᑦᑕᐅᓪᓗᓂ ᐅᖃᐅᓯᕆᔭᖓᑕ ᓱᓕᓂᖃᒻᒪᖔᖅ ᐊᒻᒪᓗ ᑕᐃᒪᐃᓚᑦᑖᕋᓗᐊᕐᒪᖔᖅ, 
ᖃᓄᐃᓕᐅᕈᑕᐅᒋᐊᑉᕐᓂᐊᕐᒪᖔᕐᓗ. 
 
ᑕᐃᒪᐃᑦᑐᖃᑦᑎᓪᓗᒍ, ᒪᓕᒐᓕᐅᖅᑎ ᑭᒡᒐᖅᑐᐃᒍᓂ, ᐆᑦᑑᑎᒋᓗᒍ, ᓇᒥᑐᐃᓐᓇᓘᓐᓃᑦ ᓄᓇᕗᒻᒥ 
ᐅᖃᐅᓯᒃᓴᖃᑦᑐᖅ ᐋᓐᓂᐊᖅᑐᓕᕆᓂᕐᒥᒃ ᑎᑎᕋᕈᓐᓇᕐᒪᑦ ᑐᕌᓪᓗᑎᒃ ᐊᖓᔪᖅᑳᒧᑦ, ᐃᓱᒫᓘᑎᒥᓂᒃ ᑐᓂᓯᒍᓐᓇᖅᑐᑦ 
ᒪᓕᒐᓕᐅᖅᑎᒧᑦ, ᖃᐅᔨᒋᐊᕈᓐᓇᖅᑐᑎᓪᓗ ᐊᖓᔪᖅᑳᒥᒃ ᐊᕕᑦᑐᖅᓯᒪᔪᓄᑦ, ᐆᑦᑑᑎᒋᓗᒍ ᕿᑭᖅᑖᓗᒻᒥ ᐸᖕᓂᖅᑑᒥ 
ᐊᓪᓚᒡᕕᖃᑦᑐᒍᑦ, ᕿᑎᕐᒥᐅᓂ ᐃᖃᓗᒃᑑᑎᕐᒥ ᐊᓪᓚᒡᕕᖃᑦᑐᑕ. 
 
ᐊᒥᓱᑎᒍᑦ ᐊᖅᑯᑎᖃᕈᓐᓇᖅᑐᑦ ᓂᕈᐊᖅᑎᐅᓯᒪᔪᑦ ᐊᒻᒪᓗ ᓄᓇᕗᒻᒥ ᓄᓇᖃᑦᑎᐅᔪᑦ ᐃᓱᒫᓘᑎᒋᔭᒥᓂᒃ 
ᓴᖅᑮᔪᓐᓇᕐᓗᑎᒃ ᐊᒻᒪᓗ ᐅᖃᕐᓂᕐᓗᒃᑯᑎᑦ ᐊᑐᖅᑕᐅᔪᒧᑦ. ᐃᓄᒃᑎᑐᑦ ᖃᓪᓗᓈᑎᑐᓪᓘᓐᓂᑦ ᐊᑐᖅᑕᐅᒍᓐᓇᑦᑐᑦ, 
ᐅᖃᐅᓯᖃᕈᓐᓇᖅᑐᑦ ᓇᒻᒥᓂᖅ, ᑭᓯᐊᓂᓕ ᐱᐅᓂᖅᐹᖑᔪᖅ ᑎᑎᖅᑲᑎᒍᑦ ᐊᒻᒪᓗ ᑎᑎᕋᖅᓯᒪᑦᑎᐊᕐᓗᒋᑦ 
ᖃᓄᐃᓕᔪᖃᑦᑐᒥᓂᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳᖅ. ᑭᐅᓪᓚᑦᑖᕋᑖᖏᒃᑲᓗᐊᖅᑐᑎᑦ 
ᐊᐱᖅᑯᑎᓐᓂᒃ. ᐊᐱᖅᑯᑎᒋᒃᑲᓂᕐᓕᕐᓚᒍ. 
 
ᐅᖃᐅᓯᖃᑲᐃᓐᓇᕋᕕᑦ ᑎᒥᐅᔪᓂᒃ ᐱᑕᖃᒻᒪᑦ ᓄᓇᕗᒻᒥ, ᑕᐃᒃᑯᐊᖑᒻᒪᑕ ᕿᒥᕐᕈᖃᑦᑕᖅᑐᑦ ᖃᓄᐃᒍᑎᓂᒃ. 
ᐋᓐᓂᐊᓯᐅᖅᑎᑕᖃᑉᐸᑦ ᓘᑖᒥᓪᓘᓐᓃᑦ ᖃᐅᔨᓴᑲᒻᒪᑦᑕᒥᓂᕐᒥᒃ ᐋᓐᓂᐊᔪᒥᒃ. 
 
ᑕᐃᒪᓐᓇᐅᑦᑐᒥᒃ ᑎᒥᑕᖃᑉᐸ ᓄᓇᕗᒻᒥ  ᔨᐊᓗᓇᐃᒥᓘᓐᓃᑦ ᖃᐅᔨᒪᓂᐊᕐᒪᑕ ᐃᓄᐃᑦ ᓇᒧᑦ 
ᐅᖃᖃᑦᑕᕆᐊᖃᕐᓂᕐᒥᓂᒃ ᑎᑎᕋᓪᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ. 

ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓚᐃᓴᑖᖅᑎᑦᑎᖃᑦᑕᖅᑐᑦ ᐱᓕᕆᕕᐅᔪᑦ 
ᐋᓐᓂᐊᖅᑐᓕᕆᔨᐅᔪᓄᑦ ᓄᓇᕗᒻᒥᒃᑲᓗᐊᖅᐸᑦ ᐊᒻᒪᓗ ᓄᓇᑦᑎᐊᕐᒥ ᐋᓐᓂᐊᓯᐅᖅᑎᓄᑦ ᑲᑎᔾᔨᖃᑎᒌᑦ 
ᓯᓚᑦᑐᖅᓴᖅᕕᒃ ᓘᑖᓄᑦ ᐊᒻᒪᓗ ᐱᓚᑦᑐᐃᔨᓄᑦ, ᓚᐃᓴᖃᑦᑐᖅ ᐱᔪᓐᓇᐅᑎᖃᑦᑐ ᓗᑖᖅ ᐊᐅᓚᓂᖃᑦᑐᖅ ᐅᑯᑎᒎᓇ, 
ᐊᑦᔨᒌᖏᒻᒪᑕ ᐊᑐᖅᑕᐅᒍᓐᓇᖅᑐᑦ ᐅᖃᓐᓂᕐᓘᑎᖃᕈᒪᓗᓂ. 
 
ᐅᖃᖅᑎ, ᑭᓇᑐᐃᓐᓇᖅ ᐅᖃᓐᓂᕐᓘᑎᖃᕈᒪᒍᓂ ᖃᐅᔨᓴᖅᑕᐅᑲᒻᒪᓂᕐᒧᓘᓐᓃᑦ, ᐅᕝᕙᓘᓐᓂᑦ ᐋᓐᓂᐊᕕᒻᒦᑎᓪᓗᒍ 
ᐃᓂᓪᓚᖓᓗᓂ ᓘᑖᒧᑦ ᑲᒪᒋᔭᐅᓗᓂ, ᑕᐃᒪᓕ ᐱᕕᒃᓴᖃᕝᕕᒋᔪᓐᓇᖅᑕᖓ ᓂᕆᐊᖅᓯᒪᔫᑉ ᐅᕝᕙᓘᓐᓃᑦ ᑕᐃᒃᓱᒧᖓ 
ᐃᓄᓐᒧᑦ ᖃᐅᔨᒪᔭᐅᑎᓪᓗᓂᐅᒃ ᐅᖃᓯᕆᔪᒪᔭᓂ ᑕᕝᕙᑦᑕᐅᑎᒋ ᑭᖑᓂᐊᒍᑦ ᐊᒻᒪᓗ ᐊᑐᕐᓂᕋᓗᐊᕈᓂᐅᒃ ᐊᒻᒪᓗ 
ᓇᓗᓇᐃᕐᓗᒍ ᖃᓄᐃᑐᖃᕐᓂᕐᒪᖔᖅ. 
 
ᐅᖃᖅᑎ, ᐅᖄᓚᐅᑎᒃᑯᑦ ᑕᐃᒪᐃᒍᓐᓇᕐᒥᔪᖅ, ᑎᑎᖅᑲᑎᒎᓪᓗ, ᖃᕆᑕᐅᔭᒃᑯᓪᓗ ᑎᑎᕋᖃᑦᑕᐅᑎᕝᕕᖓᒍᑦ, 
ᑐᓂᔭᐅᒍᓐᓇᖅᑐᑦ ᐊᖓᔪᖅᑳᑉ ᐊᓪᓚᒡᕕᐊᓄᑦ, ᐊᒻᒪᓗ ᑕᐃᑯᖓᓕᕐᒥᓗᑎᒃ ᐊᑲᐅᓂᖅᐹᒃᑯᑦ ᐊᑐᖅᑕᐅᕙᑦᑐᓄᑦ 
ᑲᒪᔨᓄᑦ ᖁᓪᓗᖅᑑᒥ, ᐅᕝᕙᓘᓐᓃᑦ ᓂᕈᐊᖅᓯᒪᔪᖅ ᖃᐅᔨᒃᑲᐃᓗᓂ ᒪᓕᒐᓕᐅᖅᑎᒥᒃ ᓴᖅᑭᓂᐊᕐᒪᒍ, 
ᑕᐃᒪᐃᖃᑦᑕᖅᑐᑎᓪᓗ, ᐅᖃᕐᓂᕐᓗᒍᑎᖃᓕᕐᓗᑎᒃ ᒪᐅᔭᖓᓄᑦ, ᕼᐊᒻᓚᒃᑯᖏᓐᓄᑦ, ᐊᒻᒪᓗ ᐅᖃᖅᑎ, 
ᐃᓘᓇᖏᓐᓂᒃ ᓄᓇᓕᓐᓂ ᐱᓕᕆᑎᑦᑎᔪᒍᑦ, ᐊᐅᓚᑕᐅᔪᓂᒃ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ 
ᐅᖃᖅᕕᒃᓴᐅᒥᒻᔪᑦ ᐃᓱᒫᓘᑎᖏᓐᓂᒃ. 
 
ᐊᒥᓲᑦ ᐊᖅᑯᑎᐅᒍᓐᓇᖅᑐᑦ ᐊᑐᖅᑕᐅᓗᑎᒃ ᐊᑐᐃᓐᓇᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᐃᓕᐊᒻᔅ. ᐊᖓᔪᖅᑳᖅ ᑲᑎᒪᕕᒻᒦᖏᑉᐸᑦ ᐊᐱᖅᑯᑎᒋᔭᐃᑦ 
ᑭᖑᕙᕆᐊᕈᓐᓇᖅᑕᐃᑦ ᓯᕗᓕᖅᑎᒧᑦ ᑕᐃᒪᐃᒍᒪᒍᕕᑦ. 
 
ᐊᐱᖅᑯᑦ 675-1(6): ᐱᓕᒻᒪᖅᓴᐃᓂᖅ ᐊᔪᖅᓴᖅᑐᓕᕆᓂᕐᒧᑦ ᐊᔪᐃᓐᓈᕐᕕᐅᔪᒃᓴᓄᑦ ᑲᑎᒪᔨᖏᓐᓂᑦ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᖁᕕᐊᓪᓚᕆᓚᐅᕐᕋᒪ ᑐᓴᕋᒪ ᑎᓕᔭᐅᓂᔪᒥᒃ ᓱᒃᑯᐊᕿᓄᑦ ᓵᓚᖃᕋᓱᐊᕈᒪᔪᓄᑦ 
ᑲᑎᒪᔨᖏᓐᓄᑦ ᒫᓐᓇᕈᓗᒃ ᐃᓕᔭᐅᔪᖅ. 
 
ᐊᐱᖅᑯᑎᒐ ᐊᖓᔪᖅᑳᒧᑦ, 6-ᖑᒻᒪᑕᐃ. ᐃᓕᓐᓂᐊᑲᓐᓂᖅᑎᑕᐅᒐᔭᖅᐸᑦ ᑭᒃᑯᓐᓄᑦ ᓱᒃᑯᐊᕿᓂᕐᒧᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᔾᔨᖅᓱᖏᑦᑐᖓ ᑕᒪᑐᒧᖓ ᐃᓱᒫᓘᑎᒧ ᐅᑯᓇᓂ 
ᐃᓕᓐᓂᐊᖅᑎᑕᐅᓂᖏᓄᑦ ᑕᒪᒃᑯᐊ ᑎᒃᑯᐊᑕᐅᕙᑦᑐᓄᑦ ᒫᓐᓇᐅᔪ. ᖃᐅᔨᒪᒋᐊᓂᐊᖃᑲ ᖃᐅᔨᒪᑎᒋᐊᓂᐊᕐᓱᒍᓗ 
ᒪᓕᒐᓕᐅᖅᑎ ᐊᒻᒪ ᑭᖒᒪᑦᓯᓂᐊᕐᓱᖓᓗ ᑭᐅᓂᐊᖁᓪᓗᒋ ᐃᓕᖕᓂ. ᖁᔭᓐᓇᒦᒃ, ᖃᐅᔨᒪᒋᐊᓂᐊᕐᓱᒍ ᐊᐱᖁᑎᐅᔪᑦ 
ᐃᓱᒪᒋᒋᐊᕐᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐱᖁᑎᐅᔪᖅ ᐃᓱᒪᒋᔭᐅᒋᐊᓂᐊᕐᓱᓂ,ᑕᐃᒪᐃᒧᓪᓗ, ᐱᑕᖃᕈᓐᓃᕐᓱᓂ 
ᐃᓚᒋᐊᕈᑎᐅᓯᒪᔪᓄᑦ. ᒪᓕᒐᓕᐅᖅᑏᑦ ᖃᐅᔨᒪᓕ ᐃᒪᐃᒻᒪ ᐊᐱᖅᓱᓇᖅᓂᕐᓄᖓᔪᑦ ᐊᓂᒎᑎᒋᐊᖓᓄᑦ. ᑲᑎᒪᐅᑎᑦᓴ 
7. ᑎᑎᕋᖅᓯᒪᔪᑦ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᐃᑦ ᑎᑎᕋᖅᓯᒪᔪᓄ ᐊᐱᖁᑎᓄᑦ. ᑲᑎᒪᐅᑎᑦᓴ 9. 
ᐃᓕᖓᔪᑦ ᒪᑐᐃᖅᓯᓂᐅᔪᒧᑦ. ᑲᑎᒪᐅᑎᑦᓴ 10. ᐊᑎᓕᐅᖅᓯᒪᔪ ᑐᑦᓯᕋᐅᑎ. ᑲᑎᒪᐅᑎᑦᓴ 11. ᐅᓂᒃᑳᖏᑦ 
ᑲᑎᒪᔨᖑᑲᐃᓐᓇᖅᑐᐃ ᐊᒻᒪ ᑲᑎᒪᔨᖑᑲᐃᓐᓇᖅᑐ ᑲᑎᒪᑐᐃᓐᓇᑎᓪᓗᒋ. ᑲᑎᒪᐅᑎᑦᓴ 1ᑉ. ᐅᓂᒃᑳᖏᑦ 
ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓄᖓ ᖃᐅᔨᓴᖅᓂᕐᓂ ᒪᓕᒐᖅᓂ. ᑲᑎᒪᐅᑎᑦᓴ 13. ᓴᕿᑕᐅᓂᖏᑦ ᑎᑎᕋᖅᓯᒪᔪᐃᑦ. 
ᐊᖓᔪᖄᖅ ᐃᖕ. 

 



ᐅᓪᓗᑐᐃᓐᓇᖅ, ᐅᑐᐱᕆ 31, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 142–1(6): ᐳᖅᑐᓯᒋᐊᖅᓯᒪᔪᑦ ᐊᑭᖏᑦ - ᖃᒪᓂᖅᑐᐊᖅᒥ ᑲᑎᒪᓂᖅ 
 

ᐊᖓᔪᖄᖅ ᑭᐊᕙ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᐱᑉᐳᖓ ᓴᕿᖅᓯᒋᐊᒧᑦ ᐳᖅᑐᓯᒋᐊᖅᓯᒪᔪᑦ 
ᐊᑭᖏᓐᓄᑦ ᐊᑑᑎᓴᐅᓯᒪᔪᓂ ᒐᕙᒪ ᓄᓇᕗᑯᓐᓄ, ᖃᒪᓂᖅᑐᐊᖅᒥ, ᔫᓂ 2 6ᒧᓄᑦ 2003ᒥ, ᑲᑎᒪᓂᕆᓯᒪᔭᖓᓐᓄᑦ 
6ᖓᓐᓂ ᑲᑎᒪᓂᖃᖅᑎᓪᓗᒋ ᐃᓗᐊᓂ ᓯᕗᓪᓕᖅᓂ ᑲᑎᒪᓂᖅᓂ ᐊᑭᖃᖅᓯᒪᓪᓗᑎ ᐃᒪᐃᑐᓂ 28ᑕᐅᓴᓐ, 
3ᖄᓐᓇᓚ 24ᑖᓚ 44ᓴᒥ ᐃᓚᖃᕐᓱᓂ. ᖁᔭᓐᓇᒦᒃ. 
 

>>ᐸᒃᑕᑐᖅᑐᑦ 
 

ᐅᖃᖅᑎ: ᑲᑎᒪᐅᑎᑦᓴ 13. ᓴᕿᑕᐅᓂᖏᑦ ᑎᑎᕋᖅᓯᒪᔪᐃᑦ. ᐊᖓᔪᖄᖅ ᕿᓚᕝᕙᖅ. 
 

ᓴᖅᑭᑕᐅᔪᖅ ᑎᑎᖅᑲᒃ 143–1(6): ᐃᖏᖅᕋᓂᕆᔭᖏᑦ ᐊᑦᑕᓈᕿᔾᔪᑕᐅᒍᓐᓇᕐᑐᑦ ᓂᐅᕕᐊᑦᓴᐃᑦ 
ᐊᖅᕌᒍᑕᒫᖅ ᐅᓂᒃᑳᖓᑦ 2002-2003 

 

ᐊᖓᔪᖄᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᓴᕿᑦᓯᒍᒪᑦᓱᖓ ᐅᑯᓂᖓ ᐃᖏᖅᕋᓂᕆᔭᖏᑦ 
ᐊᑦᑕᓈᕿᔾᔪᑕᐅᒍᓐᓇᕐᑐᑦ ᓂᐅᕕᐊᑦᓴᐃᑦ ᐊᖅᕌᒍᑕᒫᖅ ᐅᓂᒃᑳᖓᑦ 2002-2003ᒧᓗ. ᖁᔭᓐᓇᒦᒃ. 
 

ᐅᖃᖅᑎ: ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᐅᐃᓕᐊᒻᔅ. 
 

ᓴᖅᑭᑕᐅᔪᖅ ᑎᑎᖅᑲᒃ 144–1(6): ᑎᑎᖃᖅ ᐋᖕᓕᑲᓐᑯᑦ ᑐᑦᓯᐊᖅᕕᖓᓂ ᑲᓇᑕᒥ 
 

ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓴᕿᑦᓯᒍᒪᑦᓱᖓ ᑎᑎᕋᖅᓯᒪᔪᒥ ᐃᓕᖓᔪᖅ ᑎᑎᖃᖅ ᐃᒪᐃᒻᒪᓪᓗ 
ᑎᑎᕋᖅᑕᐅᓯᒪᓪᓗᓂ ᐋᓐᓄᓘ ᐊᑕᒍᑦᑖᓗᖕᒧ, ᐃᓕᖓᓂᖃᕐᓱᓂ ᐊᖑᑕᐅᖃᑎᒌ ᐊᖅᓇᐅᖃᑎᒌᑦ ᑲᑎᑎᑕᐅᓂᖏᓄᑦ. 
ᖁᔭᓐᓇᒦᒃ, ᐅᖃᖅᑎ. 
 

ᓴᖅᑭᑕᐅᔪᖅ ᑎᑎᖅᑲᒃ 145–1(6): ᐳᖅᑐᓯᒋᐊᖅᓯᒪᔪᑦ ᐊᑭᑦ - ᑲᒪᓂᖅᑐᐊᖅᒥ ᑲᑎᒪᓂᖅ 
 

ᐅᖃᖅᑎ: ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᐱᑕᖃᕋᒪ ᑎᑎᕋᖅᓯᒪᔪᒥ ᓴᕿᐅᑎᓪᓗᒍ. ᐅᓂᒃᑳ 
ᐅᑯᓄᖓ ᐳᖅᑐᓯᒋᐊᖅᓯᒪᔪᑦ ᐊᑭᖏᓐᓄ ᐃᓕᖓᓗᐊᕐᑐᐃᑦ ᑲᑎᒪᓂᐅᔪᒧᑦ ᒪᓕᒐᓕᐅᖅᑎᒃᑯᑦ ᖃᒪᓂᖅᑐᐊᖅᒥ ᔫᓂ 
2003ᒥ. 
 

ᓴᖅᑭᑕᐅᔪᖅ ᑎᑎᖅᑲᒃ 146–1(6): ᐳᖅᑐᓯᒋᐊᖅᑕᓂ, ᓂᖏᖅᑖᑦ ᐊᒻᒪ ᐊᐅᓚᓂᖏᑦᑕ ᐊᑭᖏᑦ ᐅᑯᓄᖓ 
ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᖕᒥ 

 

ᐊᐃᑉᐸᖓ ᑎᑎᕋᖅᓯᒪᔪ, ᐃᓕᖓᔪᖅ ᐃᓚᖓ 36ᒧ ᐃᓗᐊᓂ ᒪᓕᒐᓕᐅᖅᕕᖕᒥ ᐊᒻᒪ ᐊᖓᔪᖃᐅᑎᖏᑦᑕ 
ᑲᑎᒪᔨᖏᑦ ᒪᓕᒐᖅ, ᓴᕿᑎᑦᓯᕗᖓ ᐅᓂᒃᑳᒥ ᐅᑯᓄᖓ ᐊᑭᓕᐅᑎᐅᕙᑦᑐᓄᑦ ᐅᑯᓇᓂ ᐳᖅᑐᓯᒋᐊᖅᑕᓂ, ᓂᖏᖅᑖ 
ᐊᒻᒪ ᐊᐅᓇᓂᖏᖏᑦᑕ ᐊᑭᖏᑦ ᐅᑯᓄᐊ ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᖕᒥ ᐆᒧᖓ ᐊᖅᕌᒍᑕᒫᖅᓯᐅᑎᖓᓄᑦ 
ᐃᓱᓕᕕᑦᓴᖃᕐᓱᓂ ᒫᑦᓯ 21, 2003ᒥ. 
 
ᐋᕿᒋᐊᖅᓗᒍ ᑕᒪᑐᒧᖓ ᑎᑎᖃᖅᒧ, ᐃᒪᐃᑐ ᒫᑦᓯ 31. ᑲᑎᒪᒡᔪᑎᒃᓴᖅ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. 
ᑲᑎᒪᒡᔪᑎᒃᓴᖅ 14. ᖃᐅᔨᒃᑲᐃᔾᔪᑎᒃ ᐱᒋᐊᖅᑎᑕᓄᑦ. ᑲᑎᒪᒡᔪᑎᒃᓴᖅ 15. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑕᐅᓯᒪᔪᓄᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᒡᔪᑎᒃᓴᖅ 16. ᐱᒋᐊᖅᑎᑕᐅᓯᒪᔪᑦ. ᑲᑎᒪᒡᔪᑎᒃᓴᐃᑦ 17. 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᐃᑦ. ᑲᑎᒪᒡᔪᑎᒃᓴᖅ 18. ᐊᐃᑉᐹᓂ ᐅᖃᓕᒫᖅᑕᐅᓂᖏ ᒪᓕᒐᒃᓴᐃᑦ. 
ᑲᑎᒪᒡᔪᑎᒃᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓄᑦ ᐊᒻᒪᓗ ᐊᓯᖏᓐᓄᑦ. 
ᒪᓕᒐᒃᓴᖅ 12, ᒪᓕᒐᒃᓴᖅ 33, ᒪᓕᒐᒃᓴᖅ 37, ᒪᓕᒐᒃᓴᖅ 41 ᐊᒻᒪᓗ ᒪᓕᒐᒃᓴᖅ 47 ᐃᒃᑲᕐᕆᐊᓗᒃ 
ᐃᒃᓯᕙᐅᑕᐅᓗᓂ. 

ᒪᓕᒐᓕᐅᖅᑏᑦ, ᑲᔪᓯᒍᒪᕕᓯ ᑲᑎᒪᔩᑦ ᑲᑎᒪᑐᐃᓐᓇᕐᑎᓪᓗᒋᑦ ᐊᒻᒪᓗ ᓄᖅᑲᖓᑲᐃᓐᓇᕐᓗᓯ ᖁᓛᓂ. ᐊᖑᑏᑦ, 
ᑐᓴᑲᒻᒪᑎᑦᑎᔪᒪᖏᒃᑲᓗᐊᖅᑐᖓ ᑭᓯᐊᓂ ᓂᕆᓐᓇᐅᖏᒻᒪᑦ ᓱᓕ ᑲᔪᓯᓂᐊᖅᑯᒍᑦ ᑎᑭᓐᓇᓱᐊᕐᓂᖓᓄᑦ. 
 
ᓄᖅᑲᑲᐃᓐᓇᕐᓗᑕ ᓂᕆᓐᓇᕐᒧᑦ ᖁᓛᓂ. 
 
ᐃᖅᓱᒃᑎ. 
 
>>ᑲᑎᒪᕕᒃ ᓄᖅᑲᑲᐃᓐᓇᖅᑐᑦ 11:57-ᐸᒥ ᐊᒻᒪᓗ ᐱᒋᐊᒃᑲᓂᖅᑐᑎᒃ 13:05-ᒥ. 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᒃᑲᕐᕆᐊᓗᒃ) (ᑐᓵᔨᑎᒍᑦ): ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐱᓕᕆᐊᖃᕐᓂᐊᖅᑐᒍᑦ ᒪᓕᒐᒃᓴᖅ 12, 
ᒪᓕᒐᒃᓴᖅ 33, ᒪᓕᒐᒃᓴᖅ 37, ᒪᓕᒐᒃᓴᖅ 41 ᐊᒻᒪᓗ ᒪᓕᒐᒃᓴᖅ 43. ᖃᓄᐃᓕᖓᔪᒪᕙᑦ ᑲᑎᒪᔩᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᐱᒋᐊᕈᑎᖃᕈᒪᔪᑦ ᒪᓕᒐᒃᓴᖅ 
33-ᒥᑦ, ᐊᒻᒪᓗ ᐱᕕᖃᕈᑦᑕ, ᕿᒥᕐᕈᓂᐊᖅᑲᕗᑦ ᒪᓕᒐᒃᓴᖅ 37 ᐊᒻᒪᓗ ᐱᕕᖃᕈᑦᑕᑦᑕᐅᖅ ᒪᓕᒐᒃᓴᖅ 33. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᐃᓕᐊᒻᔅ. ᐊᖓᔪᖅᑳᖓ ᑮᓇᐅᔭᓕᕆᔨᒃᑯᑦ, ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᐋᖅᑭᒋᐊᕈᑎᑕᖃᑦᑐᖅ ᑖᒃᓱᒧᖓ ᓄᓇᓕᖅᔪᐊᑦ ᐃᓐᑲᒻᑖᓯᓄᑦ ᒪᓕᒐᖓᓂ ᑕᒪᒃᑯᓄᖓ 
ᐃᓐᑲᒻᑖᓰᔭᖅᐸᑦᑐᓄᑦ ᐊᒻᒪᓗ ᒪᓕᒐᖅ ᒪᓕᑦᑐᓂ ᑐᕌᒐᕆᔭᐅᓇᓱᐊᖅᑐᓄᑦ ᒐᕙᒪᑐᖃᒃᑯᑦ ᐃᓐᑲᒻᑖᖅᓯᓄᑦ 
ᒪᓕᒐᖓᓄᑦ. 
 
ᒪᓕᑦᑐᖅ ᒪᓕᒐᓕᐅᖅᕕᒻᒥᑦ ᐊᒻᒪᓗ ᓄᓇᑦᑎᐊᖅ ᐊᒻᒪᓗ ᒐᕙᒪᑐᖃᒃᑯᑦ ᐃᓐᑲᒻᑖᒃᓯᓄᑦ ᒪᓕᒐᖏᓐᓂᒃ ᐊᒻᒪᓗ 
ᒥᑭᓪᓕᒋᐊᕈᑎᑕᖃᕐᓂᐊᖅᑐᖅ, ᒥᑭᓪᓕᒋᐊᕈᑕᐅᔪᖅ, ᐃᒃᓯᕙᐅᑖᖅ, ᐊᑦᑐᖅᑕᐅᓯᒪᔪᖅ ᒪᓕᒐᖅ ᐊᑭᖓᓄᑦ ᓄᓇᕗᒻᒥ 
ᑖᒃᓰᔭᖅᑎᓄᑦ. 
 
ᑕᒪᓐᓇ ᐱᒡᒐᓇᖏᓂᖅᓴᐅᓕᖅᑎᑦᑎᔫᒐᓗᐊᖅ ᒐᕙᒪᑐᖃᒃᑯᑦ ᐃᓐᑲᒻᑖᒃᓯᓄᑦ ᐊᑭᓖᕙᑦᑐᓄᑦ ᑐᑭᓯᒋᐊᖓᓂᒃ. 
ᓂᕆᐅᑉᐳᒍᑦ ᖁᔭᓈᖅᓯᓂᐊᕋᑦᑕ ᑮᓇᐅᔭᓕᐅᕈᑕᐅᓂᖓᒍᑦ ᒥᑭᔪᒃᑯᑦ ᐃᒪᓐᓇᓚᑦᑖᖅ ᒫᓂ $300 ᑕᐅᓴᓂᒃ. 
 
ᓂᕆᐅᑦᑎᐊᖅᐳᒍᑦ ᑭᐅᖃᑦᑕᕐᓂᐊᓕᕐᒥᒐᑦᑕ ᐊᐱᖅᑯᑎᖏᓐᓂᒃ ᒪᓕᒐᓕᐅᖅᑏᑦ ᑕᒪᑐᒧᖓ ᒪᓕᒐᒃᓴᒧᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᐃᒃᓯᕙᐅᑕᐅᑉ ᐅᖃᐅᓯᓐᖓᐅᑎᖏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕆᑦᑎᐊᑐᒃᓴᐅᖃᐅᒐᓗᐊᖅᑯᑎᑦ. ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪᓗ 
ᐱᔨᑦᑎᕈᑎᖏᓐᓄᑦ ᖁᕕᐊᓱᑉᐳᑦ ᐱᕕᖃᑦᑎᑕᐅᓂᕐᒥᓂᒃ ᕿᒥᕐᕈᓗᑎᒃ ᒪᓕᒐᒃᓴᒥᒃ 43, ᒪᓕᒐᖅ ᐋᖅᑭᒋᐊᖅᓯᔪᖅ 
ᐃᓐᑲᒻᑖᒃᓯᓄᑦ ᒪᓕᒐᕐᒥᒃ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᖅᑲᐅᒪᑐᐃᓐᓇᕆᐊᓖᑦ ᑲᑎᒪᔨᕋᓛᑦ ᐃᑲᔪᖅᑐᐃᓚᐅᖅᓯᒪᒻᒪᑦ ᐸᕐᓇᒍᑎᒥᒃ 
ᒥᑭᓪᓕᒋᐊᖅᓯᓗᑎᒃ ᐃᓐᑲᒻᑖᒃᓯᔭᕈᑎᓂᒃ ᐊᒃᓱᕉᑎᐅᕙᑦᑐᑦ ᓂᕈᐊᖅᑎᒋᓯᒪᔭᑦᑎᓐᓂᑦ. 

ᑲᑎᒪᔨᕋᓛᖅ ᐃᑲᔪᖅᑐᐃᓚᐅᕐᒥᔪᑦ ᖃᐅᔨᓴᕐᓂᐅᔪᒥᒃ ᒥᑭᓪᓕᒋᐊᖅᓯᓗᑎᒃ ᑎᒥᐅᔫᑉ ᐃᓐᑲᒻᑖᒃᓯᖓᓂᒃ ᐊᓯᖏᒍᑦ 
ᑲᔪᖏᓴᐅᑎᐅᓗᓂ ᓇᒻᒥᓂᖃᑦᑎᐅᔪᓂᒃ ᓅᑎᕐᓗᑎᒃ ᓄᓇᕗᒻᒧᑦ ᑎᓕᐅᕆᓂᒃᑯᑦ ᑖᒃᑯᓂᐊ ᓴᓂᖅᕙᐃᓗᑎᒃ 
ᐃᓚᖏᓐᓂᒃ ᑮᓇᐅᔭᓕᐊᖑᔪᓂᒃ ᑕᒪᑐᒧᖓ ᓴᓐᖏᓂᖃᕝᕕᐅᔪᒥ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᑦ ᐅᖃᐅᓯᖃᖃᑦᑕᖅᓯᒪᔪᑦ ᐱᑕᖃᕆᐊᖃᕐᓂᖓᓂᒃ ᒐᕙᒪᒃᑯᑦ ᖃᐅᔨᓴᖅᑎᐊᕐᓗᑎᒃ 
ᐊᑑᑎᖃᑦᑎᐊᖅᓯᒪᓂᖓᓂᒃ ᑕᒪᒃᑯᐊ ᖃᐃᔨᓴᕈᑎᐅᔪᑎᒍᑦ ᐊᑐᐊᒐᑎᒍᑦ ᑐᕌᖅᑕᐅᓇᓱᐊᖃᑦᑕᖅᓯᒪᔪᑦ 
ᑲᔪᓯᑦᑎᐊᑎᓪᓗᒋᑦ ᐅᕝᕙᓘᓐᓃᑦ ᐃᖏᕐᕋᓯᒋᖅᑎᑦᑎᓗᑎᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕈᑉᐸᓪᓕᐊᓂᖓᒍᑦ ᐊᒻᒪᓗ 
ᐃᖅᑲᓇᐃᔮᓂᒃ ᓴᖅᑮᓂᒃᑯᑦ. 
 
ᓂᕆᐅᑦᑎᐊᖅᑯᖓ ᐱᕙᓪᓕᐊᓂᕆᓂᐊᖅᑕᖓᓂᒃ ᑕᒪᑐᒧᖓ. ᐊᖓᔪᖅᑳᖑᔪᑦ ᐱᖃᑕᐅᓂᖃᑦᑎᓪᓗᒋᑦ 
ᑲᑎᒪᔨᕋᓛᓄᑦ, ᒪᓕᒐᓕᐅᖅᑏᑦ ᐃᓱᒪᖃᓚᐅᖅᑐᑦ ᐊᒻᒪᓗ ᖁᕕᐊᒋᔭᖃᑦᑐᑎᒃ ᐅᖃᐅᔾᔭᐅᒋᐊᖅᑎᐊᕐᓂᕐᒥᓂᒃ 
ᖃᐅᔨᓴᕐᓂᕐᒧᑦ ᐃᓗᐊᓃᑦᑐᑦ ᒪᓕᒐᒃᓴᖅ 43 ᐊᑦᑐᐃᓂᖃᓗᐊᔾᔮᖏᒻᒪᑦ ᑮᓇᐅᔭᓕᐊᖑᕙᑦᑐᓂᒃ ᓄᓇᕗᑦ ᐱᕙᑦᑕᖏᑦ 
ᐅᑯᑎᒎᓇ ᐋᖅᑭᒃᓯᒪᓂᖓ ᑮᓇᐅᔭᓕᕆᓂᕐᒧᑦ ᐊᖏᕈᑦ. 
 
ᐃᒃᓯᕙᐅᑖᖅ, ᐱᐊᓂᒃᐳᖓ ᐅᖃᐅᓯᓐᖓᐅᑎᓐᓂᒃ, ᑲᑎᒪᔨᕋᓛᑦ ᐱᒋᐊᖅᑕᐅᖁᔨᕗᑦ ᒪᓕᒐᒃᓴᖅ 43 
ᒪᓕᒐᓕᐅᖅᑎᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐃᖕ, ᑕᐅᓄᓐᖓᕈᓐᓇᖅᓯᔪᑎᑦ ᐊᐱᖅᓱᖅᑕᐅᕕᒻᒧᑦ ᐊᒻᒪᓗ 
ᐱᖃᑎᒋᓗᒋᑦ ᐊᖓᔪᖅᑲᐅᑎᑎ. 
 
ᐃᖅᓱᒃᑎ, ᐊᐃᑉᐸᕆᒃᑭᑦ. 
 
ᖁᔭᓐᓇᒦᒃ, ᐊᖓᔪᖅᑳᖅ, ᓇᓗᓇᐃᕐᓗᒋᑦ ᐊᖓᔪᖅᑲᐅᑎᑎᑦ, ᑕᑯᓚᐅᖅᓯᒪᖏᓇᒃᑭᑦ ᓯᕗᓂᐊᒍᑦ. ᐊᖓᔪᖅᑳ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᕐᐱᓐᓂ ᑕᐃᕕᑦ ᐊᕿᐊᕈᖅ, ᐃᑲᔪᖅᑎᖓ ᑐᖏᓕᖓᑕ 
ᐊᖓᔪᖅᑳᖅ ᐊᒻᒪᓗ ᓴᐅᒥᓐᓂ ᔨᐊᕝ ᕼᐃᐅᔅ, ᐊᐅᓚᑦᑎᔨ ᐋᕐᕋᒍᐊᓄ ᑮᓇᐅᔭᖅᑐᕐᓴᐅᑉ ᐊᑐᐊᒐᖓ, ᐱᖃᑎᖃᑦᑐᓂ 
ᐊᐅᓚᑦᑎᔨᖓᓂᒃ ᑮᓇᐅᔭᓕᕆᔩᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ, ᒪᓕᑦᑐᒋᑦ ᒪᓕᒐᕗᑦ, 75(1), 10-ᒥᓂᑎᖃᑦᑐᑎᑦ 
ᐅᖃᐅᓯᑐᐃᓐᓇᕐᓄᑦ. ᐊᒻᒪᓗ 10 ᒥᓇᖃᒃᑲᓐᓂᖅᑎᑕᐅᓂᐊᖅᐳᑎᑦ ᐊᐱᖅᑯᑎᒃᓴᓄᑦ. ᒫᓐᓇᐅᔪᖅ ᐅᖃᐅᓯᒃᓴᓃᑉᐳᒍᑦ. 
10 ᒥᓇᒥᒃ ᐱᕕᒃᓴᖃᕐᓂᐊᖅᐳᓯ. ᐅᖃᐅᓯᒃᓴᖃᖅᑐᖃᕈᒪᓐᖏᑉᐸᑦ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᒪᕐᕈᑯᓘᒃ ᓇᐃᑦᑐᒻᒪᕆᑯᓘᓐᓂᑦ ᐊᐱᖅᑯᑎᖃᖅᑐᖓ. ᖃᐅᔨᒪᔪᖓ ᐅᖃᐅᓯᓕᐊᕐᓂᑦ 
ᐅᖃᖅᑲᐅᒐᒪ ᓇᓗᓇᐃᖅᑕᐅᓯᒪᖁᓪᓗᒍ ᐊᑦᑐᐃᓂᐊᓂᐊᖅᑐᒥᒃ ᑖᒃᓰᔭᐅᑎᓂᑦ ᒥᑭᓪᓕᒋᐊᕈᑕᐅᒐᔭᖅᑐᓂᑦ 
ᓄᓇᕗᒥᐅᓄᑦ ᓂᕆᐅᑕᐅᔪᖅ ᑖᒃᑯᓇᓐᖓᑦ ᐊᓯᔾᔨᕋᔭᖅᑐᓂᑦ. 
 
ᑐᓴᕈᒪᑐᐃᓐᓇᖅᑐᖓ ᐊᖓᔪᖅᑳ ᑖᒃᑯᓂᓐᖓ ᑐᓴᒐᒃᓴᖅᑕᖃᕐᒪᖔᖅ ᐊᒻᒪᓗ, ᖃᐃᑦᑎᔪᓐᓇᖅᐸᑦ ᐅᖃᐅᓯᕆᖅᑲᐅᔭᒃᑲ 
ᒪᓕᓪᓗᒋᑦ ᐊᑦᑐᐃᓂᐅᒐᔭᖅᑐᑦ ᑮᓇᐅᔭᖅᑖᕆᕙᒃᑕᑦᑎᓐᓄᑦ, ᐃᓄᒋᐊᑎᒎᖓᔪᒥᒃ ᑮᓇᐅᔭᖅᑖᕆᕙᒃᑕᑎᒍᑦ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᐃᖕ. 

ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑖ. ᐅᖃᖅᑲᐅᒐᒪ ᒪᑐᐃᕈᑎᒋᔭᕐᓂᑦ ᑮᓇᐅᔭᖅᑖᒃᓴᐃᑦ 
ᖁᔭᓈᕈᒪᓪᓗᒋᑦ ᑐᓂᔭᐅᖔᕐᓂᐊᖁᓪᓗᒋᑦ ᓄᓇᕗᒥᐅᓄᑦ $300 ᑕᐅᓴᐸᓗᓐᓂᑦ. 
 
ᓂᕆᐅᑉᐳᒍᑦ ᐊᑦᑐᐃᓂᖃᕋᔭᖅᑐᖅ ᐃᓄᒋᐊᑎᒍᑦ ᑮᓇᐅᔭᖅᑖᕆᕙᑦᑕᑦᑎᓐᓄᑦ 20 ᐳᓴᐅᒐᔭᖅᑐᑦ ᑖᒃᑯᓇᓐᖓᑦᒃ, 60 
ᐳᓴᓐᑎᑦ, ᒪᒥᐊᓇᖅ $600 ᑕᐅᓴᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 43ᒧᑦ, ᒪᓕᒐᖅ ᐋᖅᑭᒋᐊᕆᔾᔪᑎᒃ ᓄᓇᕗᒥ ᐃᓐᑲᒥ ᑖᒃᓯᓄᑦ ᒪᓕᒐᕐᒥᒃ, 
ᑐᓴᕈᒪᑐᐃᓐᓇᖅᑐᖓ ᖃᓄᖅ ᖃᓄᐃᑦᑐᓂᓪᓗ ᐊᑦᑐᐃᓂᖃᕐᓂᐊᕐᒪᖔᖅ ᐃᓄᓐᓄᑦ ᐃᖅᑲᓇᐃᔭᖅᑐᓄᑦ. ᐊᖓᔪᖅᑳᖅ 
ᑕᒪᑐᒥᓐᖓ ᓱᖅᑯᐃᖅᑎᑦᑎᒋᐊᒃᑲᓐᓂᕈᒪᑉᐸᑦ ᖁᔭᓕᒻᒪᕆᒐᔭᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕌᒃ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᑖᒃᑯᐊ ᐊᑐᖅᑕᐅᓚᕿᓂᐊᖅᑐᑎᒍᑦ $300 
ᑕᐅᓴᐸᓘᓂᐊᕐᒪᑕ ᑖᒃᓰᔭᐃᔭᕈᑕᐅᓐᖏᑦᑐᑦ ᓄᓇᕗᒥᐅᓄᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳ ᐃᖕ. ᐊᑎᖃᒃᑲᓐᓂᕈᓐᓃᕋᒪ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᐅᑎᕐᓂᐊᕋᒪ ᐅᖃᐅᓯᒋᖅᑲᐅᔭᕐᓄᑦ. ᒐᕙᒪᒃᑯᑦ ᐅᐸᓗᖓᐃᔭᖅᓯᒪᕚᑦ 
ᑖᒃᑯᓂᓐᖓ ᑐᓴᒐᒃᓴᓂᑦ ᑐᑭᓕᐊᕆᓂᐊᕐᓗᑎᑦ ᐊᒻᒪ ᑖᒃᑯᐊ ᐊᓯᔾᔨᖅᑐᑦ ᐊᑦᑐᐃᓂᕆᓂᐊᖅᑕᖏᓐᓂᑦ ᐃᓐᑲᒥ ᑖᒃᓯᓄᑦ 
ᒪᓕᒐᕐᒥ ᐅᖃᐅᓯᒋᖅᑲᐅᔭᒃᑲ ᒪᓕᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑑ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑖ. ᐄᖑᔪᖅ, ᑭᓯᐊᓂᓕ ᑕᒪᓐᓇ ᑐᓴᒐᒃᓴᖅ ᖃᐃᑕᐅᕙᒻᒪᑦ ᑲᓇᑕᒥ 
ᑖᒃᓰᔭᐃᔭᖅᑎᒃᑯᓐᓂᑦ ᐊᒻᒪ ᑭᖑᕙᓐᓂᖃᐃᓐᓇᐅᔭᖅᐸᒃᑐᓂ ᐊᑐᓕᖅᑎᑦᓂᖓᑕ ᑖᒃᓰᔭᐃᔭᕈᑎᒥᓂᑦ ᐊᒻᒪ ᑖᒃᑯᐊ 
ᐊᑦᑐᐃᓂᕆᔭᖏᓐᓂᑦ ᐊᒻᒪ ᐅᓂᒃᑳᓕᐅᖅᑕᐅᓂᖏᓐᓂᑦ. ᐅᑭᐅᒃ ᒪᕐᕉᓐᓂᒃ ᑭᖑᕙᓐᓂᖃᖅᐸᒃᑐᖅ. 
 
ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ 2002ᒥ ᓯᕗᓪᓕᖅᐹᖑᓚᐅᖅᑐᑦ ᒥᑭᓪᓕᒋᐊᕈᑕᐅᔪᖃᓯᒋᐊᓐᖓᓚᐅᕐᒪᑦ. 
ᑕᐃᒪᓐᓇᐃᒻᒪᑦ ᐊᕐᕌᒎᓛᖅᑐᒥ ᓂᕆᐅᓐᓂᐊᖅᐳᒍᑦ ᑖᒃᑯᓂᓐᖓ ᑐᓴᒐᒃᓴᖏᓐᓂᑦ ᖃᐃᑕᐅᓂᐊᖅᑐᑦ ᐅᓂᒃᑳᖏᓐᓂᑦ 
ᑲᓇᑕᒥ ᑖᒃᓰᔭᐃᔭᖅᑎᒃᑯᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳ ᐃᖕ. ᐅᖃᐅᓯᒃᓴᖃᒃᑲᓐᓂᖅᐱᓰ?. ᒫᓐᓇᐅᔪᖅ 
ᐊᑎᖃᒃᑲᓐᓂᕈᓐᓃᕋᒪ. ᒪᓕᒐᒃᓴᖅ 43, ᒪᓕᒐᖅ ᐋᖅᑭᒋᐊᕆᔾᔪᑎᒃ ᓄᓇᕗᒥ ᐃᓐᑲᒥ ᑖᒃᓯᓄᑦ ᒪᓕᒐᕐᒥᒃ. 
ᐊᑐᐊᕐᓂᐊᓕᕋᑦᑎᒍ ᒪᓕᒐᒃᓴᖅ. ᐅᖃᐅᓯᖏᓐᓂᑦ ᓇᓪᓕᑭᑕᕈᒪᕕᓰ ᒫᓐᓇᒃᑯᑦ? 
 
ᒪᓕᒐᒃᓴᖅ 43, ᒪᓕᒐᖅ ᐋᖅᑭᒋᐊᕆᔾᔪᑎᒃ ᐃᓐᑲᒥ ᑖᒃᓯᓄᑦ ᒪᓕᒐᕐᒥᒃ. ᐅᖃᓕᒫᕐᕕᐊ 1. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᐊ 2. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 43 ᐊᑕᖏᕐᓗᒍ ᐅᖃᓕᒫᖅᑕᐅᔪᓐᓇᖅᓯᒻᒪᑦ ᐱᖓᔪᒃᓵᓐᓂᒃ? 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᐃᖕ, ᖁᔭᓐᓇᒦᒃ, ᐅᐸᒍᓐᓇᖃᑖᕋᑦᑎ ᑲᑎᒪᔨᕋᓛᓄᑦ, 
ᐊᑯᓂᐅᒐᓂᓗ ᐱᖃᑖᕐᒪᑦ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑖ. ᐱᓕᕆᖅᑰᕋᑦᑕ ᒪᓕᒐᒃᓴᖅ 37ᒥᒃ ᑭᖑᓂᐊᒍᑦ 
ᒪᑐᐃᕈᑎᖃᕈᓐᓇᕈᒪ ᑕᒪᑐᒧᓐᖓ. ᐃᒃᓯᕙᐅᑖ ᖁᔭᓐᓂᓇᒦᒃ. ᒪᓕᒐᖅ 37 ᐋᕿᒋᐊᕆᔪ ᓄᓇᕗᒥ ᐃᒥᐊᓗᓕᕆᔨᑯ 
ᒪᓕᒐᖓᓄᑦ ᐃᒪᐃᓂᐊᕐᓗᑎ ᐱᕙᓪᓕᐊᑎᑕᐅᓗᑎ ᐊᑐᓕᖁᔭᐅᓯᒪᔪᓂ ᐃᒪᐃᒻᒪᓪᓗ ᓄᓇᕗᒥ ᐃᒥᐊᓗᓕᕆᔨᑯ 
ᓚᐃᓴᖕᓯᓄᑦ ᑲᑎᒪᔨᖏ ᓴᕿᑕᐅᓪᓗᑎ ᐅᑭᐊᑦᓵᖅ 2001ᒥ ᐅᑯᓄᖓ ᐃᒥᐊᓗᖃᓂᐅᔪᓄᑦ ᖃᓄᐃᓐᓂᕆᔭᖏᓐᓄᑦ 
ᓄᓇᕗᒥ. 
 
ᑖᓐᓇ ᒪᓕᒐᖅ ᐃᓚᒋᔭᖓ ᐃᓚᖓ 2 ᐅᑯᓇᓂ ᐱᖓᓱᐃᓕᖓᔪᓂ ᖃᓄᐃᓕᖓᓂᕆᔭᖏᓐᓄᑦ ᐃᒪᐃᓂᐊᕐᓱᑎ 
ᐱᕙᓪᓕᐊᑎᑕᐅᓗᑎ ᑕᒪᑐᒧᖓ ᖃᓄᐃᑦᓯᒪᓂᕐᓄ. ᖃᓄᐃᒋᐊᕐᓯᒪᔭᖏᓄᑦ ᐅᑯᓇᓂ ᐱᓕᕆᕕᖓ ᑮᓇᐅᔭᓕᕆᔨᑯ 
ᓴᕿᑦᓯᓗᑎ ᑕᒪᐃᓄᑦ ᓄᑖᒥ ᓄᓇᕗᒥ ᐃᒥᐊᓗᓕᕆᔨᑯ ᒪᓕᒐᖓᓄᑦ ᑭᖑᓪᓕᐅᓛᕐᑐᒥ ᑲᑎᒪᓂᖅᒥ. 
 
ᐃᑦᓯᕙᐅᑕ, ᑖᓐᓇ ᒪᓕᒐᖅ ᐃᓕᖓᓂᐊᕐᓱᓂ ᐱᕙᓪᓕᐊᑎᑕᐅᓂᕆᔭᖏᓐᓄᑦ ᐅᑯᓇᓂ ᐱᓕᕆᕕᐊ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᑦ ᐃᒪᐃᓂᐊᕐᓗᑎ ᑭᖒᒪᑦᓯᓗᑎ ᐃᒥᐊᓗᓕᕆᔨᑯ 
ᓚᐃᓴᖕᓯᒧᑦ ᐱᓯᒪᑦᓯᕙᑦᑐᐃᑦ ᖃᐃᔨᒪᑎᑦᓯᓂᐊᕐᓗᑎ ᐃᓚᒋᓗᒋ ᑕᕝᕚᑲᓄᑦ ᖃᓄᐃᑕᐅᔪᓄᑦ ᒪᓕᒐᖅᒧ, 
ᐃᒪᐃᑦᓱᓂᒃᑕᐅᖅ ᓴᕿᐅᑎᔭᐅᓛᕐᓱᓂ ᒪᓕᒐᓕᐅᖅᕕᖕᒥ ᐋᔩᒍᑎᐅᓗᓂ ᑐᖔᒍᑦ. 
 
ᒪᓕᒐᖅ ᐃᑲᔪᖅᓱᓂᓕ ᕼᐋᒻᓚᑦᓂ ᐱᓇᓱᐊᕐᓂᖏᓐᓄᑦ ᐊᑉᐸᐃᒋᐊᕐᓗᑎ ᑕᕝᕚᑲᓄᑦ ᖃᓄᐃᑕᐅᔪᓄ ᑭᖒᒪᔭᐅᓯᒪᔪᓂ 
ᑕᒪᐃᓂ ᐃᒥᐊᓗᕆᔨᑯ ᓚᐃᓴᖕᓯᓂ ᐱᓕᕆᔪᓄᑦ, ᐃᒪᐃᑑᒐᓗᐊᕈᑎ ᓇᒻᒥᓂᖃᖅᑐᐃᑦ ᐃᒥᖅᕕᖕᒥ ᐅᕝᕙᓗ 
ᒪᑐᐃᖓᕙᑦᑐᓂ ᑭᒃᑯᑐᐃᓐᓇᕐᓄᑦ ᒪᓕᖁᓪᓗᒋᑦ ᓄᓇᓕᓐᓂ ᓯᕘᖅᑐᖅᑕᐃᓕᓂᕐᒧᑦ ᒪᓕᒐᕋᓛᖏᓐᓂᑦ. 
 
ᓚᐃᓴᓐᓯᖃᖅᑎᑕᐅᔪᑦ ᒪᓕᒃᑎᑕᐅᖁᓪᓗᒋᑦ ᑐᕝᕚᑲᒥᒃ ᒪᓕᒐᕐᒥᒃ ᐊᒻᒪ ᓄᓇᓕᓐᓂ ᓯᕘᖅᑐᖅᑕᐃᓕᒋᐊᖃᕐᓂᕐᒧᑦ 
ᒪᓕᒐᕋᓛᓂᑦ, ᒪᓕᒐᖅ ᐱᔭᕆᐊᖃᖅᑎᑦᑎᕗᖅ ᐅᓪᓗᓂᑦ 30ᓂᑦ ᐊᒻᒪ ᑕᖅᑭᓂᑦ 13ᓂᑦ ᓄᖅᑲᖓᑲᐃᓐᓇᑎᑦᑎᓂᕐᒥᒃ 
ᓚᐃᓴᓐᓯᒋᔭᐅᔪᓂᑦ ᐊᒻᒪ ᐊᑐᕈᓐᓃᖅᑎᑦᑎᒍᑕᐅᔪᓂᑦ ᓚᐃᓴᓐᓯᓂᑦ ᐅᑯᓄᖓ ᓯᖁᒥᒃᓯᔪᓂᑦ ᓚᐃᓴᖁᑎᖃᖅᑐᓂᑦ 
ᓯᖁᒥᒃᓯᒃᑲᓐᓂᕈᑕᐅᔪᓂᑦ ᑕᕝᕚᑲᑦ ᐊᐅᓚᑕᐅᓂᕆᔭᖏᑦ ᓚᐃᓴᖕᓯᓄᑦ ᖃᓄᐃᓐᓂᕆᔭᖏᓐᓄᑦ ᑕᕝᕙᓂ ᒪᓕᒐᖅᒥ.  
 
ᒪᓕᒐᒃᓴᖅ ᓴᕿᑦᓯᒪᕕᐅᒻᒪ ᖃᓄᐃᓪᓗᐊᕆᐊᖃᓂᕆᔭᖓᓄᑦ 30ᓄ ᐅᓪᓗᓄᑦ ᐊᒻᒪ 13 ᑕᖀᑦ ᓚᐃᓴᖕᓯᓄᑦ 
ᓄᖃᖓᑎᑕᐅᓂᖏᓄᑦ ᐊᒻᒪ ᓚᐃᓴᖕᓰᑦ ᑲᔪᓯᑎᑕᐅᒍᓐᓃᕐᓂᖏᓐᓄᑦ ᐃᓕᖓᔪᑦ ᐱᕋᔭᓐᓂᐅᔪᓄᑦ  

ᓚᐃᓴᖕᓯᓕᕆᔨᐅᔪᓄᑦ ᐱᓕᑦᓯᕙᑦᑐᓄᑦ ᐃᒥᐊᓗᖕᓂ ᐃᓄᖕᒧ ᐊᖅᕌᒍᑭᑦᑐᒧ ᒥᑦᓯᑎᓐᓂ 19, ᐱᓕᑦᓯᔪ ᐃᒥᐊᓗᖕᒥ 
ᐃᓄᖕᒧ ᐱᓕᑕᐅᑕᐃᓕᔪᒧᑦ ᐃᒥᐊᓗᖕᒥ ᐃᖃᖅᑐᐃᕕᑎᒍᑦ ᐊᒻᒪ ᐱᓕᑦᓯᓂᖅᒧ ᐃᒥᐊᓗᖕᒥ ᐋᖓᔮᓗᐊᖅᑐᒧ 
ᐃᓄᖕᒧᑦ. 
 
ᐃᑦᓯᕙᐅᑕ, ᑐᑭᓕᐊᕈᑎᒋᓗᒍ ᒐᕙᒪᒃᑯᑦ ᐊᖏᖅᓯᒪᓂᖏᓐᓂᑦ ᓄᓇᓕᓐᓂ ᐱᔪᓐᓇᑎᑦᑎᓂᕐᒥᒃ, ᑕᒪᑐᒨᓇ 
ᒪᓕᒐᒃᓴᑎᒍᑦ ᑲᑎᒪᔩᑦ ᐱᔪᓐᓇᖅᑎᑕᐅᕗᑦ ᐱᖁᔨᕗᖔᓕᐅᕈᑎᑎᒍᑦ ᓄᓇᓕᓐᓂᑦ 
ᐃᒥᐊᓗᖃᕆᐊᖃᓐᖏᑦᑑᑎᑕᐅᖁᓪᓗᒍ ᐅᓪᓗᓂᑦ 14ᓄᑦ ᑎᑭᐅᒪᓗᒍ ᐃᓛᒃᑰᖓᔪᓂᑦ ᐱᔪᖃᕐᓂᐊᑎᓪᓗᒍ. 
 
ᑕᕝᕙᓂ ᐱᔪᖃᖅᑎᓪᓗᒍ, ᑭᓇᑐᐃᓐᓇ ᐃᓗᐊᓂ ᓄᓇᓕᖕᒥ ᐱᓯᒪᔭᕆᐊᖃᓐᖏᓚᑦ, ᓂᐅᕕᕆᐊᖃᓐᖏᓚᑦ, 
ᓂᐅᕕᐅᑎᒃᓴᖃᕆᐊᖃᓐᖏᓚᑦ ᐅᕝᕙᓘᓐᓃᑦ ᓇᒃᓯᐅᔾᔨᔭᕆᐊᖃᓐᖏᓚᑦ ᐃᒥᐊᓗᖃᕆᐊᖃᖏᑦᑐᒧᑦ. ᒪᓕᒐᖅ 
ᐃᒪᐃᖁᔨᑦᓱᓂ ᑲᑎᒪᔨᓂ ᓴᕿᑎᑦᓯᓗᑎ ᐱᖓᓱᓂ ᐊᑐᖁᔭᖏᓐᓄᑦ ᐊᖅᕌᒍᒥ. ᐃᑦᓯᕙᐅᑕ, ᐊᐅᓚᒍᓐᓇᓂᐊᕐᓱᒋ 
ᓂᐅᕕᐊᑦᓴᖃᖅᐸᑦᑐᐃᑦ ᐃᒥᐊᓗᖕᓂ, ᒪᓕᒐᖅ ᓴᕿᑎᑦᓯᓯᒪᕗ ᓄᑖᖅ ᖃᓄᐃᓪᓗᐊᕆᐊᖃᓐᓂᖓᓄᑦ ᐊᒻᒪ 
ᖃᑦᓯᐅᒋᐊᖃᓂᖏᓐᓄᑦ ᐊᑭᓕᐅᑎᖏᑦ ᓇᓪᓕᐊᓄᑦ ᐊᒻᒪ ᑯᐊᐳᕇᓴᒧᑦ ᓂᐅᕕᐊᑦᓴᖃᕐᐸᑦᑐᓄ ᐊᖅᕌᒍᑭᓗᐊᖅᑐᓄᑦ, 
ᓂᐅᕕᐊᑦᓴᖃᕐᐸᑦᑐᓄ ᐱᔭᕋᑦᓱᑎ ᐊᒻᒪ ᓂᐅᕕᐊᓴᖃᕐᐸᑦᑐᓄ ᐃᒥᐊᓗᖕᒥ ᐃᓄᖕᒧ ᓂᐅᕕᕆᐊᖃᖏᑦᑐᒧ 
ᐃᖃᖅᑐᐃᔨᑎᒍᑦ ᓂᐅᕕᑦᑕᐃᓕᒋᐊᖃᕐᓱᑎ ᐃᒥᐊᓗᖕᒥ. 
 
ᐸᓯᔭᐅᔾᔪᑎᖓᓄᑦ ᑖᑦᓱᒪ ᐃᓅᑉ ᐱᒋᐊᖅᓯᒪᓂᐊᕐᓱᑎ ᖃᑦᓯᐅᒋᐊᖃᓂᖏᓄᑦ ᐃᒪᐃᑐᓂ 5ᑕᐅᓴᓐ ᑖᓚᐃ 
ᐱᒋᐊᖓᖅᕕᐊᓂ ᐅᑯᓇᓂ 10ᑕᐅᓴᓐ ᑖᓚᓄᑦ. ᑯᐊᐳᕇᓴᓄᑦ, ᐊᑭᓕᐅᑎᒋᒋᐊᓖᑦ ᖃᑦᓯᐅᓂᕆᔭᖏᓐᓄᑦ 
ᐱᒋᐊᖅᕕᖃᕐᓱᑎ 10ᑕᐅᓴᓐ ᑖᓚᐃ ᐃᓱᓕᕝᕕᑦᓴᖃᕐᓱᑎ 50ᑕᐅᓴᓐ ᑖᓚᓂ. 
 
ᐃᑦᓯᕙᐅᑕ, ᓂᕆᐅᓂᖃᖁᒍ ᑭᐅᒋᐊᒧ ᐊᐱᖁᑎᓄᑦ ᓴᕿᐅᑎᓂᐊᕐᑐᑦᓴᐅᔭᑦᓯᖕᓄᑦ ᑕᒪᑐᒧᖓ ᒪᓕᒐᖅᒧ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖄᖅ ᐃᖕ. ᒪᒥᐊᐳᖓ ᐃᒻᒪᖃ ᑕᒻᒪᕐᑐᒥᓂᐅᒍᒪ. ᐃᒪᐃᓕᔪᑦᓴᐅᖃᐅᒐᒪ 
33 ᐃᒪᐃᑑᖔᖅᑎᓪᓗᒍ ᒪᓕᒐᖅ 43. ᐊᑏᒎᖅ ᐋᕿᒋᐊᕈᒃ ᑕᒪᓐᓇ ᐃᓗᐊᓂ ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᓐᓂ. 
 
ᐱᓕᕆᔭᖃᕐᑐᒍ ᒪᓕᒐᖅ 37. ᑲᑎᒪᔩᑦ ᐃᑦᓯᕙᐅᑕᖓ ᐅᖃᐅᓯᒃᓴᖃᑲᓂᖄ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᖁᖓᓱᖑᔪᒋᐊᓪᓚᐅᔪᑎ ᐅᓪᓗᒥ. ᐊᓕᐊᓇᐄ ᑕᑯᒋᐊᒧᑦ. 
 
>>ᐃᓪᓚᖅᑐᐃᑦ 
 
ᐃᑦᓯᕙᐅᑕ, ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓄᖓ ᒐᕙᒪᑦ ᐊᐅᓚᓂᕆᔭᖏᓐᓄᑦ ᐊᒻᒪ ᐱᔨᑦᓯᖅᑕᐅᓂᖏᓄᑦ 
ᐱᕕᖃᕐᓯᒪᓂᑰᓪᓗᑎ ᖃᐅᔨᓴᖅᓂᕐᒧ ᒪᓕᒐᖅ 37, ᒪᓕᒐᖅ ᐋᕿᒋᐊᖅᑕᐅᒋᐊᓕ ᐃᒥᐊᓗᓕᕆᔨᑯ ᒪᓕᒐᖓ, 
ᐃᑦᓯᕙᐅᑕ, ᐃᓱᒫᓘᑎᒋᔭᐅᔪ ᖃᓄᐃᒋᐊᓂᕐᓄᑦ ᐃᒥᐊᓗᖕᓂ ᓄᓇᓕᒋᔭᑎᖕᓄᑦ ᐃᓚᒋᐅᔭᕙᓪᓚᐃᖏᒻᒪ 
ᖃᓄᐃᓕᖓᓂᕆᔭᖏᓐᓄᑦ. 
 
ᒪᓕᒐᓕᐅᖅᑏᑦ ᖃᐅᔨᒪᓪᓗᑎ, ᐱᑕᖃᕐᓱᓂ ᐃᓱᒪᒋᔭᒋᐊᑲᓂᕐᓯᒪᔪᓄᑦ ᐅᑯᓄᖓ ᐃᓕᖓᓂᖃᕐᑐᓄᑦ 
ᓇᓕᒧᖓᑎᓐᓂᐊᕐᓗᒋ ᖃᓄᐃᒋᐊᓕᖕᓄᑦ ᐃᓚᖏᓐᓄᑦ ᑖᒃᑯᓇᓂ ᐃᓚᖏ ᐃᓄᐃᑦ ᐱᕕᖃᕐᓂᓴᐅᓯᒪᓪᓗᑎ 
ᐃᒥᐊᓗᖕᓄ ᐊᒻᒪ ᖃᓄᐃᒋᐊᕐᓗᑎ ᐊᓯᖏᓐᓄᑦ ᐱᓕᑕᐅᔭᕆᐊᖃᖏᑦᑐᓄᑦ ᐃᒥᐊᓗᖕᓂ. 
 
ᖃᓄᐃᑦᓯᒪᓂᕆᔭᖓᓄᑦ ᐃᒪᐃᒻᒪ ᐃᓚᒋᔭᖏ ᓄᓇᕗᒥ ᓄᓇᓕᐅᔪᐃᑦ ᓂᕈᐊᓐᓂᖃᓛᖅᒪᑕ ᑕᕿᕆᓛᖅᑕᑎᖕᓂ 
ᓂᕈᐊᖅᓂᖃᕐᓗᑎ, ᓴᕿᑎᑦᓯᓯᒪᓪᓗᑎ ᐱᔪᒪᓂᖃᕐᓯᐊᕐᑐᒥ ᑲᔪᓯᖏᓐᓇᕐᑐᓪᓗ ᐋᔩᒍᑎᓄᑦ ᓄᓇᓕᒋᔭᑎᖕᓂ 
ᑕᒪᑐᒧᖓ ᐃᓱᒫᓘᑎᒧᑦ. ᐃᑦᓯᕙᐅᑕ, ᒪᓕᒐᓕᐅᖅᑏᓪᓗ ᐊᐅᓚᔨᔪᑦᓴᐅᕗᓯ ᐃᒪᐃᒻᒪ 2001ᒥ, ᓄᓇᕗᒥ 
ᐃᒥᐊᓗᓕᕆᔨᑯ ᓚᐃᓴᖕᓯᓄᑦ ᑲᑎᒪᔨᖏᑦ ᓴᕿᑦᑎᓯᓚᐅᕐᓯᒪᒻᒪᑕ ᐅᓂᒃᑳᖓᓂ ᒥᓂᔅᑖᓄᑦ ᐃᒥᐊᓗᓕᕆᔨᑯ 
ᐃᓕᖓᔪᓂ ᐃᒥᐊᓗᖕᒧ ᒪᓕᒐᖅᒧ. 
 
ᐃᓗᓕᖃᖅᓱᓂ ᐊᑐᓕᖁᔭᐅᔪᓂ ᐃᒪᐃᒻᒪᓪᓗ ᐃᓚᖓᓐᓂ ᖃᓄᐃᑦᓯᒪᓂᕐᓂ, ᐊᑦᓱᒋᐊᓪᓚ ᐊᑦᑐᐃᓂᖃᕐᐸᑦᓱᑎ. 
ᑲᑎᒪᔩᑦ ᐱᔪᓐᓇᓚᐅᖏᒻᒪᑕ ᖃᓄᐃᑦᓯᒪᓂᐅᔪᓄᑦ ᑕᒪᑐᒧᖓ ᖃᓄᐃᓐᓂᐅᓂᐊᕐᑐᓄᑦ ᐱᓕᕆᔭᒋ ᑕᒪᒃᑯᓄᖓ. ᑭᓯᒥ,  

ᑲᑎᒪᔩᑦ ᖃᐅᔨᓴᖅᓯᒪᓂᑯᐃᑦ ᑕᐃᑦᓱᒪᓂᐅᑎᓪᓗᒍ ᓈᒻᒪᓐᓂᕋᑎ ᐊᐅᓚᒍᑎᑦᓴᕆᓂᐊᕐᑕᖏᓐᓄᑦ ᐊᓯᔾᔨᖅᑕᐅᔪᒥ 
ᓴᕿᑕᐅᓗᑎ ᐅᑯᓇᖓ ᐳᖅᑐᓂᕐᓴᒥ ᖃᓄᐃᓐᓂᕆᔭᖓᓄᑦ ᐃᓱᒫᓘᑎᓂ ᐃᓕᖓᔪᐃᑦ ᐃᒥᐊᓗᖕᒧ. 
 
ᑲᑎᒪᔩᑦ ᐅᐱᑦᓱᑎ ᑕᑯᒋᐊᒧ ᒥᓂᔅᑕᒥ ᓴᕿᑎᑦᓯᑎᓪᓗᒍ ᒪᓕᒐᖅᒥ ᐃᒪᐃᒻᒪᓪᓗ ᐃᓕᖓᓂᖃᕐᓱᓂ ᐃᓱᒫᓘᑎᓄᑦ 
ᐃᒪᐃᒻᒪᓪᓗ ᖃᓄᐃᒋᐊᖅᑕᐃᒋᐊᓕᖕᓂ. ᒪᓕᒐᓕᐅᖅᑏᓪᓗ ᐊᖏᖅᓯᒪᔪᑦ ᐃᓚᒋᑦᓱᓂᒋᑦ ᐃᓱᒪᒋᔭᐅᓯᒪᔪ 
ᓂᕈᐊᖅᑕᐅᓯᒪᔪ ᕼᐋᒻᓚᑦ ᑲᑎᒪᔨᖏᑦ ᐱᔪᓐᓇᓂᐊᕐᓗᑎ ᐃᓚᒋᔭᐅᓗᑎ ᓄᓇᓕᖕᒥ ᐃᒪᐃᓂᐊᕐᓗᑎ 
ᐃᒥᐊᓗᖃᕆᐊᖃᖏᓐᓂᖓᓄᑦ ᓇᓗᓇᐃᖅᓯᒪᔪᒥᒃ ᐅᓪᓗᓂᑦ ᐊᖓᔪᖅᑳᒧᑦ ᐊᖏᖅᑕᐅᔭᕆᐊᖃᓐᖏᓪᓗᑎᑦ. 
 
ᒪᓕᒐᐅᖅᑏᑦ ᑎᓕᐅᕆᒐᔭᖅᑐᑦ ᑲᑎᒪᔨᓂᒃ ᕿᓂᖅᑐᓂᒃ ᐊᖏᕈᑎᖃᕐᓂᐊᖅᑐᓂᒃ ᒪᑐᐃᖓᔪᒃᑯᑦ. 
 
ᐃᒃᓯᕙᐅᑕᖅ, ᓂᐅᕕᐊᒃᓴᖃᖃᑦᑕᕐᓂᒃ ᐃᔨᕋᑦᑐᖅᑐᑎᒃ ᒪᓕᒐᓕᐅᖅᑎᓄᑦ ᐊᑕᐅᖏᔾᔭᐅᕗᑦ 
ᖃᓄᐃᓕᒋᐊᖅᑕᐅᖁᔨᓪᓗᑎᒃ. ᒪᓕᒐᓕᐅᖅᑏᑦ ᖁᕕᐊᓱᓚᐅᖅᑐᑦ ᐊᑭᓖᒋᐊᖃᖃᑦᑕᕐᓂᐊᓕᕐᓂᖏᑦ ᐅᑯᑎᒎᓇ 
ᒪᓕᒐᖅᑎᒍᑦ ᐊᖏᓪᓕᐊᒋᐊᕐᒪᑦ ᑕᒪᒃᑯᓄ ᓂᐅᕕᐊᒃᓴᖃᖃᑦᑕᖅᑐᓄᑦ ᐃᒥᐊᖕᓗᒥᒃ ᐃᔨᕋᑦᑐᖅᑐᑎᒃ ᐊᒻᒪᓗ ᐊᓯᖏᑦ 
ᐱᕋᔭᒍᑕᐅᔪᑦ. 
 
ᐃᒃᓯᕙᐅᑕᖅ, ᓇᓗᓇᐃᖅᑕᐅᔭᕆᐊᓕᒃ ᑕᒪᒃᑯᐊ ᐱᕋᔭᑉᐸᑦᑐᓄᑦ ᐱᔪᓐᓇᕐᓂᐅᕙᑦᑐᑦ ᑲᑉᐱᐊᓱᓐᖏᑦᑐᑎᒃ 
ᐊᑐᖅᑕᐅᓂᐅᕙᒻᒪᑕ ᐃᓅᓯᕐᒥᒃ ᐊᑲᐅᖏᓕᐅᕈᑎᐅᔪᓄᑦ. ᐅᖃᕆᐊᕋᔭᕋᒪ ᒪᓕᒐᓕᐅᖅᑏᑦ ᑕᑯᔪᒪᔪᑦ 
ᐱᔭᕐᓂᖏᓐᓂᖅᓴᒻᒥᒃ ᐊᓐᓄᓇᓯᑦᑕᐅᕙᓪᓗᑎᒃ ᐊᑭᓖᓂᒃᑯᓪᓗ ᑕᕝᕙᓂ ᒪᓕᒐᒃᓴᒥ ᑐᕌᖓᓗᑎᒃ ᑕᐃᒃᑯᐊᓄ ᐃᓄᓐᓄᑦ 
ᓂᐅᕕᐊᒃᓴᖃᑉᐸᑦᑐᓄᒃ ᐃᒥᐊᓗᖕᓂᑦ ᑮᓇᐅᔭᓕᐅᕋᓱᐊᑐᐃᓐᓇᖅᑐᑎᒃ. 
 
ᐃᒃᓯᕙᐅᑕᖅ, ᑭᖑᓪᓕᐅᓂᐊᖅᑐᑦ ᒪᓕᒐᓕᐅᖅᑏᑦ ᐊᒻᒪᓗ ᒐᕙᒪᒃᑯᑦ ᐱᓕᕆᐊᖃᕈᒪᑐᐃᓐᓇᕆᐊᓖᑦ ᑕᒪᒃᑮᔪᒥᒃ 
ᕿᒥᕐᕈᓂᕐᒥᒃ ᐃᒥᐊᓗᓕᖕᒧᑦ ᒪᓕᒐᕐᒥᒃ, ᐅᕝᕙᓘᓐᓃᑦ ᑲᑎᒪᔨᕋᓛᑦ ᖃᐅᔨᒪᓗᑎᒃ ᑕᒪᑐᒥᖓ ᑐᓴᐅᒪᑎᑕᐅᓂᒃᑯᑦ 
ᐃᓱᒪᓕᐅᕈᑎᖃᕋᔭᕐᒪᑕ, ᐱᑕᖃᕆᐊᖃᓪᓚᕆᒻᒪᑦ ᐱᐅᓂᖅᓴᒃᑯᑦ ᑐᓴᐅᒪᔾᔪᑎᒥᒃ ᑐᓐᖓᕕᐅᔭᕆᐊᖃᕐᓂᐊᖅᑐᒥᒃ, 
ᒫᓐᓇᐅᔪᖅ ᐊᑐᐃᓐᓇᐅᔪᒥᒃ. 
 
ᐆᑦᑑᑎᒋᓗᒍ, ᑲᑎᒪᔨᕋᓛᑦ ᖃᐅᔨᓯᒪᔪᑦ ᐊᖏᔫᖏᑐᒻᒪᕆᒻᒥᒃ ᐱᒋᐊᖅᕕᖃᓪᓗᑎᒃ ᑎᑎᕋᖅᐅᓯᒪᔪᓂᒃ ᐱᑕᖃᑦᑐᓂᒃ 
ᐊᑐᐃᓐᓇᐅᔪᒃᑯᑦ ᐊᐱᖅᑯᑎᓄᑦ ᖃᑦᑎᓂᒃ ᐃᖅᑲᑐᖅᑕᐅᓯᒪᔪᖃᓕᕐᒪᖔᖅ ᐅᑯᑎᒎᓇ ᐃᒥᐊᓗᖕᒧᑦ ᒪᓕᒐᖅᑎᒍᑦ 
ᐱᓕᕆᐊᖑᓯᒪᔪᑦ ᐊᕐᕌᒍᓂ ᐊᑕᐅᓯᐅᖏᑦᑐᓂ. 
 
ᐱᒡᒐᓇᓪᓚᕆᒻᒪᑦ ᖃᐅᔨᓴᕆᐊᔅᓴᖅ ᐊᑦᑐᐃᓂᕆᔭᖓ ᑕᒪᒃᑯᐊ ᖃᐅᔨᓴᕈᑕᐅᔪᑦ ᐅᓪᓗᒥᒧ ᒐᕙᒪᒃᑯᑦ ᓄᓇᕗᒻᒥ 2001 
ᑐᓴᖅᑕᐅᑎᓚᐅᖅᓯᒪᔭᖓ ᐱᑦᔪᑎᓕᒃ ᒥᑭᓪᓕᒋᐊᕐᓂᖓᓂᒃ ᐃᒥᐊᓗᖕᒧᑦ ᐱᔪᓐᓇᐅᑏᑦ ᐊᑭᖏᑦ. 
 
ᐃᒃᓯᕙᐅᑕᖅ, ᑐᑭᓯᐅᒪᕗᑦ ᑲᑎᒪᔨᕋᓛᑦ ᓄᓇᕗᒻᒥ ᐃᒥᓗᓕᕆᔩᑦ ᑲᑎᒪᔨᖏᑦ ᐅᑎᖅᑎᑕᐅᓗᑎᒃ ᓄᓇᕗᒻᒧ 2004-ᒥ. 
ᐊᒥᓱᑲᓪᓚᐃᑦ ᒪᑐᐃᖓᔪᑦ ᐊᐱᖅᑯᑎᑦ ᓱᓕᐅᕗᑦ ᐱᖃᓯᐅᑎᓪᓗᒍ ᓇᒥ ᑲᑎᒪᔩᑦ ᐊᓪᓚᒡᕕᖓ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐃᓂᖃᒻᒪᖔᑐ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᐱᒻᒪᕆᐅᓂᖃᕐᓂᐊᖅᑐᑦ ᑲᑎᒪᔨᓄᑦ ᐱᓕᕆᐊᖑᖃᑦᑕᖅᑐᑦ ᓄᐊᑎᖅᑕᐅᓗᑎᒃ 
ᑐᑭᓯᐅᒪᓪᔪᑎᐅᒋᐊᓖᑦ ᐱᕕᒃᓴᖃᖁᓪᓗᒋᑦ ᑲᑎᒪᔨᐅᖃᑦᑕᓂᐊᖅᑐᑦ ᑕᕝᕙᓂ ᑲᑎᒪᕕᒻᒥ ᐃᓱᒪᒋᔭᐅᑦᑎᐊᕐᓗᓂ 
ᓇᓖᕌᕈᑕᐅᔪᑦ ᓯᕗᓂᖓᓃᑦᑐᑦ, ᑕᒪᑐᒧᖓ ᒪᓕᒐᐅᔪᖅ ᐊᑐᖅᑕᐅᓂᖏᓐᓄᑦ ᐃᒥᐊᓗᐃᑦ. 
 
ᐱᑦᔪᑎᖃᑦᑎᐊᖅᑐᑦ, ᑭᓯᐊᓂᓕ ᐃᓱᒪᒋᔭᐅᒥᔪᑦᑕᐅᑦ ᑕᒪᒃᑮᓐᓂᑦ ᑕᒪᑐᒧᖓ ᐅᖃᐅᓯᐅᔪᒧᑦ, ᐊᒻᒪᓗ ᐱᓪᓚᑦᑖᓂᒃ 
ᑐᓴᐅᒪᔾᔪᑎᓂᒃ ᐃᑲᔪᖅᓯᓂᐊᕐᒥᔪᑦ ᓇᓖᕌᕈᑎᖃᓕᕈᑎᒃ. 
 
ᐃᒃᓯᕙᐅᑖᖅ, ᐱᐊᓂᒃᐳᖓ ᐅᖃᐅᓯᓐᖓᐅᑎᓐᓂᒃ. ᑲᑎᒪᔨᕋᓛᑦ ᐱᓕᕆᐊᖑᖁᔨᔪᑦ ᒪᓕᒐᕐᒥᒃ 37, 
ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐅᖃᖅᑎ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᑲᔪᓯᒋᐊᕐᓂᐊᕐᓕᖅᑐᒍᑦ ᐅᖃᐅᓯᑐᐃᓐᓇᕐᓄᑦ. 10-ᒥᓂᔅᒥᒃ 
ᐱᕕᖃᑦᑎᓂᐊᖅᑕᔅᓯ ᒪᓕᓪᓗ ᒪᓕᒐᕗᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᕆᓯᒪᓕᕋᑦᑎᒍ ᑕᒪᓐᓇ ᐊᑯᓂᑲᓪᓚᒃ. ᑲᑎᒪᔩᑦ 
ᑲᑎᒪᔨᕋᓛᓄᑦ, ᐊᒻᒪᓗ ᐃᒃᓯᕙᐅᑕᕗᑦ ᐅᖃᕋᑖᕐᒪᑦ, ᐊᖏᖃᑎᒌᒍᓐᓇᓚᐅᖏᓇᑦᑕ ᐃᓚᖏᓐᓄᑦ ᐱᓕᕆᐊᖑᔪᓄᑦ 
ᐃᒥᐊᓗᖕᒧᑦ. ᐱᑕᖃᒻᒥᒻᒪᑦ ᐊᑲᐅᖏᓕᐅᖅᑑᓐᓂᒃ ᐃᓗᐊᓂ ᒪᓕᒐᐅᑉ, ᐊᒻᒪᓗ ᐱᒡᒐᓇᓪᓚᕆᓚᐅᕐᒪᑦ 
ᐊᕕᑦᑎᒋᐊᖏᓐᓂᒃ ᐃᓅᓯᕐᒧᑦ ᐊᑦᑐᐃᓂᖓ ᐃᒥᐊᓘ `ᑉ, ᐊᒻᒪᓗ ᐊᑐᐃᓐᓇᐅᖃᑦᑕᕐᓂᖓ ᐃᒥᐊᓘᑉ. 
 
ᑕᐃᒪ ᐃᒥᐊᓗᓗᐊᖃᑦᑕᕐᓂᖅ ᐊᑲᐅᖏᓕᐅᕆᓪᓚᕆᑉᐸᒻᒪ ᐃᓚᒌᓄᑦ, ᐊᒻᒪᓗ ᑐᓴᓚᐅᖅᓯᒪᖏᓐᓇᒪ 
ᐊᑲᐅᖏᓕᐅᕈᑕᐅᑎᓐᓇᒍ. ᑕᐃᒪᓕ ᑖᓐᓇ ᒪᓕᒐᖅ ᐋᖅᑭᒋᐊᖅᓯᔪᑦ ᐃᒥᐊᓗᖕᒧᑦ ᒪᓕᒐᖅ ᑲᔪᓯᑎᑕᐅᑉᐸᑦ, 
ᐊᑦᑐᐅᓂᖃᔾᔮᖏᑦᑐᑦ ᐃᓅᓯᓕᕆᓂᖓᓂᒃ ᐃᒥᐊᓗᓗᐊᖃᑦᑕᖅᑐᐃᑦ, ᐊᒻᒪᓗ ᖁᑦᑎᓂᖅᓴᐅᓗᑎᒃ ᐊᑭᓖᖃᑦᑕᕐᓂᐅᔪᑦ 
ᒪᓕᒐᑦᑎᒎᖏᑦᑐᑦ ᐊᑐᖅᑕᐅᔪᓄᑦ. 
 
ᑐᓴᓚᐅᕐᒥᔪᒍᑦ ᐊᑭᓖᔾᔪᑎᐅᔪᑦ ᑎᑭᐅᒪᔪᑦ $5 ᑕᐅᓴᓄᑦ 10 ᑕᐅᓴᓄᑦ. ᐊᖓᔪᖅᑳᖅ ᐅᖃᓚᐅᖅᑐᑦ 
ᖁᑦᑎᖏᓗᐊᖅᑐᑦ ᓱᓕ. ᑕᐃᒃᑭᐊ ᓂᐅᕕᐊᒃᓴᖃᖃᑦᑕᖅᑐᑦ ᑮᓇᐅᔭᑭᔅᓱᖃᑦᑕᖏᑦᑐᑦ, ᐊᒻᒪᓗ ᑕᒪᑐᒥᖓ 
ᐱᑦᔪᑎᖃᑦᑐᑕ ᐃᓱᒪᒋᕙᕋ $5 ᑕᐅᓴᓐ ᐃᒻᒪᖃ ᐃᑉᐱᐅᑕᖏᓐᓄᑦ ᐊᒥᐊᑯᑐᐃᓐᓇᐃᑦ. 
 
ᑕᐃᒪ, ᐃᒃᓯᕙᐅᑖᖅ, ᐃᓱᒪᖅᑲᐅᒐᒪ ᐅᖃᐅᓯᖃᕆᐊᔅᓴᖅ ᐃᓱᒪᓘᑎᓐᓂᒃ ᐃᓱᒪᒋᓪᓗᒋᑦ ᓄᓇᓕᕗᑦ. ᑭᒡᒐᖅᑐᐃᒐᑦᑕ 
ᐃᓱᒪᖏᔭᖏᓐᓂᒃ, ᐅᖃᐅᔾᔭᐅᓯᒪᒐᒪ ᐊᒥᓱᓄᑦ ᐃᓄᓐᓄᑦ ᐃᒥᐊᓗᒃ ᐊᑲᐅᖏᓕᐅᕈᑎᓕᐅᕐᒪᑕ ᐊᒻᒪᓗ 
ᑕᐃᒪᓐᓇᐃᓐᓇᐅᔮᖅᑐᕐᓗ ᐊᑐᕐᓂᖃᑉᐸᒻᒪᑦ ᐊᒻᒪ ᐊᐅᓚᔭᕆᐊᖃᖅᑐᑎᒍ, ᐱᑕᖃᕈᓐᓃᔾᔮᖏᒻᒪᑦ ᐃᒥᐊᓗᒃ, 
ᖃᓄᐃᒋᐊᕆᐊᖃᕐᑐᒍ ᐃᑲᔪᕆᐊᕐᓗᑎᒍ ᐃᓄᐃᑦ ᐃᒥᐊᓗᖕᒥᒃ ᐊᑲᐅᓐᖏᓕᕈᑎᖃᕐᑐᐃᑦ. 
 
ᑎᓕᒋᐊᑲᓐᓂᕆᐊᖃᕐᒥᔭᕗ ᓇᔾᔨᔪᐃᑦ ᐊᖅᓇᐃᑦ ᐃᒥᐊᓗᖃᑕᖁᖏᓪᓗᒋ ᐊᑑᑎᓂᐊᖏᒻᒪᑕ ᕿᖑᖓᑦᓴᕆᔭᖓ 
ᐃᑦᑕᑦᓯᒪᓂᐊᖏᒻᒪ ᐃᒥᐊᓗᖕᒧ. ᐃᓱᒪᒋᔭᕋᓕ ᖃᑦᓯᐅᓂᕆᔭᖏᑦ ᐳᖅᑐᓯᕙᓪᓕᐊᔪᑦ ᓱᕈᓯᖅᓂ ᐃᑦᑕᑦᓯᒪᓕᐊᖅᑐᓂ 
ᐃᒥᐊᓗᖕᒧ ᑕᐃᒪᐃᓕᒋᐊᓂᕐᓱᖓ ᑕᒪᒃᑯᐊ ᖃᓄᐃᓕᓂᕆᔭᒃᑲ, ᑲᑎᒪᔩᓪᓗ ᓄᓇᓕᐅᔪᓄᑦ ᐅᕙᒍᓪᓗ 
ᓴᕿᑦᓯᔭᕆᐊᖃᕋᑦᑕ ᒪᓕᒐᖅᓂ ᐃᒪᐃᒻᒪ ᐃᑲᔪᕈᑎᑦᓴᕆᓂᐊᕐᓱᒋᑦ ᓄᓇᓕᒋᔭᑦᑕ. 
 
ᐃᒥᐊᓗ ᐊᑦᑐᐃᓂᖃᕐᐸᑦᑐ ᐊᒥᓱᓂ ᐃᓄᖕᓂ. ᐃᓄᐃᑦ ᐃᒥᐊᓱᐸᑦᑐᐃᑦ ᐱᓇᓱᐊᖃᕐᑕᕐᑐ ᖁᕕᐊᓱᒐᓗᐊᕐᓱᑎ, ᑭᓯᒥ 
ᓴᕿᖅᕕᐅᕙᑦᓱᑎ ᐊᒥᓱᓂ ᐊᑲᐅᖏᓕᐅᕈᑎᓂ. ᖁᔭᓐᓇᒦᒃ, ᐃᑦᓯᕙᐅᑕ, ᐱᕕᖃᑎᑦᓯᒍᓐᓇᕐᓂᐅᕕ ᐅᕙᖕᓂ ᐊᒻᒪ 
ᐅᖃᕈᒪᑦᓱᖓᓗ ᐃᒪᐃᒻᒪ ᑲᑎᒪᔨᖑᑲᐃᓐᓇᖅᑐᐃᑦ ᐱᓕᕆᔭᖃᕐᐸᓂᖏᓐᓂ ᐱᔪᓐᓇᖅᓂᓕᒫᖏᑎᒍᑦ ᑕᒪᑐᒧᖓ 
ᐃᓱᒫᓘᑎᒥ ᐊᒻᒪ ᐊᖏᖃᑎᒌᒋᐊᖃᕐᓱᑕ ᐊᒻᒪ ᐊᖏᖃᑎᒌᓐᓂᖃᑉᐸᓐᓇᑕᓗ. 
 
ᐅᖃᕆᐊᑲᓐᓂᕈᒪᑦᓱᖓ ᐱᓕᕆᓂᕆᔭᖓ ᑲᑎᒪᔨᖏᑦᑕ ᓴᕿᐅᑎᓪᓗᓂᐅ, ᖁᔭᓐᓇᒦᖅᓱᒋᓪᓗ ᒥᓂᔅᑖ 
ᐱᓕᕆᓯᒪᓂᐊᓄᑦ ᑕᒪᑐᒧᖓ ᐃᓱᒫᓘᑎᒧ ᐱᓇᓱᐊᕐᓱᑎ ᑭᐅᒍᑎᓄᑦ ᑭᖒᒪᔭᐅᔪᓄ ᓄᓇᕗᒥᐅᓄ. ᑖᓐᓇ ᒪᓕᒐᖅ 
ᓄᑖᖑᔾᔭᖏᑦᑐᖅ ᐅᕙᑎᖕᓄᑦ, ᐃᒪᐃᑐᑐᐃᓐᓇᖅ ᒪᓕᒐᖅ ᐋᕿᒋᐊᖅᑕᐅᒋᐊᓕ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᐃᓕᐊᒻᔅ. ᐅᔾᔨᖅᓱᕆᐊᕆ ᐅᖃᐅᓯᕆᔭᖅᓂᐅᕕ ᐃᒪᐃᒻᒪ ᑲᑎᒪᔩᑦ 
ᐊᑑᑎᒌᖃᐅᒻᒪᑕ ᒪᑐᐃᖅᓯᓂᕐᒥ ᐅᖃᐅᓯᖏᓐᓄᑦ. ᐅᔾᔨᖅᓱᕆᐊᖃᕋᕕ ᐅᖃᓕᒪᓂᕆᔭᕐᓅᕕᑦ ᑲᑎᒪᔨᓄᑦ ᐊᒻᒪ 
ᐃᒪᐃᑑᓂᕆᔭᖓᓄᑦ ᐃᒻᒥᑰᖅᑐ ᐃᓄ ᐃᓱᒪᒋᓯᒪᔭᖓ. 
 
ᐅᖃᓕᒪᒍᓐᓇᖅᑐᑎ ᐃᓱᒪᐃᓐᓇᖅ ᑕᐃᑦᓱᒧᖓ ᐃᓄᖕᒧ ᐃᓱᒪᒋᔭᖃᕐᑐᒧ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᒐᓛᒍᒪᑦᓱᖓ ᐃᓄᐃᓴᑦᑑᒐᓗᐊᓂ ᑕᒪᑐᒧᖓ ᐃᓕᖓᔪᓂ. 

ᐱᐅᑦᓱᓂ ᑐᓴᕆᐊᒧ ᒥᓂᔅᑕᐅᑉ ᐅᖃᐅᓯᕆᔭᖏᓐᓄᑦ ᐃᓕᖓᔪᑦ ᐃᒥᐊᓗᓕᕆᔨᑯ ᒪᓕᒐᖓᓄᑦ. ᐅᖃᖃᐅᑦᓱᖓ, 
ᓅᕙᐃᕝᕙ 10, ᖁᓪᓗᖅᑑᖅᒥ ᓂᕈᐊᓐᓂᖃᓛᖅᒪᑕ. ᖁᕕᐊᒋᑦᓱᒍ ᑐᓴᕆᐊᒧ ᐅᖃᐅᓯᕆᔭᖅᓅᕕᑦ ᑕᒪᑐᒧᖓ 
ᐃᓱᒪᒋᔭᐅᔪᒧᑦ ᓂᐅᕕᐊᖅᓴᖃᓐᓂᐅᕙᑦᑐᓄᑦ ᐱᕋᔭᑦᓱᑎ. 
 
ᐃᓄᐃᑦ ᓂᐅᕕᕆᐊᕋᔪᑉᐸᑦᓱᑎ ᓂᐅᕕᐊᑦᓴᖃᖅᐸᑦᑐᓄ ᐱᕋᔭᑦᓱᑎ ᓂᐅᕕᐊᑦᓴᖃᕐᓱᑎ ᐃᒥᐊᓗᖕᒥ ᐊᒻᒪ 
ᐊᑭᑐᔪᐊᓘᑦᓱᑎ. ᐱᑕᖃᕐᓱᓂ ᐊᒥᓱᓂ. ᖃᐅᔨᒪᔮᖃᕐᓯᒪᑦᓱᖓ ᐃᓄᐃᓴᑦᑑᒐᓗᐊᓂ ᖃᓄᐃᑦᓯᒪᓂᐅᔪᓂ ᐃᒪᐃᒻᒪ 
ᖁᓪᓗᖅᑑᖅᒥ ᓇᓪᓕᐊᓂᑐᐃᓐᓇᖅᑕᐅ. ᐊᑭᑦᑐᕙᓪᓕᐊᑐᐃᓐᓇᖅᑐᐃᑦ. ᖃᐅᔨᔭᐅᕙᑦᓱᑎ ᐃᖃᖅᑐᐃᔨᑯᑎᑕᐅᑦᓱᑎ 
ᖃᐅᔨᓂᐊᕋᒥ ᐸᓯᔭᑦᓴᕈᕆᐊᖓᓂ ᐃᒪᐃᑐᓄ 5ᑕᐅᓴᓐ ᑖᓚᓂ 10ᑕᐅᓴᓐ ᑖᓚᓄᑦ. 
 
ᐃᒻᒪᖃᖃᐄ ᑕᒪᓐᓇ ᐃᑲᔪᖅᓱᕈᑎᐅᓂᐊᕐᑐ. ᓂᐅᕕᐊᑦᓴᖃᓪᓗᓂ ᐃᒥᐊᓗᖕᒥ ᐳᖅᑐᓗᐊᕐᑐᑦᓴᐅᖏᓐᓂᕗ. ᐃᒻᒪᖃᓗ 
ᐃᓄᐃᑦ ᐃᒥᐊᓗᓲᑦ, ᖃᓄᐃᑦᓴᕋᑎ ᐃᒻᒪᖃ ᐊᑲᐅᖏᓕᐅᕈᑎᖃᓂᖏᒃᑯᑎ. ᐃᒻᒪᖃᓗ ᓴᕿᖅᑐᖃᓂᕈᓂ 
ᐊᑲᐅᖏᓕᐅᕈᑎᒥ, ᐊᑦᑐᐃᓂᖃᕐᐸᒻᒥᔪ ᐃᓚᒌᓂ ᐊᒻᒪ ᕿᑐᖓᖏᓐᓂ ᖃᓄᐃᓘᓐᓂᐅᔪᓄᑦ, ᑕᑯᓯᒪᑦᓱᒋᓪᓗ ᐅᕙᖓ. 
 
ᑕᒪᒃᑯᐊ ᐃᓄᐃᑦ, ᐅᖃᐅᓯᕆᔭᑎ, ᑕᒪᒃᑯᐊᓗ ᐃᒥᕋᓚᕝᕕᓕᐊᖅᐸᑦᑐᐃᑦ ᐋᖓᒌᖅᓱᑎ, ᐃᒻᒪᖃ 
ᐃᑉᐱᒋᔭᐅᑦᓯᐊᖏᒃᑯᑎ, ᑕᒪᒃᑯᐊ ᐃᓄᐃᑦ ᐱᓕᑦᓯᕙᑦᑐᐃᑦ ᐃᒥᐊᓗᖕᒥ ᐃᒥᕋᓚᕝᕕᖕᒥ, ᐃᒻᒪᖃᓕ ᓯᕘᕋᓵᖅᑕᐅᕙᒍᑦ 
ᐃᖃᖅᑐᐃᕕᑎᒍᑦ, ᖃᓄᖅᓗ ᖃᐅᔨᓇᔭᕐᒪᑕ ᐃᒻᒪᖃ ᐃᓄ ᐋᖓᔮᕆᐊᖓᓂ ᐅᕝᕙᓗ ᐊᖓᔮᖏᒋᖓᐊᓂ. 
 
ᑕᒪᒃᑯᓄᓂ ᑕᐃᒪᐃᑎᓪᓗᒋᑦ, ᖃᐅᔨᒪᔪᖓ ᐃᓚᖏᓐᓄᑦ, ᑐᓴᐅᒪᓪᓗᖓᓗ ᑕᒪᑐᒧᖓ ᐅᖃᖃᑎᖃᖃᑦᑕᖅᓯᒪᒐᒪ 
ᐃᓄᓐᓂᒃ ᐱᓱᒃᑐᓂᒃ ᐅᕝᕙᓘᓐᓂᑦ ᐊᓃᖅᑐᓂᒃ ᑕᖅᑳᓂ, ᐅᖃᑦᑐᓂ ᓱᕐᕋᓯᒪᓐᖏᓐᓂᕋᑦᑐᑎᒃ, ᑕᑯᔪᓐᓇᕐᕋᕕᑦ, 
ᑭᓯᐊᓂ ᓂᐅᕕᕈᓐᓇᖃᐅᒍᓐᓃᕋᒥ ᐃᒥᕐᓂᐊᖅᑕᒥᓂᒃ, ᐊᓂᖁᔭᐅᒐᒥᒎᖅ. 
 
ᑕᐃᒃᑯᐊᓕ ᑲᒪᔨᐅᔪᑦ ᐅᕝᕙᓘᓐᓃᑦ ᑕᐃᒃᑯᐊ ᐃᓄᐃᑦ ᐃᒥᐊᓗᑦᑎᑦᑎᖃᑦᑕᖅᑐᑦ ᖃᐅᔨᒪᒐᔭᑉᒪᑕ 
ᐊᖓᔮᓗᐊᓕᖅᑐᖃᕈᓂ? ᖃᐅᔨᒪᒍᒪᔪᖓ ᓯᕗᓂᑦᑎᓐᓄᑦ ᖃᓄᖅ ᑕᒪᓐᓇ, ᐱᓕᕆᐊᖑᓂᐊᕐᒪᖔᖅ, ᐅᖃᐅᓯᒃᑲ 
ᑕᒪᔾᔭ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ); ᖁᔭᓐᓇᒦᒃ, ᕼᐊᕕᐅᔭ. ᐊᑎᖁᑎᖃᕈᓐᓃᕋᒪ ᑎᑎᖅᓯᒪᔭᓐᓂ. ᐊᓯᖏᓐᓂᒃ 
ᐅᖃᐅᓯᒃᓴᖅᑕᖃᑉᐸ? 10-ᒥᓂᔅᖃᑦᑐᑎᑦ ᐅᖃᐅᓯᑐᐃᓐᓇᕐᓄᑦ. ᒪᒥᐊᓇᖅ, ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐃᓛᒃ, ᐅᖃᐅᓯᒃᓴᖃᓪᓗᐊᕈᓐᓃᖅᑐᖓ, ᑭᓯᐊᓂᓕ ᐊᐱᖅᓱᓂᐊᕐᒥᔪᖓ ᑲᔪᓯᒋᐊᓚᐅᖏᓂᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᓱᓕ? ᐊᓯᖏᓐᓂᒃ ᐅᖃᐊᓯᑐᐃᓐᓇᕐᓂᒃ ᐱᑕᖃᑉᐸ? 
ᐅᖃᐅᓯᑐᐃᓐᓇᐃᑦ. ᖃᔪᓯᒍᓐᓇᐸᓪᓚᐃᓕᖅᑐᒍᑦ ᐊᑎᖁᑎᖃᕈᓐᓃᕋᒪ. ᒪᓕᒐᒃᓴᖅ 37. ᒪᓕᒐᖅ ᐋᖅᑭᒋᐊᖅᓯᔾᔪᑦ 
ᒪᓕᒐᖓᓂᒃ ᐃᒥᐊᓗᖕᒧᑦ. ᐊᐱᖅᑯᑎᑦ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᓐᖓᐅᑎᓂ, ᑐᓴᖅᑲᐅᒐᑦᑕ ᓂᕈᐊᖅᑐᖃᕐᓂᐊᕐᒪᑕ ᐃᓚᖏᓐᓂ ᓄᓇᕗᒻᒥ 
ᓄᓇᓕᓐᓂᑦ. ᐅᖃᐅᔾᔭᐅᒋᐊᕈᓐᓇᖅᑭᑖ ᑭᓱᒨᓂᐊᕐᒪᖔᑕ ᓂᕈᐊᕐᓂᐅᔪᑦ? 
 
ᐃᓚᖏᓐᓂ ᓄᓇᓕᓐᓂ ᐱᑕᖃᕆᐊᖃᖏᒻᒪᑕ, ᐃᓚᖏᑦ ᐊᐅᓚᑕᐅᓂᒃᑰᑦᑐᑎᒃ ᓄᓇᓖᑦ ᐊᒻᒪᓗ ᐊᓯᖏᓐᓂᒃ 
ᐱᑦᑕᐃᓕᖏᑦᑐᑦ ᐊᑐᐃᓐᓇᖃᑦᑐᑦ ᐃᓚᖏᓐᓂ ᓄᓇᓕᓐᓂ. ᑭᓱᒧᓂᓐᓇ ᓂᕈᐊᖅᑐᖃᕐᓂᐊᖅᑲ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᐃᒃᓯᕙᐅᑕᖅ, ᐅᖃᖅᑲᐅᒐᒪ ᐅᖃᐅᓯᓐᖓᐅᑎᓐᓂ ᒪᓕᒐᓕᐅᖅᕕᒻᒥ ᒥᒃᓵᓄᑦ 
ᖁᓪᓗᖅᑑᑉ, ᖃᒪᓂᖅᑐᐊᖅ, ᑲᖏᖅᖠᓂᖅ ᐊᒻᒪᓗ ᖃᐅᓱᐃᑦᑐᖅ. ᑐᕌᖓᓪᓗᐊᖏᑦᑑᒐᓗᐊᖅ ᑖᒃᑯᓄᖓ ᐃᒥᐊᓗᖕᓄᑦ 
ᒪᓕᒐᕐᓄᑦ ᐋᖅᑭᒋᐊᕈᑎᓄᑦ ᐱᓯᒪᔭᑦᑎᓐᓄᑦ, ᑭᓯᐊᓂᓕ ᐃᒻᒪᖃ ᐊᖓᔪᖅᑳᖅ ᕿᒥᕐᕈᒍᓐᓇᖅᑐᑦ ᐅᖃᐅᓯᓐᖓᐅᑎᓐᓂ 
ᑐᓂᔭᐅᖅᑲᐅᔪᖅ ᐅᐊᑦᑎᐊᕈ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᑕᒪᑐᒧᖓ $5-10 ᑕᐅᓴᓐ ᐊᑭᓖᔪᑎᐅᔪᖅ ᐱᕋᔭᑦᑐᓄᑦ ᐊᒻᒪᓗ $10-50 ᑕᐅᓴᒧᑦ 
ᐃᓱᖃᑦᑐᓂ, ᑖᒃᑯᐊ ᐊᑭᓕᖅᑕᐅᖃᑦᑕᕆᐊᖃᕐᓂᐊᖅᑐᑦ ᓂᐅᕐᕈᑎᖃᖃᑦᑕᖅᑐᓄᑦ ᐃᒥᐊᓗᖕᓂᒃ ᐱᕋᔭᑦᑐᑎᒃ. ᖃᓄᕐᓕ 
ᐊᑭᓖᔾᔪᑎᐅᔪᑦ ᐱᔭᐅᖃᑦᑕᓂᐊᖅᑲᑦ ᑭᓇᑭᐊᖅ ᐱᔭᕆᐊᖃᒻᒪᑦ ᐊᑭᓖᔾᔪᑎᐅᔪᓂᒃ, ᐃᓄᒃᑕᖃᕆᐊᖃᒻᒪᑦ 
ᐊᑭᓖᕕᐅᖃᑦᑕᓂᐊᖅᑐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃ̀ᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑭᓖᑎᑦᑎᖃᑦᑕᓂᐊᖅᑐᑦ ᑖᒃᑯᓇᓐᖓᐅᖏᑦᑐᖅ 
ᑮᓇᐅᔭᓕᕆᔨᒃᑯᓐᓂᑦ, ᐊᒻᒪᓗ ᑮᓇᐅᔭᓕᐊᖑᔪᑦ, ᒪᓕᑦᑐᒍ ᖃᓄᐃᑦᑐᖃᑉᓂᖅᐸᑦ, ᒪᓕᒐᑎᒍᑦ, ᐃᒪᐃᒐᔪᑦᑐᑦ 
ᐊᑭᓖᔪᖃᕋᔭᖅᑐᖅ ᑭᓇᑐᐃᓐᓇᖅ ᐃᖅᑲᑐᖅᑕᐅᒍᓂ, ᐃᓄᐃᑦ ᑎᒥᐅᔪᓪᓘᓐᓃᑦ ᐃᖅᑲᑐᖅᑕᐅᑉᐸᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᑖᓐᓇ ᒪᓕᒐᖅ ᑲᔪᓯᑎᑕᐅᑉᐸᑦ, ᒪᓕᒐᒃᓴᖅ 37 ᑲᔪᓯᑎᑕᐅᑉᐸᑦ, 
ᐃᖅᑲᓇᐃᔭᖅᑎᑖᒃᑲᓂᕐᓂᐊᖅᑭᓯ ᑲᒪᒋᔭᖃᕐᓂᐊᖅᑐᓂᒃ ᐊᑭᓖᔾᔪᑎᐅᕙᑦᑐᓂᒃ. 
 
ᐃᓱᒪᒋᓪᓗᒍ ᐃᓚᒋᐊᖅᓯᖏᒃᑯᑦᓯ ᐃᖅᑲᓇᐃᔭᖅᑎᓯᓐᓂᒃ, ᓱᕐᕋᔾᔮᖏᒻᒥᒻᒪᑦ ᐊᒥᓲᓂᖏ ᓂᐅᕕᐊᒃᓴᖃᖃᑦᑕᖅᑐᐃᑦ 
ᐃᒥᐊᓗᖕᒥᒃ ᓯᖁᒥᑦᑎᓪᓗᑎᒃ ᒪᓕᒐᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᑦᔨᒌᖏᑦᑐᑦ ᐃᓄᐃᑦ ᐱᔪᓐᓇᕐᓂᖃᑦᑐᑦ 
ᑖᒃᑯᑎᒎᓇ ᐃᒥᐊᓗᖕᒧᑦ ᒪᓕᒐᖅᑎᒍᑦ, ᐱᑕᓕᒃ ᐃᒥᐊᓗᖕᒧᑦ ᖃᐅᔨᓴᖅᑎᒥᒃ, ᖃᐅᔨᒍᑎᒃ ᐱᕋᔭᑦᑐᒥᓂᑦ, 
ᐃᖅᑲᑦᑐᕋᔅᓴᐅᓕᖅᑎᑦᑎᒍᓐᓇᖅᑐᑦ ᐊᒻᒪᓗ ᑕᐃᒃᑯᐊ ᐃᖅᑲᑦᑐᕋᔅᓴᓕᐊᖑᔾᔪᑎᖏᑦ ᑐᓴᖅᑕᐅᓗᑎᒃ ᐃᖅᑲᑦᑐᐃᕕᒻᒥ 
ᐊᒻᒪᓗ ᑕᐃᒃᑯᐊ ᐃᓄᐃᑦ ᑎᒥᐅᔪᕐᓘᓐᓃᑦ ᐸᓯᔭᐅᒍᑎᒃ ᓂᐅᕐᕈᑎᖃᑦᑐᒥᓂᐅᓂᖏᓐᓄᑦ, ᑖᓐᓇ ᒪᓕᒐᖅ 
ᓇᓗᓇᐃᖅᓯᔪᖅ ᑭᓪᓕᖏᓐᓂᒃ ᐱᑕᖃᕐᓂᖏᓐᓄᑦ ᐊᑭᓖᑎᑕᐅᒍᓐᓇᕐᓂᐅᔪᓄᑦ. 
 
ᐊᖏᓕᒋᐊᖅᑎᑦᑎᔪᖅ ᐱᔪᓐᓇᕐᓂᖓᓂᒃ ᐃᖅᑲᑦᑐᐃᕕᒃᑯᑦ ᐊᑭᓖᑎᑦᑎᖃᑦᑕᕐᓗᑎᒃ, ᒥᑭᓂᖅᐹᖏᓐᓂᒃ 
ᐊᒥᓲᓂᖃᑦᑐᑎᒍᑦ, ᐊᒥᓲᓂᖅᐹᖏᓐᓄᑦ. ᐃᓱᒪᔅᓱᖅᑐᑦ ᐃᖅᑲᑦᑐᐃᕕᒃᑯᑦ ᖃᓄᖅ ᐱᓂᐊᕐᒪᖔᑕ. ᐃᒃᓯᕙᐅᑕᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊᓕᑭᐊᖅ ᓂᐅᕐᕈᑎᖃᖃᑦᑕᖅᑐᑦ ᐃᒥᐊᓗᖕᒥᑦ ᓚᐃᓴᖃᕋᑎᒃ, 
ᖃᓄᐃᑕᐅᓂᐊᖅᐸᓪᓕ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑦᔨᑐᐃᓐᓇᕆᒐᔭᖅᑕᖓ. ᐃᖅᑲᑦᑐᐃᕕᒃᑯᑦᑕᐅᖅ 
ᐃᓱᒪᒃᓲᑎᖃᑦᑐᑦ ᐊᒻᒪᓗ ᐃᖅᑲᑦᑐᐃᔩᑦ ᖃᓄᖅ ᐱᕋᔭᒃᓯᒪᔪᓂᒃ ᐊᑭᓖᑎᑦᑎᓂᐊᕐᒪᖔᒥᒃ ᐃᖅᑲᑐᖅᑕᐅᒍᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᑐᒧᖓ ᐱᕋᔭᓐᓂᒃᑯᑦ ᓂᐅᕐᕈᑎᖃᖃᑦᑕᖅᑐᓄᑦ ᐃᒥᐊᓗᖕᒥᑦ, 
ᐊᑭᓖᑎᑕᐅᖃᑦᑕᕐᓂᐊᓕᖅᑲᑦ ᐱᔪᒥᓇᖏᓐᓂᒃᓴᒃᑯᑦ ᐅᕝᕙᓘᓐᓃᑦ ᒫᓐᓇᐅᔪᑐᑦ ᑲᒪᒋᔭᐅᖃᑦᑕᓂᐊᖅᑲᑦ ᓱᓕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᕕᖃᑦᑎᑦᑎᒐᓱᐊᖅᑐᖅ ᐊᖏᓪᓕᒋᐊᖅᑕᐅᓯᒪᔪᓂᒃ 
ᐊᑭᓖᔾᔪᑎᓂᒃ ᐱᕋᔭᑦᑐᓄᑦ. ᐃᒃᓯᕙᐅᑕᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐃᓄᐃᑦᑕᐅᖅ ᐱᔪᓐᓇᕐᓂᖃᒻᒥᒻᒧᑕ ᐃᒥᐊᓗᓐᓂᒃ ᓂᐅᕐᕈᑎᖃᖃᑦᑕᖅᑐᑦ ᖃᓄᑭᐊᖅ. 
ᖃᓄᐃᓕᐅᕐᓂᐊᖅᑭᑕᓕ ᓄᖑᑎᕚᓕᕋᓱᐊᕐᓗᒍ ᐊᒥᓲᓂᖏᑦ ᓂᐅᕐᕈᑎᖃᖃᑦᑕᖅᑐᐃᑦ ᐊᒻᒪᓗ ᓯᖁᒥᑦᑎᖃᑦᑕᕐᓂᖏᑦ 
ᐃᒥᐊᖕᓗᒥᒃ ᓂᐅᕕᐊᕐᓴᖃᑦᑐᑎᒃ. ᖃᓄᐃᓕᐅᕐᓂᐊᖅᑭᑕ ᐋᖅᑭᒋᐊᕋᓱᐊᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᑦᑐᔅᓴᐅᔫᒐᓗᐊᖅ ᖃᓄᐃᓕᐅᕈᑕᐅᒍᓐᓇᖅᑐᐃᑦ 
ᕿᒥᕐᕈᔭᐅᒍᓐᓇᖅᑐᑦ ᑕᕝᕙᓂ ᐃᒥᐊᓗᖕᒧᑦ ᒪᓕᒐᕐᓂ ᑭᖑᓪᓕᐅᓂᐊᖅᑐᑦ ᒪᓕᒐᓕᐅᖅᑏᑦ, ᑭᖑᓪᓕᐅᓂᐊᖅᑐᑦ 
ᒐᕙᒪᐃᑦ ᐱᓕᕆᐊᕆᒋᐊᖃᓛᖅᑕᖓ ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᓐᖓᐅᑎᓐᓂ, ᑎᑎᕋᖅᓯᒪᔪᒥ 4, ᐅᖃᐅᓯᖃᖅᑲᐅᒐᕕᑦ 
ᐃᒥᖅᑎᑦᑎᓂᕐᒥᒃ ᐋᖓᔮᓗᐊᖅᑐᒥᒃ, ᐅᖃᐅᓯᖃᓚᐅᖅᓯᒪᒻᒥᖓ ᐃᓄᐃᑦ ᐊᓂᖃᑦᑕᖅᑐᑦ ᐃᒥᕋᓚᒃᕕᒻᒧᑦ ᐊᒻᒪᓗ 
ᐊᓂᑎᑕᐅᕙᑦᑐᑎᒃ ᐃᖅᑲᓇᐃᔭᖅᑎᖏᓐᓄᑦ ᑭᓇᒧᒃᑭᐊᖅ ᐋᖓᔮᓗᐊᕐᒪᑕ. 
 
ᐃᓱᒪᑐᐃᓐᓇᖅᑐᖓ ᖃᓄᖅ ᑐᑭᖃᖅᑲᐅᒻᒪᖔᑉᐱᑦ ᐃᒥᐊᓗᓗᐊᖅᓯᒪᔪᒥᒃ. ᑕᑯᔭᓐᓂᓪᓕ, ᐄ, ᐋᖓᔮᒻᒪᕆᑦᑐᑦ. 
ᐅᖃᖃᐅᖃᒐᒪ ᐅᖃᐅᓯᓐᓂ, ᐃᓚᖏᑦ ᐃᓄᐃᑦ ᐃᒻᒪᖃ ᐊᑕᐅᓯᖅ ᒪᕐᕉᓪᓘᓐᓃᑦ ᐃᒥᐅᑎᒥᒃ ᐃᒥᐊᓗᖕᒥᒃ 
ᐃᒥᕋᓚᒃᕕᒻᒥ ᑕᐃᒪᓗ ᐃᒥᕋᓚᑦᑎᑦᑎᔪᖅ ᐅᖃᓕᖅᑐᓂᒃ ᐋᖓᔮᓗᐊᕋᕕᑦ ᒫᓐᓇ, ᐊᓂᑎᓐᖑᓱᓕᖅᑲᒋᑦ. 
 
ᑭᓯᐊᓂᓕ , ᑖᓐᓇ ᐃᓄᒃ ᐅᖃᕋᓗᐊᕈᓂ ᐋᖓᔮᓗᐊᖏᓐᓇᒥ. ᐅᖃᕋᓱᐊᖅᑐᖓ ᐃᓚᖏᓐᓂ ᑕᐃᒪᐃᖃᑦᑕᕐᒪᑦ. 
ᐃᓱᒪᓕᖅᑯᖓ ᑭᒃᑯᑦ ᐃᓱᒪᓕᐅᖅᐸᒻᒪᖔᑕ ᐋᖓᔭᓐᓂᕋᐃᓗᐊᖅᑐᑎᒃ ᐊᖑᓇᓱᒃᑎᒥᒃ, ᐊᓂᓕᕆᑦ, ᑕᐃᒪᓐᕈᓘᔭᖅ. 

Hᐊᓐᑐ ᐅᖃᕈᓐᓇᕐᒪ ᐅᕙᓐᓄᑦ, ᐋᒡᒐ. ᐅᖃᕋᓱᑐᐃᓐᓇᖅᑐᖓ ᐅᓂ ᑐᓴᖃᑦᑕᖅᑕᓐᓂ ᑕᖅᑳᓂ ᐊᑐᕆᐊᒥ. ᒪᒥᐊᓇ 
Hᐊᓐᑐ, ᐆᑦᑑᑎᒋᔪᒪᑐᐃᓐᓇᕋᑖᕋᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᑕᐃᒃᑯᐊ ᓚᐃᓴᖃᖅᑐᑦ ᑲᒪᕙᒃᑐᑦ. ᑕᐃᒪᓕ 
ᑕᐃᒃᑯᐊᖑᒐᔭᕐᒪᑕ ᓚᐃᓴᖃᖅᑑᔪᑦ ᐊᑭᓖᔭᕆᐊᖃᓕᖅᑎᑕᐅᒐᔭᖅᑯᑦ ᐃᒥᐊᓗᑦᑎᑦᑎᓗᐊᖅᑐᑦ. 
 
ᑕᒪᓐᓇ ᐅᖃᓚᐅᖅᑐᒍ, ᓇᓗᓇᓐᖏᑦᑐᖅ ᐃᓚᖓᒍ ᐊᔾᔨᒌᓐᓂᖃᖅᐳᑦ, ᑐᑭᓯᔭᐅᓂᖓᒍᑦ ᐊᒻᒪ ᕿᒥᕐᕈᔭᐅᓂᖓᓄᑦ. 
ᑕᐃᒪᓕᖃᐃ ᐊᑐᓂᑦ ᐊᒻᒪ ᑕᒪᓐᓇ ᒪᓕᒃᑐᓂ, ᐃᒥᕐᕕᐅᔪᒥᒃ ᑕᒪᒃᓱᒥᖓ ᒪᓕᒃᑕᐅᔭᕆᐊᓕᒻᒥᒃ ᖃᓄᐃᑦᑐᓪᓗ 
ᓇᒻᒪᒃᑐᒋᔭᐅᒻᒪᖔᑕ ᓇᒻᒪᑦᑐᒋᔭᐅᓐᖏᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᕼᐊᕕᐅᔭᖅ 
 
Hᐊᕕᐅᔭᖅ: ᐄ, ᑕᒪᓐᓇᖃᐃ ᐊᐱᖅᓲᑎᒋᓂᐊᖅᐸᕋ, ᓇᐅᒃᑯᑦ ᖃᐅᔨᕕᒃᓴᐅᒻᒪᖔᖅ, ᐊᖓᔮᖅᑐᑦ ᐊᒃᓱᐊᓗᓪᓗ 
ᐊᖓᔮᖅᑐᖅ. ᑭᓯᐊᓂᓕ, ᐅᖃᖅᑲᐅᒐᕕᑦ ᑲᒪᒋᔭᐅᕙᓐᓂᖏᓐᓄᑦ ᐊᑐᓂᑦ, ᒪᓕᒃᑐᑎ ᖃᓄᐃᑦᑑᓂᖓᓂᒃ. 
 
ᑕᐃᒪᓕ, ᑕᒪᒃᑯᐊ ᐃᒥᐊᓗᒻᒥ ᓂᐅᕕᐊᒃᓴᖃᖃᑦᑕᖅᑐᑦ. ᐅᖃᐅᓯᖃᕈᒪᑐᐃᓐᓇᖅᑐᖓ, ᐅᖃᕈᓐᓇᕐᓂᐊᖅᑐᑎᖃᐃ 
ᐅᖃᕇᕈᒪ. ᐱᔾᔪᑎᖃᖅᑐᖅ ᐃᒥᐊᓗᒻᒥᒃ ᓂᐅᕕᐊᒃᓴᖃᖅᐸᒃᑐᑦ ᐃᔨᕋᖅᑐᖅᑐᑎᒃ. ᑕᒪᒃᑯᐊ ᓂᐅᕕᐊᒃᓴᖃᖅᐸᒃᑐᑦ 
ᑮᓇᐅᔭᓕᐅᖅᐸᒻᒪᑕ ᐊᒻᒪ ᐃᓚᖏᑦ ᐊᒥᓱᑲᓪᓛᓗᓐᓂ ᑮᓇᐅᔭᓕᐅᖅᐸᒃᑐᑎᒃ ᑐᖅᑯᕐᓯᓯᒪᕙᒃᑐᑎᒃ ᑕᒪᓐᓇᓗ 
ᕿᒥᕐᕈᓗᒍ ᐃᒪᐃᓕᕙᒻᒪᑕ ᐃᒃᑯᐊ $5,000-ᑐᐃᓐᓇᐃᑦ, ᒥᑭᓂᖅᐹᖓ. ᑕᐃᒪᓕ $5 ᑕᐅᓴᒥᒃ 
ᐊᑭᓖᔭᕆᐊᖃᖅᑎᑕᐅᒐᔭᖅᑐᖓ ᐃᖅᑲᖅᑐᐃᕕᒻᒧᕈᒪ, ᑕᐃᒪᓕᖃᐃ ᑲᔪᓯᑐᐃᓐᓇᕋᔭᖅᐳᖓ 
ᓂᐅᕕᐊᒃᓴᖃᖃᑦᑕᕐᓗᖓ. 
 
ᐃᒪᐃᓕᓇᓱᐊᖅᑐᖓ, ᐅᖃᕋᓱᐊᖅᑐᖓ ᐊᒥᓱᕈᒃᑲᓐᓂᖅᑎᒃᑯᑦᑎᒍᑦ. ᖃᐅᔨᒪᓐᖏᑦᑐᖓ ᐊᒃᓱᕈᕈᑕᐅᓂᕐᓴᐅᒐᔭᕐᒪᖔᖅ 
ᐊᓐᓄᓪᓚᒃᓯᖅᑕᐅᑎᖔᕐᓗᒋᑦ ᐊᑭᓖᒋᐊᖃᖅᑎᑦᑎᓐᖏᖔᕐᓗᒋᑦ. 
 
ᕿᓂᕋᓱᒃᑲᓗᐊᕋᒪ ᖃᓄᖅᑑᑲᓐᓂᕈᑎᒃᓴᓂᒃ, ᐊᒃᓱᕈᕐᓇᕐᓯᑎᒋᐊᑲᓐᓂᕐᓗᒍ, ᐅᖃᕋᓱᐊᓐᖏᑦᑐᖓ ᐃᓄᓕᒫᑦ 
ᑕᐃᒪᐃᓐᓂᖏᓐᓂᒃ, ᑭᓯᐊᓂᓕ ᑮᓇᐅᔭᓕᐊᕆᕙᒃᑕᑲ ᓈᒻᒪᒃᐸᑕ, ᐊᕐᕌᒍᒥ ᐊᑕᐅᓯᕐᒥ ᑮᓇᐅᔭᓕᐊᒃᑲ ᓇᒻᒪᓂᖅᐸᑕ 
ᓂᐅᕕᐊᒃᓴᖃᐃᓐᓇᖃᑦᑕᕐᓂᐊᕋᒪ. 
 
ᑕᒪᓐᓇᖃᐃ ᖃᓄᑭᐊᖅ ᐋᖅᑭᒐᒃᓴᐅᔪᖅ, ᑕᐃᒃᑯᐊ ᐃᓄᐃᑦ, ᓯᕗᓪᓕᖅᐹᒥᒃ ᐊᑭᓖᑎᒋᐊᖃᕐᓗᒋᑦ, 
ᑎᒍᔭᐅᑎᒻᒪᕆᓪᓗᒋᑦ ᐱᓇᓱᐊᕈᓯᕐᓄᑦ ᐊᒥᓱᑲᓪᓚᐅᔪᓄᑦ ᖃᓄᑭᐊᖅ. ᑕᒪᓐᓇ ᐅᖃᐅᓯᒃᓴᖃᕐᕕᐅᑐᐃᓐᓇᕆᐊᓕᒃ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕼᐊᕕᐅᔭᖅ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕᖃᐃ ᐋᖅᑭᒃᓯᒋᐊᖃᖅᑐᒍ ᓇᒻᒪᒃᑑᑎᒋᔭᑦᑎᓐᓂᒃ 
ᐱᒋᐊᕈᑎᒋᔪᓐᓇᑕᑦᑎᓐᓂᒃ, ᑕᒪᓐᓇ ᐅᖃᓚᐅᖅᑐᒍ. ᐊᑐᓕᖅᑎᑦᑎᑲᓐᓂᕆᐊᖃᕐᒥᒐᒪ ᕿᒥᕈᓂᐊᕐᓗᒋᑦ ᑕᒪᓐᓇ 
ᑲᔪᓯᑦᑎᐊᕐᒪᖔᖅ ᑲᔪᓯᑦᑎᐊᖏᒻᒪᖔᖅ ᖁᕝᕙᓯᓗᐊᖅᐸᑦ ᐊᑉᐸᓯᓗᐊᖅᐸᑦ ᑭᖑᓂᐊᒍᓪᓗ ᐋᖅᑭᒋᐊᕋᔭᕐᓗᒋᑦ 
ᒪᓕᓪᓗᒋ ᕿᒥᕐᕈᔭᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᔪᑦ ᑐᑭᓯᑦᑎᐊᕐᓂᐊᕐᒪᑕ, 
ᐊᑭᓕᖅᓱᖅᑕᐅᓚᐅᓐᖏᑦᑐᖓ. ᓱᕈᑕᐅᕗᖃᐃ ᐃᓕᓐᓄ ᐅᖃᓚᐅᕐᓂᖏᓐᓂᒃ. ᓯᓚᐃᕐᕆᔭᐃᔨᐅᔪᒥ 
ᐊᓄᓪᓛᒃᓯᕕᒻᒥᑐᖃᓚᐅᓐᖏᑦᑐᖅ, ᐸᓯᔭᒃᓴᐅᖏᑦᑐᓇᐃ? 
 
ᐃᒃᓯᕙᐅᑕᖅ, ᐊᖓᔪᖅᑳᖑᔪᖅ ᐅᖃᐱᓪᓚᕋᑖᖅᑐᖅ ᐅᕙᖓ ᐅᖃᕈᒪᕋᑖᖅᑕᖓᓂᒃ ᐊᒻᒪ ᖃᐅᔨᒪᓪᓗᖓ 
ᑲᑎᒪᔨᕋᓛᖑᔪᑦ ᐊᖏᖃᑎᒌᒐᓱᐊᖅᑎᓪᓗᒋᑦ ᑕᒪᓐᓇ ᐱᖁᔭᒃᓴᖅ ᒪᓕᒃᑐᒍ, ᐃᓱᒪᓗᒍᑎᖃᓚᐅᕋᑦᑕ 
ᖃᑦᑎᓐᓇᐅᓂᖅᐸᐅᔭᕆᐊᓕᓐᓂ ᐊᒥᓲᓂᖅᐸᐅᔭᕆᐊᓕᓐᓂ ᐊᑭᓕᐅᔾᔭᐅᒋᐊᓕᓐᓂᒃ, ᐅᖃᖅᑐᖃᓚᐅᖅᑎᓄᑦ ᑕᐃᒃᑯᐊ 
ᐊᑉᐸᓯᓗᐊᕐᒪᑕ. 
 
ᐊᓯᖏᓐᓂᒃ ᐃᓱᒪᒋᔭᖃᓚᐅᕐᒥᔪᑦ ᐊᖅᑭᒃᓯᒪᑦᑕᐅᑎᒋᔪᓂᒃ ᐱᑕᖃᕐᒪᑦ ᖃᑦᓯᓐᓇᐅᓂᖅᐸᐅᔭᕆᐊᓕᓐᓂ 
ᐊᑭᓕᐅᔾᔭᐅᔭᕆᐊᓕᓐᓂᒃ, ᐃᒪᐃᑦᑐᓂᒃ, ᖃᐅᔨᒪᔪᖃᓐᖏᓐᓇᑦᑕ ᖃᓄᐃᓕᔪᖃᕋᔭᕐᓂᖓᓂᒃ ᐱᕋᔭᓐᓂᐅᓗᐊᓐᖏᑦᑐᒧᑦ 
ᑕᐃᒪᓕ ᐃᒪᐃᓕᔪᖃᕈᓐᓇᖅᐳᖅ ᑕᐃᒃᑯᐊ ᖃᑦᓯᓐᓇᐅᓂᖅᐸᕆᔪᓐᓇᖅᑕᖏᑦ $5,000 ᐆᒃᑐᑎᒋᓗᒍ, 
ᐊᑭᓖᑎᑕᐅᓪᓗᑎᒃ $5,000, ᐊᔾᔨᒌᓐᖏᑦᑐᒻᒪᕆᓐᓂᒃ ᑕᒪᓐᓇ ᓴᖅᑮᔪᓐᓇᕐᒪᑦ. 
 
ᖃᐅᔨᒍᒪᒐᓗᐊᖅᑐᖓ, ᖃᐅᔨᒪᓪᓗᖓᓗ ᑕᒪᓐᓇ ᐅᖃᖃᑎᒋᒍᑎᒋᖃᑦᑕᕐᓯᒪᔭᒐ ᒥᓂᔅᑕᐅᑉ ᑲᑎᒪᔨᕋᓛᓄᑦ, 
ᐊᐱᕆᔪᒪᔭᕋ ᐅᖃᖅᑲᐅᒻᒪᑦ, ᕿᒥᕐᕈᖁᓪᓗᒋᑦ ᑕᒪᒃᑯᐊ ᖃᐅᔨᔪᓐᓇᕋᔭᖅᑐᑎᓪᓗ. ᑕᐃᒪᓕᖃᐃ ᐊᕐᕌᒍᑕᒫᑦ, 
ᕿᒥᕈᖃᑦᑕᕐᓗᒋᑦ ᐊᖏᕐᓗᑕ, ᖁᕕᐊᒋᓂᕋᕐᓗᒋᑦ ᖃᓄᐃᓚᐅᓐᖏᒻᒪᑕ, ᑭᓱᑐᐃᓐᓇᖅ ᐱᔾᔪᑎᒋᓪᓗᒍ, 
ᐊᑉᐸᓯᓐᓂᓴᐅᑉᐸᑦ, ᖃᓯᓐᓇᕈᕆᐊᕐᓗᒍᓘᓐᓃᑦ, ᐊᒥᓱᕈᕆᐊᕐᓗᒍᓘᓐᓃᑦ ᐃᓱᒋᔭᖓ. 
 
ᖃᓄᑭᐊᖅ, ᐊᖏᕈᓐᓇᕈᕕᑦ ᑕᒪᓐᓇ ᕿᒥᕐᕈᖃᑦᑕᕐᓂᐊᕋᑦᑎᒍᑦ ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᕐᖓᐅᑎᖏᓐᓂ ᑭᖑᓪᓕᖅᐹᖓᓂ ᑎᑎᕋᕐᓯᒪᔪᒥᒃ, 
ᐅᖃᐅᓯᖃᕐᒪᑦ ᐊᐅᓚᑦᑎᓇᓱᐊᕐᓂᕐᒥᒃ ᓂᐅᕐᕈᑎᖃᖅᐸᒃᑐᓂ ᒪᓕᒐᕐᒥᒃ ᓱᕋᑦᑎᓪᓗᑎᒃ. ᖃᓄᖅ ᖃᐅᔨᔪᓐᓇᖅᐱᑕ 
ᐃᓄᒃ ᓂᐅᕐᕈᑎᖃᖃᑦᑕᕐᒪᖔᖅ ᐃᒥᐊᓗᒻᒥ, ᐃᔨᕋᖅᑐᖅᑐ? ᖃᓄᖅ ᖃᐅᔨᔪᓐᓇᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᑕᐃᒃᑯᐊ ᒪᓕᒐᕐᓂᒃ ᒪᓕᒃᑎᑦᑎᔨᐅᔪᑦ ᑲᒪᖃᑦᑕᖅᑐᑦ ᑕᒪᒃᓱᒥᖓ. ᐃᒃᓯᕙᐅᑕᖅ. 
ᓇᓗᓇᐃᖏᓪᓚᖅ ᓄᓇᒋᔭᑦᑎᓐᓂ, ᖃᐅᔨᒪᕈᔪᑦᑐᐃᓐᓇᐅᕙᒃᑲᑦᑕ ᑭᒃᑯᑦ ᒪᓕᒐᕐᓂᒃ ᓱᕋᐃᓪᓗᑎᒃ 
ᖃᓄᐃᓕᐅᖃᑦᑕᕐᓂᖏᓐᓄᑦ, ᐱᓕᕆᔪᓪᓘᓐᓃᑦ, ᖃᓄᑐᐃᓐᓇᖅ ᑕᐃᔪᓐᓇᖅᑕᕗᑦ ᑭᓯᐊᓂᓕ ᑕᐃᒪ ᐊᔪᕐᓇᕈᑎᒋᒻᒪᒍ  

ᑕᒪᒃᑯᐊ ᐃᓄᐃᑦ ᐃᒻᒥᓂᒃ ᓴᖅᑭᑎᑦᑎᓂᕐᒧᑦ. ᐅᕝᕙᓘᓐᓃᑦ ᑕᐃᓐᓇ ᐃᓄᒃ ᐱᓯᒪᑦᑎᕗᖅ ᖃᐅᔨᔭᐅᓗᓂ. 
ᖃᐅᔨᒪᒐᓗᐊᖅᑐᖓ ᐃᖅᑲᖅᑐᒐᒃᓴᓐᖑᖅᑎᑦᑎᕙᒃᑐᑦ ᓄᓇᓕᐅᔪᓂ ᐸᓖᓯᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᖃᐅᒐᒪ, ᖃᐅᔨᒪᔪᖓ ᓂᐅᕕᐊᒃᓴᓕᑦᑕᖃᖅᐸᒃᑐᖅ 
ᐃᔨᕋᖅᑐᖅᑐᑎᒃ, ᓲᕐᓗ, ᐅᕙᓐᓃᑦ ᐅᒃᑑᑎᒋᓂᐊᖅᐳᖓ ᓂᐅᕐᕈᑎᖃᕋᓱᐊᕐᓂᕈᒪ, ᐃᔨᕋᖅᑐᖅᑐᒻᒪᕆᐅᓗᖓ, 
ᖃᐅᔨᔭᐅᒐᔭᓐᖏᑦᑐᖓ. 
 
ᖃᐅᔨᓴᖅᑎᑕᖃᖅᐸᑦ ᓄᓇᓕᐅᔪᓂᒃ ᕿᓂᖃᑦᑕᕈᓐᓇᕋᔭᕐᒪᑕ ᓂᐅᕐᕈᑎᒃᓴᖃᖅᑐᓂᒃ ᐃᒥᐊᓗᒻᒥ ᐃᔨᕋᖅᑐᐊᒃᑯᑦ. 
ᖁᐊᕐᓴᕈᔪᒻᒪᕆᖃᐅᒐᒪ. ᑕᒪᒃᑯᐊ ᐃᑲᔪᖅᑐᓐᖏᑕᒃᑲ ᓂᐅᕐᕈᑎᖃᖅᐸᒃᑐᑦ ᐃᒥᐊᓗᒻᒥᒃ, ᑭᓯᐊᓂᓕ ᐊᒃᓱᐊᓗᒃ 
ᐃᔨᕋᖅᑐᖅᑐᑎᒃ ᓂᐅᕐᕈᑎᖃᖅᐸᒻᒪᑕ.  
 
ᑕᐃᒪᓕ ᑕᒪᓐᓇ ᓴᓐᖓᑎᑦᑎᑲᓐᓂᕆᐊᖃᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ ᐃᒃᓯᕙᐅᑖ. ᖃᐅᔨᓴᖅᑎᐅᔪᓪᓕᒪᑯᐊ ᐃᒥᐊᓗᒻᒥ ᓂᐅᕕᐊᒃᓴᖃᕐᓂᕐᒧᑦ 
ᓚᐃᓴᖃᖅᑐᓄᑦ ᐊᒻᒪ ᐸᓖᓯᒃᑯᑦ ᑲᒪᑎᑕᐅᕙᒃᑐᑦ ᐱᕋᔭᒃᑐᖃᕐᓂᖅᐸᑦ ᐃᔨᕋᖅᑐᕐᓗᑎᒃ ᓂᐅᕐᕈᑎᖃᕐᓂᕐᒧᑦ. 
ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐃᓚᒋᔭᐅᓐᖏᑦᑐᖓ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᓄᓇᓕᓐᓂ 
ᐃᓄᖃᑕᐅᑐᐃᓐᓇᖅᑐᖓᓕ.. ᐃᓚᒋᔭᐅᓐᖏᑦᑐᖓ ᑲᑎᒪᔨᕋᓛᓄᑦ ᑲᒪᒋᔭᖃᖅᑐᓄᑦ ᐃᒥᐊᓗᒻᒧᑦ ᒪᓕᒐᕐᒧᑦ, ᑕᐃᒪᓕ 
ᑕᒪᓐᓇ ᐱᔾᔪᑎᒋᓪᓗᒍ ᑕᒪᓐᓇ ᖃᐅᔨᒪᓐᖏᑦᑎᐊᖅᐸᕋ ᐱᖁᔭᒃᓴᐅᔪᖅ. 
 
ᐃᓅᓪᓗᖓ, ᓯᓚᑖᓂᓐᖔᕐᓯᒪᓗᖓᓗᓐᓂᑦ ᒪᓕᒐᓕᕆᔨᐅᓇᓂᓗ, ᑕᒪᓐᓇ ᐊᒃᓱᐊᓗᒃ ᑐᑭᓯᔭᕐᓂᖏᒻᒪᑦ 
ᐱᔾᔪᑎᒋᔭᕋᓗᐊᖓ ᐱᖁᔭᒃᓴᐅᑉ, ᓇᒦᒃᑲᓗᐊᕈᒪ, ᐊᖓᔭᕐᓇᖅᑐᓂᒃ ᐱᓯᒪᓐᓂᕈᒪ, ᑎᒍᔭᐅᔪᓐᓇᖅᑐᖓ ᐊᓪᓚᑦ 
ᖃᖓᑕᓲᒥ. ᐅᕝᕙᓘᓐᓃ ᑎᒍᒥᐊᖅᑎᑕᐅᓐᓂᕈᒪ, ᑎᒍᔭᐅᔪᓐᓇᕐᒥᔪᖓ. 
 
ᑕᒪᒃᑯᐊ ᐃᒥᐊᓗᒻᒥ ᓂᐅᕐᕈᑎᖃᖅᐸᒃᑐᑦ ᐃᔨᕋᖅᑐᐊᒃᑯᑦ, ᐃᖅᑲᖅᑐᐃᒐᒃᓴᓐᖑᖅᑎᑕᐅᔪᓐᓇᖅᐸᑦ ᐃᒥᐊᓗᒻᒥ 
ᐱᓯᒪᑦᑎᓂᖓᓄᑦ? ᖃᐅᔨᒪᒐᑎᒃ ᓂᐅᕐᕈᑎᒃᓴᖃᕐᓂᐊᖅᑐᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᖅᑐᒐᒃᓴᓐᖑᖅᑎᑕᐅᔪᓐᓇᖅᑐᑎᑦ ᒪᓕᒐᕐᒥ 
ᓯᖁᒥᑦᑎᓗᑎᒃ ᐱᓯᒪᑦᑎᒍᕕᑦ, ᒪᓕᒃᑲᔭᖅᑐᖅ ᖃᓄᐃᑦᑑᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐄ, ᖁᓚᓐᖏᑦᑐᖓ ᐃᒪᐃᓕᖓᑐᐃᓐᓇᕆᐊᓕᒃ ᑎᑎᕋᕐᓯᒪᓂᖏᓐᓂᒃ ᖃᓪᓗᓈᑎᑐᑦ 
ᑐᑭᓯᓇᑦᑎᐊᑐᒃᓴᐅᔪᖅ, ᑭᓯᐊᓂᓕ ᐃᓄᒃᑎᑑᖓᔪᖓ ᑐᑭᓯᓇᓗᐊᓐᖏᑦᑐᖅ. ᐅᕐᕈᔮᒍᒪ ᐃᒥᐊᓗᒻᒥ ᑎᒍᒥᐊᕐᓗᖓ.  

 



ᐅᓪᓗᑐᐃᓐᓇᖅ, ᐅᑐᐱᕆ 31, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4409 

ᖃᓄᖅ ᑕᒪᓐᓇ ᐃᓱᒪᒋᔭᐅᒐᔭᖅᐸ. ᖃᐅᔨᒍᒪᔪᖓ ᑕᒪᓐᓇ ᑐᑭᓯᓇᕐᓯᑎᑕᐅᔪᓐᓇᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᑕᒪᓐᓇ ᐃᓚᒋᔭᖓ ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᑭᓯᐊᓂᓕ ᑖᓐᓇᐅᖏᑦᑐᖅ 
ᐋᖅᑭᒋᐊᕈᑎᖓ ᑲᒪᒋᔭᕗᑦ ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᑐᑭᓯᐅᒪᔭᕋ ᒪᓕᓪᓗᒍ ᑕᒪᓐᓇ ᑭᐅᔪᓐᓇᕈᕕᐅᒃ 
ᐊᐱᖅᑯᑎᖓ. ᐃᓄᒃ ᓂᐅᕐᕈᑎᖃᖅᐸᑦ ᐃᒥᐊᓗᒻᒥ, ᑕᐃᓐᓇ ᓂᐅᕕᖅᑐᖅ ᐊᒻᒪᓗ ᓂᐅᕐᕈᑎᖃᖅᑐᖅ, ᖃᐅᔨᔭᐅᒍᑎᒃ 
ᐊᑭᓖᒋᐊᖃᖅᑎᑕᐅᒐᔭᖅᑐᒃ ᓂᐅᕐᕈᑎᖃᕐᓂᕐᒧᑦ ᐃᔨᕋᖅᑐᕐᓗᑎᒃ, ᑕᐃᓐᓇ ᓂᐅᕕᖅᑐ ᓂᐅᕐᕈᑎᖃᖅᑐᓘᓐᓃᑦ? 
ᖁᔭᓐᓇᒦᒃ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᕋᔭᒃᑐᖅ. ᓂᐅᕐᕈᑎᖃᖅᑐᖅ. ᐃᒃᓯᕙᐅᑕᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᓕᐅᕐᓯᒪᔪᖃᕈᓐᓃᖅᑐᖓ. ᐃᓛᒃᑯᕐᓗᒋᑦ ᑲᒪᒋᔪᒪᓕᖅᐱᓯᐅᒃ. ᐱᖁᔭᒃᓴᖅ 37, 
ᒪᓕᒐᖅ ᐋᖅᑭᒋᐊᕆᓂᕐᒧᑦ ᐃᒥᐊᓗᒻᒧ ᒪᓕᒐᕐᒧᑦ. ᑕᕝᕙᓃᑉᐱᓯ ᒪᒃᐱᒐᕐᒥᒃ. ᑖᒃᑯᐊ ᐱᓯᒪᔭᐃᓐᓇᕆᕙᓪᓚᐃᔭᓯ. 
ᐃᓚᖓ 1. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 13. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 14. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 15. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 16. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 17. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᐱᖁᔭᒃᓴᖅ ᐱᖓᔪᓐᓂ ᐅᖃᐅᒫᖅᑕᐅᔪᓐᓇᕐᓯᔪᖅ. ᐊᖏᖅᐱᓯ ᐱᖁᔭᒃᓴᖅ 
37 ᐅᖃᓕᒫᖅᑕᐅᔪᓐᓇᕐᓯᔪᖅ ᐱᖓᔪᐊᓐᓂ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔭᒃᓴᖅ 37 ᐱᔭᕇᖅᑐᖅ. ᖁᔭᓐᓇᒦᒃ, ᐊᖓᔪᖅᑳᖅ ᐃᖕ ᑲᑎᒪᑐᐃᓐᓇᖅᑎᓪᓗᒋᑦ 
ᓴᖓᓐᓂᕋᑖᕋᕕᑦ. 
 
ᖃᓄᐃᑦᑐᒪᕙ ᒪᓕᒐᓕᐅᖅᑎᐅᔪᑦ? 
 
ᑐᑐ: ᖁᔭᓐᓇᒦᒃ. ᐃᒃᓯᕙᐅᑕᖅ. ᓱᓕ ᖁᖓᑦᑐᑎᒃ. 2:00-ᒥ ᓄᖅᑲᕐᕕᖃᕋᑦᑕ ᑕᓪᓕᒥᕐᒥ. ᐱᒋᐊᖅᑎᑦᑎᕗᖓ 
ᓄᖅᑲᕆᐊᕈᒪᓕᖅᑐᖓ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓗᒥ ᐃᓄᖅᑭᑦᑐᐊᓘᕙᓪᓚᐃᔪᖓ, ᐅᖃᐅᔾᔭᐅᖏᓐᓇᖅᑐᖓ ᖁᖓᐸᔭᒃᑲᒪ. ᐅᖃᖅᑎ. 
ᐱᒋᐊᖅᑎᑦᑎᓯᒪᔪᖃᕐᒪᑦ ᓄᖅᑲᕆᐊᕈᒪᓕᖅᑐᒥᒃ. ᐊᖏᖅᐱᓯ? ᐊᖏᓐᖏᑦᑐᑦ? ᑲᔪᓯᔪᖅ. ᐅᖃᖅᑎ, ᐃᓯᕈᓐᓇᕐᓯᔪᖅ.  
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 20. ᐅᓂᒃᑲᑦ ᑲᑎᒪᑐᐃᓐᓇᖅᑎᓪᓗᒋᑦ. ᐃᒃᓯᕙᐅᑕᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑎ, ᑲᑎᒪᔨᕋᓛᖁᑎᑎᑦ ᐃᓱᒪᒃᓴᓯᐅᖅᑲᐅᔪᑦ ᐱᖁᔭᒃᓴᖅ 43 ᐊᒻᒪ ᐱᖁᔭᒃᓴᖅ 37 
ᐊᒻᒪ ᐅᓂᒃᑲᕈᒪᕗᖓ ᐱᔭᒃᓴᖅ 43 ᐊᒻᒪ ᐱᖁᔭᒃᓴᖅ 37 ᐱᖓᔪᐊᓂ ᐅᖃᓕᒫᖅᑕᐅᑐᐃᓐᓇᕆᐊᖃᓕᖅᑐᒃ. ᐅᖃᖅᑎ, 
ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᒃᐲᔪᖃᖅᐸ ᐱᒋᐊᖅᑎᑕᒧᑦ? ᐊᓚᑲᓐᓄᐊᖅ 
ᐊᐃᒃᐲᔪᖅ. ᓇᒻᒪᒃᓴᖅᑐᑦ? ᓇᒻᒪᓴᓐᖏᑦᑐᑦ? ᐱᒋᐊᖅᑎᑕᖅ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓂ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐃᖕ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 37 - ᐋᖅᑭᒋᐊᕈᑕᐅᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᒪᓕᒐᕐᒧᑦ 
 
ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᕈᑕᐅᔪᖅ ᐃᓐᑲᒻᒪᑖᒃᓯᔭᕐᓂᕐᒧᑦ ᒪᓕᒐᕐᒧᑦ. 
 
ᐊᖓᔪᖅᑳᖅ ᑭᐅᓪᕙᓐ ᐃᖕ: ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᕼᐊᑦᓴᓐ ᐲᒧᑦ ᐱᖁᔭᒃᓴᖅ 
37 ᐊᖅᑭᒋᐊᕈᑕᐅᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᒪᓕᒐᕐᒧᑦ ᐊᒻᒪ ᐱᖁᔭᒃᓴᖅ 43 ᐋᖅᑭᒋᐊᕈᑕᐅᔪᖅ 
ᐃᓐᑲᒻᒪᑖᒃᓯᔭᕐᓂᕐᒧᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒋᒃ ᐱᖓᔪᐊᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᓇᒻᒪᒃᓴᖅᑐ? ᓇᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ 
ᑲᔪᓯᔪᖅ. ᐱᖁᔭᒃᓴᖅ ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑐᖅ. 
 
ᑲᑎᒪᔾᔪᑎᒃᓴᖅ 21, ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ ᑰᒃ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ ᑰᒃ: ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑎᑦᑎᒋᐊᕈᑎᐅᔪᖅ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑦ ᑲᑎᒪᓂᐊᖅᑐᑦ 
2:30 ᓇᓄᖅ ᑲᑎᒪᕕᒻᒥ. ᑲᑎᒪᔨᕋᓛᖏᑦ ᐃᑯᐱᒡᕕᓕᕆᓂᕐᒧᑦ ᖃᐅᑉᐸᑦ 10:00 ᓇᓄᖅ ᑲᑎᒪᕕᒻᒥ. 
 
ᑲᑎᒪᓂᖓᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑲᑎᒪᔨᕋᓛᖑᔪᑦ ᑲᑎᒪᓛᖅᑐᑦ ᓇᒡᒐᔾᔭᐅᒥ ᐅᓪᓛᒃᑯᑦ 10-ᒥ ᑐᒃᑐ 
ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᑦ ᓇᒡᒐᔾᔭᐅᒧᑦ, ᓅᕕᒻᐱᕆ 3, 2003:  
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 33 

• ᒪᓕᒐᒃᓴᖅ 40 

• ᒪᓕᒐᒃᓴᖅ 41 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᐃᖅᑲᐃᑎᑦᑎᒋᐊᒃᑲᓐᓂᕈᑕᐅᔪᖅ ᓄᓇᓯᐅᖅᐸᒃᑐᓄᑦ ᐅᔾᔨᓱᑦᑎᐊᕐᓂᐊᖅᑐᓯ 
ᐅᓐᓄᒃ ᓱᕈᓰᑦ ᕼᐊᓗᕖᓕᖅᑲᑕ. ᒪᓕᒐᓕᐅᖅᑏᑦ ᑲᑎᒪᓂᖓ ᓄᖅᑲᖅᑐᖅ ᑎᑭᓐᓇᓱᐊᕐᓂᖓᓂ ᓇᒡᒐᔾᔭᐅ, ᓅᕕᒻᐱᕆ 
3, 2003 1:30-ᒥ ᐅᓐᓄᒃᓴᒃᑯᑦ. 
 
ᐃᖅᓱᒃᑎ 
 
>>ᑲᑎᒪᓂᖅ ᓄᖅᑲᖅᑐᖅ 1:59ᒥ ᐅᓐᓄᓴᒃᑯᑦ 

